
I ...К/ІАНАЮСЬ АГӧіфі/гі
КиеГАЬ В°0&ір£ по НИСКОМ<Г 
пок/і он^ ьо первыль дниіимгг 
й- сестРё лнжии- срӧдяикомъ 
Н Л І Д И М 2  и  в а ш и м и  *НИ-6КНІ> 
ПОКЛСЖ5 А Щ ӱ ш к е  МИФРофДНЙ'
и в с е й  о Х р и с т а  т т и ' И ' д с л д ю  
О О ^ о г Д А  Д й 'Ш е в .Н Л Р о  с п  а  с е н  1*/̂
В Х ^ И Н  ВСфКАГО Е>Л ЛГРӧП ОЛХЧІф

Алында полды ба, пурунғыда ба, че иргі тустың соонда, піс- 
тің тустың алнында. Табырах аххан Ағбан суғ ідӧк ле солбырап 
ахчададыр, ах тигейліг Харлыған тағ підӧк ле хасхай турчада- 
дыр. Чалбах чатхан чазыларда саны чох мал оттапчададыр, 
пойли чатхан ойымнарда чахсы чон чуртапчададыр. Ол чоннаң 
устап-пастап, ханнар аразында хан полып, пиглер аразында пиг 
полып, чуртаан полған Номча хан. Ур тус иртті бе, кӧп тим пол­
ды ба, Номча хан кирібіскен.

Номча хан кирібіскен, анын чалғыс оолғы Ызай пир ах 
сӧӧк пиглернің устағ ӱлгӱзін тудыбохчададыр, чирібіске хыча- 
ланған тӱбеи-пасха ыырӌыларны сындыра саабок турадыр. Че 
аның даа кӱзі хорабысханда, ол, ӱс оолғын ӱзінең тӧрге одыр- 
тып, чоохтапча б,а хайдағ:

— Алты пулуңнығ пайзаң ибнің от-ине очығы пір ле полчан, 
чоғыл ба за, Алтынзархы чирібістің ханы-пигі ідӧк пір ле пола 
чоғыл ба за. Чӧптезіп-чарлап, чоохтазып-сынап, позынар адаңар 
хан-пигні.

Андада очы оолғы Итпол, улуғларны пуруннабызып, піди 
чоохтанып одыр ба хайдағ:

— Тыығалах хулунах улуғ ӧӧрде ам даа ӱгрен чӧрер.
Орты оолғы Абалах, ағаа ӱндезіп, мындағ сбстер сығар

турадыр ба хайдағ.
— Кӱзі кірбеен атха аар салбачаң, кинеп тее парар хай 

пірее.

Улуғ оолғы Иренек илееде тапсабаан. Улуғ пӧгінін пӧгіп, 
пар кӱлиин сынанып, ағырин на тапсап одыр ба хайдағ:

— Алты пулуңнығ пайзаң иб алты тірии турза ла турар. Ал- 
тынзархы чирнің ханы-пигі, харындастарына ла чӧлензе, кӱстіг 
полар.

Кӱзі хорабысхан пабалары кирі Ызай пиг кӱле-чала нандыр 
ТУР:

— Тиккё чуртабадым чир ӱстӱнде, алығ пала ӧскірбедім ил 
чоныма. Ах сӧӧктіглернің ӱлгӱзін сағаа пирчем, улуғ оолғым, 
ах сағыстығ чӱреемні сағаа халғысчам, Иренек хан. Че хачан 
даа ундуба — ӱлгӱн синің тимір ползын, кӱзің синің чон пол- 
зын, кӱлииң синің чирің ползын.

Илееде чыллар Чир-суубыс ӱчӱн чааласханнар Номча хан- 
ның пархалары, илееде чыллар ыырӌылардаң тоғыр кӱрескен- 
нер Ызай пигнің ооллары. Іскертін килген моолларны, кидертін 
килген казактарны, ырахтын килген чонгарларны сығара сӱріп, 
чааласханнар олар. Ағбан хасти сівеелер пӱдіріп, чазылар пасти 
чалаң чӱгӱртіп, чӱрек-паарын хайда соотхазар, хайран чирімнің 
матырлары? Халды ба чонда саблығ аттарыңар, кирек пе чонға 
махачы позыңар?

Кӱӱлбек кӱӱлеп, аар таарланған вертолёт, Тастӱптегі аэро- 
дромнаң ӧӧрлел, чолын Ағбан пазындағы тайғазар тутча. Ана 
анда, Ағбан суғның холы полып, халын тайғаӌа ағыпчададыр 
піске тын, кирек Иренек суғ. Иренек суғ чазырчатхан чазыттар 
пӱӱн кӧп кізінің сағызын хайнатча. Хаӌан-да позының чарында, 
пай тайғаның хойнында мунарлап чонны аар сӱрігдең чазыр 
халған суғның ады пӱӱн прай Тиксі Союзча истілче. Пу суғның 
чарында чурттығ Агафья Лыковадаңар газеталарда хығырбаан 
кізі чоғыл даа полар. Чарым векке теере кізілерден, санай 
тастыхти чуртаан худайға киртінчең семьядаң сағамғы туста 
тіріг пір ле кізі хал парған. Пасхалары прайзы ӱреглеп парған- 
нар, ӱр ниместе„ хысхызын, хорғыстығ ирееде тоозыл парған 
позы Карп апсах...

Аарлығ хығырығчы! Син сағынча поларзың, хайдағ палға- 
лыста чибіргі векте чуртапчатхан Агафья Лыкова паза он чнті 
векте чуртаан Иренек хан? Анзын пілерге хынзаң., хығырчам 
сині миннең хада пасхаӌыл чорых идерге, че чолыбыс пістің 
суғлар-тағлар ла арали нимес, чыллар-тустар тобыра; ал- 
алынӌа кізінің не нимес, че чоннарның ӱлӱзі ӧтіре; чалғыс 
сынны киречілепчеткен пічіктерге ле нимес, че ідӧк авторның 
хоос сағызына тӧстеніп, аны сынирға... Чылтыстарнаң сағылыс- 
чатхан чир-чайаанда кбк пӱрліг тоғылах Чирім сағылызыбох 
одырадыр, аның тіріг кӧксінде чӱрееме истіг Чир-суум чадыбох-

чададыр. Чир-суумның илбек картазында кічиӌек Хакас чирін 
таап алааңар. Пу прай киректер ана анда, Таштып тайғазының 
хойнында, Иренек суғның хазында, пол парған. А полған ол

1988 чылда, 20 февральда.
...Ол кӱн Агафья хараа тооза узубаан. Тайыс кирткен кічи- 

чек кӧзенеенде хысхы соохтың чабал тынызы пір хадыл сӱлей- 
кені туу тоңдыр салған . Аның чоон пузы ӧтіре таң атханын 
кӧр таппин, улуғ сағыссыраста полған. Лыковтарның кічичек 
тураӌахтарының істінде ікі ле кізі, 43 частығ чинт ипчі Агафья 
Карповна паза аның 87 частығ пабазы Карп Иосифович. Ікізі 
улуғ ағырығда. Карп апсах халас итчең орыс пестің наағындағы 
налавкада чабынмин даа чатхан, аның чалаас кӧксі аар тыныс- 
ха илеңни кӧдіріл турған. Пірде сағызын чідіріп, пірде оңары- 
лып, ол худайға айланған сӧстерні сыбыран турған. Пулундағы 
туюх чирде худайларның обырастары свечінің чабыс чалынын- 
да харахха сала кӧріндіре чарып пар турғаннар. Агафья, ху- 
дайға пазырып, свечінің чалынын чайхап парыбыс турӌаң, аның 
узун кӧлеткізі чирзер уғаа чобалыстығ мӧкейчеткен.

Узінӌі кӱні пу туюх тайғадағы ибічекте хыйаллығ кирек. 
Алындағы кӱн Агафья, олардаң 18 километрче ырағы геолог- 
тар турчатхан Хыйыр аалзар пар киліп, пасхаӌыл ағырыға хап- 
тырт парған. Аннаң айланғанни, ікінӌі кӱнінде иді ізіп паста- 
бысхан, пурнының суу суғ ла чіли ағып, чиділі тохтабинчатхан. 
Кичее иирде, тізең, пабазы чадыға кір парған. Кирі кізінің кӱзі 
харахха пілдірте хорап турған. Агафья кичее иирдӧк пабазының 
хамаан тут кӧргенде, арда, кӧйчеткен пестең пір дее пасха нимес 
пілдірген. Амды, тізең, кирі кізі пу хараазын пілбеске кір 
парған. Апсахтың ниме-де пулбырапчатханын истіп, Агафья 
ӱреен харындастарының аттарын истіп салған.

— Киліңер пеер, Савин! — хырлаан апсах.
Анац, илееде тымыл парып, пазох:
— Дмитрий, хап, хап! Йо, ноға хаппадың...
— Ниме хаппаан палар пабазының пілбес чирінде ӱреен 

Дмитрий, — мӧңіс сағынча Агафья, — арса, ағас тоғынчаң 
игекті, арса, палых тутчаң сӱгенні. Аның харындазы 7 чыл мы- 
ның алнында суғ хазындағы тураӌахта яблах хасчатхан туста 
ӱреп парған. Аның алнында ол, палых тудып, тайғаның хазыр 
сууна соох алдыртып, ағырыбысхан. Иді ізіп, тыны хызылып, 
матап ирееленген. Ол кӱннерде Хыйырдағы, геологтар тілінде— 
Каирдегі, тоғынчатхан чоннаң тоғасхан полғаннар, олары, 
тізең, ағырығдаңар истіп, таблеткалығ имнер пирчеткеннер, че 
пабазы ол имнернең томнирға чаратпаан.

— Піске прай ниме худайдаң, имнирге чарабас, — теен па- 
базы ,— худай' ла пілер кізінің чир ӱстӱндегі чолын. |

Гоғыстаң олар иирзер ле айланғаннар. Ол соох турачахта, 
одынмаан пес хыринда, Дмитрий полда ӧліг чатчатхан. Полған 
ол 1981 чылда, 6 октябрьда. Хураан хузух ағастаң хомды 
киртіп, олар сӧӧкті тураӌахтаң ырах нимес ™кӧӧм салғаннар. 
Дмитрийні чыыпчатханда, Агафьяның сыхтиры тың килген, че 
пабазы хазыр кӧрібіскен: «Чарабас!» Я, анзын Агафья Карпов­
на чахсы пілген — хайдағ даа сидік урунза, харах чазыңны 
кӧзідерге чарабас, анзы худай ӱлгӱзінең тоғыр полғаны, улуғ 
крекке саналча. Че андағ даа полза, харындазын чыып салып, 
тамаан хыстырған сыыдын чаба пазып, ағас аразында ылғап 
алған. Соонаң алты неделяча «крекя, иткен ӱчӱн худайға па- 
зырған.

— Савин, Савин, йо... — пазох хырлаан апсах.
Савиннің ӱреенін Агафья ідӧк сағам пу харахнаң кӧрчеткен

осхас. Оло^ чыл хысхының соох кӱннері чабал порааннарнаң 
чирні хати-хати тондыр салған полғаннар. Савин, Дмитрий 
ӱрееннең пеер, хайди-да алыс парыбысхан: арда, кізінең чоох- 
таспас, мӧніс пол парған. Яблах хасчатхандох, істі ағырии аны 
тың иреелепчеткен. Кӱс алынып, им от ізіп, чадарға кирек 
полған, че яблах ам даа читіре хазылбаан турчатхан. Кізі 
сӧзін испеен, прайзынаң хада тіспен тоғынған, аның соонаң ӱрге 
чадыға кір парған. Ол кӱннерде кинетін аалӌылар килібіскен, 
постарын «туристтер» тіп адааннар. Пірсінің хараа-пурны тың 
суғланчатхан, апсырып-чиділіп тохтабинчатхан. Хысхы туста 
аалчыларны турада хондырарға киліскен, хонып алып, олар 
парғлабысханнар. Ӱзінчі кӱнінде оларның сооларында Лыков- 
тарның семьязы прайзы чадығда полған... Савин 20 декабрьда 
тоозыл парған, Наталья аның соонаң 10 на кӱн ирееленген, пірсі 
кӱн иртен кӧрзелер,' аның иді хаӌанох сооп партыр. Арда, сын 
полған ма, тӱсте полған ма, ағырығдаң чадап ос халған ікі тіріг 
кізі турачахтарының кӧзенек алтындағы кӧртікке ікі ӱреен кізі- 
ні часхаа теере кӧӧм салғаннар...

— Наталья, Акулина! — сала истілдіре пазох сыбыранча • 
пілбестегі кізі.

Акулина — ол Агафьяның іӌезі. Аның ӱреен чылы — 1961. 
Ол туста свечілер ам даа чох полған. Пір хараада іӌезінін, 
чудап, харал парған сырайындағы улуғ кӧрчеткен харахтары, 
хазың узахтын, пӱрӱңкӱ одына кӧстеліп, сооп парғаннар, улуғ 
ӧзӧгіске кӧӧп парған пӧзік харны паза илбеңнебин, амырап 
парған. Агафьяның Наталья пичезі ол туста 27 частығ ла 
полған, че ағаа ам даа ӧлімге урунарға киліспеен. Че ол бзӧгіс-

тіг хорғыстығ чыл аны кбп нимее ӱгрет салған: хазың хахпазын 
суға унатхан чиисті хайран іӌелері прай сызырымнаң палалары- 
на, иріне читірген, позына ла ниме чох...

Амды тың ағырығдағы пабазы ӧліг кізілернің аттарын адап- 
ча, хығырча оларны. Аның ізіге кӧйчеткен сағызы пу чирдегі 
нимені тігі чирдегідең алӌаастапча. Арда, анзы пір дее чахсаа 
полбас, сағынча Агафья. Ағаа, чуғаӌах сӧӧктіг ипчі кізее, уғаа 
изі чох — сағам пу халын тайғада, пу чікім тастар аразында, 
пу ээн харасхы хараада ол пілбеске кір парған пабазының хы- 
ринда чалғызан на. Амды тасхар сығып алып, пірее кізіні хы- 
ғырып, майылғанӌа хысхырыптаачат, туюх тайға ээн янылап 
турар, пір дее кізі аның хыйғызына нандырбас...

— Харын, позым даа азахта ілінчеткенім чахсы, — позы 
позын мӧңіс ӱтертче Агафья.

Иркін хыриндағы хуруғ одыңнарны хучахха алып алып, ху- 
дайға пазырарға тоосхан ипчі тимір пестегі отты кӱӱледе хайын- 
дырыбызарға кӱстенібіскен. Пес ӱстӱндегі хазанахта азынада 
пилетеп салған сууӌах хайнабысханда, Агафья Карповна, пулуң- 
дағы позығдаң сахчаң оттың хурутхан саптарын алып алып, 
кӧдеске суғыбысхан... !

—• Агафья, таң атча ба? — сала истілдіре тапсаан пілбестең 
айыл парған апсах. Свечінің чалынында апсахтын. харахтары 
аныңзар улуғ ізеніснең кӧрчеткеннер.

— Атар амох, атар, пабаң, — ӱтерт салған аны хызы. Анан 
ағырығ кізінің кӧксіне суға пызырған оттың саптарын ипти сал- 
ған — чылығлирға. Соонаң аның пазын кӧдіре тудып, аба чис- 
тегінең хайнатхан суғны ікі-ӱс хати оортирға кӱстеені

Таң атчатхан туста ла саңай майых парған ипчі, позынын. 
налавказында тӱңдере чадып, аар тӱске кір парған. Ус париған 
свечінің чалыны пӱрӱңкӱ ибіӌектің амырында чайхаңни тӱскен.

— Савин, Дмитрий! — пазох хырлаан апсах. Че аның ӱнін 
пір дее кізі испеен. Ибіре харасхы ибічектің кӱӱлбек сымзы- 
рығы ла турған, пустал парған кӧзенек кистінде февраль айның 
хазыр порааны ла уулап сығырған...

1988 чыл. 25 июль.
Москвадаң килген писатель Лев Степанович Черепановнаң 

піс Ағбанда «Хакасия», теен гостиницада танысхабыс. Изен 
пирген холы пик, че нымзах тудыстығ. Пӧзік сыннығ, спортсмен 
пӱдістіг кізі, ачых-чарых кӱлініп, теен:

— Лыковтарзар чидер чол оой нимес. Геологтар турчатхан 
Хыйыр аалдаң аар 30-ча километр аар чӱктіг чікім тағлығ 
халын тайғаны тобырарға килізёр. 10-ӌа километр хазыр ағын-

нығ Ағбан суғча... Ағаа хоза, вертолет тузында килбезе, азых- 
тац астап, тайғада нинче кӱн одырарға килізерін пір дее кізг 
пілбинче...

Черепанов тӧстеен общественно-научнай экспедиция 1988 
чылныц чайғы тузында Лыковтарзар 6-ӌы хати парчатхан. Аның 
алнындағы 5 чорыхта пасха-пасха кізілер араласханнар. Олар- 
ның аразында СССР-дағы Хоосчылар союзының члені Эль­
вира Викторовна Мотакова, Абазадағы рудоуправлениенің гео- 
логтар шахтазының тоғынчызы Николай Петрович Пролецкий, 
Хызылчардағы ӱгретчілер тимнечең институттың доценті Галина 
Григорьевна Белоусова, Казаньдағы университеттің тіл хоосты- 
ра тоғынчатхан ученайлары. Че экспедицияның ӧӧн аралас- 
чылары — имчілер. Оларның аразында Хызылчардағы медици­
на наукаларының докторы, профессор Игорь Павлович Назаров.

— А пӱӱл чи, кемнер араласча экспедицияда? — сурғам мин 
Черепановтан.

— Ікінчі чылы араласча Александр Матвеевич Губарев, — 
нандырған Лев Степанович. — Ол позы Хызылчардац, кино­
оператор. Мынын алнында кино суурған Олег Николаевич 
Суриков, ол Москвадац. Суриков суурған кинолентаны ӧӧн 
телевидениеӌе «Тайғадағы робинзоннар» тіп передачада кӧрген 
поларзар. Эфнрге ол сыххан 1987 чылда. Аннан пасхалары 
прайзы улуғ ученайлар Назаров, Ушаков, Шадурский паза 
Полетаева. Олар прайзы ӱс кӱн пазынаң Таштыпта чыылыс 
парарлар, анда танысхлирлар. Оларның хайзы Москвада, хай- 
зы Хызылчарда, хайзы Ишимде чурттығлар. Че оларны прай- 
зын пір сағыс, пір сағыссырас пу чорыхта піріктірче — Лыков- 
тарның чуртазы хоостыра социология, психология, медицина^ 
аал хоных паза тіл наукаларына уғаа тузалығ, хайхастығ ни- 
мелер табылча. Оларны «феномен» дее тізе, саба полбас.

1988 чыл. Пазох 20 февраль.
...Агафья пу хорғыстығ хараа соонаң аар тӱзінең, сӧрбнге 

сыырых парып, чадап ла оңарылып алған. Ибіре хылчаңни кӧ- 
рібіскенде, сизінген — наа кӱн пасталыбыстыр. Хараа одынған 
тимір пестің чылиина хайылыбысхан кӧзенек пазох хыролап 
парған — иб істі хацанох сбоп парған полтыр.

— Пабам чи? — чачыри тӱскен Агафья, анаң налавказынаң 
тура хонып, пабазынзар маңзыри пастыр киліп, аныңзар мбкейі- 
біскен. Карп апсахтьгң харахтары чабых полғаннар, кбксі ха- 
раазындағы чіли аар тынысха илбеңнебеен. Аар чӱктіг хараа-

ны, арда, улуғ ирееде тобырып алған кирі кізі, амды амыр 
уйғунаң узупчатхан.

— Тиктең нимес хайран позы таң атарын чидікпин сағаан 
полтыр, — апсахтың кӧксінең чыл париған чабынчаан орталап, 
чобалыстығ сағын салған Агафья. Аның сизіктіг чӱреенде кіни- 
чек ізеніс тӧріп парған — пабазы чазылар. Арса, мыннаң мын- 
дар пу ағырығ хорғыстығ хуӌаан позыдыбызар, арса, хыйал 
гіазох, 7 чыл мының алнындағы чіли, хара ханадын оларның 
уйазына часпас...

Агафья, ниик тыныбызып, чылығ кибін кизіп алған. Анаң 
хыролап парған ізікті тасхар іт кӧрерге кӱстенген. Че ізік 
аның майың кӱзіне улуғ нимес ле азыл парған. Аның тастында 
хараазын сығыр-сағыр тӱс турған пораан наа кӧртік тастап 
салтыр. Аннаңар Агафья, ізікті пазох пар-чох кӱзінең іт кӧріп, 
иңнінең чаба пазып, кізі сойлир синінче чадап-чудап азып алып, 
тастынзар сығып алган. Олох туста тасхархы хыйан ікі та- 
наазына хазалдыра саабысхан, арда, ол соохха ӧкпе-чӱрек хадох 
хазалыбысхан осхас.

— Киӌеегідең кӧрзе, пӱӱнгі соох хай-хай хатығ, — сизін 
салған чиит ипчі, — пӱӱн сидік килізер, неке.

Анаң ізік хыриндағы сарзинге чӧлеп салған кӱрӌегесті алып 
алып, кӧртікті унадып, харны тӧдір сызыр сыххан. Іди Агафья 
кӱрчекнең илееде ӧліскен — ағаа кӧртіктер аразынӌа ӱс наа 
чол арығлирга кирек полған: улуғ сарзинзер, ӧскі хазааларын- 
зар паза суғ хазынзар. Пасха туста пу тогысты ол табырах, 
ниик ле идібізерӌік, че пӱӱн агырыг позына тогыс аразында 
кӧп хатап тынанарга килісчеткен. Халғанӌы кӱзін салып, аар 
тыныстыт ипчі таг ӱстӱнзер, кӧртікке саңай чаба чадып, чыл 
сыххан. Анда, тагнын. хабырғазында, хойығ ӧс парған ағастар 
аразында, ӧскілер азыраӌан, хазың сібіргіліг кӧпен. Халғанчы 
кӱзінең тырбахтанчатхан ипчінің харахтарында харасхы даа 
тӱзібісчең, пазында кӱӱлеп турчаң, че астапчатхан ӧскілернің 
табыстары ээн тайғаның соох киизінде ырах истілчеткеннер...

Агафья Карповна тураӌахсар илееде полғанда, саңай тооп 
парып, айланған. Амды тимір пестегі отты тамызарға кирек, 
азырал идерге. Паза аннаң даа аарлығ улуғ тоғыс — худайга 
пазырарга. Арса, худай агырығдаң позып аларға полые пирер. 
Чалаастанып алып* харга пустал парган маймаан суур салып, 
Агафья Карповна иб аразында хайын сыххан. Ол арада ағырыг- 
даң нииктелібіскен пабазы, частыгынаң кӧӧлӌе турып алып, 
тасхар сыгарға кӱстенібіскен.

А чылыг кибің чи? — хысхыра тӱзіп, аның соонӌа ізік 
кистінзер чалаңмас чылбыри халган Агафья. Тігізі, хараанда

кинетін харасхы пол килгенде, харға напли тӱскен, ол туста 
туустығ апсах, ізікті хысти чаап, аңдарыл чӧрібіскен.

— Ио, пабаң, тур... Соохха тооп парарбыс, — сала ылғабин, 
турғыза тартхан харда хыймырабин чатчатхан пабазын хызы. 
Че апсах аның сӧстерін испеен — ол пазох пілбеске кір парған. 
Нинӌе пар кӱзін салып, Агафья аны хыстыра чабыл парған 
ізіктең хыйа сӧӧртирге кӱстен кӧрген, че аар сӧӧктіг, килкім 
пӱдістіг ирен кізіні майың кӱстіг. ағырығ ипчі орнынаң пу синге 
дее тибірет полбаан. Хатап ла хатап, пазох ла пазох хайран 
ипчі апсахтың тибірег чох хол-азаан тартхлап турған, че пір 
дее ниме пӱтпинчеткен. Ур дее полбаанда, аның салаалары, 
соохха тооп, ээлбинібіскеннер, а чирде -чалбайта чатчатхан 
кирі кізінің алтында хар кӧместең хайылып пастабысхан. Па- 
базының хыролап парған хыр састығ пазын кӧксіне чаба тудып, 
Агафья чалғыс арачылағчызына — худайына — айлан кӧрген, 
че худайға пазырӌаң сӧстерні аның соохха ээлбинчеткен ирні- 
лері сығар полбаан...

Арам-арам чылчатхан ағамдых пулуттар кистінең сых кил- 
ген ӧӧ чох хысхы кӱніӌек позының пӧзиинең халын тайғада 
хыйаланчатхан1 ікі кізізер сағыссырас чох кӧрчеткен, чӱзер ки­
лометр ибіре, тізең, оларға полые пируен. чалғыс таа кізі піл- 
дірбинчеткенл .

1988 чыл. 27—30 июль. -
Июль айның халғанӌы кӱннерінде улуғ наңмырлар тохтағ 

чох чаабысхан. Наңмыр суу, тасхыллардаң сӱӱлдіре ағып, 
чолында ағастарны чилегезінең хада ходыра хаап, тастар уна- 
дып, тайға чирін кирте тайнап, кірліг кӧбіктеніп, улуғ саай 
агылған. Полған на кӱн хомзыныстығ хабарлар истіл турған- 
нар: пірсі кӱнде Таштып чоғархы аал суға кір парған тіп, 
паза пірсі кӱнде — Аңчул, Пыдырах, Улуғ паза Кічіг Сии, Ма- 
тыр, Чыланнығ... 28 июльда Ағбан хазында чабыс турчатхан 
Абаза городта арачылағ тоғыстары; пасталыбысхан.

Летчиктерге ол кӱннерде сидіктең сидік ле килісчеткен: ти- 
гірдең сӱӱлепчеткен наңмыр суу чағынғы, улам на ыраххы, 
тасхылларны туу чаабысхан, че тайғада турчатхан малчыларға, 
ағас тоғынӌыларына, геологтарға полызығ вертолетная на читі- 
рерге чарир полған. Хадағдағы вертолет саайның толдыра хоо- 
зын ӱстӱнең сыныхтапчатхан, метеорологтар Ағбан суғның кӧ- 
дірілчеткенін ачырғанып синепчеткеннер.

Экспедициядағы кізілер тығырама тыхтаан рюкзактарын 
амох таа хабарға тимделер, че Хыйырда турчатхан геологтар- 
ның аэродромы суғ алтына кір партыр...

1988 чыл. 30 июль.
Пістің вертоледыбыс, аар кӱӱлеп, тайға ӱстӱнӌе ӧӧрлеп, кӧ- 

діріл сыххан. Алтындағы чир наңмырларға арыда чуул парған 
осхас ӧтіг кӧгінең чатча. Кӧгілбей тигірге чир ӱстӱн ӧріндірерге 
чадап сығып алған кӱнічек наңмырлар соонаң кізі чӱреене ікі 
анӌа истіг. Кӧместең алтыбыста ағастар салаа ла синінче кӧрін 
сыхтылар, алтындағы чолуа чӱгӱрчеткен машиналар ойнаӌах ла 
осхастар. Че мына Ағбан суғның чолы пасталыбысты.

Кинооператор Александр Матвеевич Губарев улуғ ман чохта: 
^олындағы хара харачағы тохтағ чох хыңырапча. Анынац хости 
Москвадаң килген медицина наукаларының докторы Аркадий 
Сергеевич Ушаков. Профессор Ушаков улуғ частығ кізі, ағаа 
чир-аймахтағы кӧп пасха страналарны кбрерге киліскен. У> 
ниместе ол Япониядаң айланған. Ученайның ӧӧн тоғызы — 
космостағы медицина. Че аның иң не хынчаң по£ кӧңніліг чо- 
рыхтары — чалғызан паза чазағ. Кичее ииргізін азыранчатхан- 
да, ол піске кимеліг 20 кӱн Тываның Тоджа кӧллерінче чӧргенін 
чоохтаан. Пӧзік сыннығ Ушаковтың хол чӱректері кбгенее ал- 
тынаң харахха пілдірте топтайысча. Пайаа иңніне хапхан аар 
рюкзагы кӱстіг сӧӧгін сала даа ээлдірбеен, ол аны ойначах ла 
чіли, вертолеттың пулиина сал салған. Олох пулуңда хости- 
хости турғысхан пістің чоон рюкзактарыбыс. Ам сағынғанда, 
хайди сыңан полар пу хоос улуғ нимес хаптарға прай кирек 
пиме. Полғанында ла суға чбрӌең пбзік тӱрейліг резина маймах- 
тар, олаңай резина маймахтар; кип-азах»' тізең, ікі хати алыс- 
тырарға кӧріл парған — тайға сыхтығ чир нооза. Мында прай 
ниме санға алылча — сулғанчыхтар, соххан ухтар, чылығ 
ыстаннар, свитерлер... Тайғада хараалар соох, от хыринда 
хонарға узучаң хаптар, ниик вата тоннар... Аннан пасха — 
ідіс-хамыс, фонариктер, палтылар, сарығ сеектең сӱртінӌең 
«реперент»... Че ӧӧн чӱк — ол чічең ниме. Чічең нимені полға- 
ны ла 10-ар килограмм чӱктенче. Рюкзактарның аразында иң 
не аар, тығырама тыхталғаны, ікінчілес чоғыл, Губаревти. Фо­
токиноаппаратура, ӱс азахтығ тимір, ниме-ноолығ ікі улуғ ха- 
рачах, аннаң даа пасха нимелер... Арда, аның улуғ кӧк рюкза- 
гын кӧрерге дее хорғыстығ, че ол пір дее кілебинче, аар чӱкке 
ӱгрен парған кізі. Аның чооғынаң, ағаа Ким суғны хазыр ағы- 
нында байдаркалығ инерге кӧп киліскен, суғ чоғар, тізең, кимені 
чӱктеніп апарған. Мына Губарев, летчиктерніц кабиназынзар 
кіріп, вертолеттың сӱлейке харны ӧтіре алтындағы чирні киноға 
суур парча. Пу пістің экспедицияның пастағы кинокадрлары.

Пу чорыхха тнмненчеткендбк, Таштыпта піске кем-де кӱлім- 
зіреп чоохтаан:

— Кізі ағырыбысса, Хыйырзар олацай даа имӌіні хы~ 
ғырып алары сидік, Агафьязар, тізең, чыл сай профессорлар ла
чӧредір...

Анзы сын, медицина наукаларының докторы, профессор 
Игорь Павлович Назаров тайгада туюх чуртапчатхан семьязар 
чыл сай чӧредір. Пастағы чорығы — 1980 чылда октябрь айда. 
Ол полған «Лыковтарны асхан» чыл. Пӱӱлгі экспедициянык 
тӧстегчізі Лев Степанович Черепанов, пісті таныстырчатханда, 
кӱлімзіреп, пу Лыковтарныц «персональнай имцізі» тіп чоох- 
таан...

Пӱӱл профессор Таштып тайғазынзар читінӌі хати парча. 
Піди кӧргенде, Назаравтыц бскен сыны даа пӧзік ннмес, сӧӧгі 
дее чуғаӌах. Чоохтанчатса, сала пыросынчатхан осхас. Че 
нименең-де кізі хайиин позына тартча. Сала алнына кіріп, 
чоохтирға кирек, пу имӌінін. алғым сағыстығ аллығ чӱреен ма- 
ғаа тайғада ла піліп аларға килізер...

...Сағам Игорь Павлович иллюминатордаң алтындағы чнрні 
уғаа хынып харапча. Пірееде фотоаппарадынан. тышлатча.

Экспедицняның алтынӌы араласчызы ипчі кізі, че ідӧк уче- 
иай. Ольга Ивановна Полетаева — аал хонии наукаларының 
кандидады, Москвадағы яблах киреен тирең ӱгренӌең паза сы- 
нағ иртірцең улуғ институттың тоғынӌызы. Аал хонии культу- 
ларын ӧтіре пілчеткен ученайны Лыковтарзар оларның уғаа 
татхыннығ яблахтары тартхан. Ирткен чылларда иткен анализ- 
тер уғаа пасхаӌыл ниме кӧзіткен. Амды чиит ученай ол ниме- 
лерні ӧтіре сыныхтирға парча.

Пбзік сыннығ, кӱлінӌек сырайлығ чиит нпчініц тудынғаны 
иптіг.

Піс сағам пір иллюминаторның хыринда хости одырчабыс, 
ікӧлең вертолётта ам даа учухпаан кізілер, аннаңар ӧнетін иділ- 
ген хурларға тудынчабыс. Вертолет пірееде прайзыбысты чаи- 
хап парыбысча, тудынчатханыбыс піскӧк туза. Ольга Ивановна 
ачырғанып чоохтапча:

— Арда, хайдағ айастығ, Шадурский Таштыпта халды...
Витольд Игнатьевич Шадурский, Полетаевох чіли, аал хо­

нии наукаларының ученайы. Чоохтирға кирек, Агафьязар пар- 
чатханда, піс прайзыбыс медицина саринац хатығ сыныхтағ 
нрткебіс. Анзына улуғ сылтағ. 1981 чылдағы 2,5 ай аразында 
Лыковтарның семьязынаң ӱс кізі ӱреп парғаны, хайди сағынча 
Назаров, пыро мында оларнац тоғасхан кізілернің хазых ннмес- 
тері. Октябрь айда харӌа чалаазах чӧрчеткен кізілерге пістің 
арабыста ниик иртчең «грипп» ағырығ иң не хорғыстығ ниме 
полтыр, оларның чӱрее-ӧкпелері пу ағырыға сыдап полбаан...

Шадурский, тізең, позы хазых таа полза, наңмырлығ чут кӱн- 
нерде тістерінең майылчатхан. А тіс ағырии, тізең, олох ин­
фекция. Амды, тізең, Витольд Игнатьевич Таштыптағы больни- 
цада хала парған.

— Ікі анӌа ачырғастығ, — тіпче, ағаа сағыссырап, Ольга 
Ивановна, — Шадурский пу чорыхха пір чыл тимненген пол- 
тыр, піс анынаң пір тема апарчатхан сылтаанда, сыбыра пі- 
чіктернең алысчаңмыс. Мин пілчем, ол Сочизер пис чыл сағып 
алған путевканы ікінӌілес чох пасха кізее пирібіскен, а позы, 
тізең, тынағ алып алып, чолын пеер тутхан... Позына чи хайдағ 
хомзыныстығ полар, — ачырған парча Полетаева, — чарым 
странаны тобырып алып, саңай мында, орнында, экспедициядаң 
хала парарға! Че хайди идерзің, пілінчебіс піс, айастығ даа 
полза, ағырығ кізгаі чалғыс тіріг халған Агафьянаң тоғастырар- 
ға чарабас — анзы пу чорыхтың хатығ оңдайы.

Мин, тізең, аның чооғын истіп, пос алынӌа сағынчам: ниме 
полӌаң Лыковтар чонға, наукаа, медицинаа... Арса, тиктең ни- 
мес пу экспедицияа ырахтын чыылыс парған ученайлар, парчан 
киректерін тастап, ӧнетін чорыхха парчалар. Поітғаны ла 
нозының пӧгінін тутча: Губарев кино суурча, Назаровнаң Уша­
ков — медицина, Шадурскийнең Полетаева — аал хонии хоос- 
тыра. Писатель кізі Черепанов, тізең, социология паза психо­
логия саринаң хайиищ салча.

А минің алнымда пу прай нимелердең пасха позымның су- 
рығларым: хаӌан паза ноға, нименіц сылтаанда паза ни.мее 
килгеннер пістің чирібіссер орыс кізілер Лыковтар? Ниме сӱрген 
оларны тӧреен чирлерінең? Тӧреен чирлерін тастап, Уралны 
кизіп, Сибирьнің халын тайғаларында кемнең чазынғаннар 
олар: ӱлгӱдең, чарғыдаң, тигірибдең? Нимені арачылааннар 
ёлар — постарының тынын, худайларын, пазынмас хылығын? 
Тапханнар ба олар мында, Иренек суғда, арачыланыс? Ідӧк 
минің хайиимны тартхан чирімнің ундулған, чазырылғаи, ча- 
рыхха сығарылбаан историязы: ноға Лыковтар чуртапчатхан
суғ Иренек ханның адын ал чӧрче? Кем полғандыр позы 
Иренек? Хайдағ тустарда хайынған, хайдағ туза иткен хыстыр- 
ған чонына, нименің ӱчӱн пир салған тынын хайран позы? 
Ннмедір тустарда улуғ даа чонның, кічіг дее чонның ӱлӱзі алай 
алынӌа семьяның, уламох алынӌа кізінің ады? Историяныц 
тулғорында ам кӧр табарға чарир ба оларның істерін, чол- 
ларын, чазыттарын?

Вертолеттың учухчатхан пӧзігі амды 2500 метр. Алтындағы 
чир, айадағы чіли, хоос кӧрінче. Хаӌанох соона хала парғаннар 
тайға хазында турчатхан аалыӌахтар: Улуғ паза Кічіг Сии,

и



Матыр... Матыр — ағас пилетеӌең хоных. Пу хоныхтың ағас 
кискен сӧӧлмек чирлері удаа учурапча, че мына олар даа чіде 
халдылар... Амды алтыбыста ӧӧн тайға, кізі паспаан чирлер. 
Хас-хачан-да, чирі пасти пӱдіпчеткен туста, чирнің кӧксін тизе 
саап, чалын-тӱдӱнніг тас-тимір, ырах ибіре пӧзік, чікім хырлар 
полып, сооп парған. Олған тузы ирткенде, ир полыбысхан чир- 
ніц омазы халын тайғаның ағастарынаң хойығ сағалланыбыс- 
хан. Амды ол сағал — сылағай ӧскен хара сыбылар, парбах 
пастығ тыттар, кӱстіг харағайлар, сӧрбн кӧрімніг хузух ағаста- 
ры пістің алтыбыста хырларның идеенӌе час кӧгінең ӧтіг кӧ- 
герче. Дағлар аразынӌа аххлап турған чуллар кӧрерге ле ніс- 
кеӌек, че сынында олар, хорғыстығтӱскіннерні тобырып, кӱӱлеп- 
кӧбіктеніп чалбах ахчалар. Оларның ӧӧн тамыры — Ағбан суғ, 
тіріг чылан чіли, тағлар арали сойлапча...

Арда, чирімнің сілиине поғдархап, иллюминаторнаң на кӧ- 
ріп одырарға сыдабадым — летчиктернең хада кабинада учу- 
ғарға сурындым. Экипажтың командирі Юрий Георгиевич Рос­
ляков тоғыр саппады, ағаа хоза, минің сурығларыма хынып 
нандырча. Ур дее полбаанда, чаза тутхан газета синінче кар­
та ны кӧзітче. Амды пілдістіг — полған на хыр позы оңдайынаң 
адалчаттыр, полған на сууӌах поеының адынаң ахчаттыр. Ха­
лын, ээн турчатхан тайға теенім, полған на метр пічік^е киріл 
партыр. Чох, пу чирні кізі паспаан чир тирге пір дее чарабас 
полтыр. Аның ээлері — геологтар, аңӌылар, ағас тоғынчыла- 
ры — чирін ӧтіре пілчеттірлер. Амды летчиктер мині алтындағы 
чирнең уғаа хыныіИ таныстырчалар...

...Мына Улуғ Сии, Матыр,; Она суғлар соонда хал пардылар. 
Алтында Хызас суғ. Аның чарында пір чирде 3—4-че изел пар- 
ған туралар кӧрін пардылар. Ол алтын чуғчаңнарның Хызас 
аалы, орыстар аны Петропавловскай прииск тіп адаӌаң полтыр- 
лар. Аннаң ырах нимес Захарьевский приибк. Аннаң андар 
бедуя суғньщ тамыры.

— О, Бедуя суғда пил палыхтар матап ӧсче, — кӱлінче эки- 
пажтың командирі. Хайда-да пу чирлерде, сизінчем мин, родон 
им-томнығ ізіг суғ. Я, нандырчалар мағаа, ол тігіне тігі он 
саринда турчатхан хырлар кистінде хал парды.

Че мына нымахтарға кірген, ырах ибіре саблан парған Хара 
кбл. Ӱстӱнең кӧрзе, сигіс санға тӧп-тӧӧй. Чарлары хысчатхан 
чирде, тіпчелер мағаа, чалбаа хырых ла метр* прай узуны 370 
метр. Хара кӧлнің суу сынап таа кӧгемдік нимес, че хара кб- 
рінче. Арса, аннаңар аны Хара тіп адааннар, сурчам мин.

— Аннаң даа полар, неке, — нандырча мағаа Юрий Георгие­
вич, — че чонда Иренек хан мында кӧп чааласхан тіп чоохти-

дырлар... Пу кӧлде кӧбӧк кізінің тыиы ӱзілген, тіріглерге хара 
чобағ полып, Хара кӧл тіп адалған полбас па за...

Хара кӧлні азырапчатхан суғ Озерная тіп адалчаттыр, кӧл- 
дең сыхчатхан суғ — Хара суғ. А мыпа Табырах суғ, аның ха- 
зында тимір руда чатчаттыр, че аны пирік хырлар ибірчеткен 
сылтаанда чонға туза идерге ам даа оидай чоғыл.

А хырлар, тізең, сыннаң даа пӧзіктең пӧзік ле турғлабысты- 
лар. Пайаа ирткен Хам хырныц иӧзігі 2133 метр талай ӱстӱнӌе, 
Шомхыр — 2455 метр. Арда, хайдағ хайхастығ, пайаа вертоле- 
дыбыс хырлар ӱстӱнӌе кӱӱлеп парчатхан, амды, тізең, Харлы- 
ғанға читкенде, чолыбыс тутчабыс ах пастығ тигейлер арали- 
Вертолеттыц учуғыс пӧзігі 2500 лс метр, а Харлығап хырныц иң 
пӧзік Сыын тасхылы, алып ачын аңныц хыйыр-майыр ӧскен 
тістері чіли, талай ӱстӱнӌе пӧзігі 2799 метрге сорайып турыбыс- 
хан...

1988 чыл. 27 февраль.
...Пу кӱн — Агафьяның оой нимес чуртазында иц не хомзы- 

ныстығ кӱн: ол иртен орай хысхы тац атчатхан туста, чибіргі 
минут тоғыс часха парчатханда, пір дее оңарылбин чатчатхап 
Карп пабазы ӱреп парған. Лыковтарныц хаӌан-да улуғ семья- 
зында пу полған пизінӌі ӧлім: пастап іӌезі, соонаң Савин^ На­
талья, Дмитрий, амды пабазы... Амды Агафья чир ӱстӱнде 
сацай ӧкіс хал парды.

Кічицек ибіӌектіц сӧрӧн сымзырығында амды гіасхаӌыл 
амщьамыр турчатхан. Ол амырны пабазьгныц аар хырлаах ты- 
нызы паза сайбабинчатхан. Позы, тізең, ӱреен кізі, налавкада, 
узун-узун пол парып, тыып парған чатхан. Піди кӧрзе, тирге 
чарир, сағам налавкада хайдағ-да таныс нимес, харал парған 
сырайлығ кізі чатча тіп. Че ол полған аныц пабазы, амды ӧлім 
аның аарлығ сырайын танычаа чох алыстыр салған... Агафья 
аның чуртазы ӱчӱн читі кӱн хатығ харбазығ апарған.

Агафья кирче сағызына, хайди олар читі кӱн мыныц алнын- 
да пабазынаң ікӧлең чалаңмас, чылығ кип чох хыстыра чабыл 
парған ізік кистінде тасхар халғаннар. Пірсі — пілбесте, пірсі— 
кӱс чох ағырыгда. Ибіре, тізсц, соох пораашіығ хысхы кӱн. 
Соохха тооп парған апсах ӱр нимеске пілбестец айылбаан 
полза, хайди олар поларӌыхтар ни... Ол ӱр нимес тустыц ара- 
зында Карп Иосифович, імсктеп, Ізіктең кӧмес чылып алған, 
кізі сойлир синінӌе ізікті азып алып, Агафья Карповна туразар 
кіріп алған, анац, чадап-чудап чылығланып алып, кӱс алынып, 
пабазын нбзер сӧӧртеп килген. Іди порастай турчатхан ара-

зында тураӌахтарының, істі илееде сооп парған. Соох полда 
олар ікӧлен кӱс чох илееде чатханнар.

Амды Агафья пілбнндеече, хайдац алған ол гіу читі кӱнні 
тобырар кӱсті. Хараа-кӱнӧртс хан сыххаича чнділчеткен позы 
пабазын арачылирға ла кӱстенген, че им-том оттар даа, имӌілер 
халғысхан кбк таблеткалар даа полыспаан. Харағы чабых 
хайран пабазы пілбестең ӱр нимескс ле айылӌан,,. оох хайнатхан 
чиисті дее аныц хырлапчатхан тамаа азыр полбаан. Че піл- 
бестец айылған туста ол хызын «позың азыран, позың азыран» 
на кӱстепчеткен, че анзынын кӧксінең ханнығ іріңнер ле сых- 
чатхан. Пірее тустарда тнмір песті дее одынарға кӱзі чнтпин- 
четкен, ағаа хоза, тасхархы астапчатхан ӧскілер тохтағ чох 
марлап сыхчаңнар, оларныц марластарын истіп, Агафья пӱӱрлер 
чиде саларынаң матап хорыхчаң.

...Кнчее орай хараада Агафья Карповна пабазын азахха тур- 
ғыс полбазын сизін салған, анзы аның ирнілері, сырайы, хамаа 
кӧгерібісксн сылтаанда. Амды сӧӧкке кнзіртчең арығ кип-азах- 
ты тимннрге кирек иолған, че иц улуғ тоғыс — худайға киртін- 
четкеннернің кибірінец — тоозылчатхан кізінің пыроларын ху­
дай алнында ахтап алары. Агафья халғанӌы кӱзінең худайға 
пазыр сыххан, кирек сӧстерні сығарар ӱні хачанох чіт парған, 
аннацар хараа тооза свечінің илбецнепчеткен чалынында хара 
кӱско сыхчатхан сыбыразы ла истілчеткен.

Иртенгізінде, тізең, пабазы тоозыл парған. Че хызыныц сы- 
райынӌа чалғыс таа харах чазы ойлабаан — чарабас! Аннакар 
чиит ипчінің ӧкпе-чӱреен улуғ чобағ ӧтіре сыстатчатса даа, 
сыытха ол кірбеен. Иреелен парған позы, пабазына хомдаа 
салар кибін кизіртіп, аның адынаң худайға пазырыбох салған.

...12 час кӱнӧрте ле, паза ээн-чалғызанға сыдап полбин, 
сыын пысхағынаң хазааи саналарын кизіп алып, Агафья Кар­
повна кізілерзер пар сыххан...

..Л час 30 мннутада иирде Хыйырдагы столовайның ізни 
хоғдыри азыл парған. Азырал соонаң, ідіс-хамыс чууп, анда мац 
чохтанчатхан повар ипчі мына мындағ ниме кӧр салған: ізікте 
пусха сакай тырбайыбысхан, харға хати-хати ораал парған кип- 
тіг, пустал парған пір ле сана хучахтанып, Агафья Лыкова 
турчатхан. Аныц хыролап парған кӧміскелері алтынац харах- 
тары пасхаӌыл отнаң кӧйчеткеннер. Соохха тооп парған нрніле- 
рін чадап хыймырадып, сала истілдіре Агафья чоохтанран:

— Улуғ хыйалда сірерзер килдім...
Анаң кӱс чох полға ацдарыл парған.

Амды, вертолет хырлар арали учух парчатханда, летчиктер 
прайзы тымыл парғанн -Д4ИХ 'ІІШЯП -«арды, оларның

сиргек харахтары приборлардағы чылтың-чалтың тӱсчеткен 
стрелкаларда полганнар. Хулахха кизіртксн чоон наушниктері 
ле хоостыра удур-тӧдір піліс турғаннар. Кічіг пилот паза ме­
ханик командирнің чахығларын сиргек толдырчатханнар. Я, 
амды учуғыс кирее хатығ парчатхан. Базальт хайалығ сӧрӧн 
тасхылларныц кӧксіне урун нарардаң, вертолет, оларны иптіг 
сууӌах чіли сибер ибіріп, учухчатхан. Че пірееде, тізең, оларға 
уғаа чағын полчатханнаң, хайа чуғы кӱн сустарында чылтыри 
тӱсчсткен., ,

...Піс хачанох альпийскай пӱктерні иртіп парыбысхабыс. 
Олариың пӧзии талай ӱстӱнӌе 1800 метр. Норвегияда, чоохтап- 
чалар, мындағох пӱктерде мӱӱстіг мал тудадырлар. А пістің 
пӱктер, тізең, оларнинаң хай-хай пай: мында бадан,' рододен­
дрон, сыын оды паза даа пасха им оттар ӧсче. Альпийскай 
иӱктер ӱстӱнең, алыптарньщ кӧк столлары чіли, кӧрінчелер 
«столиыц» азахтары тирең ӧзеннерге чӧленче, ӱстӱ — хуруғ 
хумнығ хырлар, оларны картада ідӧк Курумник тіп таныхтап 
салтырлар. Хуруғ хумнарда пір дее ниме ӧспинче — мында соох 
киинең чылыг кии, урунызып, чадығ пілбес хазыр хуюннар 
тӧрітче, уулап-аалап, олар прай ибіркі чирдегі хапчаң нимені 
чалғап салчалар, хайдаң мында пірее тіріг ниме халар...

Че мына читчец чирібіс геологтарныц Хыйыр аалы: тағлар 
аразында хыстына ахчатхан Ағбан суғның хазында 12-ӌе улуғ- 
кічіг туралар турғлабысхан. Че мындағы аэродромда одырӌаң 
оцдай чоғыл: ол суғ алтында. Чир ӱтеӌеңнерге трубаларны пнк 
хабыстырарға вертолет ағылған 15 хап баритті піс, хуруғ тас- 
тығ чирге одырыц,' сығар пиргебіс. Вертолеттың кӱӱлеені ырах 
истілче, аннаңар геологтар барит хайда тӱзіргенін алчааста- 
бастар.

Тиктсң нимес, мин піди учуххаи чолыбысты маңзырабин 
хоостап пиргем. Амды хайзына даа пілдістіг — хайдағ ырах 
кізі чуртынаң Лыковтарның чурты. Піске вертолеттығ пір час 
чарым на учуғарға, че оларға, тізең, Пу кізі истенмес таглар 
арали, суғ хастада мал сӱріп, аар чӱктіг, чазағ нинӌе нидиле 
килерге киліскен поілар ни? Хайдағ сылтағ кізілердец саңай 
тастыхти чӧрібізерге сӱрген полар? Нинӌе кізі аар чолны пас- 
таан, ниме артынып ағылған поларлар? Че аннаң даа артых 
пу кізінін чӱреен улуғ сағыс кимірчеткен: хайди парған халын 
тайғада салған чуртастары, хайди илеен поларлар 40 чыл ар- 
тиинаң пу ээн чирлерде Лыковтарның семьязы...

Вертолет, ікі хати чайхаңни тӱзіп, Хыйырдац іскер чатчатхан 
пӧзік тағзар чолын тутхан, анзы Черепановтың сурынызынаң

Лыковтарның «ӱстӱндегі» паза «алтындағы» тураларын киноға 
суурып аларға оадай пирчеткен.

— Мына, мынц» кӧріцер! — нбіре чапсыпчатхан ӱннер истіл 
сыхханнар. Прайзы нллюминаторларға чапсын парғаннар. 
Хойығ ағастар аразында улуғ нимес ачых чирде тураа тӧӧн 
ниме кӧрін парған. Аның стенелері ибіре узун ағастар чӧлегли 
салыл парғап, чабыс хыры ағас хахпазынаң туу чабылған. 
Ізіксср пір дее чалгыс азах чол апарбинчатхан: ікі чыл артии- 
наң мында иір дее кізі чуртабинча...

— Амды Лыковтар Иренск суғныц хазында лесхоз пӱдір пир- 
ген турачахта чуртапчалар... Э, —; пыросынып, хабынча Чере­
панов, — амды анда Агафья чалғызан на чуртапча.

10 минута пазынац аар кӱӱлепчеткен вертолет тағлар ара- 
зындағы чалбах азых чирге одырыбысхан. Аның хамаандағы 
кӱстіг ханаттары тӧріткен алып чил чағын турчатхан чиит ха- 
зыңнарны чирге ээлдіре тӱзірген.

— Читтібіс! — сағба пирген Лев Степанович. — Амды та- 
бырах тӱзергс! Вертолет тударға чарабас!

Агафья Карповна аалӌыларға уғаа ӧрін парған. Че Черепа- 
новнаң Назаровты кӧр салғанда, ікі анча ӧрінчеткен. Арда, 
кічіг пала ла чіли, оларзар ачых-чарых кӱлініснең кӧрчеткен. 
Че пістең, наа кізілердец, сала уйатчатхан осхас. Че іди дее 
полза, танызарға холын пір дее чалтанмин сунған. Ах сырайын- 
да кӧк харахтарыныц нымзах кӧрізі чӱрекке уғаа чагын чат- 
чатхан. Сала пӱгір харыхтығ пурны хара плат тартынған ома- 
зына уғаа килісчеткен. Агафьяа амды пу, чыл хырых тӧрт ле 
час, ам даа чиит ипчінің чуғаӌах сӧӧгі ээлӌек. Хара кофталығ, 
кӧк сарафаннығ,і сылағай пнлінде ніскечек хоос чібек хур. 
Хурныц чачахтары чӧрісте салбацнапчалар. Моішында палых- 
тын орха сӧӧгінең иділген узун нимес ілчірбечек. Хайдн піске 
соонаң чоохтап пнрген Агафья Карповна, сарафан паза хур 
христианнарның кисчең кибінде алыспас овдайға саналча. Іл- 
чірбечек, тізең, худайға пазырчатса, уғаа кнрек ннме:' исалом- 
парны, каноннарны нинӌе хати хатирын саннрға полысча. Ил- 
бек литературада пасха-пасха оңдайнаң иділген ілчірбеӌектерні 
«четки» тіп адидырлар. Тайғада, тізең, Лыковтар андағ ннйені, 
пасха ниме чохта, хоора паза пил палыхтын, орха сӧӧгічектері- 
нен чізіп алғаннар, Харындастарының ілӌірбелері албыға паза 
тиин тістерінең алай пасха оох аңнарның айгахтарынаң иділген 

олтыр.
Амды піс танысхлаан соонда, ізіг кӱнніц сустарынац тына- 

нып, Агафьяныц сӧрӧн тураӌаанда одырчабыс. Ибіӌек кӧрерге 
ле кічнчек, че істі аллыг. Ізік хырнндағы тимір пестін он сарин-

зар стене хазында чалбах нимес, че пӧзік азахтығ налавка. 
Тӧзее ибіре стенеде олаңай киис. Піди кӧрзе, тураӌахтың істі 
ӱс пӧлікке чарылча. Пір пӧлікте пес паза узуӌац чир. Паза 
иірсінде пӧзік хазаан тасхахта изерістіре турғысчаң онӌа обы- 
рас, алтында, стол пӧзиинӌе хазаан налавкада, ипти салылған 
книгалар. Книга ниме пу ибічекте кӧп, табырах кӧріснең са- 
наанда, мин он ӱсчені санап алғам. Полғаны ла ағас тастылығ, 
никтелче. Хан тустарындох чарыхха сығарған худай книгалары 
чоон, чалбах, кірге-кӱлге хаӌанох харал парғаннар. Хайзыла- 
ры пырын-кӧйееде — ӧртке кіргеннер.

Узінчі пӧлігі — азыранӌац чир. Ізіктіц сол сариндағы пу- 
луңда халас итчең улуғ пес. Ағын суға чылбырада чуулған 
сай тастарны тайғадағы хызыл тойнаң хабыстырып салған песті 
кӧрерге дее уғаа пасхаӌыл, че аннаң даа хайхастығ Агафьяныц 
ідіс-хамызын кӧрерге. Кӧбізін тостац иділген тӱӱстер, че тӧрт- 
кіл палғаан тос ідісті пастағызын на оңнапчам. Андағ ідісті 
тура ээзі чумашка тіп адапча, суғ даа ӧтпес, сых таа тартпас. 
Лыковтарныц сабан даа, хап таа чох полчаң, оларныц орнына 
асты, хузухты, чіӌең нимені паза ӱреннерні сабан чіли иділген 
чумашкаларда тутчаң полтырлар. Азынада тимнеен нимені 
хузух ағастаң кирткен сӧрӧн хазаада салӌаңнар, че ол хазаалар- 
іабазтар 3-4 метр пӧзігі столбаларда пӱдірілген, мындагы 

тирең харлар даа кӧртіктернең чаап полбас, мындағы тырғах- 
тыг аңнар даа сайбап полбас. Столбалар ӧнетін чылбыраң — 
аба даа, тырбахтанып, сых полбинча. Агафьяныц ідіс-хамызы 
аразында кем-де сыйлап пирген ікі-ӱс кӧдезек, арам-арам айах- 
тар, тимір чірчелер, самнахтар. Столны пӱӱл позынаох идерге 
киліскен — чоон хузух. ағастаң чарған чардыларны тбрт 
хазыңаснаң пиктеп салған. Ікі кічичек кӧзенегес тасхархы кӱн 
чариин толдыра позытпинча, че хысхыда олох кӧзенегестер 
улуғ соохтардаң арачылапча...

...Мына пу турачахта хоргыстығ хысхыны чалғызан тобыр- 
ған Агафья Карповна амды пабазы хайди ӱреенінецер улуғ 
пичелде чоохтапча. ӧӧнінде ол Черепановнан, Назаровха чоох- 
тапча, олар Карп Иосифовичке чағьін кізілер, хызының чӱрек- 
сінізін чағын аларлар.,

Аар тыныбызып, Агафья Карповна чооғын аннац андар 
узаратча:

— Хыйырдағы харааны мин чадап-чудап тобырып алғам. 
Хараа тоӧза хыримда андағы имӌі одырған. Ол пирчеткен им- 
нерні пір дее тоғырланмин іскем, нинӌе кӱн позытпинчатхан 
идім ізии анда ла позытхан. Ікінӌі кӱнінде ле вертолеттығ 
мині нандыра ағыл салғаннар, хада милициядаң, прокуратура-

даң, исполкомнац кізілер килген. Ізікті азып, кӧрібіскенде, на- 
лавкада тооп парган пабамның холлары киміріл партыр... 
Астап парған хоосхаларым салдаи салтырлар.

Андағ чочыныстығ сӧстерге пірдеезібіс тапсабинча. Амыр 
ӱннең ол чобалыстығ кӱннердеңер искірчеткен ипчінін харахта- 
ры пір дее суғланминча, че пірееде ӱні тітіреп иарыбысчат- 
ханы алай тамаанда турыбысхан нимені, кӱчініп, азырыбыс- 
чатханы ла аның чӱреен ӧтіре сыстатчатхан улуғ чобаан піл- 
діртче.

...Піске Агафья Карповнада 8 кӱн чуртирға киліскен. Са­
рам, пу пічікті пасчатханда, минің алнымда кіңичек уғзал 
парған хызыл книгаӌах чатча. Аныц тууп тастыӌаа брезент 
кибімнің ізебінде ол кӱннерде хада ла чӧрчеткен. Аны, аң чіли, 
ипти чыстап кӧрзең, ам даа тадылығ ікінӌілестіг чыс пілдірче: 
от тӱдӱні бе, хузух ағастың чуғы ба\ алай харағат пӱрі бе? 
Амды пу тайғалап чӧрген кӱннернің ізии сала сооп парғанда, 
піди стол кистіндс одырып алып, кӧрген-исксн нимені сағысха 
киріп, Лыковтардацар чоох апарарға пу книгачаам улуғ полы- 
зығ. Тоғыс аразындағы тынағ туста, от хыринда чоох-чаахнаң 
иртірчеткен узун иирлерде, паза ӧнетін пӱдірген чоохтазығлар- 
да Агафья Карповна сӧлеен нимелерні ундубасха тіп, прай пі- 
чікке кнр саларға кӱстенгем. Лыкоётарның чуртазынаңар сын- 
ны ла чоохтирға — ана андағ пӧгінні сағам тутчам.

1929 чыл. Таштмп районы,, Лыковтар аалы.
Мында чурттығ Иосиф Лыковтың семьязы улуғ: ипчі ал 

салған ӱс оолғы: Евдоким, Степан паза Карп, оларға хоза ам 
даа кізее парғалах хызы Дарья. Іӌелері ӱреен.

Лыковтарның ағалары — Урал чиріндегі Вологодскай об- 
ластьтағы лютеровскай кресеннер. Сибирьзер оларны чахсы 
чирлер тартханнар. Паза оларны сӱрген хрнстианнарныц кир- 
тіністері хоостыра ікі чара ыырлыг пол парғаны, историяда аны 
«никонскай раскол» тіп адапчалар. Хан ӱлгӱзіне хыстырчат- 
ханнарның чарымы киртініс арачылирға тигіриблердец ырах, 
туюх, ээн чирлерзер тискен... Лыковтарның ӱлӱзін хада ӱлесксн- 
нср Тропиннер, Ленковтар, Самойловтар, Золотавиннер...

Золотавин Ермил, нлесде улғаадыбысхан апсах, Леонид оол- 
ғына Лыкова Дарьяны аларға кӱстенчеткен. Дарья тоғысха 
кӱс, пазымныг хысха саналчатхан, аннаңар андағ килін нрінің 
родына улуғ туза. Уламох чахсы, чииттер хынысчатханнар. 
Иосиф апсах таа Золотавиннсрнең туғанназарға тоғыр полбнн- 
чатхан, че прай ннме кинетін сайбал парыбысхан...

...Районнаң килген улуғ ӱлгӱліг кізі Лыковтарның аалында 
«Пограничник» тіп аңӌылар артельін тӧстирге чарадығ ағыл- 
ған, артельге кірерге прайзына кирек полған, хынмааннарны 
ызыға ызарға хатығ чахығ пирілген. Худайға тың киртінчеткен 
Иосиф апсах худайдаң тоғыр тур полбаан. Совет ӱлгӱзінең 
хорығып, прай ссмьязын чыып алып, тайғада пос оцдайынаң 
чуртирға тіп чарат салған. Хылыхтығ апсахсӧзін пиктутчатхан...

Пірсі кӱн иртенінде аттарын кӧліп, иб істіндегі ниме-ноола- 
рын таЪрлап алып, малый сӱріп, Лыковтар аалдаң сығыбысхан- 
мар. Кем гіілер, хайдағ сағыс-кӧгіснец гіарған поларлар хылых- 
тығ Иосиф апсахнац хада аныц чиит киліннері, Евдокимнің 
ипчізі Мария, Степанныц ипчізі Раиса паза Карптыц ипчізі Аку­
лина? Сындырлығ Лыковха позының худайы чалғыс хызының 
часказынаң даа артых пілдірген. Кем пілер, хайдағ чобағда 
анымӌохтасчатхан тӧреен аалынац хайран Дарья: мында хал- 
чатхап аныц хынызы... Аар таарлаан хаңаа соонча ам даа 
ойында кӧгліг ойлааннар апсахтыц оох пархалары, оларның 
аразында ол туста 28 частығ Кари оолғының тун палазы Са­
вин. Ам даа тыығалах азахтарынац тобырах кӧдіріп, пис частығ 
оолғыӌах сидік чуртасха удур ойлапчатхан...

1933 чыл. Алтын чуғӌаң прииск «Лебедь».
Полған ма оларныц холында пірее дее мылтых? Аңнирға 

ӱгренмеен кізілер чир тамаанаң на чуртир ондайны пілгеннср. 
Хада сӱрген маллары, гіалтылары, чир нымзатчац тимірлері ле 
холда полған. Че туюх тайғада турғысхан ибіӌектерінде худай- 
ларының обырастары паза книгалары ңң аарлығ нимее санал- 
ӌаң. Пастағы ӱс чылның аразында тайғадағы ӧзӧгіс. Лыков 
апсахты позын чыып салған. Паза полбаанда, илепчеткен чон, 
алтай тайғаларындағы алтын чуғчаң «Лебедь» тіп приисксер 
сығЬіп алып, хайди чоохтаан Агафья, ікі чылӌа «патералап» 
ирееленген. Пойли чуртапчатхан алтынӌылар, араға ізіп, карт 
ойнап, изірік тудыстарда кізі ӧдіріп, оларның чӱреене чатпаан- 
нар. «Улуғ крекке» кірген чоннаң худай кізілеріне хончых чур- 
тирға оой полбаан, че 33 чылда прай странадағы улуғ ӧзӧгістен 
арачыланып аларға пу чалғыс ла оңдай полған. Че мында 
Лыков харындастарны ікінӌі ӧлім сагаан — пір ле дее тамчых 
харах чазын тӱзірбеен Дарья пиӌелері, хынызынаң чарылызып, 
ӧзӧгіске бе, чобаана ба майылып, чуғынӌах ағырығны тобыр 
полбаан. Чуғынӌах ағырығдаң хорых парып, Лыковтар кізі- 
лердең саңай оортах парыбызарға постары пӧкчелер. Тӧреен 
аалларынзар айланарға сағыс полғансіх, че чир ӱстӱнче табырах 
тарапчатхан сағба мындағ ниме ағылған: «Пограничник» тіп

аңӌылар артельінің кнезі Леонид Ермилович Золотавин, ӱреен 
Дарьяның хынызы, артельге кірбеен чонны ызыға ысча тіп 
искенде, тайғазар парыбызарын пірдеезі ікінӌілебеен... Амды 
кізілерге ізенерге чарабас полған — посха ла. .

1936 чыл. Иренек суғның хазында.
ГІу наада ла Карп Лыковтыц семьязында ӱзінӌі палазы тӧ- 

рссп — Наталья. Наа тӧреен паланы хузух ағастан, кирткен 
кӧлбеде чуғаннар, Паланы сӧргир нымзах чурухтар орнына кин- 
дірдең соххан хатығ «лопатина», узуӌаң чумащказында аң 
теерізі... Улуғ семьяны азырирға оой нимес. Пӧзік ағастарны 
аңдарып, тӧкпестерін ходыра тартып, тайғадаң «чаалап» алған 
хара чирні нымзадып, амды таарыга тимнирге кирек. Харын, 
тирең хасхан кӱрӱпте хайраллап чыған яблах хомай нимес, 
амды аны ӱренге тимннрге кирек. Пу яблахты оларға тайғада 
наа ла чуртап пастаан чылда Тулой аалдаң ағыл пиргеннер. 
Пір кӧнек яблахты аң теерізінең тіккен маймахтарға орназарға 
киліскен. Ічезі позының маймахтарын суур пирген, а позы, тізең, 
ол чылда тостац тікксн маймахтарны кис турған.

Оймах-кӱрӱптегі яблах ӱрсні асхынах нимес, че аны салар 
чирі тарғынах. Амды, хаӌаи оларның семьязы хозыл парғанда, 
ирепчілер чӧптес салғаннар: ағастарны узурып, тайғада наа
чир арығлап аларға.

...Хорғыстығ хыйал пол парарын ол кӱнде пірдеезі пілбеен, 
че кем пілче азынада позыныц тандағы кӱнін? Арса,| кізі позы- 
ның таңдагы кӱнін пілген полза, чир ӱстӱнде ағаа чуртирға даа 
эрістіг поларчых — анзы пір саринаң. Че пасха саринаң — кізі 
полар нимені полдыртпасчых, ӧлімнең ос халар ондайны матап 
табарӌых... Евдоким дее, арса, иирде Туйғах тағның идеенӌе 
турғысхан тузахтарны сыныхтнрға парбасчых, аны анда кнтеп 
алған ух Алтай заказниктің тайға тӧғынчызының мылтиинда 
хорабин халарӌых. Ол даа тоғынӌы, кізіні атчатханда, хайдағ 
сагысха тостенген? Хайдаң пілген полар ол даа атығӌы, ниме- 
дец чочаан полар кинетін> халын тайғада мылтыхтығ кізілерге 
урун парған Евдоким?

— Тохта, атарбын! — тынын арачылапчатхан ац чіли, ағас 
аразынзар атығып сегірген кізінің соона хысхырған пірсі.

— Тискін! Тизібізер, аті — чахаан арғызы.
— Аң хырча^ полар, кӧр. ханди тисче, — ундар ла атыбы- 

зып, мылтиин соода тудып, ікінӌілеен пайаағызы.
Оларға ікӧлеңе ағас аразындагы кізінІң сӱрнӱге тӱскені 

пілдір парған, аның ӧстеенін дее чабызах тан хулахха агылған 
осхас. Пулары кӧрізібіскеннер, кӧмес тыңнанып турғаннар.

Чох, пілдір парған осхас, халын тайға туюх амырынаң на сӧрӧн 
тынчатхан. '

— Анна, тизібіскен, — ачырғанған пірсі.
— Чаадаң чазынчатхан сас тискіннер амды тайғада кӧбӧк 

чӧрче, — ӱндескен ағаа арғызы.
— Искезің ме, хайда-да пу арада худай кізілері чуртапча,— 

искірген пірсі, — оларны сыын аңдарчатхан осхастар тееннер. 
Теерілері парох осхас, кізілер кӧртірлер...

— Сын полза, хомайох. Тӧлег саларға кирек, — сындырым- 
нығ нандырған ікінчізі.

Тайғаның сӧрӧн сымзырығын истіп, олар чоох чох илееде 
турғаннар. Арса, мылтых табызы соонаң ікізіне дее истіг пол- 
баан. Кізінің соона олаңай даа, кӧстебин атханы — изі чох 
ииме. Кізі холы андағ нимее хайди кӧдірілӌсң?..

— Тӱрчеден харасхы тӱзібізер, — илееде полғанда, хабын- 
ган пірсі, анац ниик палтыӌаан маймах тӱрсйінең сығар кил- 
ген, — мында хонарға килізер, таңдағызы таңда псуіар.

Анац пыроларын пілбиичеткен егерьлер, от салыбызып, иир- 
дегі чиистерін тимнеп пастааннар. Че оларныц пірдеезі чир си- 
зінмеен, хайдағ ӱрӱгіс ағылған атхан ухтары Лыковтарның 
семьязына...

...Суғ ла чіли сиилепчеткен ханын чаба тудып, Евдоким 
Иосифович чадап-чудап харындазыныц чуртына чидіп алған. 
Імектеен чирлері тӧгілген ханға хызарып халчатханнар, харбан- 
ған сырыптары холларында мӧңіс ээлчетксннер.

— О, худай! — Евдокимні кӧр салып, орли тӱскен паланы 
имчсктепчеткен Акулина, анаң аның ханға ӧтіп парған кӧгенеен 
суура тастаан. Тиктең позытхан ух пыро чох кізінің ӧкпе-паа- 
рын сайбап салтыр...

— Мария! Мария... — хараа тооза хығырған ӧкіс халчатхан 
ипчізін кӱзі тоозылчатхан ирен. — О, Мария,> хайди амды чур- 
тирзар, хайди тырбахтанарзар...

...Иртенінде Евдокимніц хат парган сӧӧгін тайыс хасхан 
оймахха чыып салғаннар.

Олох кӱн Карптың семьязы улуғ мацзыраста орнынац ти- 
біреен.

Кізілернің чабалының хорғыстығ сарин пілче.ткен Лыков 
пір дее ікіичілебеен: халарға чарабас! Че ол ідӧк чахсы піл- 
геп — кізі чӧрбсс, кізі ӧтпес чир пу арада Хуруғ хумнығ тағ- 
лар ла. Ағастығ хол таап, ас-тамах салӌаң чиріӌекті оңдайлап, 
наа чурт саларға кізі чӧрбес пбзікте ле килізер, ол пӧзікте, 
тізең, тынарга даа аар — кізі пазы айланча. Че амды арачы- 
ланӌаң чирлері чалғыс анда ла полған.

— Табырах! — чахаан чонына Карп. — Тӱрче полза кнӌеегі 
мылтыхтар мында чиде тӱзерлер! Уреннер, яблах, кип сохчаң 
станок! Чӱгӱр, ағыл! Табырах!

Ур дее полбаанда, чӱктерні тимнеп салған ипчізі, час пала- 
зын хучахтап, чол сығарға тимде полған.

— Тастарӌа пасхла! — чахығ пирген сур хастада инчеткен 
семьязына Карп Иосифович. Хырых час ас парған тайға кізізі 
чахсы пілген — істер халғызарға чарабас.

...Олох кӱннің ортызында тастаан чуртха орта ікі мылтых- 
тығ кізі сых килген. Ибіре сиргек хылчаңнаан соонаң, пірсі 
пірсіне піди теен полар:

— Айна, тизібістілер! Улгӱдең чазын чӧрген чон полар!
— Чох, дезертирлер полбас, неке, — тӧкпесте айастығ чат- 

чатхан кӧклӧлерні кӧр салып, кӧӧлӌе чайхаан пазынаң ікін- 
ӌізі, — кӧр, олар палалығлар. Теңмеең оларға...

— Э, кӧрдек, — іскер сунған холын пастағызы, наа сыы- 
ратты кӧзідіп. Кемні чыған поларлар? — че анаң кинетін, улуғ 
сизік хаап, тымыл парған.

...Ус кӱн пазынац ээн халғам чуртсар пора аба сых килген, 
аны пеер наа сыыраттың тадылығ чызы тартхан. Аар-пеер 
хылчаңнап, пора аба аны хас сыххан...

1988 чыл. 2 август.
Піс Агафьяныц истіг тураӌаанда ікӧлсн не одырчабыс, 

пайаада мин нбічектің ағас полын, ағарта хырып> чууп ииргем, 
позы ол книгаларын, обырастарын, ідіс-хамызын ондайлаан. 
Амды, мацнанып алғанда, чоох-чаахнан одырчабыс: ирткен 
тустардацар даа, пӱӱнгі кӱннеңер дее чоох парча. Ноға-да 
мағаа Агафья Карповна чуртазынаңар чоохтнрға пір дее аар- 
сынмиича — анзы ипчі кізі полчатханымнан даа полар, неке.

— Агафья Карповна, — чарас тусты таллап алып, ағырин 
сурчам мин, — Евдокнмнің ӧлімі соойац семьязы чи хайди 
халған?

— Ол нимелсрні мағаа іӌемӧк чоохтаан, — илееде тапсабин 
одырып, мӧціс нандырча тура ээзі. — Наа чирзер кӧзіп ал- 
ганда, ол тусха орта тасхын хайнабысхан, аннацар пабам 
хомай тылаасты Марияа табырах искір полбаан. Соонан пар- 
залар, позы Мария турачаа хырннда блігчатча. Пілбес, хайди 
ӱреен полар, алан ӧзбгіске майыл парған ма... іди ол нлеедечат- 
хан полар, нді дее талалып пастабыстыр. Хости оймах хазып, ан- 
дар ла ідібіскеннер. Читі частығ хызыцахтарыні.ікі кӱнӌе илел 
кӧрглееннер. Соонаң чистектіг холда таап алғаннар, ӧзбк парған 
пала сағызынац майың полған, чуртабаанох...

Пора хоосхачах Агафьяның хойнында, истіг мурлап, эрінче. 
Ээзі аны пірее-пірее иркеледібісче, аның тырысхахтығ холлары, 
хоосхаӌахтың ойанах тӱгінде чылынып, аар тоғыстаң тынанчат- 
хан осхастар. Тамаанда турыбысхан харығ нимені азырыбызып, 
Агафья Карповна чооғын узаратча:

— Соонаң пабам иргі чуртха пар килгенӧк, хомайок хабар 
агылған: Евдокимні аба чіп салтыр, пазы ла халтыр.

Агафьяның амыр ӱнін истерге дее изі чох. Пірсі пірсініц 
соонаң хорғыстығ ӧлімнерні сағысха кирчеткен ипчініц харах- 
тары суғланча. Аны кӧріп, Степанның семьязынацар сурас- 
тырғлирға тідінмедім, че пілчем, ол хайран чон хырылғанох. 
Оларның аар ӱлӱзі амға теере, чазығ ниме полып, сағызым 
хайнатча.

Че нимее кирек полған пу ӧлімнер? Чарым вектің аразында 
пір уйануң чоны пӱкӱлеезінең хырыл парған, пӱӱн чалғыс 
Агафья ла тіріг халған, че аның даа хазии чахсаа ізендірбинче. 
Кӧп чыллар ӧзӧгісте, соохта, илеп-ирееленіп, аар тоғыс идіп, 
чуртаан кізінің, хайди теен Назаров имӌі, ӧкпе ағырии улуғ, 
азах-хол сбӧктері матап сыстасча. Алнында, тізец, чалғызан 
тобырӌаң соох хысхы — ниме ағылар ол пу ӧкіс чуртха? Сидік- 
терні хада тобырӌаң аргызы, ӧрініс-чобағларда чӧленчең кізізі 
Агафьянац хости чоғыл — позох осхас худайға киртінчеткен 
кізі табылбинча... 45 частығ кізінің палазы даа чоғыл — 
анынаң Лыковтар роды ӱзілче. Че кем пыролығ пу хыйаланыс- 
тарда? Пастағы сағыс — прай пыро Иосиф' апсахта, аның ху- 
дайында. Пастап мин дее іди сағынчатхам, че кирек мында аның 
худайында ла полбиндыр!

Чалғыс кирсчі ағаа — история...

1652 чыл. Москва.
Пу чылда Маіжвадағы Тигірибнің патриархы поларға худай 

кізізі Никон турғызылча. Патриарх Никон ах хан Алексей 
Михайловичнең чагын кірісче. Пулар ікӧлец, чӧптезіп алып, 
Орыс Тигірибнің киректерін саңай нааӌылирға сағыс тудыбыс- 
ханнар. Чоохтирға кирек, 988 чылдац сығара орыс чоны пос 
аразында христиан киртінізін тың пиктеп салған. А Никонныц 
холы, тізең, 600 чыл пір синде сайбалбин турчатхан Тигірибні 
чайхап сыххан. Че пу харах кӧзіне иділчеткен сайбағны тох- 
тадарға махачыларныц саны асхынах полған. Патриархтың ча­
гын кізізініц, Алексей ханның, ӱлгӱзі прайзын хатығ хорғыста 
тутчатхан.

1654 чылда Тигірибнің улуғ чыылиинда епископ Павел Ко­
ломенский худай пічіктерін алыстырардан. кизе тоғыр чоохтан- 
ган. Хылиин пас полбаан Никон пу сӧстер ӱчӱн епископты 
мындох сох салған. Анаң худай кибін суура тастап, позын сах 
андох ызығаа чарлаан. Соонаң епископты, сыдаӌаа чох нреелеп, 
ағас ибіӌекке одыдтып, хорғыстығ от-чалында ӧртеп салғаннар. 
Ол нолған НикОнның пастағы ӧдірізі. Суғ ла чіли ағар хан ам 
даа аххалах нолған, ағастар ла чіли ӧртелер чон ам даа хазых 
иолған. Че тустарның теербені пызығ пазахтарны унадып паста- 
бысхан.

Ур дее полбаанда, 1667 чылдағы Тигірибнің чыылии Никон- 
ныц реформазын ортаа санаан. Че амды аныц устағчылары 
уламох хатығ чарлааннар: нименең чараспааннарны айағ чох 
харгирға, иреелирге, ӧдірерге. Иргі оңдайлығ чонны наа ондайға 
айландырар ӱчӱн, Тигіриб ахты-хараны таллабаан: ызығлар, 
хариблер, от-чалыннар, ӧдірістер... Амды хыртыстағы кізінің 
хулаан, пурнын, холын ӱзе кизіп, аны саңай иреелеп саларға 
чарадылчатхан. Амды худайға ікі салаанаң нимес, ӱс салаанаң 
пазырарға кирек полған. Иргі худан пічіктерінец тузаланғаннар- 
ға Тигіриб арыт полбас харғазын читірген. Пу чыылығның 
халғанӌы сӧстері мындағ полған: «А кем нспес пісті алай пістен 
тогыр чоохтанар, алай пістең тоғыр хылынар, андағ еретик 
кізіні піс хаӌанға даа харғап саларбыс. А кем піске ӧлгенӌе 
тоғыр полар, ӧлген соонаң худы даа аның садынӌах Иуданаң, 
Арий еретикнсң паза даа пасха харғап салған еретиктернең хада 
нолзын. А харғас киреен хачан даа суурбаспыс! Пурнада тимір 
дее, тас таа, ағас таа изелзін!»

Чонның кӧбізі, пу сӧстерні истіп, саңай ӱрӱк парғаң, чабас ат 
чіли, постары наа хацааға кӧлінген. А кӧлінминчеткеннерін 
ызығлар, нреелестер, ӧдірістер сағааннар, че олар постарының 
киртінізі ӱчӱн тыннарым даа чйабааннар...

1668 чыл. Соловецкай монастырь.
Пу худай кізілерінің худанға пазырӌаң нбі наа оңдайны 

позына ал полбаан, мындағы иноктар худай пічіктерін иргі 
книгалар хоостыра ла пӱдірӌеңнер. 5 чылға теере олар ӧӧркі 
ханға сурыныс пічіктерін ысханнар. Сурыныстары оларныц 
мындағ полған: «Харах чазын тооладып, сурынчабыс, Пӧзік хаи, 
чарат піске олох иргі киртіністе чӧрерге. Пу иргі кнртіністе 
набан синің ӱреен, ағаң синің ӱреен, ирай илбек ханнар ӱреен- 
нер. Ідӧк Соловецкай обительніц худайдағы аарлығ пабалары — 
Зосима, Савватий, Герман, митрополит Филипп паза даа пасха- 
лары худай сӧзіне турыстығ полғаннар. Піс тее иргі худай сӧ-

зіне турыстығ поларбыс. Пісті ӧртке дее, суға даа суғыңар, 
идібісті дее оохтаңар, че апостолның сын сӧзін хаӌан даа сат- 
паспыс».

Нандырығ орнына хан позының чааӌыларын ысхан. Андағ 
хазыр нандырыға урун парғанда, иноктар, сівееде ле чіли, пик- 
тенібіскеннер. Сигіс чылға теере стрелецтер Соловец монастыр- 
дағы ӧзӧкчеткен кирі-хуруларнаң чаалас парғаннар. 1676 чылда 
ла, 22 январьда, олар пу сівееніц ізіктерін чаанаң алғаннар. 
Азып алғанда, монастырдағы 400-ке чағын чонны айағ чох хыр 
салғаннар: хайзыларын паға одыртып, хайзыларын пус алтына 
суғып, хайзыларын ағас налавкаларда оохтап. Кирі-хуруларның 
пірдеезі тіріг халғызынар тіп хыцзыбаан, чуртазы ӱчӱн алдан- 
маан. 400 кізі, пір кізі ле чіли, ӧлімін туртухпин удурлаан.

ӧдіріс киреч; тізең, уғаа хорғыстығ полған: кізі ханы суғ ла 
чіли аххан. 14 ле кізі хайди-да тіріг халған, че оларныц кӧбізі 
сағыснаң майын пол парғаннар. ӧліг кізілер, тізен, чарым чыл- 
ға теере орыннарындох чатхлааннар — еретиктерніц сӧӧктеріне 
теңсрге дее чарабас по/іған.

Сах ідӧк хазыр хылынған Алексей хан протопоп Аввакуумға, 
священник Лазарьға, диакон Феодорға паза инок Епифанийге.
Пу тӧртӧлеңні Архангел областьтағы Пустозерск чирзер ызыға 
ағылғаннар. Пу соох чирде оларны тирең оймахта, пір дее сы- 
гарбин, илееде чыллар тутханнар. Агаа хоза, прайзыныц (Ав- 
вакуумнаң пасха) тіллерін паза холларыи ӱзе кис салғаннар. 
Иргі тигірибні махтирлар паза арачылирга пічік пазарлар тіп 
хорыхханнар. 1ди иреелеп, оларны 14 чыл оймахта тутханнар, 
че пу тустың аразында пірдеезі пір хатап таа ікінчілебеен. 
Андада, пасхаларына ӱгредіг ползын тіп, сӧске кірбес пу чонны 
ӧртирге чарлааннар. Сығарған ол чарлагны Иоаким патриарх.

1682 чыл. 14 апрельде пайаағы хайран кізілерні городтағы 
площадьсар ағылғаннар. Мындағы пӧзік тӧңіӌекте хыр чох тура- 
чах турғыс салтырлар — ол полған ӧрт салчаң орын. Оймахтан 
ағылған худай кізілері ол тураӌахсар кӱле-чала иргкеннер. 
Оларныц аразында тілліг-холлығ чалғыс ла Аввакуум полған.
Ікі салаазын кӧдіріп, ол ибіре чыылған чонға халғанчы сбэінең 
айланған: «Мына пу кіреснец пазырыңар, хаӌан даа блім піл- 
бессер...»

От ус парғанда, плоіцадьтағы чон кӧй парған кізілерніц кӱл- 
сбӧктерін ӱлес сыххан. СоЬнаң худай ӱчӱн улуғ ирееде тоозыл- ' 
ганнарның сӧӧктері прай орыс чирінче тарап парға№

1685 чыл. ГІу тусха Россиядағы Христиан Тигірибі саңай 
ікі пасха чарыл парған. Пір чардығы, астаң-суғдаң хызыхпин, 
ӱлгӱиең таласпин, аал-городтарда чуртапчатхан. А пірсі —

ӱлгӱдең тизіп, тағлар-суғларда, арығ-тайғаларда улуғ нрееде 
чазынчатхан. Илееде чыллар иртіп парғанда, позы Никон ӱреп 
парған, че аның холы тастаан хара ӱреннер хорғыстығ хулға- 
лар полып ӧскеннер.

Ол хулғаларныц пірсі — ханның хызы Софья, иргі кирті- 
ністіглерден тоғыр 12 чарлағ сытарча., Пу чарлағда пайаағы- 
лар иң не хомай еӧстернец адалчалар, оларны, пір дее айабин, 
хырарға кирек тіп чоохталча. Андағларға нолызарға даа чара- 
бас полған. Сухсапчатханнарға суғ пнрзең, хоных чохтарға хо- 
ных пирзең, сині хадох нреелеп салардағ. Хыртыстағы чон- 
ның ниме-ноозын прай пылап, оларны хуруғ тын халғызарға 
чарлалған. Уғаа сидік килісчеткен оларга. А пу илбек хызыс- 
тардаң позирға пір ле оңдай гіолған — наа ӱлгӱ хоостыра хы- 
лынарға: хайди ӱлгӱ салар — ідн сагынарға, хайди ӱлгӱ чар- 
лир — іди пазырарға. Улгӱ, тізең, Иргі Тигірибні дее нимес) 
а кізінің пос сағызын, пос хылыгын ханда пурлухтырарға чар- 
лаан. Прай Россняӌа от-чалыннар палыңнааннар — кізілер, 
одыннар чіли, чӱзерлеп, мунарлап ӧртте кӧйгеннер. Прай орыс 
чирінӌе кізі ханы тӧгілген — пастар ӱзе кнзілген, тіллер сығара 
тартылған, хабырғалар сындырылған, тӧрткілли оохтаан кізі- 
лернін саны кӧптең кӧп ле полып одырған. Кирі-хуруларны даа, 
ипчілерні, палаларны даа айабааннар. Че нргі киртіністіглернін 
сындырлығ хылығы пик полған. Соонац пу хылых кӧп тӧллерні 
хайхадар.

Софьяның чарлағлары пу кӱрезігде ӱлгее тын на полыспаан. 
Аннацар пір чыл пазынаң позы Иоаким патриарх хоза чарлағ 
сығарча: «Чахсаан снргецер хум-тастарны, чахсаан сӱгінер
арығ-тайғаларны! Иргі Тигірибнің кізілерін айабин хырыңар!» 
Чон тыц чобалӌац: «Парчац чирібіс — ӧрт, кірӌең чнрібіс—сут». 
Паза ла полбаанда, ӱлгӱдегілерніц холына кірбес ӱчӱн, чон 
позын позы ӧртиргс оңдай таап алған. Азынадох пӱдірілген 
хыр чох тураларны ағас чуғынаң чаххлабызып, нбіре хуруғ 
сызыр ӱӱп салчаңнар. Тіғілері істес кнлзелер, пулары, ибіӌскке 
тығырама, хысхырчалар: «Чағын килзецер, ӧрткс одырыбызар- 
быс».

Одырӌацнар. Кӧйӌеңнер. Постары. Чӱзерлеп, мунарлап. Ана 
андағ синге кӧдірчеңнер, ана андағ аарлыга тутчаңнар олар 
постарының киртіністерін. Амды піс чахсы пілчебіс: пу кнрті- 
ністі сайбаӌаң ах-хара кӱс табылбаан. Аннаң даа арты* аны 
тыытчаң тоғыс хаӌан даа пӧзік синде полған. Иң нс хорғыстығ 
чылларда Иргі Тигірибнең устаӌац ӧӧркілер полӌац: монастыр- 
лар, скиттер. Андағ ӧӧркілерніц аразында сабға сыхханнар

Керженец, Стародубье, Ветка, Иргиз паза Москвадағы Рогож 
сыырады.

Керженец. Пу илбек Волганыц холы полчатхаи суғ. 17 век- 
ток аны хасти кізі иртчее чох ӧсклеп парған арығларда чӱске 
чағын скиттер орных парғаннар. Устаан оларнаң диакон Алек­
сандр. Че Петр ханныц тузында чалыннығ пічіктері ӱчӱн аны 
хорғыстығ иреелеп салғаннар: гіазын ӱзе кизіп, сӧӧгін ӧртке
салып, кӱлін суға тастабысханнар. Мындағыларның кӧбізі 
соонаң Сибирьде чазынған.

Стародубье. Сағам Брянск облазы. Амғы даа аал-городтар- 
ның аттары кӧбізін иргі киртіиістіглерни. Орындағы ӱлгӱ пеер 
тис килген худай кізілеріне тың на хыртыстанмаан>і че ханның 
узун холы оларны мыннац даа сызырып алған. Тіріг халғанна- 
ры соонаң Польшада тын алынғаннар.

Ветка. Ана ол полған Польшадағы арачыланыс пиргсн чир- 
лер!. Орыс ханның ӱлгӱзі пасха странада хайын полбаан, че 
харах албин, киліскек тусты китепчеткен. Сыиап таа, Польша 
кӱзін чідірібіскенде, сах мындох чиде тӱскен чаачылар 15 муң 
кізіні тастар-арығларча сӱӱп алғаннар! Че ӱр дее нолбаанда, 
хуруғ кӱл халған чирлерде пазох наа чуртас тамырланып пас- 
таан. Аны пазох чох иткеннер, че чуртас анда пазох тірілген. 
Анаң пазох...

Че иң не ӧӧн устағларны пӱдірчеткен ӧӧркілері полған Ро- 
гожтағы Сыырат: 1771 чылда Москвада чума теен хорғыстығ 
ағырығ хайынғанда, иргі киртіністіглерніц сӧӧктерін хан ӱлгӱзі 
мына мында ла чыырға чаратчац. Соонац мында храмнар, ти- 
гіриблер пӱдірілген.

Пӱӱнгі кӱнде иргі киртіністіглер прай тилекей чирде чур- 
тапчалар: Польшада, Австро-Венгрияда, Турцияда, Хыдатта, 
Австралияда, Америкада, Канадада, Боливияда. Пістіц страна­
да оларның скиттсрі орных парғаннар Алтайда,'Тывада, ЬІрах- 
хы Востокта.

200 чыл азыра иргі киртіністіглерні чабал хыртыста тутхаи- 
иар. Хаӌан Петр хан странадағы прай религияларны тицнн ча- 
ратханда, чаратпааны пу ла полған. Тиктёң пыролатхан худай 
кізілері, ӱлгӱдең чазынмин, 1905 чылда ла чӧріп пастааннар. 
А сағамгы тустағы орыс патриархтарныц Тигірибі Никониыц 
рефоц^азын улуғ алӌаас тіп чарлаан. 1971 чылда иртірілген 
чыылығда (соборда) худайға пазырцац иргі оңдайларны сын 
оңдайларға айландырғаннар.

Піди кӧрзе, сын ннменің тузы ам читті. Че ундубасха кирек, 
пу тус чидеріи кӧп тӧллер сағып полбаан, аның ӱчӱн кӧп хан
зо



тӧгілген. Харбазығ парған 320 чыл. Пу хорғыстығ харбазыгның 
кӧлегі, хара ханат чіли, кӧп кізінің чуртазын туу чапхан.

Оларның аразында Лыковтарның 9 тӧл пурунғылары нол- 
ғаннар. 9 тӧлге читіре кӧскеннер олар хыри-пазы чох Сибирьче. 
Хазыр ӱлгӱдец чазын чӧрген олаңай кресеннср, Лыковтар пу 
чирдс амыр чуртас табарға килгеннер. Мында оларның тӧллері 
Тнши тіп аалны тӧстеп орныхханнар. Мындағы тайғаларда 
олар, ағас аңдарып, ас-тамах саларға чир таллап алғаннар. 
Тайғадац полза, тайғадаң ағылып, суғдан полза, суғдац ағылып, 
амыр чуртас тӧстеп одырғаинар. Че амыр чуртасха ізеністерні 
наа тус, хуюи чіли, сайбаи салған.

Наа пасталчатхан 20 всктіц хорығлығ 29 чылы кресеннер- 
нің семьяларына кӧіі пулғалыс ағылған. Илбек Лениннің орта 
сағызы орыннардағы Совет ӱлгӱзін турғысханнарның иртіре 
хылынғанынаң кӧп хати сайбалган, уламох туюх аалларда. Ана 
андағ «хынты» хай пірее кресеннерніц тыығалах сағызын, пыс- 
халаххох хыплап парыбысхан. Оларның аразында Агафья 
Карповнаның агазы Иосиф Лыков полған. Наа тустың тынызын 
орта оңнап иолбин, худайын арачылап, ол пос кбңнінең не чур- 
тирға чарадығ еығарған. Пазығда полары аныц ман пирбес 
махачы хылиина пычахтац пасха полбаан. Колхозха кірерге ол 
ам даа тимде полбдан, че ызыға парардаң озып, т-умх тайгада 
пос кӱзінец чуртирын таллап алған.

Чс кӧр кӧрееңер колхозха кіргеннерніц чуртазын: олох
«■Пограничник» тіп аңӌылар артельінің члені Федор Иванович 
Самойловты. Хорғыстығ 37 чылда аны Колымазар ызарға чар- 
ғылааннар. Чаа соондагы чылларда ла пырозы чох кізі, хазиин 
чідір салып, чирінзер айланған, че аның ибі дее, семьязы даа ол 
тусха сайбал парған. Чуртазында кӧп хати сын нимеске урун- 
ган Самойловтың ӱлӱзі худай кізізі Карп Лыковтың ӱлӱзінең 
пасха ба — олох нрее, олох хыртыстаныс. Че Лыкортың ӱлӱзі — 
пос кӧңнінең, Самойловтың — кізі чабалынац.

Миніц алнымда ікі кізінің чуртазы: хорығлығ 29 чыл
оларны сацай ікі пасха чолӌа тастаан, класс хоостыра топ- 
тоғыр турғысхан. Че кем пілче, кемніц хылин сидіктерні тобы- 
рарға артых кӱс алынған, кем халғанӌы тынына теере чааӌы 
полған? Кемнің кізее пазындырбас сағызы, ӧбн сағыс полып, 
чараан? Пӱӱн піс аны сағыиарох кнрекпіс.

Хайди парған пу чылларда Лыковтарның чуртазы? Амды 
оларның чазыдын кем піске чоохтап пнрер? Киречі халбаан — 
пу чылларны пір кӱн чіли кӧрчеткен Карп апсах ӱреп парған.

Че чох, халған киречі! Киречі — позы Карп Иосифович! 
Аның кӱңӱреек ӱні, улуғ-кічіг чоохтарынац, пленкада халған 
Япон диктофонына пу чоохтарны пазып алған Николай Нико­
лаевич Пролецкий, Абазадағы тимір тапчаң пірігістің тоғынчы- 
зы. Шахтер кізі хаӌансіх сомға суурар тоғысха сабыл парған. 
Аныц ибінде пу чапсых семьяныц кізілерінің сомнары кӧбӧк. 
Сомнарда чылығ харахтығ худай кізізі Карп Иосифович Лыков 
чалахай позынаң тіріг ле осхас. Магнитофонға суххан кассе- 
талар апсахтын. амыр ӱнін піске тіриинең читірчелер, азылчалар 
пістің алныбыста чазыттығ чуртас книгазының хай пірее стра- 
ницалары...

Пастағы чоох.
Мағаа сағам 84 час парып одырча. Уралдаң килген худай 

кізізі Михаил Иванович чоохтаан нооза, 14 нидиле иртіп пар- 
за, 15-ӌі нидилезінде улуғ саай (пришествие) полар. Ол ікінӌі 
миротворная круг тоозылчатханы полар. А ол тусха пір дее 
саай полбаза, ӱзінӌі тим пасталар. Пір тим 532 чыл иртіпче. 
Іди салылған Пастағы Вселснскай соборда, а салған аны худай 
кізізі Константин хан. Паза Михаил Иванович чоохтаан хай- 
за, Совет ӱлгӱзі пырсаай хан тӧгілісте, хайда-хайдар улуғ 
ӱрегде турғызылар. А турғызылып, хан тӧгіліс паза ӱрег тоозыл- 
бас. Че кӧргенде, чох, чуртас пасхали иртче — 40-ча чыл чир 
ӱстӱ амыр.

Ацчыларныц артельі тӧстелгенде, Ермил Золотавинніц оол- 
ғын членге тапханнар. Соонаң аныц роды Самойловтар роды- 
наң туғаннас парған, палалары алые салғаннар. Кукольников 
ол туста прай нимее ээзі полған (адын аныц пілбинчем). Пір- 
сінде піссёр киліп, Кукольников пісті чарғаа апарарға кирек 
тіпче. А піс тіпчебіс, нименіц ӱчӱн чарғаа пирерге? Пісте пыро 
чоғыл.

Андағда ол Самойловта улуғ пыро пар тіпче, аныц граница 
озаринаң палғалыстары кӧп тіпче, погранзаставада контрабан- 
дазы пар тіпче. Олох кӱнде Самойловсар пограничниктер чиде 
салғаннар. Пічік сунчалар. Ма, тіпчелер, хығыр. Анзы хығырын 
алған — чарғаа алчалар. Іди Иван Федорович Самойловты паза 
аның кізӧзі Гриша Медведевті хаап алғаннар. Хаап алып, ту- 
раӌахта пиктеп салғаннар. Иван Федорович чыртых маймаан 
тағырап аларға сурынған, вата даа пирерӌіксер тіп сурған. 
Чох, тағырирға чаратпааинар. Ана іди. Анаң, тураӌахта хона 
тудып, иртенінде апарыбысханнар. Соонаң ызыға чӧргізібіскен- 
иер. 9 чыл пиргеннер тіп истілген. Тиктең не.

Ипчілер чистек аларга чӧргеннер. Тайғада ӱс тирігліг кізее 
урун партырлар. Ипчілердец Ағбанзар парчатхан чойны сурған 
одырлар. Ипчілер пілбеечік полыбысханнар. Ибзер нан киліп, 
тайгаӌа тирігліг банда чазын чӧрче тіп чоохтап гшрділер. Діс 
чаачыларнац хада оларныц ізіне кірібіскебіс. Ағбац индіре 
пістің тураӌаабыс полған, алай андалар тіп,, чӱс пар килгебіс. 
Чоғыллар. Че полтырлар. Самойловты наа ӱлгӱ индір париған- 
да, ол маймаан, читіре тігерге маңнанмин, анда тас алтына сух- 
хан полған. Пулары ол маймахты алып алтырлар. Ағбан ин- 
дірс мацзырапчатхан осхастар. Оларны палыхчылар кӧртір- 
лерӧк, пістің Дмитрий чоохтаан (палыхтап чӧргенӧк). Чар ха- 
зында кізілсрге урун парғанда, киречі халбазын тіп, пу чонны 
кӧстебин дсе аттырлар. Че чаза аттырлар, харын, хан тӧгілбеен. 
Че оларныц иір кізілері, салдох чада, хорап партыр. Постары 
атып салғаннар ба, алай тӱниӧк палығладып чӧрген. Салдох 
чада, тоозылтыр.

Пу тайғаларда аң теен ниме толдыра полӌац. Петро Ивано­
вич Русаков, аңнап чӧріп, он пас ах киик аңдарып алған. Анац 
оларны чазырбас па за, сығарар оцдаіі пӱдірбеенӌе. Парыбыс- 
хан аразында час итке хунулар чыылыс килгсннср, прай 
сӧзірглеп чӧрібіскеннер. Пір дее ах киик халбаан. А сыын чн пу 
арада хайдағ хойығ гіолды! Пірее 20-ӌе чыл мыныц алнында пір 
кӱнге ле.чаллаан чон сыынны ӧӧрнең ӧдірчең. Ох, хайран сыын, 
хайдн хырылды! Чаллэан чон айабин хырӌац. Ол кізілср бе, 
аң ма?

А піс пу чирлерге уғаа ӧкерсініп чуртапчабыс. Уғаа сіліг 
чирлер! А мыныц алнында чуртаан чирібіс ідӧк сіліг полған. 
Кӧргезер алтынзархы кӧлні? Айах чіли чадыр. Пот хайдағ 
чирде піс чуртаабыс!

А мындағы даа чирлерӌс иртчең ондай чоғыл. У, Иренек 
суғны кізі чазағ кис полбас, Туйғах тағзар кізі кӱстеніп сых 
полбас — чікім. А пот Развильскай тағзар сығарға чарир, анда 
тағның паары хузухтан парған, иртсрге чарир. Анда хайда- 
хайдар чо-он хузухтар турғлабысханнар. Мин ол хузухтар ара- 
зынӌа пар сыххам, уйа турғызар чир кӧрглсп. Кӧрзем, тағныц 
паарында кизек часпаң чир, піске уғаа киліскек. Тағ паарында 
огород салчабыс, а пу ачых чирде тура пӱдіріп алғабыс. Амды 
Иренек суғның хазында чурттығбыс. Мында пір тағдац пасха 
тага читіре илесде, 2 километрӌе. Чс хунулар паза хабарған 
арам-арам урунғлаанох. А пу Развильскай тағдан, пасти кізі 
ирт полбас уғаа чікім чирлер. Мыннаң андар сацай кізі ӧтпеен 
чирлер.

ІКІН.ҢІ чоох.
Ипчіні мин 28 частығда алып алғам. Амды 24-чі чылын ӧкіс 

чуртап парим, Акулинам 61 чылда ӱреп парған. Арса, ам даа 
хазых поларӌых, че чіӌең нимені тустачаң хара тустац хызығып 
ӱреен, сыдас полбаан. Ол тусты азынада тимнеп саларына мин 
хаӌан даа тың сағыссырачаңмын, саңай тус чох пір чыл даа 
чуртабаабыс. А ноға андада тустан хызылғабыс? ІІрай чоохтап 
пирим. Ус чӱс артиинаң тиинні, аңнап адып, хазнаа пиргебіс. 
Оларның ӱчӱн салғаннар піске 70 пуд ас, 70 пуд тус. Конторада 
пічіктер итчец кізі Зяблицкий полчатчаң, а товарлар — склад- 
та. Ол піске 40 ла пуд тус позыт пирген, халғанын Самойловтыц 
пабазы сӱӱп алған теен. Азах чох халғам, складсар чӧріп. Чо- 
ғыл ла тіп одырча. Соонаң даа пирбеен піске Зяблицкий ол са- 
лылған тусты. Акулина аның ӱчӱн ӱреп парған, астаң астап, 
хысхыны тобырӌаңохпыс, че тус чох хайран ипчім сыдабаан. 
А Самойловтар ол артых тусты хуюда чазырған поларлар, а 
позын ызыға апарыбысханда, ол тус тикке парған полбас па за.

Пот мин прай сынны чоохтап пирем. 30 пуд тус, ол тус па 
тайғада чуртирға? Пу чирлерде Евдокимнец хада піс ікӧлең ац- 
начаңмыс. Аңнапчатханыбыс Зяблицкийге истіл парған, килген 
піссер піс чохта, ибдегілерібіске позынзар килзіннер тіп пары- 
бысхан. Тиинні товарға орнастыр салар пол салған. Ағаа кир- 
тін парып, мин маңзырабысхам. Хапха тиин суғып алып, чолға 
сығыбысхам. Чуртаан чирдең Хыйыр суға теере 2 кӱн парғам, 
аннац андар 15 пирста ам даа халған полған. Узінӌі ле хараа- 
зын хайди полза чидіп алғам. Сала-сула ла хапхланып алып, 
чӱгӱр килгем. Чӱгӱр килгснде, кӧрзем, кӧзенек чарыпчатхан 
осхас. Зяблицкий иирдӧк минің тиинімні, сортнаң паалап, нин- 
чеге турғанын санға кирібіскен. Мин ам даа кӧні чоохтапчам, 
ол прай ниме ах сағыснаң иділбеен. Пот ол санаан-санаан, анаң 
тоосханда, че, тидір, чарир, алымың чоғыл, санас салдыбыс. А 
мин тіпчем, чох, чоохта, нинче ас килісче, иинце тус, нинӌе ис. 
А ол тіпче, че, чарир, саиас салдыбыс.

Мин Кучерявкинге пічік пазыбысхам. А кем ол Кучерявкин? 
Ол пастых полбаан, че аның пічии пасхаӌыл полғаи, піс осхас- 
тарға полыспас. Сыннаң даа, аның пічии хоостыра прай ниме 
улам на аарлыға сых партыр. Че аның пічии хоостыра пазох 
санаанда, пайаағы Зяблицкий алчаас пол партырбын, тидір.

Анаң спичка пирген, кӧмес чіп ораап пирген. А паза, тидір, 
пирчең дее ниме чоғыл. Іди хуруғ хол айлан килгем ибзер.

А кізілер, соонаң истілген, харачахтарға толдыра товар 
алғаннар: ас, тус, чарба ниме. А пит миңіц 300 азыра тиин пол- 
ған. Зяблицкий кізініц адььсолазы Давыд Григорьевич полған.

Лның наағында хайдағ-да сіс полӌаң. Соонаң имӌілерзер пар 
килген, ол сісті хыйа идібіскеннер. Че полыспаан, олох ағырығ- 
даң ӱрсеи.

А мині амдығы чон ахтарда чӧрген тіп найлап турлар, хай- 
дац ахтарда чӧргем. Піс Иван Федорович Самойловнац хада 
кічігдең сығара хонӌых ӧскебіс,' Федор миннең 2 часха ла кічіг, 
а Харитина пичезінең піс пір чылда тӧреебіс, пір частығ пбілға- 
быс. Самойловты ызыға апарыбысханда ла, пістің чуртас чол- 
ларыбыс ікі пасха пар сыххан. Мин ахтарның офицері полған 
ползам, мині гііди кізі хацыртпасчых, неке. Парасхан Агафьяны 
ах офицернің хызы тіп тиктең не чоох. Агафья ах офицер кізі- 
ніц хызы нимес, ол христиан кізініц хызы, ол худай кізізінің 
тӧлі.

Узінці чоох.
Ам мин сірерге Прокоп айнадацар чоохтап пирнм. Ол уғаа 

кӧп саай иткен кізі полған. Аны хан тузындох харибге чаап- 
тырлар, кбп кізі ӧдірғен ӱчӱн. Аны иц не чабал харнбзер чазыр- 
тырлар (острог), че хас чӧрібістір. Іди хасхы полып 8 чыл пой- 
ли тайғадағы хыстағларӌа чазынып чӧртір. Хап-орта 8 чыл 
пазынаң ол, ахтарға хозылып, оларның пастығы пол партыр. 
Ікі полысчызы полтыр аныц. Пірсініц роды Титов, а пасхазын 
пілбинчем. Олар хайда-да анда, Тастӱп суғӌа, хайынғаннар. 
Ахтарның отряды прай 20-це кізі полтыр. Тыва чирінзер тизіп 
иаритырлар. А хысхы соох полчаттыр сіл туста. Амды олар, са- 
наа турып, Кічіг Ағбан хазында чуртапчатхан Долгополовсар 
чол сал турлар. Киліп алып,. хас парыбызар чазыттығ чолны 
кӧзіт пирерге хыс турлар. А Долгополов, парасхан, хайдар па- 
рар, тогыр поларға тыц хорыххан. А пу хасхы чонныц прайзы- 
ныы азахтарында пысхах маймах, ікізіни ле — сапук. Пу т о ­
локши, тігіче одырлар, азах кирегі ӱзе тооп партыр, нмнеп, 
чазылдырбаанӌа, чолға сых полбастар. Яков, хайдар парар, 
чуртазыннар, тидір, чазылганча. Ахтар, тізең, Яковха чол кӧзіт 
пирер ӱчӱн трехлинейка мылтых пирер пол салдылар. 1ди пу 
парасхан оларға чол кӧзідерге парыбысхан,і че, ипчізіне чоо са- 
гысеырап, читіре апарбиндыр. Айланып, Яков оларға теер май- 
мах тігіп одыр, азырап тур, пулары, тізең, пиленде, пір дее 
ниме итиин, налавкада ла, уйғаа майығып, хорлап турлар. Ам 
пір кӱнде Яков Харитина ипчізін Горшковтарзар ызыбысты, а 
поаы, тізең, пуларны пайаағы трехлинейка мылтығынаң хорат 
саларға тіп хара сағыс тудыбысты. Ипчізі сыхханни, мылтыгы- 
наң костей, узупчатханнарны атыбысты. Ух теңені, хоргыстығ 
орлап, толған тур, а пірсі ан чіли атығыбысты позынзар. Анан,

ікізінең ацдарылып, чабал ӧдіріс парирлар. А палығлат салга- 
ны чалаазағох ізіксер соплатты. Ам Агбан хазынӌа тис парир. 
Хап-орта пістің тураӌаабысха урун парды.

Піссер кізі кирс хонды. Кире хон киліп, изеннер тігіче. Ол 
туста хонӌых Иван Федорович Самойлов ам даа ызыға парбаан 
полған, а полған ол переворот тузында — ахтарны хызып 
пастабысханда. Пайаагы кізі чалаастан тур, кӧрзебіс, кӧгенегі 
прай хан. А хончых Самойлов Совет ӱлгӱзі ӱчӱн угаа харасхах 
полған. Мин Самойловсар чӱгӱр пар килдім, килдек, тіпчем, 
піссер хайдағ-да кізі килді, кӧгенегі хан на. А Самойлов кізӧ- 
зінде ахтар чуртапчатханын хаӌанох пілчеттір, пос арада олар 
чоохтасхан одырлар. Ибзер айлан киліп, сурчам мин пайаағы 
кізіден: «Кӧгенеең ноға прай пычлама хан?» Андада ол кізі 
піди нандыр тур: «Прай ас пирем сірерге, пір дсе ниме чазыр- 
баспын. ГІІс граница кизерге париған чоЯмыс, прайзыбыс 20 
кізі...». Іди ну прай киректі піске ас пирді. «Адым минің Яков 
Панов, мин сірерӧк осхас христианин полчам, худайыбыс пір. 
Хайди хынзаңар, іди идіцер мині». Андада піс ағаа, пістіц Хара 
сыбыдағы хыстағзар парып, анда чазынып, кӧӧлӌегінең хыстап 
аларга чӧп гшргебіс. Амды чіӌең ниме тыхтап пиріп, чол чоох- 
тап пирдібіс. Парыбысты.

Соонац кем-де, Хара сыбыда аңнап чӧріп, ол кізее урун пар- 
тыр. Киліп, тайғадағы хыстағда хасхы чуртапча тіп хоптаан. 
Аны тудып алғанда, пічіктері чох полтыр.

А мір хасхызы, аны Прокон-душегуб адачаңнар, чуртазында 
300 кізі ӧдір салған ма хайдағ. Кізілерге позы ас пиртір анӌа 
ӧдіргем тіп. А тудып алған аны хызыл пӧрік Прокл Казарин.

ӧдірістер аразында мындағ нимелер полыбохтыр: тис чӧріп, 
пірсінде ол Мрас суғзар сыхтыр. Анаң Мрас суғда алтын чуг- 
ӌаңнарға хап-орта пол партыр, а олар аны чӱзінец таныгі сал- 
тырлар. Прайзы анда 8 кізі полтыр. Оларны прайзын пілбеске 
кире изіртклеп, хайзын чоо саап, хайзып пычахтап, алтын алӌац 
шурфсар кире тастағлап салған. Чууп алған алтыннарын су- 
ғынып, Бийск городсар чол тут сыххан. Ол чолча нариғанда 
17 кізее урун партыр, урунған чонны прайзын, киречі халба- 
зын тіп, хыр салған. Ибіре ол нимелер тыц истілӌең, прайзы 
анынаң халтырада хорыхчаң — аңнац пасха нимес ачыннац. 
Паза полбаанда, ӱлгӱні Хызааннап, сурын турлар, хына идіцер 
аны пістең. Кирек чабалдаң чабал ла полый одырған. Ол 
аңның кізі ӧдірген кӱнде кӧңні чарып парчаң одыр, ідн соӧнаң 
ипчізі чоохтаан чарғыда. А ипчізі позы кем полчатханын пір 
дее аспаан. Чарғылаанда даа аспаан. Кем-кем полған?

Ол айнаның кӱмӱс ілӌірбезі полчаң одыр, а пічіктері чоғыл. 
Хаӌаи тудып алып апарчатханнарында, сала ла тыстанған 
одырлар атып салбасха. Пілбинчем, хайди ол кирок пол парган, 
че пір чнрде, суура толғанып, пус алтына сегірібістір, аиаң пус 
алтынӌа тизібістір. Тударға полып, илееде істестірлер, че тап- 
паамнар, хуруғ хол айлан килгеннер. Соонаң аннаны позыдыбыс- 
хан кізілср, пістін турачаабысха орта гіолыгі, хон парғаннар. 
Прай пу нимені піске олар чоохтап пиргеннер. 8 чыл, тееннер, 
тайғаларӌа ӱлгӱдсн чазын чӧртір. Ол нимені чоохтаан кізілер 
ӱзӧлең полғаннар, пастыхтар ба хайдағ. Тееннер, піс пу айнаны 
тударға даа нимес, ӧдір саларға килгебіс. А тудып алғабыс аны 
хончатхан чиріндс, істезін алгабыс. Че тизібісті пазох, уг.аа 
кӧйтік айна. Атхан ух холына ла тееп парған.

Тӧртінӌі чоох.

Пілбинчсм, кізілер килчеткені чахсаа ба, чабалға ба. Чӱ- 
рссмдс пір дее амыр иимес. Кӧргебіс, Хыйырда палаткалар тол- 
дыра турғлабысхан, 60-ӌа кізі хайын тур, соонац тура пӱдір 
сыхханнар. Кӱзім минің хораплача, хайди Агафья чалғызан %а- 
лар: тайға чирі нооза. Тігі чыл ікі пнӌе, олар Натальянаң, суғ 
хазында турадах пӱдірчеткеннер, тоос полбааннар — Наталья 
ӱреп парған. Алтынзархыда харындастар тура турғызарға пас- 
тааппар, а Дмитрий прайзынаң пурун тігі чирзер нарыбысхан, 
амды пот...

Николай Журавлевты искезер бе? Килген ол пеер пу арада 
чуртапчатханнарнаң хада. А соонаң газеталарға ызыбыстыр,' 
чахсынаң ыспиндыр, хомандац ыстыр. А пістең нанчатханда, 
мин аны пазох килерзіц теем, хай киліссе. Аалла, тсем, кил тур. 
Андада ол, Песковнац чӧптезіп алып, хада кил турлар пеер. 
Киліп, тидір, хығырғазыц нооза, мына килдім. А мин тіпчем, я, 
хығырғам, кил пар, хай киліссс.

Мына кірес сыйлап пиргеннер мағаа. Анан Песков, одыр пеер, 
тидір, чоох чоохтазарға. А мин миме чоохтазам, ол прай чооғым- 
пы пічікке киріп одырча. А Николай Константинович Журавлев 
піди чоохтаи тур, мин, тидір, чабал иттім ме, газеталарга ыс- 
хлап. А мин ағаа нандырғам, чох, чабалға нимес, чахсаа.

Пот піс, теем, пос чоныбыстацар нимс пілгебіс? Тіріглер 
бе, чох па? Олар даа пістеңер пір ниме пілбин чӧргеннер. Тооза 
ӱреглсебіс пс, чох па? А піс, оларны хачанох ӱреп парғаннар 
Т1П, худайга пазыр турадырбыс. Амды, тізен, Анисим, пістің 
чобағлығ чуртазыбыстаңар хығырыи алып, семьязынаң хада 
ылғап одыр полар. Андада Анисим піди теен полар: «А ннмее 
сірер ылғап одырзар? Ылғабанар, тохтанар, харах чазы хыйал-

ға полысчы нимес. Пот мин позым пар килерге андар, позым 
кӧр килерге, хайди пол тур анда пістің чоныбые, сынап килісті 
бе андағ хорғыстар тобырарға. Арса, . газетада пасхан ниме 
тайма даа». Сах іди теен полар Анисим.

А Песков, сурағлап-сурағлап, пічиин не пазарға маңнан тур. 
А Журавлев теен кізі паза сыынмаан сурағлап, тапсабин на 
турған. Хаӌан Песков пасха газеталарға ысхлабысханда, 
посылкалар кил сыхханнар, аннаң-мыннаң, аннаң-мыннан. Піс- 
сер чон уғаа кӧп кил сыххаң, прайзына алай тоғазарға кирек 
полыбысхан, алай пісті кӧріп аларға, пілбес. Андада Лев Степа­
нович Черепанов Песков сірерзер уғаа чахсы хылынча теен, 
ул.уғ хайығ салча сірерге. Та-а, пілбес...

Мин чох пол парзам, Агафья чалғызан халза, Анисим аны 
тастабас тіп сағынчам. Ол пісті хада чуртирға тың хығырча, 
че олар хазнадаң пенсия алчалар. А піс хайди чуртирбыс? 
Хайди пӧгілер пу сурығ, пір дее кізі пілбинче. Олар ахчадаң 
чуртапчалар, а піс — ахча чох — пасхабыс ана о’л полчадыр.

Піс «Лебедьке» сыхханда, чазынмаабызох. Пот хурт, піл- 
чезер, я? Палыхха пилен хурт тастап пнрзе, ол аны азырыбыс- 
ча, анаң ол палыхты сӧӧртеп турлар. Хурттың ӱчӱн палых пар 
халча. Хармах адалча ол ниме. А хармахха ілін парзаң, азы- 
рылӌааң чоғыл. Пот алтын чуғчаңнар ідӧк.

Пістіңнернің аразында пу хармахха хаптыртхан кізі асхы- 
на^, пірее-пірее ле. А кем хармахха орта поларға хынминчатса, 
алтын чуғӌаң чирдең табыраанча тизерге кирек. Тиспезе, хыйал- 
ға кір парар. Пот кізі холына алтын кірзе, хурт чіли, азыры- 
бысханың пілінмин дее халарзың.

Аннаңар піске тееннер, тизіңер мыннаң, алтыннаң оортах 
арах орын таллап алып, чуртаңар. Анда ол туста Кукольников 
кізі полған. Аны соонаң харибгеӧк чазыр салғаннар — хада то- 
ғынған чонох тоғыр ниме-де пӱдір пиртір. Ана ол кізі піске кол- 
хозха кірерге чӧп пирген. Ол теен піске, прай чон колхозха 
кірче, парааңар.

А піс оңнап кӧрзебіс, хайди сизінгебіс колхоз теен нимені, 
ідӧк киліс парған. Налог, налог, прай ла улуғ нало)-тар. Ку- 
кольниковтар сыдаспаан, колхозтаң сығып, алтын чугӌацнар- 
зар килерге чачын алып алғаннар. Іди олар тоғысха кірібіскен- 
нер, а піс — пеер. Парыбысхабыс табыраанӌа — іди чаратха- 
быс. Соонаң кӧрзебіс, сынап таа, кирек колхозта хомай: кӧп 
кізіні ызыға ысхлап турлар. Тоозылбинча ол кирек. Кӧзенек, 
кӧзенек, кӧзенек. Тохлат ла турлар, ысхлап ла турлар. Сыдас- 
пааннары алтын чуғӌаңнарзар пічік алғлааннар. Минзер дее 
килгеннер, тохлатчалар — 4 кізі мині хаап алған. Хона тут-

ханнар, иртенінде, чахсылары тудып, позыдыбысханнар. Чараай. 
Че піс ол тусха кізі ӧтпес чир таап алған полғабьіс, табыраанӌа 
парыбысхабыс. Чуртаабыс хорғыс чох герман чаазына теере. 
А хаӌан чаадаң тискеннерні табарға тибес тілеглер пасталы- 
бысханда, кізі ӧтпеен пір суғ даа, пір тағ даа халбиныбысхан. 
Пісті дее таап алғаннар. Сурчалар, кемзер, нинче кізі чуртап- 
ча, нинӌе чыл чуртап одырзар. Олар самолетнаң учух килген- 
нер. А піс Иренек суғда чуртаабыс ол туста, ас-тамах нименін, 
яблахтың тӱзімін чахсы алған полғабыс. Яблахты пір муңӌа 
кӧнек кӱрӱпке ур салған полғабыс. Ус кӱн пазынаң килербіс тіп 
чахаан салғаннар. Піс хайда-хайдар ӱрӱк парғабыс. Харын, 
ӱс кӱн пазынаң килерлері пір чыл пазынаң пол парған. А піс ол 
тусха хаӌанох улам на туюх наа чирзер кӧзіп алғабыс. Кил- 
геннер олар пір чыл пазынаң, пір нидилече пісті кӧрглееннер. 
Таппааннар. Анац Телецк кӧлзер парыбысханнар. Тапхан пол- 
залар, пілбес, хайди хылынарчыхтар. Чахсаа поіпбасчых, чабал- 
ға поларӌых. Аның соонаң олар пісті илееде кӧрглеен одырлар. 
Че тайғада кізі хачан даа ӧтпеен чирлер табылғанох, ол чирлер 
пісті кізілер хараанаң кӧп чылларға чазырғаннар. Андағ пір 
туюх чирде піс прайзыбыс ӱс харындас паза сват Елйзар Ива­
нович кирі пабазынаң чуртаабыс паза пір дее кізі чох полған. 
Демьян Житников, тізең, индіре арах чуртаан, ипчізі — Устинья.

Пӱӱл Новосибирсктең килген чон пісте аалчы пол парған- 
нар. А оларнаң хада пір хыс полған Піс аны халарға тың кӱс- 
теебіс. Хада яблах одыртып турарбыс тіп чӧптеебіс. А ол пір 
дее чӧпке кірбеен. Пот кірӧске ле тӱспеен ипчі полған, чиит ам 
даа, худай киреен пір дее пілбинче. Пір дее чӧпке кірбеен — 
іӌем-пабам ылғирлар, тіпче. Кӧңнібіске тың кірген ол пала, 
кірӧске ле тӱспеен, че хайтпасчых, тӱзір саларчыхпыс, піске 
ниме. А наныбысханда, прай чонға чай салтыр позын позыт- 
паабыс тіп. Андада аны паза ибдең піссер позытпин сыххан- 
нар. Ирі пар ба хайдағ, ирі позытпиндыр аны. Піске ачынып, 
ылғаан одыр.

А паза чіӌең ниме итчең ипчі хада чуртирға килерге пол 
салған. Апрель айдаң пенсияа сығыбызарбын теен, анаң піссер 
саңай чуртирға килер осхас.

Паза хоос хоостаӌаң ипчі, ады-солазы Эльвира Викторовна, 
ідӧк чуртирға килем тіп парыбысхан.

А піс мыннаң пір дее хайдар парбаспыс — тӧреен чирібіс 
нооза. Сергей Петрович Черепанов, газетада миннеңер хайда- 
хандар улуғ чоох парча, чоохтаан. Мині хайда-да хас чӧрген 
тіп, ахтарда офицер полып чӧрген тіпчелер одыр. Офицер теені

анзы тайма. Хаӌан переворот полчатханда, революция паста- 
лыбысхан. А пісті пу арадағы чон хачан даа чахсы пілчен., улам 
на Мрас суғдағылар. Пот Самойлов Иван Федорович, амды ол 
Таштып чоғархы аалда чуртапча, пістеңер ол прай ниме піледір: 
хада чуртаабыс, хада бскебіс.

— Карптаң піс, ипчі алғанӌа, Тишн аалда хонӌых чуртаа­
быс, ол хаӌан даа ахтарға хозылбаан, кізі ӧдірбеен, хачан даа 
ас-тамах таарып чуртаан кізі полған. Соӧнаң мині ызыға апары- 
бысханнар, а ол, тізең, худайға арығ киртінізін арачылап, кізі- 
лердең оортах туюх тайғада чуртнрға чаратхан. Ам, киріп 
парып, мин піди сағынчам: Лыковтар сын хылыхтарын прай
чуртастарынча апарғаинар, киртіністерін пір хати даа сай- 
бабааннар, сатпааннар. А мин, ӱлгӱ хоостыра полған ӱчӱн, 
чуртастаң хазыр ӧс алғам: кӧп чыллар Колымада иртіргем. Ол 
чылларны сағысха кирзем, ылғидырбын. Анзы сын полтыр — 
кізі пір ле хати сын чолын хыйыстырза, пран чуртазы сайбал 
парча... Иван Федорович Самойловтың пленкадағы ӱнінде чӱ- 
реенің ачии сах мындағы чіли пілдіртіпче.

...Николай Петрович Пролецкийнің ибінде мин пір ле кӱн 
чуртабаам — илееде кӱннер алнымда ӱлдіре чатхан япон кассе- 
таларын хатап-хатап тыңнап одырғам. Іди хаӌанох ӱреп парған 
Карп апсахтың чазыттығ чуртазы алнымда хайхастығ азыл 
турған, чоохтац чоох, тізең, тохтағ чох урылчатхан.

Че кирек пе пу пран чоохтарны чонға читірерге? Хайзыла- 
рын ам даа істезерге, хайзыларын сыныхтирға, хайзыларына 
киречі табарға кирек. Че пір ле нимені мин ікінӌілебеем: Карп 
апсах сын нимес чоох сығарбас, ағаа хоза, диктофон тоғынчат- 
ханын ол пілбеен...

1988 чыл. 3 август.
Тайға паарына тӱзібіскен сӧрӧн таң нирнің чағдапчатханын 

пілдіртче. Агафьяныц турачаанаң оортах салған таған тадылығ 
чысты ибіре чайча. Отха ӱзӱрлеп салылған одыңнар кӧнек тӱбін 
чабас тіллерінец чалғапчалар. От нбіре одырчыхха узун арах 
игеен ағастар салылғаннар.

Пір сӧснең, бивак. Бивактағы иреннер ииргізіне азырал 
хайнатчалар. Тушенканың тадылығ чызы кізі хариин хылчых- 
тапча. Пӱӱн Лев Степанович — ӧӧн повар. Угре сусчаң узун 
самңағы холында чӧр. Аның полысчызы Игорь Павлович яблах 
ардыпча. Кинооператор Александр Матвеевич игеен тахпай-

ларны хузух алтындох чар парча — хараағызы узун. А отха 
одын. салар кирек пӱӱн профессор Ушаковтың холында.

Піс Ольга Ивановнанаң суғ хазынаң ам на айлан килдібіс — 
кип-азах чуурға чӧргебіс. Бадан оттың пӱріне сӧргеен сабын- 
ның чызы кізі хариина истіг сабылча.

— У, сірернің мында улуғ тогыс парча? — кӧнектегі татхын- 
нығ чысты тартынып, ойнапча Ольга Ивановна, — а піс анда 
манзырабннчабыс.

— 1зе, андагзар,.. — кӱлімзірепче Черепанов.
— Тузында килдіңер — ӧскілерні отхарарға кирек — истілче 

кӧгліг ӱн хузух алтынаң.
Александр Матвеевич ойнабохча: ӧскілер тохтар, кӱнӧртӧк 

хазың сібіргілерін тастап пиргебіс. Амды сырып' кирее ле топ- 
тайысча. Арда, ол сібіргілернің ӱчӱн хол-салааларыбыс таа 
ээлбинчеткен осхас. Че анзы хайтпас. Палғирға ла маңзырапча- 
быс — вертоледыбыс чиде салар.

Пу тағлығ чирде от чоғыл. Чабыс отты саап, кӧпен ит пол- 
бас. ӧскілерніц чалғыс азығы — хазың пӱрі. Піс пилетеен ха- 
зың кӧпеннер хойығ пӱрліг ағастар аразында кӧрінглебиндеече* 
че соох хысхы килібіссе, аннаң артых азых чох полар.

Пӱӱл Агафьяның пран пис ӧскі. Уламда турған от чох паза 
чалғысханға анӌа мал кӧбӧк. Че ікізін ол тутча итке, ікізін — 
сӱтке. Пірсі соол парза, пірсі саалча. Хучазы, тізен, чоон 
мӱӱстіг ах ӧскі пик иділген хазаада. Хазааны пик итпезе, сте- 
нелерін сӱсклеп салғадағ. Пасхалары — пағда. Малны мында 
пойлн тут полбас — аңнардак хорғыстьіғ. Пағдох отхарылча- 
лар, пағдох суғарылчалар. Саалчатханы пағдох сӱт пирче. Ээзі 
аны инр сай саап турадыр.

Пӱӱн дее аның хыринда хара плат тартынған ипчі, тізекти 
одырып, хайынча. Холында пір литр синінӌе кружка. Хулахха 
сӱттің сыңырааны истілче.

— Агафья Карповна, — чағдапча аныңзар город чуртағӌызы 
Ольга Ивановна,— а мин саап корим ме?

— А паза даа сӱді халбады, — нымзах кӱлініп, пыросынча 
Агафья. Анан аар пілдірібіскен ідізін алнында тудып, піссер 
пас киліп, сыйлапча:

— Тадылыр..^

Анын холындағы ідіс ап-ариинаң чалтырабннча: пайаа мал 
ээзі аны істін от пӱрінең не чысхлабысхан. А мин, бскілерні 
суғарчатханда, анзын хап-орта кӧр халғам. Амды, тізең, полар 
оңдайны таппин, чідірін пардым, «э-э» ле полып турчам. Ольга 
Ивановна ідӧк: ниме тирі табылбинча. Че Игорь Павлович

аның холынаң ідісті аарлап алып алған. Кӧмес амзап пиріп, 
чағлығ ирнілерін кӱлініп чысхан:

— Ух, хайдағ тадылығ ниме!
Агафьяның сырайында ӧрініс чараан.
— А мағаа? — сурынған Лев Степанович.
ӧскінің сарығ сӱді чалбах ідістің чарымынча ла. Пірее ікі 

ле стакан полар, неке. Че Агафья Карповнаа аалӌыларнаң ол 
даа синӌе азығынаң ӱлезерге истіг. Ол, кӱлініп ала, ағаа ах 
кружказын сунча. Ус-тӧрт ле морсымнығ оортам иткен Чере­
панов, ирнілерін чызып, махтапча:

— Ух! Москвада мындағ морсымны хайдаң аларзың!
Ипчі кізінің тоғызы иирде кӧбӧк, піснең чоохтас турарға

маң чоғыл. Агафья парыбысхан.
Игорь Павлович харахтарын піске нымхыдыбысхан:-
— Эк сірерні! Мындағы кірдең хорыхпаңар. Сірер столовай- 

ларда азыранарға хорығыңар: дизентерия кирее пойли. А мын- 
да ап-арығ кии! Операция итчең орыннаң даа тӧрт анча арығ. 
Тайға кірінде микробтар чоғыл!

Медицина наукаларының докторы, профессор Назаров Лы- 
ковтарда пастағызын 1980 чылда пол килген. Полған ол ок­
тябрь айда. Имӌі оларның хазыхтарына сағыссырап килген. 
Айланыста аның сурынызы хоостыра Хызылчардағы крайис­
полком ӧнетін чарадығ сығарған: туюх тайғада чуртапчатхан-
нарға килген кізілернең пойли тоғазарға чарабас. Ағаа хоза, 
тайғадағы улус хазых чуртир ӱчӱн, чонға алаанца ла сағба 
идерге чарабас.

Назаров прайзынаң ырах паза тирең кӧрген. Ол сизінчеткен: 
кізілердең саңай чара чуртаан Лыковтарны пиртіктер паза 
соох ағырығлары ла иреелеӌеңнер. Че чуғынцах ағырығларға 
тоғазарға киліспеен. Аннанар оларның иді-ханы, андағ-мындағ 
микробтардаң тоғыр харбаспин, позазын саңай позыдыбысхан. 
Ол поза медицина тілінде иммунитет тіп адалча. Иммунитет 
чох кізее олаңай даа ағырығ хорғыстығ — табырах пар халча.

Че крайисполком чарлаана журналисттер хайбааннар, На- 
заровтың сизік пиргенін нимее салбааннар.

Чапсыс! Хайхас! Кем пілбинче пу сӧстің тадиин! Маңзырап 
пазылған статьялар пірсі пірсінің соонаң СоЮз газеталарында 
сыххлап сыхханнар.

Прайзына чапсых, прайзына хайхастығ! 50 чыл кізілернең 
тоғаспиң... чарым век кізілердең оортах... Кемнер? Худай кізі- 
лері? Артых харыннар? Улгӱдең тискен чон? Алай читіре ӧдір- 
беен ахтарның артхан-халған оохтары?

Я, чылдаң чылға пісті пір тиң тӧӧй чуртирға ӱгреткеннер. 
Пір тиң тоғынарға, пір тиң сағынарға, пір тиң хылынарға. 
Пістине тӧӧй нимес чуртас хомайға саналчаң, пістине тӧӧй 
нимес сағыс тӧзінең хырылчан.

А мында, кӧріңер, саңай пір семья! Пар полтыр Сибирьде 
андағ кізі паспаан туюх чирлер — аңда пасхаӌылларға уйа 
саларға пойли. Че кем чаратхан? Че ноға оларны тоғысха сӱр- 
бинчелер? Ноға чарғылабинчалар?

Ана хайдағ сағыстар, сурығлар, хайыныстар тӧріткен пу 
чапсых искіріг, ана хайдағ полған пу семьяны хыр салған 
ӧлімнернің чазыды. Пыро сенсацияда? Чох, пыро искіріг иткен 
кізілерде. Кем пілгендір іди поларын. Кізілер чахсаа харасхан- 
нар, чабалға айлан парған. Прайзын хайхатхан пасха кибірліг 
чуртас, пасха оңдайлығ кізілер, пасха худайлығ киртініс. Клет- 
кедегі чапсых аңнарны чіли, Лыковтарны кӧріп алар ӱчӱн пеер, 
Иренек суғның хазынзар, кӧп чон кил парған. Кииче, тайғаӌа, 
суғна — вертолетнаң, чазағ, кимеліг! Хайдағ ла чол ағылбаан 
оларны пеер.

Хызының чооғынаң, ол пастағы чылларда пабазына пірееде 
кӧп кізінің алнында чоох тударға килісчең. Кем не оларда пол 
килбеен: туристтер, геологтар, олғаннар, аңнирға чаллаан чон, 
чапсых нимені кӧрглеӌен’ кізілер.'

Амды пу улуғ семьядаң чалғыс Агафья ла тіріг хала парған. 
Пасхаларын олаңай грипп теен ниме апарыбысхан. Анзын 
Назаров имӌі ікінӌілебинче. Ирткен чылда Агафья Карповна- 
ның салаазынаң алған хан, ӧнетін сыныхтағ иртіп, хомзыныстығ 
сағысха тӱзірген. Анын чуғынчах ағырығларға тоғыр турысчаң 
иммунитеді чох полтыр. А пӱӱл, тізең, Игорь Павлович анын 
тамырынаң хан алып аларға ізенче. Че ол сидік ниме: худай 
кізілері постарына пір дее хол теңдірбинчелер. Оларның сағы- 
зынаң худайға киртінминчеткеннер «кірліглер».

Мағаа анзын сизікке хабарға табырах киліскен. Ікінді кӱнін- 
дӧк Агафьяның мойнындағы ілӌірбезін чағын кӧріп аларға су- 
рынғам. Палыхтың пил сӧӧгінең нинӌеен ниме уғаа пасхачыл 
нооза. Минің сурынғанымнаң, худай кізізі ілӌірбезін суур пир- 
ген. А мин, пил сӧӧгестерін кӧмес-кӧмес тее тутхлап алим тибес, 
холым сунғам. Че кинетін ээзі ілчірбечекті тӧдір тартыбысхан. 
Сизік хаппин, мин холым аның соонча сунғам, а ол, тізең, ӧӧр...

— Чарабас, — пыросынып кӱлінген Агафья.
— Сірер худайға киртінминчезер нооза. Мағаа пірсінде хол 

чуғӌаң ідісті ардат салғаннар, андар суғ хос пиргеннер. Арда, 
ол тимірні тастабызарға киліскен. А мин хайди аны хызарта 
ӧртеп алам, анан хара суғда чайарға кирек...

Ол сыынаң хол чуурға тайға кізізі тостаң иділген чумашка- 
ны тутча. Андағ ідістің пурныӌаа парох. Агафья сорғазын кӧмес 
тӱңдерібіссе, суу пойли ахча.

— Анисим чоохтаан, пенсия аларға чарир тіп. А пабам ча- 
ратпинча, ол айнаның кӧйтігі тіпче. Кізі позын по&ы азьірирға 
кирек, кізі холы теңен нимені піске чирге чарабас.

Ана андағ «чарабастар» Лыковтарньщ чуртазында кӧп. 
Хайзын худайлары салған, хайзын — постары, хайзын — тай- 
ғадағы сидік чуртас.

Игорь Павлович амохтын сағыссырапча: анализ кирее пӱт- 
пин халбазын. Пу имӌілер сыныхтазы кӧп ниме кӧзідерге ки­
рек, а ӧӧнінде, Агафьяның килер-полар чуртазын: чуртап полар 
ба ол кізілер аразында? Сыдазар ба чуғынчдх ағырығларға?

Сала алнынзар кіріп, чоохтирға кирексім: хаӌан пісті мын- 
наң апарыбызар вертолет, тайғаа толдыра кӱӱлеп килгенде, 
Игорь Павлович мині Агафьяның тураӌаанзар табырах чӱгӱрер- 
ге чахығ пирібіскен. Тимде турчатхан рюкзагымны халдыр 
салып, мин аныңзар маңзыраам. Туразар кірзем, Агафья та- 
мырынаң хан пирерге тимнен салтыр, че тамырын хыза ту- 
дарға мағаа ла чаратча- Игорь Павлович, тізең, стерильнай 
шприцті тоғындырарға тимде... Ур дее полбаанда, имӌілер ӧне- 
тін тимнеен сӱлейкеӌекке хара-хызыл хан тол парған. Агафья 
Карповнаның сыданчах хылиина пазох ла чапсирға киліскен: 
чітіг іңе аның тамырын ӧтіре хазапчатхан туста (а ол андағ 

-нимені хаӌан даа кӧрбеен), ирнілері сала даа тартыла тӱс- 
пееннер, кӧксінең сала даа ӧстеені истілбеен. Кӧӧлӌе кӱлініп 
одырған ипчі, пір дее ағырсым ниме полбаан чіли. А минің чӱ- 
реемні, ам даа улуғ чазыт полып, пір ниме хайнатча: ноға 
анӌа чонның аразында ол мағаа ла холын тударға чаратхан? 
Алай ипчӧк кізі полчатханымнаң ма, алай туразын тӧӧле чууп 
гіирӌеннең ме, алай улуг чоохта ікӧлец удаа о^ырчатчаңнаң ма? 
Пілбес. Че пір сылтағ сынға тӧӧй пілдір парадыр, — а кирек 
полған піди...

Пірсінде ол мағаа книгаларын кӧзіт сыххан. Ин не чоок 
книганы хазыра азып, иргі славян тілінен, хығыр пир турӌан..

— А сірер пу тілні хайдаң пілчезер? — сурча.
— Угренгем, — нандырчам.
— А позыцарның тіліңернең пірее ниме чоохтап пиріңер, — 

сурынча. А мин, тізен,,, хакас тілін истерге хынарын пір дее 'са- 
ғыбаам. Іди ол пістің чоннаңар кӧп ниме сурағлап алған, чоох-

чаахнаң илееде одырғабыс. Аның мӧңіс ӱні хулаама ам даа 
ястілчеткен осхас:'

— Піске кізілер кӧп чабал иткеннер, — чоохтапча ол, — 
Мрас суғда чуртаанда, ӱлгӱ дее хызааннаан. Заготконтораа аң 
теерізін апарзабыс, чіп тее пиргеннері чахсы. Асха-тусха чоо 
хызылғабыс, пылаттырыбысчаңмыс. Соонаң егерьлер Евдокимні 
ат салғаннар. А хысхызын чабаллар албығаа сыынӌаңнар. Пір- 
сінде ікі чоон кізі килген. Пісті сырайыбыснаң стенезер турғыс 
салып, пазыбыс ӱстӱнӌе мылтых тазылатчалар. Албыға хыс- 
ханнар, че пістің хайдаң албыға... Піс аңнабинчатхан чонмыс 
нооза. Піс хауан даа ас-тамах таарып чуртаабыс. А пот нинӌе 
чуртапчабыс пу чирлерде, а піске алтайлар паза татарлар ча­
бал иткеннерін сағысха кир полбинчам. Пабам удаа чоохтанчаң, 
татарларға тоғасхам тибес. Палты пирӌеңнер, тус пирӌеннер.

«Татарлар* тіп олар хакастарны адачан. полтырлар. Соонан. 
мин кізілердең некем — Лыковтардаңар пу арадағы чон хаӌа- 
нох пілчеттір, че хаӌан даа оларзар сыынмаан. Амыр хончых 
кізее ноо харығ полӌан? Хайдағ даа худайлығ, хайдағ даа тіл- 
ліг, хайдағ даа оңдайлығ полчат, амыр ла чурта пістің чирібіс- 
те — чирібіс пістің прайзына чидер, тайғабыс пістің прайзын 
эзырир. Мына пу аллығ сағысха тӧстеніп, хакас аңчылары пір 
дее хати кіріспееннер оларнын, чуртастарына. Аннаңар улам на 
кӱлкістіг пілдірче, хайди 79 чылда пу семьяны «асханнар», 
анаң, кил, прай странача, чапсых искіріг чіли/ чайғаннар, а піс- 
тің хайран хакас чирібісті саңай сас, саңай туюх чирлер тіп 
хоостааннар... Сағамғы туста иргі киртіністіглернің кіні — 
Москвадағы Рогож Тигірибі — чапсых саннар пирче: пістің 
странада ла Лыковтар осхас пустынниктернің саны 27 муңнан 
хачанох ас парған. А пу алынча семьяларнын на саны, а аал 
тӧстеп, хада тудынчатхан кізілернің саны чи? Тывадағы Ізеп 
тӱбі монастыр, андох Чадырах аал, Тағлығ Шор чирінде — 
Тастығ аал, Килін аал... Хызылчар алтында — Луговатка паза 
Листвяк скиттер... Ур ниместе Минсуғдағы Мартьяновтың ады- 
наң музейде наа зал азыл парған: иргі киртіністіглернің сын 
книгалары. А тапханнар оларны Усин тайғадағы пір тастал 
парған чуртта. Чурт ибіре — тастал парған таарығ чирлер, 
чурт істінде — пір позығ даа чох иткен кип соКчаң станок... 
Кемнер полғаннар чурт ээлері? Амды ол хаӌанға діаа чазыт 
полып хала парар. Че Лыковтар осхас пустынниктер полғаны 
пір дее ікінчілестіг нимес.

Алаи мына мындағох поларчых кізілер «асхан» 'семьяның 
чуртас чорығының тӱгенчізі? Тӧлі чох семья хачан полза тоозы- 
лыбох парарӌых, хаӌан полза чурттары ідӧк ээн тура параруых.

Че ол поларчых пос оңдайынаң, пос ағынынаң. Пӱӱнгі кӱнде, 
тізең, Карп апсахтың улуғ семьязынаң чалғыс Агафья ла хал 
парған. Пасхалары прайзы, тӧрт кізі тӧртінең, чуғынцах ағыры- 
га сыдап полбин, ӱреглеп парғаннар. Кем пыролығ пу ӧлімнер- 
де? Нимее кіріскеннер оларның чуртастарына, ннмее сайбааннар 
оларныц уйаларын?,

Амды, чыллар ирткенде, хакас чоннын аллығ сағызы прай- 
зына ӱгредіг полар тіп сағынчам. Кізі чуртазына кіріспеен, кізі 
оңдайын аарлап пілӌец чонға пустынница теен худай ипчі дее 
чахсы хылынча. Прай ниме чир ӱстӱнде алымнығ полтыр. Алай 
хара пае чоным оларға пір тамӌых чабал итпееніне нандырған 
ма, пілбинчем, че анца кізінің аразында ол ноға-да мағаа ла 
позына теңерге чаратхан. Ідн піс Игорь Павловичнен. ікӧлең не 
Агафья Карповнаныц тамырынаң ӧнетін сыныхтаға ханын алып 
алғабыс...

Игорь Павлович Лыковтарның семьязында имчілердең ин 
не киртіністіг кізі. Че ағаа олар пір кӱннең не киртін парбаан- 
нар. Пастағызынаң сығара ағаа пуларның кӧксі-тынызын тың- 
нап таа аларға киліспеен. Тастынаң на кӧріп, тыныстары, чиділ- 
лері ле хоостыра сизік хаап, имӌі кізі ағырығларын іле сы- 
ғарған. Ағырыбысхан тустарда хайдағ оттарнаң имненчеткен- 
нерін сурастырғлаанда, позына кӧп туза ниме алып алған. От- 
тар киреен ӧтіре пілчеткен кізі хоза чӧптер пиргенӧк, че таб- 
леткалығ имнерге пулары киртінмееннер. Хайди идерзің, кир- 
тініс табырах тӧрібинче... Чыл сай кнлчеткен имӌі хайдағ даа 
тоғыстаң чалтанмаӌаң: ағас аңдарып, одың игеп, лабаз пӱді- 
ріп, яблах хазызып полысхан.

Кізее кӧп ниме чоохтабас туюх хылыхтығ тайға кізілері аның 
ах сағызын кӧңнілеріне алғаннар, че имӌінің полызиин ӱзінчі 
тоғазығда ла сурғаннар. Кирек піди полған: орай иирде холын, 
пала чіли абыдып, Агафья тура істінче аар-пеер чӧрчеткен.

— Пиме пол парды? — сыдабаан имӌі.
— Холым кӧйче, — нандырған анзы.
— Піс андағ ағырығларны парафиннең имнепчебіс, — ӱтерт- 

кен Назаров.
— Ит кӧрееңер бе?
Парафин свечілерні тимір ідізекте хайылдырыбысханнар, 

ізйннеңӧк холына чапсырыбысханнар. Ур дее полбаанда, Агафья 
кӱле-чала:

— Ағырбинча... Амырап парды... *
А 1984 чылда Карп Иосифович азаан пиртіндір салған. Гео- 

логтар пастыра ол Назаровты ла хығырарға чахаан. Сағба

читкендбк, Игорь Павлович сағамох чиде тӱскен. Анынац хада 
Хызылчардағы травматолог килген. Ікі имӌі оннап кбрзелер, 
апсахтың тізектегі мениск сиирі сайбал партыр. Иптіг салған 
гипс аның азаан табырах чазылдырған. Соонаң Карп Иосифо­
вич тайғача пір дее ахсабин даа чӱгӱр чӧрген...

Че мына тағанда тіккен ӱгре тимде. Столыбыс — хузухтаң 
кирткен узун чардылар. Суум-саам, самнах-ідістер сығдырасча. 
Сибер кискен халас, пастағы кӱннердегі чіли, ӱӱлдіре чатпинча. 
Пӱӱн аны ӱзӱрлепчебіс. Пайаа санаанда, 6 ла булка халтыр. 
Пір «кірпистіэ амох ӱледілер, пасхаларын Лев Степанович 
Ольга Ивановнаның холына пирче:

— Вертолетха ізеніс чоғыл. Амды пу іпекті сірер ӱзӱрлирзер, 
устағ холыңарда ползын...

Угре соонаң тимір чірчелер сығдырасча. Кӧнекте хайнапчат- 
хан чей харағат пӱрліг.

— А сахар чоғыл ба? — сурча Ольга Ивановна. Хараанац 
столда ах нимеліг хапчығасты кӧрглепче.

— Чоғыл, — нандырчалар ағаа.
— Эйлер, хайди поларбыс, — ойнапча Александр Матвеевич.
— А ниме нимес, — амыр тапсапча Ушаков, — мин сірерге 

углеводтарның сайбағ сариларынаңар лекция хығыр пирем.
— А ит тоозыл парза? — сурча кем-де.
— А белоктар кізее пірееде харығох полчалар, — узаратча 

профессор. Аркадин Сергеевич Москвада Тиксі Союзтағы Ас- 
тамахтың оңдайын пілӌең институтта тоғынча. Аның тоғызы — 
космостағы медицина.

— А прай ниме тоозыл парза? — ойнапча кинооператор.
— А ниме нимес. Андада мин астас киреенің тузазынаңар 

лекция хығыр пирем.
Прайзы хатхырысча. Анзы андағ, экспедиция чонының ара- 

зында мӧңіс кізі чоғыл. Че прайзы пілче — сынап вертолет 
килбезе, сидік килізер. Сӱӱледе чаған наңмырлар суғлар кизіре 
кичіглерні сайбап салғаннар. 28 километр ырағы геологтар 
аалынзар чидер оңдай чоғыл. Иреннер пӱӱн суғның тиреңін си- 
нирге чӧргеннер: узун тӱрейліг маймахтығ ирт полбас. А киме- 
ноо пістің чоғыл. Че іди дее полза, пірдеезінің кӧңні тӱс пар- 
баан. Ізенчелер — пірее ннме пӱт парар.

— Мин пірсінде позыма сыныхтағ иткем, — чоохтапча Арка­
дий Сергеевич. — 20 кӱн чалғызан Тывадағы Тоджа кӧллерінӌе 
чӱс чӧргем. Чіӌең нимем: плине итчең ун, яблах уны, нымырха 
уны, сӱт уны, кбмес сахар, чеснок, муксун, чаӌынға ораалған 
хуруғ ӱгрелер, кашалар. Пір дее кілебеем: иртен плине пызыр- 
чаңмын, орты кӱнде — ӱгре, иирде — каша. Калорий толдыра!

— Анзы андағ, — тоғыр полбинча Губарев, — че мин итке 
хынчам. Сибирьде ӧскем нооза.

— Э, кӱлӱгің пар полтыр. Хоосха кӱске чох хоосха нимес.
Тайғада пӱрӱккӱ табырах тӱзібісче. Аннаңар азырал кирее-

нең ӱр айғазарға киліспинче. Чоох-чаах аразында от хыринда 
одырарға истіг. Иирдегі хайыиызын тоосхан Агафья мындох.

— Агаша,— сурынча Лев Степанович, — чоохтап пир пазох, 
хайди хоосхалар аңнап чӧргеннер.

— Полған, полған,.. — кӱлімзірепче анзы.
— Огородыбыс пістің ачых чирде нооза. Ас-еула пысхлап 

пастабысса, кӱскелер уғаа чархастығ полӌаңнар. Мині хада- 
рарға ла ысчаңнар. Че кӱске, ол кӧйтік ниме, харах кбзіне 
итпинче, чазынып итче, мааннап ӧскірген тамаабыс хорап ла 
парӌаң. Паза полбаанда, пабама ікі хоосха ағыл пиргеннер. 
Олар кӱскелерні табырах хайындырыбысханнар. Соонаң тиинге 
аңнап пастааннар. Албыға даа ағылӌаңнар. А пірсі чылан сӧзір 
килген, тістерінең поо тут салтыр.

— Агаша, а пӱӱл ан ниме мында хайынған ма?
— Полга-ан. Тігіне тігі огородты аба палазынаң хада тип- 

сеглеп парган. А пірсінде суға парғам. Анда аба палазын 
чуупча. Мин, пір дее суум-саам итпин, табыраанӌа, нан килгем. 
Мылтиим хаап, пазох чӱгӱргем. Хуйдырарға атхам.

— Бр-р, аба! Мин, тоғас парған ползам, тал парарчыхпын,— 
хараан улуғ кӧрче Полетаева.

— 40 чылларда пабам тоғас парған. Харбасханнар. Чадап 
ла позып алған. Идін чырта тартхан, сӧбгін пӱгіп сайбаан. А 
лірсінде пір аба піске саңай маң пирбинібіскен. Чазыт оймах 
хасхабыс. Анаң на андар андарылған. Пазынаң чоо саап ӧдір- 
гебіс.

— Агафья Карповна, а сірер вертолетты хайди оңнаазар? 
Пастағызын чи? — сурчам мин.

Ипчі кізі тазырада хатхырча, холларынаң тізектерін сап- 
дслағлапча. Агаа аринӌа кӱлкістіг. Анаң чадап-чудап нандырча:

— Мезгирь...
—< Ниме, ниме? — піл полбинчабыс.
— Мезгирь,..— тіпче ол, анаң пазох хатхырча.
— Пабам тіпче, кӧріңер, мезгирь.
Ол андағ ірімӌік, ӱстӱ-алтында азахтығ. Аны кӧр салғанда, 

талӌыхханӌа хатхырғабыс. Прайзынаң тың Дмитрийнең Савин...
— Кӧріңер, тігіне спутник, — хабынча кем-де. Прайзының ха- 

рахтары хойығ чылтыстығ тигірде.
— Хайа-хайа? V
— Тігіне!

— Пісти бе? Алай пісти нимес? — ікінчілепче Ушаков. Кос- 
ионавтиканаң анғасчатхан кізі ол прай нимелерні; ӧтіре пілче: 
ксмніц спутнигі, пісти бе алай американи... Анын. ирнілері 
хыймырасча: сан пӧкчеткен осхас:

— Траектория, пӧзігі, табыраа... Пу пісти, неке...
— Тіріг чылтыстар 62 чылдаң учуххлап пастааннар. Оларны 

пабам кізі позытхан чылтыстар тічең. Айнаныц кӧйтігі тіӌең, — 
амыр чоохтап парча тайға ипчізЬ

Піди піс полған на иир одырчабыс. Кӱлкістіг дее, хорғыстығ 
даа нимелер чоохтидыр Агафья. Аны истерге уғаа хынығ. Ай­
дар чоохтазығлар улам на аарлығ — кізінің паарынаң сыхчат- 
хандағ.

Мин от хыринда чаза салған сыын теерізінде чатчам. Минің 
ӱстӱмде саны чох алтын чылтыстығ хара айах. Айахтын хыри- 
лары тоғылах нимес: ибіре ӧскен хузухтарның тигейлері тиц 
нимес сорайысча. Харах албин кӧрчетсец, аңнарға тӧӧй. Мына 
айнаа тӧӧй мӱӱстіг ниме, хулаанаң сиргіп, пістің чооғыбысты 
тыннапчатхан осхас. Анынаң хости хызычах, пик ӱрген ікі сӱр- 
мезі тарбайысча. А пу алай ікі абаӌах — пірсі ағасха сыхчат- 
хан осхас, пірсі теезін сағыпча.

— Хайа-хайа? — кӧрглепче минін аңнарымны Агафья.
— Кӧрчем, тігіне-тігіне, — брінче Ушаков, — тігі абачах, кӧ- 

ріңер, ниме-де тыңнапча.
— Хайхапча одырлар — кемнер мында, от салып, сууласча! 

Кемнер мында тайғаньің амырын сайбапча! — ойнапча Алек­
сандр Матвеевич.

От хыринда, сынап таа, суум-саам на. Оттың тадылығ ызы 
хариина ӧтіг сабылчатса, сала оортах арах парыбыс, чылынарға 
итсец, оттын чалыны ирке чылытча. Анын. хызыл чалынында 
кізі омалары кӱнӧрткізінең пасха арах, чазыттығ кӧрінчелер.

Нимедеңер ле парбинча чоох от хыринда. Медицина наука- 
ларының ікі докторы пасхаларына сала-сула ла таныс аттарны 
адапчалар: Ницше, Спенсер, Мунди, Каратуста... Піс хайхастығ 
нимелерні сурағлап аларға майыхпннчабыс: ноға кинетін ӧлім- 
нең айылған кізілер, пір кізі чіли, пір тӧӧй ниме кӧредірлер — 
ибіре хыриларында пӱлес, че ортызында чап-чарых тоннель 
осхас чирче учухчалар. Сурығларның аразында — ниме полӌац 
кізінің иммунитеді, ннме полчаң гравитация, телепатия, биополе, 
гипноз? Хайди ӧбекелерібістің сағынған сағыстары, ибіркіні 
оңнаан ондайлары пӱӱнгі пісте тіріледірлер? Наукада андағ 
нимені «генетическай память* тіп адапчалар.

Муңар чылларныц тӱбінде, аймах-пасха чоннарныц чӱреен- 
де тӧреен илбек худайлар пістің алныбыста,' тіріг кізілер чіли, 
иртчелер: Христос, Кришна, Будда...
4 Кряк турпааа 49



Пістің чоохтарыбысты амыр тыңнапчатхан Агафья сыдабаан:
— Библия пісті пір ле киртініс сын полӌаң тіп ӱгретчс, ол 

киртініс христианнарни. Сынап таа, религия нимелер чир ӱстӱн- 
де кӧп, че арачылапча пісті Христос ла. А піс, пустынниктер, 
прай крекке кірген чонны арачылапчабыс. Пір ле пустынниктін, 
ӱчӱн худай прай тилекейдегі чонның кректерін поЬыдыбызар.

Тӱбі чох тигірде, тізең, Веганың чазыттығ чылтыстары. Сала 
аархы саринда — Кассиопея. Чылтыстарныц оды тустар ӧтіре 
чазыттығ кӧйчелер. Тустар, тӧллер, чылтыстар, худайлар, кізі...

Иргі тустарда чуртаан саблығ поэт Омар Хайамның сӧстері 
амды мағаа улам на пілдістіг. Ол пірсінде теен: «Мин чахсы 
пілчем — мин ам даа пір дее ниме пілбинчем».

1988 чыл. 4 август.
Иртенінде мині Агафьяныц худайға пазырғаны усхурған. 

«Во Иисусе Христе...» — пірее сӧстерін сығарта сыбырапча 
Агафья Карповна. Пірееде, тізекке тӱзіп, худайға пазырча. 
Анаң, пазырып алза, ниик ле тура хонча.

Іди худай пічиине саңай сабыл парып, турачахтың полында 
тӧзеен сыын теерізіндегі тадылығ уйғуда узупчатхан чонға ол 
пір дее хайбинча.

Мин, тізең, иртенгі чуға уйғумнац хаӌанох усхун парып, 
чатчатхан чирімнец Агафьяны кӧӧлӌе сиргінчсм. Кибі аның 
олаңай ла: хурчағлығ кӧк сарафан, азаанда хара резинка 
маймах, пазында арта тартхан хара плат. Чиит ипчінің харах- 
тары обырастар турчатхан пулуңзар хазал парған осхастар.

Пулуңдағы худайларның чӱстері аныңзар олох син амыр 
кӧрчеткеннер. Оларның хоосталған харахтары хаӌан даа ті- 
рілбес, оларның хыймырабас кӧрізі хаӌан даа чылыбас. Че 
Агафьяа олар пасха кӧріигеннер: хайдар-хайдар улуғ киртініс- 
нец, ізеніснең, сурыныснаң айланчатха» ол худайларына.

Че ноға олар полыспааннар иң ие сидік тустарында? Акули­
на іцелері ӧзӧгіп ӱрепчеткенде, хайди полыспин сыдааннар ти- 
гірдегі худайлары? Пірсі пірсініц соонаң ікі харыидазы паза 
Наталья пиӌезі майыхчатханда, о, хайда полғазар сірер, тигір- 
дегі худайлар? Пу чирде халчатхан чалғыс чағын кізізінің, 
хайран пабазыныц, тыны ӱзілчеткенде, ноға иазох полыспаа- 
зар, ӧӧркі худайлар? Агафья, худайға пазырып, ағырин ниме-де 
сыбыранча. ]

Мин, чатчатхан чирімнең ағырин турып алып,/кӱске чіли, 
ізіксер кӧӧлӌе чылбыри халдым. Тайғаныц соох таннары сы- 
райыма пілдірте саапча. 'Гураӌахты туюхтап ибірібіскен сӧрӧн 
хузухтар, чіп-чіке турыбысхан сыбылар хонығ тубанда изеріс-

тіре кӧрінглебіскеннер. Иртенгінің амырын пір синде сайбап- 
чатхан Иренек суғның солбырааны, ырах истіліп, позынзар 
хығырчатхан осхас. Хузухтар арали суғзар тӱзіре апарчатхан 
торбастығ чалғыс азах чол хай пірее тустарда чікім, ағастар- 
ның чоон чилегелері аразында кирткен хадыллары харахха 
уғаа пасхаӌыл. Пу чолча суғзар уғаа сиргек тӱзерге кирек/ 
сӱрнӱк тее парарға чарир.

Суғзар тӱзіп алғанда, аныц кӱстіг солбырааны кізіні санай 
тундыр салар осхас. Че мин пілчем, анзы суғ хазында ла, а 
тігдегі тураӌах хырннда аның кӱӱлеені амыр арах.

Иртенгі кии ап-арығ, тайғаныц чызы хойығ. Азах алтындағы 
бадан оттыц час пӱрлері айа син.

Суғның сайлығ чарынзар чидіп алып, мында чатчатхан аба 
синінӌе чилегее одырып алып, ибіро хылчацнапчам.

Мына пу сол сарннда кӧгерчеткен Хуруғ хум тағлар. Оң 
саринда — Развилочнай тағлар. А миннең тоғыртын, суғ кн- 
зіре, — Туйғах тағ. Тағларның пӱгір сыртылары ам даа хойығ 
тубанда. Оларның кистінде, тізең, Тағлығ Алтай чнрінін хойны- 
паары пасталча. Сала алтынзархыда Тыва чнрінце толғанған 
Сойаи таглары полбас па за.

Сағысха кірче Юрий Георгиевич Росляковтың, пісті псер 
ағылған вертолеттың экипаж командирінің, сӧстері:

— Абазадац Лыковтар чуртына карта хоостыра 275 кило­
метр, а геологтар турчатхан Хыйыр аалдаң Иренексер — 28. 
Иренексер?

Хайдағ ниме чазырчазар сірер, кізі ирт полбас хойығ хузух- 
ха парбай парған тағлар?

Нимедеңер тохтабин солбырапчазыц син, чӱзер чыл ағыннығ 
Иренек суғ? Ноға сині іди адааннар, кемнің адын хумартхаа 
алғазың син, туюх тайғадағы суучах?

Сагызымда чонда чазағ чӧрчеткен кип-чоохтар тірілчелер..,
Алыпда полды ба, пурунғыда ба, че иргі тустыц соонда, 

пістің тустыц алнында. Табырах аххан Ағбан суғ ідӧк ле сол- 
бырап ахчадыр, ах тигейліг Харлыған тағ підӧк ле хасхай 
турчададыр. Чалбах чатхан чазыларда саны чох мал оттапчада- 
дыр, поили чатхан ойымнарда чахсы чон чуртапчададыр. Ол 
чоннац устап-пастап, ханнар аразында хан полып, пиглер ара­
зында пиг полып, чуртаан иолған Номча хан. Ур тус нртті бе, 
кӧп тим полды ба, Номча хан кирібіскен. Аның чалғыс оолғы 
Ызай пиг, чирібіске хыӌаланған ыырӌыларны сындыра саап, 
кӱзі хорабогысхан. Ызай пигнің кӱзі хорабысханда, ӱс оолғын 
ӱзінен тӧрге одыртып, чоохтапча ба хайдағ:

— Алты пулуңнығ пайзаң ибніц хызыл чалыннығ очығы пір 
полӌац чогыл ба за. Алтынзархы чирібістің хан-пигі пір ле

полӌаң ннмес пе зе. Чӧптезіп-чарлап, чоохтазып-сынаи, позы- 
ңар табыңар хан-пигні. Ниме сағынчазар, оолларым, истіп ко­
рим сірерні. Андада очы оолғы Итпола піди чоохтанып одыр 
ба хайдағ:

— Тыығалах хулунах улуғ ӧӧрде ам даа ӱгрен чӧрер.
Орты оолғы Абалах, ағаа ӱндезіп, мындағ сӧстер сығар

турадыр ба хайдағ:
— Кӱзі кірбеен атха аар салбачаң, кинеп тее парар хай 

пірее.
Улуғ оолғы Иренек илееде тапсабаан. Улуғ сағызын сағы- 

нып, артых кӱлиин салынып, ағырин на тапсап одыр ба хайдағ:
— Алты пулуңиығ пайзаң иб алты тірии турза ла турар. 

Алтынзархы чирнің хан-пигі, харындастарына ла чӧлензе, кӱс- 
тіг полар.

Кӱзі хорабысхан оларның пабалары. кирі Ызай пиг, кӱле- 
чала нандыр тур:

— Тикке чуртабадым чир ӱстӱнде, алығ пала ӧскірбедім 
нл чоныма. Ах сӧӧктіглерніц ӱлгӱзін сағаа пирчем, улуғоолғым, 
ах сағыстығ чӱреемні сағаа халғысчам, Иренек хан. Че хадаіі даа 
ундуба, чааӌы-пиг, ӱлгӱк синің тимір ползын, кӱзіц синіц чон 
ползын, кӱлииң синің чирің ползын.

Илееде чыллар Чир-суубыс ӱчӱн чааласханнар Номча хан- 
ның пархалары, илееде тустар ыырӌыларға тоғыр турысханнар 
Ишей пигнің ооллары. Іскертін килген моолларны ӱзе саап, 
кидертін килген казактарны тохтада тудып, ырахтын килген 
чонгарларны сығара сӱріп чааласханнар олар. Ағбан хасти сі- 
веелер пӱдіріп, чазылар пасти чалаң чугӱртіп, саблығ харбас- 
ханнар ыырӌыларнаң олар, че ыырчыларның саны артых пол- 
ран... 1

Кӱӱлбек солбырапча хыримда Иренек суғ. Суғның тілі чон- 
ның тілінең пасха нимес: аның ағыным сиргек тыңназаң, кӧп 
чазыттығ ниме піліп аларға чарир. Суғ солбырапча. Алай сар- 
напча?

Чалбах чатхан чазыларыи 
Чирім паары полчан нооза, тндір.
Чітіг туйғахтығ ах ой адым
Читі хырны тобырар аның ӱчӱн, тидір.
Сіліг чатхан чазыларым
Суум паары полчан, нооза, тидір.
Сӱнӱр туйғахтығ ах ой адым 
Сигіс хырны тобырар аның ӱчӱн, тидір.

Кемнің сарыны полуаң пу? Алай Иренек хан ӱс чӱс чыл мы- 
НЫҢ алнында улуғ чобагда тӧріткен пу сӧстерні? Амды аны 
хайдац пілерзіц — кирсчі чоғыл... Че мына миннең топ-тоғыр

ла турыбысхан чікім позы Туйғах тағ ноға іди адалып халған- 
дыр тустарда? Алай пу даа тағның тӧзінӌе пасхан полды ба 
саблығ чааӌының чітіг туйгахтығ ах ой ады? Чирім кӧксінде 
кӧбӧк тағлар ідӧк адалчададырлар, че Иренек суғнын, хазында 
іди адалчатхан тағ чалғыс ла. Андағ ондай кізі сағызын орта 
чолча сӱрче бе алан саба чолӌа? Нандырығ пу сурыға чоғыл.

Ада чирім ӱчӱн чааласхан позым 
Чирім хойнында чадып халар ноо.
Чітіг туйғахтығ ах ой адым 
Чітіг хырда сӱрнӱк парар ноо.
Ине чнрім ӱчӱн харбасхан позым 
Сайлығ чирде чадып халар ноо.
Сӱцӱр гуйғахтығ ах ой адым 
Сыннығ хырда сӱрнӱк парар ноо.

А сынында ниме полған пу чирде ӱс чӱс чыл мыныц алнын- 
да? Тустарның тӱбіне пахлап кӧрееңер... Ах ханның хорғыстығ 
чарғызынаң тискси парасхан Лыковтар хайдағ чирде орных 
парғаннар, Агафьяныц 9 тӧл ббскелсрі хайда арачыланыс тап- 
ханнар? Тӧреен чирлері пол парып, хайдағ чир оларны абытхан, 
хыйыхтабаан хонӌыхтары пол парып, хайдағ чоп оларға по- 
лысхан?

Мына ниме киречілепче история.

16—18 вектер. Минсуғ ойымы.
Устӱнзарых саринаң пу чир Сойан тасхылларынаң пиктелче, 

кидеркі саринаң — Алтай паза Ала-тау хырларынац. Алтымза- 
рыхта — хойығ тайғалар, іскеркіде — суғлар тӧрітчең ах ти- 
гейлер.

Ана пу тигейлерде тӧріп, Минсуғ ойымзар ағып турӌаңнар 
Кнм суғныц оң чулаттары — Туба, Амыл, Казыр, Кнзир, Сыда, 
Сисим паза даа пасха улуғ нимес суғлар. Минсуғдаң ӱстӱнзарых 
илбек Урянхай чирі нстіл турған. Кӱстіг Ким суғ хазыр чолын- 
да Минсуғ даа ойымны, Урянхай даа чнрін ікі чарып ах турған.

Аймах-пасха чоннар чуртаан полғашіар пу арада. Улуғ са- 
дығ чоллар удур-тӧдір палғадыстырӌаң оларны. Иң не саблығ 
чоллары Арбат чолы полтыр. 18 вектіц садығ пічиинде піди 
пазылтыр: «Ағбаннаң сыхса, тайға чирінче Чиған-Моох суғча
Іӱимзертін алты ла кӱн чорығы». Мына пу чолӌа орыс чонның 
кізілері 17 векте Алтын ханзар чидіп алтырлар, пуох чолча 
Алтын ханныі{ чааӌылары Хакас чирінзер чаанаң ӧтчең пол- 
тырлар.

Ікінӌі чалац чол Усинскай тіп адалчац. Ол Хулумыш, Ойа, 
Хазыр суғ паза Арадан хырларны алти парӌаң одыр.

Че пар полған ӱзінӌі тамыр. Пу туюх чол — аңӌыларның чо- 
лы полчан. Сыдат паза Амыл суғлар кичіглері улуғ чазытта 
полӌаңнар. Чол кӧзітчең кізілер — саннығ ла. Пу чол хатығ 
хадағда турғаннаңар пӱӱн киречілепчелер чил-наңмырға тӧзінс 
теере сайалған сівеелер. Мына оларның турған чирлері: Сойан- 
Суста, Хуна паза Оғылах тағда...

Хакас чирінең хонӌых чир — Алтай чирі. Ким суғ чіли, чол 
тамыры полып, мында Катунь паза Бия суғлар аххлап тура- 
дырлар. Аннаңар ба пу чирлерзер суғча ниик ле ӧтіп алӌаң 
мооллар пу арада, албан алып, чӱзерлеп чыллар хайынғаннар. 
Че история киречілепче, пу суғлар тамыры чоннарны пиктсчең 
илбек садығ чолларның улуғ нимес ле чардығы полған. Пу- 
рунғыдағы пічіктердең чахсы пілчебіс: іскеркі паза кидеркі
чоннарны піріктірӌең кӱс Ортын Азиядаң пасти тамырланған 
чалаң чолларда полтыр. Оларныц сылтаанда кидсркі чоннар 
Хыдат чирінең аймах-пасха нимелер садып алӌаң: торғы, лак, 
глазурь, фарфор, чей. Хыдатсар, тізең, сӱлейке, сырлар, хоос 
товар, аарлығ тастар кірчеңнер. Сойан паза Алтай чиріидс 
чурттығ чоннар садыға алтын, чис, туе, нефрит паза мал нимені 
ысчаңнар. Че иң не аарлығ пааға аң теерізі алылӌаң. Алтыннац 
даа аарлығ паалалчац албыға, тиин, тӱлгӱ теерілері.

А албыға теерізі, тізең, кӧп ханнарның чӱреен хайнатхан, 
кӧп тӧллернің хычиин хандырған. Тустар тӱбінеңӧк, 11 пектсц 
сығара феодальнай Новгород Гбтскай страналарнаң садығ апа- 
рар ӱчӱн, албыга теерізін кирексіп пастаан. Олох тустарда, 
Печора чирлерін чаалап алып, тоспас хыуығын Сибирь тайғала- 
рына айландырған, а Сибирьнін хойнында, тізең, Хакас чирі 
чатчатхан.

А пу чирлернің пайы ырах сабланған. Аннаңар история 
мына піди киречілепче.

539 чыл. Пурунгы хакастарның чирі-суу.
Ыраххы там чир Константинопользар тӱрк ханның илӌізі сӱ- 

мекчіннерінең хада аймах чирлернең садығ киреен алғыдарда- 
ңар улуғ Чӧп идерге чӧр килгең^ Ағаа нандырығ ндіп, Визан- 
тиядағы Юстин ІІ-ӌі ханның илӌізі Зимарх сӱмекчіннерінең Ким 
чирінзер читче. Ағаа прай ниме чапсых. Ханныц ах пайзаң ибі. 
Алтын ідіс-хамысха чалтырапчатхан істі. Че уламох хайхастығ 
ханның одырчатхан пӧзік пилліг алтын сіреезі. Ол пӱкӱлее 
алтыннаң сағылысчатхан.

Чеестіг аалчы Зимарх хан ибінің хыриндох, хацааларда, ал- 
тыннаң урған сибер хоостығ ідістер, оларның аразында кӱмӱс- 
нең урған аңнар кӧрген, паалаан: ол алтын-кӱмӱстер Римдегі



чир-чалбахха саблығ искусстводан халбас. Паза ырахтын кил- 
ген аалчы хорғамӌыл урған чаа тнріглеріне хайда-хайдар хай- 
хааи. Улам на чапсаан ол сығырӌаң соғаннарға. Андағ сырын- 
сарын соғаннарныц хузурнина хоол сӧӧк сыынӌахталчаң полтыр.

Хыдат пічіктері киречілепчелер: Хакас чирі ӱстӱнзарыхсар 
Тянь-Шань тағларға теере чадыбыстыр. Чонның саны ідӧк улуғ 
иолтыр: пір ле чаалазыға 80 муң чааӌы сығыбысчаң. Хакас ка- 
ганады (VI—XIII вв.), пнк хазна полып, сайалбнн чнті век тур 
салған. Мында пӧзік синде полган хара металлургия, ювелир 
кирегі, керамика. Суғ чайӌаң коптар илбек ӧскірілчеткен ас- 
тамахтандр чоохтапча. Чоны, мал тудып, палыхтап, аннап чур- 
таптыр. Тайғанын ис-пайы — албыға, тиин, хамносі теерізі — 
садығ киреен алғыдып, чирінзер торғынаң„ айланӌаң. Хоосчыл 
паза пічікчіл чон кнлер тӧллерге хумартхы пічиин кӧп халғыс- 
хан. Пічіктер кнречілепче: Кидер чатчатхан Турцияның пиглері 
хакас ханнарның хыстарын, улуғ халых тӧлеп, нпчі идерге ал- 
чаң полтырлар. Хыдаттарныц император туразы хакас хан- 
ииглерінең туғаннасчаңох палтыр.

Че ноға пурунғы хакастарның чнрі, иргі сикпен чіли, уул 
парған, кирі инейнің сазы чіли, сайал парған? Пыро, тасхын 
еуғ чіли, пу чнрні пурлухтыр салған моолларның Чиніс ханын- 
да ла ба? Мына ннме аннацар киречілепче история: Кидеркі 
Пвропада садыг итчең наа тамырлар тӧріпче, ана андар хосча 
кӱзін Илбек Новгород паза Илбек Болгария. Талай озаринда- 
гы ханнарның паза наа пӱткен страналарныц кӱзі андарох ахча, 
а пістің паза Ортын Азнядагы ханнарның садыг итчең кӱзі 
хорапча: садыга сыгарӌаң нимелері асхынах, промышленность 
кирсе уйан. Улам хурупча чалан чоллар, улам соопча садыг 
тамырлары.

А Минсуғ ойымда, тізең, паза ағаа хончых чирлерде, пу 
чирні Чир-суу идіп, аймах-пасха чон чуртаглапча: ах паза хара 
халмахтар, маторлар, хаастар, пӱрӱттер, сойоттар, тубалар, 
кӧчегӧттер, хызыллар, байхоттар, сағайлар... Пу чирнің ис-пайы 
ам даа тӱбі чох. Аны піле-тура мында пойлн хайынчалар моол- 
ларнын алтын ханнары. Чирлерін илееде чаалап алгытхан 
чонгарларның хантайӌылары узун холларын ідӧк пеер сун- 
чалар.

Сидік чуртнрға пурунгы хакастарга: мааннаан малларын, 
хуюп чіли, апарыбызар чабаллар табыллача, ӧскірген азығын, 
чалын чіли, сыбыр парыбызар ачыннар хойыплача. Че мал- 
азыхтац пасха, кізінің тыны таң атханӌа ӱзіл халғадағ. Аннаңар 
ба, чоннын тілінде ол тустарныц астанызы ам даа истіледір: 
«хоных хонып алзам, кӧрем-ар...>.

Ана іди 16 вектін. тӱгенӌі тустарында чуртап парчатхан 
Минсуғ ойымдағы чон. Че ол чон ам даа пілбеен: іскеркі паза 
кидеркі садьіғӌылар иң аарлыға албыға теерізін паалапчалар. 
Албыға теерізі ӱчӱн ах ханның махачы кізізі Ермак илбек 
Сибирь чирін чаалирға сығыбысхан. Ол чааға тиріглер тимнеен 
улуғ пай Строганов промышленниктер, Кама суғда орнығып, 
албығалығ чирлерні хычалығ оннап турғаннар. Чахсыдаң ма, 
чабалдаң ма, кӱснең ме, чаадаң ма, че ол чирлерні хайди даа 
холға киріп алып, чоннарын албан тӧлеттірерге кирек полған.

Іди 1580 чылдаң сығара пу ырах сағыс толып пастаан. Пу 
чылда Ермак Сибирьдегі ханны саңай чаалап ад^ан. Пірсі 
пірсінің соонаң холға кирілче албығаа пай Мангазей паза Тун­
гус чирлері, Ким суғ, Вилюй, Лена, Иртыш; Тура, Тобол... 
Тоболдағы Кучум ханның чааӌыларын чаалап алып, казактар 
Том суғзар паза Сойан тағларынзар кӧріс тастапчалар.

Іди ікі чара пыласчатхан Минсуғ ойым ӱс чара тартылып 
пасталған. Узінӌі хол полған ах хан. Чс пу хол, кӧйтігін тудып, 
иастағы тустарда албанны чахсынан алар чоохха турысчатхан. 
Аннаңар ба, чахсаа чахсынан нандырып, хакас пиглері албанны 
пос кӧңнінең пирер полғаннар, че орнына олар чонгар паза 
моол азымахчыларынаң азырылып алар полызығ кілееннер. Іди 
хол сабызыбысхан ікі чон удур-тӧдір тузалыг поларға кирек 
полған осхас, че история сацай пасха нимені киречілепче. Мына, 
аның хай пірее танығлары.

1605 чыл. Ах ханга киртінчеткеннерніц аразында — Номча 
хан. Сӧзіне турызып, албан тӧлепче. Че Кӧче пай, Нойан, Хас- 
хай ханнар албан тӧлирге маңзырабинчалар. Киртінминчелер.

1660—80 чыллар. Чарым вектің аразында ниме пол парды? 
Прай хакас ханнар ах хаинаң тоғыр улуғ кӱрезігде. Пу кӱре- 
зігні пір устағ холда тутча Номча ханныц пархазы — Иренек 
пиг. Анынаң хада — пабазы Ызай пиг,і харындазы — Абалах 
хан, оолғы — Сыып хан, кізӧзі — Алтынах хан. Улуғ полызығ 
ағаа итче анынаң пір сағыстығ Эӌекей хан, анын оолғы Сарло 
Мирген, Сандых паза Сарығ ханнар.

Сынап таа, ниме пол парды чарым вектің аразында?
Пастааннар пу прай чабал киректі томдағы поярлар. 1608 

чылда олар Номча ханның ипчізінің албыға тонын кӱснең суур 
парыбысханнар. Андағ хыртысты ӧкпе-паарында пае полбааи 
ирі Том чиріндегі орыс чонның уйаларын саңай хыр парыбыс- 
хан. Ідӧк улуғ хыртыс иткеннер хакас чонына Хызылчарда 
орныххан воеводалар. Оларның ачын холларына кір парған 
хара пае кізілерні, азахтарынаң ікі пасха хазыца палғап, чара

тарт салӌаң полтырлар. Андағ ӧдірісті амға теере пілбеен чон 
тың удурлан сыххан — амды холға кірген казакты, ӧс алып, 
ідӧк иреелечеңнер. А казактарға аидағ хыртыс тиктең не нимес: 
олар албан сызырарында ахты-хараны таллабаӌаңнар, кӧбізін — 
кӱснсң, чаанаң. А олаңай кізі ол тустарда уғаа тың хыстырӌаң: 
моолларға тбле, чонгарларға тбле, ах ханға тбле. Сағын кбрзе, 
ноға албан тӧлеӌең кізіні «хыстым» тіп адааннар?

Хыстымнарныц холынаң пайып алар албыға ӱчӱн пу чирнің 
пиглері дее удур-тӧдір харбасчаңнар. А азымахха килгеннерге 
уламох пойли. Іди Злобин паза Галкин атаманнар Хызылчар- 
зар сӱрдірген аймах чонның тынын мал ла чіли ӱскеннер. А 
хайдағ полған ол кізілерде пыро? Пыро чалғыс ла — албан- 
нарын толдыра тӧлен полбааннар. Че ах хан албығаа ла хы- 
ӌаланмаан — аның миизіне чирібісті абылап аларға ачын са- 
ғыс тыс пирбинчеткен. Хакас пиглеріне кӧйтік чӧпке кірерге 
килісчең: ах ханның китенчеткен сағызына удурланыгі, кӱзін 
сӱменсң сайбачаң полтырлар. Пу чбптің ус-пазы кӱлӱк Иренек 
хан полған. Ана пу чбпті толдырып, ол пірсі пірсінің соонаң 
1 Іижмеудинск, Кузнецк, Том, Хаи паза Хызылчар городтарны 
сапхлап-хырғлап парыбысчаң. Паза ла полбаанда, ыырлас, 
чалым на чіли, чалбырабысхан...

Пу чалында, тізең, хорғыстығ даа, кӱлкістіг дее ннмелер пол 
парӌаңнар. Андағ киректердеңер пӱӱнгі ученайлар кӱлініп тее 
ала хығырча поларлар.

1608 чыл. 29 март. Том город. Пу кӱнде мындағы ах хан- 
иың кізілері сидік нимелерге уруиғаннар: прайзына хорғыстығ 
айна ағырии тарабысхан. Иреннерге дее, ипчілерге дее, пала- 
ларға даа ол ағырығ мац пирбеен. Прайзы улуғ ӱрӱгісте, осчаң 
ниме чоғыл. Андада поярлар сизінібіскеннер: мында хакастар 
пыролығ. Лаға паза Пасынтай ханнарны тудып алып, иреелеп- 
иреелеп, ахсы-тіллерін хызып алғаннар. Тігілері ас пиргеннер — 
мында кирек хамнарда. Іди пір хамны хаап алып, хызааннап 
алғаннар: я, сын, томдағыларны иң не кӱстіг хамнар харғап 
салғаннар...

Мына хайдағ пасхаӌыл киректердеңер киречілепче история. 
Хап-орта піди полган тирге махачым чоғыл, че историктернің 
тілег тоғызын улуғлапчам. Позының чирін арачылаан матыр- 
ларны чон ам даа адап чӧрче. Оларныц пірсінің ады — Ирснек 
хан. Чирімнің пурунғызы кӧп тее халбаан пічіктерде, че оларның 
хумартхызы тағ-суғлар аттарында.

Сағынза, ниме полӌаң сағамғы Тастӱп? Асхыс чирінең ала 
тартылча пеер паза пір чазыттығ чолның тамыры, ӧлең сынны 
алти Алтай чирінзер апарчатхан Сағайларның чалаң чолы. Чон 
аразында ам даа пу чалаң чолдаңар чазағ чоохтар чӧрче.

1670 чыллар. Пу чылларда ах ханнаң тоғыр кӱрезіг улам на 
тыыбысхан. Аныц сылтаанда Ким паза Ағбан суғларӌа анын 
ӱлгӱзін пикти тутчаң сівеелер пӱтпин не халып одырғаннар. 
Кӱзіне кірібіскен Иренек улуғ чааларда чиңіс тутчатхан. Пір 
холнаң, пір сағыснаң, пір чӧпнең апарылчан. ол чаалар: Кан, 
Ким, Кузнецк паза Том усздтердегі казактар улуғ хорғыста 
чуртапчалар, Караульнай, Балаган, Лена чоғархы, Пил паза 
Ачых тура острогтар отха чалбыри тӱсчелер; Хызылчар Ени­
сейск, Нижнеудинск^ Том, Хаи городтар улуғ ӱрӱгісте. 17 век- 
тің хазыр тулғорында — аймах-пасха ханпар, хантайӌылар, 
атаманнар, алтын ханнар, поярлар. Хара Хулай тайӌы, туба 
ханнары Хайан, Сойт, лама Даин-Мерген Ланза, султан Ян- 
ғир, воеводалар Тугачевский, Многогрешный, алтын ханнар 
Лочжан, I алдан, Араптан — кем не полбаан пістің Хакас чирі- 
бістс. Че пу илбек ибніц тӧрінде одыруац пиг — Иренек-хан, 
кізі чиріне хаӌан даа сыынмаан, че позының чирін аймах-пасха 
ыырӌылардац остырарға кӱстенгсн матыр. Анзы полған аныц ма- 
хазы. Че чирніц артых ӱлӱзі тӱспееи — аның пырозы нимес. Ол 
тустарныц хатығ чарғызы: кічіг сууӌахтар улуғ суғларга кіріп 
ахчалар...

Солбырапча хыримда Ирснек суғ, амыр кӧрчс минзертін 
хузух-сағал наахтыг Туйғах тағ. Сагам ол сынап таа хыр апсах- 
ха тӧӧй: пазында ах пулут ағарча. Хайдағ сағыс-кӧгісте тур- 
газың син тустар хойнында, Туйғах тағ? Ниме пілгезін син, 
тас чӱрек, ниме истілген сағаа, тас хулах? Арса, пу чобағны піл- 
гезің син, Иренек суғ? Арса, пу сыытты искезің син, Туйғах таг?

Чорба чоғар чортарда,
Чобалбин тур, сабдар ат.
Чобағлығлар кӧп хал парир,
Кемге ізендің. Иренек хан.

О-о
Иніс тӧбін инерде,
Инелбин тур, сабдар ат.
Инегліглер кӧп хал парир,
Кемге ізендің, Иренек хан.

О-о
Тимір кибіңні кизіп алып,
Турбасха чаттыц ма, Иренек хан.
Хатыр кибіцні кизіп алып,
Халарға чаттыц ма, Иренек хан.

О-о

1685 чыл. Иренек суғда.
Узінӌі кӱні тас киртіпчеткен тохластар тайғаа толдыра яңы- 

ланчатханнар. Тағ лаарында хымысха чіли хайынчатхан кізілер, 
кидеркі базальт тағныц наағынац хадыл-хадыл хайаларны хо- 
дырып, хомды чазап турғаннар. Хомды турғысчац чирлері хоол 
хуюның ахсында полған. Ол хую, тізең, илееде пӧзік чирде. 
Аннаңар, аныңзар чидерге оой ползын тибес, тағ паарынӌа ӧӧр 
алдыра пасхыс киртіліп пасталған. А пасхыс ідӧк базальт 
кизсктерінец пӱдірілчетксн. Оларны кндсркі суғ кнзіре тур- 
чатхан тағдац читірері оой полбаан...

Пу тоғыста улуғ маңзытта 300-че чааӌы хайынысхан. Олар- 
ныц хуйахтары, устығ пӧріктері, гимір тиріглері, киректелбин, 
кӱскӱзер тарта сарғалыбысхан отта чайа чатчатханнар. Таң ат- 
ханнаң сығара кӱн кірізіне теере табырах азахтыг чапчаң чааӌы- 
лар пір дее тынанмин чӱгӱріс чӧргеннер. Тнрге пысчатхан пил- 
лері ле чылтырасчатхан. Андағ маңзытха сылтағ улуғ полған.

Прай пу тоғыснац устапчатхан Абалах хан суғ индіре ле 
сиргіпчеткен. ӧлец сынны алти парчатхан Сағайларпын чалац 
чолынӌа Иренск харындазыныц сӧӧгін ағылчатханнар. Пір-ікі 
кӱн пазынац тас хомдыныц ээзі мында поларға кирек.

Илбек чобагда полғаи Абалах хан, ол пілген: иң не хынған 
харындазы чирініц хан-пнгі ле нимес, ол сиргек политик, кӱ- 
лӱк полководец паза ізіг чӱректіг кізі полған. 20 артиннац 
чыл аның ады Ах хан кізілеріне улуғ хорғыс полып чӧрчец. Ха­
кас чирінің тамаан хысти тутчатхан уездтерде, городтарда, ос- 
трогтарда ол хуюн чіли хайынӌац. Аның пазы ӱчӱн кӧп алтын 
салылған.

Абалах хан хорғыстығ нимені сағысха кирче: 5 чыл мының 
алнында Старков поярныц кізілері Сандых ханны ӧдір салған- 
нар. Че кирек ӧдіріснең не тохталбаан. Аныц кізілерін, хазыц 
пазына іліп, иреелеп салғаннар, а позына аннаң даа хорғыстыг 
кӱлгеннер: ӱзе сапхан пазыи, сасхыға одыртып, Том городтыц 
орамнарынча ал чӧргеннер. Андағ ннмее хамнар даа изі чохтан- 
ғаннар: кізі сӧӧгіне кӱлген кізі кізі нимес.

Аннаңар, хацан тың палығлат салғаи Иренек тоозыл пар- 
ғанда, прайзы пір чӧпнең аның сӧӧгін кізі таппас чирге тыхтап 
саларға пӧккеннср. Прайзы пір ӱннең ӧлең сынны алти пар­
чатхан Сағайларның чалаң чолыныц хойнында чыырға чарат- 
хан. Оларны тіріг дее, ӧліг дее Иренектіңі ӱчӱн кӧп алтын са- 
лылғаны тың хорғытхан. Аныц сӧӧгіне дее пір дее кізі кӱлбезін 
тіп, хомдызын кізі таппас чазыттығ чирде пӱдірчеткеннер. Ол 
чир полғаи пайаағы хую. Аны табар кізі тастығ пасхысча ла 
андар чидерчік, че пу пасхыс таа туюхтал парар. Иренектің иң 
не ізестіг 300 чааӌызы мында хан-тнрде сіренчеткен. Абалах

хан, тізең, пасха кізее киртінмин, пу тоғыстарнаң позы устап- 
чатхан. Аның илбек чобаан сарғал парған сырайы ла кӧзітчет- 
кен. Амды ол улуғ сахсыныста суғ индіре харапчатхан.

— Килирлер, килирлер! — хысхыра тӱскеннер суғ хазында- 
ғы хадағӌылар. Сынап таа, ырахта аар чӱсчеткен кимелер кӧрі- 
нібіскеннер. Кимелерні чалбах іскілернең чылдырчатхан чаа- 
ӌылар тың майых парған полғаннар — суғ чоғар чӱзерге оой 
нимес. Кимелерніц пірсі аарлығдаң аарлығ нимені ағылған: 
аның тӱбінде ах кибіске сӧргеен Иренек хан-пигнің сӧӧгі,

— Изен-хазых читтіңер бе, чахсы чон? Адайға істетпин кил- 
діцер бе, чаачыларым? — андағ сӧстернең удурлаан оларны 
Абалах хан.

— Адай чысчызын чил хаап иарар, киме ізін суғ чазыр са- 
лар, — ӱтерткеннер аны...

Наа тан, атчатханда, худы ӧӧрлир Улген чолынӌа парыбы- 
зарға тимнен салған Иренек хан кӧлеткіліг тӧңіӌекте чатчат- 
хан. Кӧксіне кизіртілген кӱмӱс хуйағында, харааның харах чазы 
чіли, чарых салымнар кӧйчеткеннср. Пазындағы устығ пӧрігі 
пай албыға теерізінең хаӌылалған. Узун чаламазы ла, ооп 
парған ис чіли, ах кибісте чайылып чатчатхан. Піди кӧрзец, 
Иренек хузух алтында тынаға чадыбысхан чааӌы осхас, амох 
тура хонғадағ. Че ікінчілес чоғыл, пу чааӌы хылыс тутчац пик 
холын пос салыбысхан, чітіг кӧрчең харахтарын саңай нуубыс- 
хан. Тайғаныц сыхтығ чызы, сӧрбн сабылып, аның омазын ам 
даа тутчатхан. Че прайзы сизінген: ӱреен кізіні хомдаа саларға 
маңзырирға кирек. Аннаңар халғанӌы тоғыстар пір тынысха 
даа тохталбаан. Хуюда салған оттар тас кизектерін синни ус- 
тирға хараа тооза кӧйгеннер. Иртснінде хомдының хырына 
салар чалбах тазы тимдӧк полған. Амды иң не чӧбағлығ тоғыс- 
тың теезі...

Солбырапча азаам хыринда, сӧрӧнінең саап, тайғаӌа сиил- 
четкен Иренек суғ. Алай тустарӌа сиилчеткен суғ? Ниме пілче- 
зің син, ниме чазырчазың син, тасхылда тӧреен хара суғ? Кем 
чоохтап пирер пӱӱн мағаа Иренек ханныц тӱгенчі чолынаңар? 
Аның тӱгенӌі чолы узун полбаан — чазыттығ хуюзар ӧӧр апар- 
чатхан тас пасхызы. Кем кӧрген, хайди кирі чааӌыны аиың 
ізестіг чааӌылары чыыпчалар? Ус чӱс чыл пазынаң пар ба аны 
кӧрген киречі? Ноға нандырбинчазың мағаа, суулаах салғахтығ 
Иренек суғ? Тігіне кӧр, синнец хаӌаи даа чарылбинчатхан 
Кӱн-хыс, ӧӧрлеп, тасхыл ӱстӱне сыға салды. Аның чылығ сус- 
тары минің наағымны сибер сыйбапча. Алай Кӱн-хыс, арса, 
пілче ол прай чазытты? Алай пӱӱнгі кӱнде прай пу нименік 
киречізі полып ол ла халған?

...Тасхыл ӱстӱне сығыбысхан кӱн тайғанын. кӱскӱ сӧрӧнін са­
ла ла нымзатхан. Мында андағ: иртен-иирде сӧрӧн. Халғанчы 
тимненістер тоозылғанда, Абалах хан харындазының хынцаң 
чааӌағын холға алып алған. Чаа тнріглерін кискен 300 чааӌы, 
пір харах чіли, аныңзар сиргек кӧрчеткен. Хорғыстығ сығырӌаң 
соғаны аның холында позының халғанчы чолына тимде, амох 
ол халғанӌы сарынын сарнир. Учуғар чолы тас пасхыстың ӱс- 
тӱнӌе ӧӧрлир. Соғаны тӱскен чирде Иренек ханның халғанӌы 
чадии полар. Аны пілчеткен Абалах ханныц холы сала тітірес- 
четкен осхас...

Пір чыл пазынаң аар таарлаан кимедец тадарли палғаан 
платтығ кирі иней тӱс килген. Хайран палазы чатчатхан чиріне 
чидіп алып, анын тас хомдызын хуӌахтап, тайғаа толдыра сыы- 
дьні салған:

Азым артынып,
Ағын суғларны азып> килдім.
Алты тастац иткен ибіцнін 
Азып кірер ізиин таппадым.

О-о, хайран кінічеем 
Суум артынып,
Сыын тағларны иртіре кнлдім.
Читі тастац нткен ибінніц 
Чаза кірер ізииц таппадым.

О-о, хайран икечеем.
Аның сыыдына нандырар кізі табылбаан: ах тигейлерінең 

сорайып, тасхыл паары ла яңылан турған, сӧрӧн хузухтарнац 
тіри турып, тайға хойны ла харал турған. Іченің сыыдына чалғыс 
кнречі полып, пулуттар аразынац Кӱн-хыс ла пахлапчатхан.

1988 чыл. 4 август.
Пір дее алыспаазын син пӱӱн, абахай Кӱн-хыс. 300 чыл 

мыныц алныпда ідӧк сыххазын син пу кӧгілбей тнгірге. Прай 
чир ӱстӱн сиргек харап, пір дее ирікпин, ӌылдаң чылға, вектең 
векке, иң не улуғ тоғызың иткезің — Тустын ағынын тохтабин 
чӧргіскезің. Тілің пар полған полза, тустардаңар, кізілердеңер, 
аймах хан-чирлердеңер кӧп ниме чоохтап пирерӌіксің. Че тілің 
чохта — чарииң пар. Чарыт чир ӱстӱн, чарыт тустарның чазы- 
дын, чарыт чоннарның ӱлӱзін.

Іди сағынғанда, чӱрееме улуғ ачырғаныс толча: ноға пістің 
чирде чурттығ Лыковтардаңар пасчатхан улуғ аттығ Союз жур- 
налисттері пістің чнрібіске аарлас чох хылынчалар? Андағлар- 
ның пірсінің пічии піди адалча: «Ады чох суғнын чазыды*.

Пар ба тӧреен чирімде пірее дее ады чох тағыуах алай пірее 
дее ады чох сууӌах? Улуғ суғлардаңар, улуг тағлардацар чоох 
таа чоғыл.

Мына кӧгліг солбырапча хыримда кізі чирінең килген улуғ- 
зырхос журналист «ады чох» тіп адаан, че сынында саблыр 
мирген чааӌының, улуғ хан-пигнін паза пурунғы матырыбыстын, 
адын хумартхаа алған Ирснек суғ. Алын-пурунғыдаң сығара 
полған на саблығ алыптыц андағох саблығ ады полчаң. Іди 
Туйғах тағ Иренек ханның ах ой адына турыстығ хумартхы 
полып турча нимес пе?

Пӱӱн Агафьяда піс алты хараа хон салдыбыс. Амды піске 
тайғаның истіг чызы, арығ кии, кӱӱлеп ахчатхан Иренек суғ, 
кӧгеріп турчатхан ибіркі чир-чайаан кӱннек кӱнге улам на 
аарлығ. Мында полған на ниме тыннығ: тіріг кӧксіліг аймах-
пасха оттар, оттарда тохтағ чох хайынысчатхан хурт-хоостар, 
сып-сылағай хазыңнар, хузухтар, сыбылар. Кирі хузух тӧзінде 
турчатсаң, ӱстӱнзер харап кӧрзең, хузухтың устығ Пазы, сасхы 
чілй, тигірнің кӧк паарын тіри турыбысхандағ чіли кӧрінедір.

Мына тағ индіре хойығ ӧсклеп парыбысхан хазыцнар аразы- 
наң кӧӧктің кӱӱлбек табызы истілче. Иинӌе чыл чуртирға салча 
ол піске? Тігіне тігі кидеркі турчатхан кирі хузухты илееде 
нреелеп парир тыс пілбес алас хус: тых-тох, тых-тох... Суғ ха- 
зындағы сас чирлер хый отха паза баданныц чоон пӱрлерін^ 
тун парғандағ, ах кӧксіліг хазыцастар арали ээлӌек таллар хы- 
зарысча. Андағ чирлерде мацзырабин чӧрерге кирек: чырғаллығ 
чуртапчатхан пӱдӱрчӱнге алай пайорхас торлаңаа урун парар- 
зың. ГІастағы тустарда оларның ацмайғаннары, кізідең чочып, 
тӱрлебинец тисчец полғаннар. Че соонаң піске ӱгрен парғаннар: 
чир ӱстӱндегі тооза тіріг ниме ахты харадаң таллап пілче 
нооза.

Тайғаның прай даа ханат-тумзухтығ чонын мында кӧп кӧ- 
рерге киліскен. Пастап ла кӧргем алтын пӧріктіг тодахты, 
хара-чохыр кӱркӱ питутын, а киӌее суғ хазындағы хайада алып 
хара хус одырчатхан. Фотоаппараттыц тычлаанына хуйған хус, 
учуғарға тимненіп ханаттарыи часханда, ханат узуны метрдея 
дее хай-хай артых.

Чох, тиктең нимес мин хустардаңар чоох апарчам. Иртеннея 
нирге теере аймах хустарныц сіліг ӱннері кізі кӧңніи чазапчат- 
ханын мында ла сизінчем. Городтарда чуртапчатхан чонны Ага­
фья Карповна тыц айапча: тозынға пурлуғып, машина ызына 
оогып, тӱдӱнге майығып паза арағаа алаағып ирееленчеткен 
хайраннарны тайғада кізі идерге кирек тіпче. Анзы сынох по- 
лар, неке. Мындағы хатығ чуртас кізіні прай саринац сыных- 
тапча: кӱзің, сыдамағын, сизігің, хапчығайың — прай іле сых 
парча. Алӌаас мында кізі тынына турча. Лыковтарның тоғыс

тӧллері анзына киречі. Олар тайғада олаңай ла нимес, олар 
чуртас ӱчӱн хатығ харбазығ апарғаннар. Соохха тоңмин чӧрер 
ӱчӱн, кип кирек, астаң астабас ӱчӱн, ас таарирға кирек.

— Агафья Карповна, нинӌенӌі чылын тамахты пу огородта
одыртыпчазар? — сурчам мин. Тағ ӱстӱнең пасти тағ тӧзінзер 
илееде ачых чирлер. Піди кӧрчетсец, пір ӧңніг олтырыхтарга 
тӧӧй: пірсінде, пызарға чндібіскен пуғдай, чахайахтаныбысхан 
яблах, пасхазында — р-орох алай свекла, алан хузух, алай мук- 
су» топтайысча. Пу тайғадағы огородта помидорнац ӱгӱрсӱлер 
ле чоғыл, аинаң пасха прай ниме ӧсче. Ольга Ивановна Поле­
таева киӌеегідең сығара пу «олтырыхтарның» чалбаан синирге 
чӧрген: прайзы отыс ӱс сотка пол парған. Хайхастығ! Чалғы- 
зан — отыс ӱс сотка! I

— ■ Пу огородты ӱзінӌі ле чылын таарыпчам, — миніц хай- 
хааныма кӱлініп, сибер чоохтанча Агафья, — агастарны, тізең, 
чалғызан на узурғам...

Ол харааны тайға ипчізі удаа сағысха киредір. Ол хараада 
халын тайғаныц ӱстӱыӌе наа ла тӧрсен ай тнгірге сыхчатхан. 
Аныц чарых кӱмӱс сустарында ӧӧркі пӧзікте кнрі хузухтарның, 
сылағай пастары ла сорайысчатхан. Че кирі хузухтар ағаа ки­
рек чох полғаннар. Амды прай кирек тігіНе тігі тағ паарынӌа 
хойыг ӧсклеп парған хазыцнарда. ГІу хазыцнарға пӱӱл, орта 
саназа, хап-орта хырых ікі час толча. Ноға? Агафья анзын па- 
базы чоохтаанынаң пілче: хырых ікі чыл мының алнында пу ха*- 
зыцнар мында чох полғаннар. Мында ол туста Лыковтар семья- 
зының таарыг чирлері чатханнар. Ол тустарда кирткен турала- 
рының, тізең, амды орны ла халды: стенелерін сайап,' пик ағас- 
тарын таллап, ирткен чылларда Карп Иосифович хости наа 
тура лӱдір салған. Тура даа нимес, тураӌах тирге кирек. Ізігі 
уғаа чабыс — мӧкейіп ле кірерге чарир. Істінде, тізең, уғаа 
тарғынах, сыпаны пу ла: пес, узучаң сірее, столах. Че, харын, 
пу тураӌахты пабазы хазыхта пт пнрген. Амды ол — азаанац, 
пиртік. Кӱскӱзер сындырған азағы ам даа чахсы тыығалах. Ан- 
наңар ибдең ол амды ырах сыға чоғыл. Кичее дее Агафья аны 
иргі турада халғыс салған — тайғача чибіргі артиинац ки­
лометр. А мында ол амды пу халын ээн тайғада чалғызан на. 
Пӱӱн мында ікінчі хати хонча, аннаңар тыц маңзырнрға 
килісче: аны ағырығ пабазы сағыпча.

Турачаанаң тасхар сых килген ипчі хысхы харааныц хыйа- 
нына чыырына тартыныбысхан. Халын тайғаныц ӱстӱнче наа ла 
тӧреен ай тигірге сыхчатхан. Айас тигірде полған на чылтыс 
ал-алынча сагылчатхан . осхас. Оларның ӧтіг чараанына чир 
ӱстӱ дее улам чарых пілдірчеткен. Агафья Карповна пілче:

поладыр андағ сіліг хараалар тайғада, че олар чахсаа нимес — 
улуғ соохтарны ағылчалар. Андағ соохтарға сыдаспин, ағастар 
даа тыӌырасча. Парасхан ипчі улуғ тыныбысхан: соохтар тур- 
ғалахха, ікі анӌа маңзырирға кирек, аннаңар чадын чадарға пу 
хараада ағаа киліспес.

Іди сағын салып, Агафья пазыңдағы хара пладын пик арах 
тартыбысхан, ниигезек кӱрең таарыӌааның хурын ідӧк оңдайла- 
бысхан. Харын, кип-азаа аның амды чылығ, мының алнында 
киндірдең соххан «лопатинаэ нимес, а аймах тилекейдең по- 
сылкалығ килген чылығ кип. Кізілер і і ід и  пірее-пірее полысчат- 
ханнары чахсох, че прай ла нимені олардаң аларға — крек. 
Олар худайға киртінминчелер, аннаңар «кірліглер». Алғаи даа 
нимені худай сӧзінең арығлирға килісче, пу даа кипті ідӧк 
арығлирға киліскен. Анзы орта, кізілср оларға амды полысча- 
лар, че оларға ізенерге пір дее чарабас: парасхан кізілер піл- 
биичслер — оларны айна хаӌанох садып алған. Аннаңар кізі- 
лернің чахсызы — айнаның чабалы полча. Пустынниктерге, 
тізең, андағ «чахсыдац» сиргек арачыланарға кирек. Хай пірее 
киптер алғаны тың-даа хорғыстығ нимес, че чіӌең нимені алар- 
ға — уғаа хорғыстығ крек. Пустынниктергс постары ла ӧскір- 
ген тамахты чирге чарир.

Андағ ӧріністіг нимес сағыстарына пастыртып, Агафья ха- 
зыңнығ тағ паарынзар пар сыххан. Чылыг мелейліг холларында 
ііалтыдаң паза игектең пасха пір дее ниме чох полған. Ағас узу- 
рарға парчатхан кізее паза ниме киректір. Ин не кирек нимезін 
ол пайааох толдыр салған: улуғ тоғыс алнында худайның ал- 
ғыстазын, ағаа пазырып, сурып алған. Амды ипчі кізее хараа- 
зын тайғада тоғынарға пір дее чочыныстьіғ нимес — худай 
аны хайраллир. Аннаңар ол хазыңнарзар пір дее ікінӌілес чох 
пар сыххан. Айныц кӱмӱс сустарына пірее-пірее чалтацни тӱс 
парчатхан харыӌахтар азах алтында нымзах ығырапчатханнар. 
Чарых харааның пӱлес пӱрӱңкӱзінде ибіркі ниме прай чітіг кӧ- 
рінчеткен.

Пӱӱн Агафья пастағызын на пеер килбинче. Мыныц алнын­
да хараа-кӱнӧрте узурған ағастарзар читкенде, кӧмес тее ты- 
нанмаан: тың маңзырирға кирек. Сағамох пір чоон хазыңны 
таллап алып, прай нимені синеніп алар ӱчӱн, аны ибіре 'пас 
пар килген. Анац пір ле кізі тоғынӌац игекті чапчаң хайынды- 
рыбысхан. Олох туста туюх тайғаның амырын тимірнің сыылап 
хоолааны сайбаан.

Пеер, Иренек сӱгның хазынзар, Лыковтарның кӧзерлері хал- 
ганӌы чылларда пілдістіг полыбысхан. Олар чуртапчатхан Ал- 
тынзарых чирде хаӌан даа тынарға аар полӌаң, геологтар уғаа 
пӧзік чир тіпчслер (картада пӧзігі 1200 метр осхас). Пӧзік чирде

■64



кии дее сыырығыстығ, удаа тубан турадыр паза чылыг тустар- 
да нацмырлар иреелеп салар, соох тустарда харлар сӧргеп са- 
лар. Паза анда кӧбізін хуруг ля тас чир, холычахга ла арам- 
арам агастар ӧсклепче. Пу чириі геологтар картада Хуруғ хум 
тіп адап салтырлар. Агафья кічігдең сығара пілче: пу кӧӧ чох 
орымзар оларныц семьязып улуғ хыйал ағылған. Ол хыйалда- 
цар ӱреси іӌсзі удаа чоохтаӌаң — кізілердец тнзерге киліскен.

Алтыпзарыхта олар хырых артиипац чыл чуртап салганнар, 
че халгапчы тустарда анда чуртнрга сидік полыбысхан. Аизы 
ікі харындазы паза Наталья пиӌезі"ӱреенінен не нимес, анда суг 
алчац суучах таа хумиыг пол сыххан, а ӧӧнінде таарығ чирлері 
майылыбысханнар. Олар тузаланчатхап састыг чирлер улам 
на сасха пат сыхханнар, сыхтығ паттарда чыргапчатхан хурт- 
тар кӱс алыныбысхан хулғаларпы тӧзінең чіп сыхханнар. Хый 
от таа пасхачыл хылынып пастабысхан — яблахтың нымзах 
істін ӧтіро ӧс парыбысчан.

Пӱӱл кӱскӱзін олар пабазыпаң алыида чуртаан чирлерінзер 
кӧзіп аларга чарат салганнар. Пабазы хатап тургысхан тура- 
ӌахтарынаң пу арада ациапчатхап аңӌылар тудынӌаңнар, пас- 
тап Федор Ефимович Хлебников, сооііац Василий Павлович За- 
гайиов. Аппацар тайгадагы чурт нзелбеен. Маа тура пӱдіріл- 
беепче, настагы тустарда мында даа чуртнрга чарнр осхас. 
Таарыг ла итчен чнрлері хазыцнарға саңай тун партыр, амды 
апы прай арығлирга кирек. Паза аны ам килчеткен часхызы- 
на арыглап саларга мацнанарга.

Чоон хазыңны тӧзінеи игеп алып, ипчі кізі апы палтынаң 
апдар сыххан. Аныц чітіг харахтары пір дее алӌаастабаан: 
ӱс хатн хап-орта сапханға чоон агас чнрзер кӱзӱри ле халган. 
Анин кӱзӱреені, тнгір паарында яңыланып, ырах нстілген. Пур- 
лада кӧдірген хар одырғанӌа, Агафья Карповна кӧмес тына- 
нып алған.

Я, ам даа тоғыс кӧп, сагынча ол. Пу ацдарган агастарның 
азырларын ӱзе саап, сынын торыспахтарга нгеглеп, таг тӧзінзер 
ымахтап саларға кирек. А часхызы килзе, иріп парган чирні оох- 
теек ағазахтардаң арығлап, пилен тӧкпестерні ходыррга. Оляр- 
ны ходырар кӱзі сагам Агафьяның чогыл, полызар харыидаста- 
ры чогыл, кирі пабазы полысчы нимес. А огород чох чуртнрга 
чарабас — Лыковтарны хаӌан даа тамах азыраӌаң...

Хаӌан ол читінчі агазын андарчатханда, хараанын амырын 
пӱӱрлернің улааны чочытхан. Пастагы пӱӱр хайдаң-да алтынан, 
суг хазынан, нстілген, агаа нандырғаны іскеркі тагда осхас. 
Оларпы нстіп салган нпчі тогызын тохтадыбысхан, тыннанып 
турыбысхан. Тізі пӱӱрі тағ паарыпдагы ініиде полар, іргегі — 
аңнап чӧрче. Тайга чуртагчызына оларның тіллері пілдістіг:

чсюн маляы сӱректеп парим, алнындағы чолны туюхта. Агафья 
илседе тыңнаиып турган — іскеркі саринаң паза хатап пӱӱрнік 
табызьь истілбеен: арғызына полызарға ӱкӱс салған полар. Гур- 
тух парғаи ипчінің чӱрее амырап парғам: че, амды хорыхчан 
ниме' чоғыл, • пӱӱрлер ол малиы суг иидіре майыхтырганӌа 
сӱрерлер. Пайаағы мал, тізең, кирі иимес, арых нимсс, чиит па­
за кӱстіг малға тӧӧй. Іди полбаан полза, іргек пӱӱр ӧӧрсзін 
прлызыға хығырбасчых. Амды ікӧлсн аны сӱр парчатханда, 
андарбаанда, тохтабастар. Ацдар салза, тізсң, харнылары тох 
нимелер кізее сегірбестер. Нимедец хорығарға? Гіу тағлығ чир- 
лерде пӱӱрлер ӧӧрнец чуртабннчалар, кӧбізін ирепчілер. А 
пайаағы ирепчілер тайғаныц пу кизегінде ӱлгӱ салча одырлар, 
пасхаларына мында орын чоғыл. Чох, хорыхчаң ниме чоғыл, 
аіміац ағгдар тоғынарға чарир.

* Іди сағын салған ипчі, астанып, худайга гіазыр сыххаи. 
Салааларын усти тударға хадыл тіккен мслёйлері харығ пол- 
чатхаи, оларны суур тастабызып, кӱмӱс чылтыстығ тнгірзср ха- 
раан кӧстеен.

• Ана ол туста паза пір пӱӱрнің улааиы хулахха читкеи. Ки- 
дсркідец? Алай саба истіл парды?

Амды кирек хомай пілдірібіскси. Пайаагы пӱӱрлер нрспчі 
полбиидырлар, улуғ ӧӧрнең чӧрчеттірлер. Паза олар пасха 
чкрдец килген аңнар. Тайғачылар анзын чахсы піледірлер: 
пӱӱрлер позы чуртапчатхан чиріпдс хачан даа аипабастар, а 
ырах чирзер оларны улуғ ӧзӧгіс ле сӱрче.

• Агафья, ух чіли, сағам на ацдар салган хазынзар мытли 
халгап, аның ах кӧксіӌеен, палтыдаң сӧгібізіп, тозыи мацзыри 
ходырып алган. Кічігдец сыгара тайғада ӧскен кізее харда от 
салыбшарға пір-ікі ле. Сағамох оттык харамианӌых тыӌыраа- 
ін.і •тигірзер тӱдӱн-чалып кӧдірген. Анац ол оттаң пір-ікі ле 
хаалаг ырап алып, хости турған хуруп парған хазыцасты хап- 
Чығай чӱллсп сых-хан. Мациапарга! Пӱӱрлсрнің улааны чагыи- 
ійн чагын, а Агафьянип. холыида чалғьіс палтызы ла полған...

1 * 19&8- Чыл. 5 апгуст.
і -і-1-Кӧрчёзер тігіне тіті пӧзік арах чирні? — ырах ннмес ого- 

родынзар холын суича сибер чооғып апарчатхан ипчі, — пӱӱл 
мип анда киндір- соонаң яблах одыртып салгам.- Чнрі анда 
хап-хара, ' Нымзагас, тағ даа чікім нимес, че хазыңнар, кил, 
хоііыт тургаініар.

Агафьянын х о л і .і кӧзіткеп часпаң арах чир ас-тамах таараан 
тДі 'олиипда піскё чахсы кӧріиче, илееде ачых чир кӧк олтырьіх 
ӧсхаб: рблах чах?айахтанча: Амды апы харахиац кӧрерге истіг, 
че хайдар йӱснең кӧдірілгеи таарыга пу чир!



— Пеер, Нренексер, мин пастагызын октябрьда килгем. Ал- 
тыизарыхта яблахты табыраанӌа хазыбызабас ла, песр мацзы- 
рабысхам. Мында мин иц не пурнада тамах урчан оймахты хас 
сыххам, а оймахты тирец арах идерге кирек — абаа пилен пол- 
базын. Аны идері чарым айга тартыл парыбысхан, анаң та.хпа... 
Аиы мағаа саңай чалгысханға пӱдірерге киліексп.

Пір хуӌахча чоои хузух агастарын турғызып, пӧзии ӱс метрче 
андаг тіреглерде тахпа нб пӱдірері нпчі кізініц тоғызы нимес. ІІу 
тоғыстац ирениер дее чалтанчалар, идерін дее аргыснац на нде- 
дірлср, а мында ипчі кізі чалғызан!

— Он пір ноябрьда Златоуст найрам полған. Мин иргі чурт- 
тац пастағы ікі кӧнек яблахты артын кнлгем, оймахха ур сал­
кам. Хонарға халып, тағ гӧзіндегі талларны узурғам. Олар 
мында кізі иртчее чох хойыг турғлааннар. Оларнац киле-пара 
нір айӌа ӧліскем. Оймахтың стенелерін паза ӱстӱн талдац хана 
палгап пнктеем... Чоо маңзырирға кирек полган — яблах 
ӱреніи оймахха тазып саларға. Пілгем чи, соохтар алнында 
мацнанмаза, часхызып суғлар тазыбызар, тайғаӌа нртчее чох 
пол парар.

— А Сірер санабаазар ба, Агафья Карповна, андар-мындар 
пинче чорых пт салғазар? — сурча кем-де.

— Отыс ӱс хати чӧр кнлгем. Полғап на сай ікілер кбнек яб­
лах ӱренін, пасха даа чіӌең нимені артып Килчем — книга.іар- 
ііы, ідіс-хамысты, кип-азахтарны. А чолы оой ипмес, онӌа пнр- 
ста суг хазынӌа, удаа кнчіглер урунча, соонаң тагча, тагча...

— О, піс ол чолны чахсы піледірбіс, чӧрглирге киліскенӧк,— 
кӱлімзірепчс Лев Степанович, — сагысха кирдек, Агаща, хайди 
піс артхан-халған нимені сағаа ағыларға полысхабыс. Кӱскӱзін 
полдм ба? Алай часхызын?

— А сірер часхызын килглеезер ол чылда, Витольд Игнатье­
вич Шадурский полганох.

— Витольд Игнатьевич, я-я... Тнмір трубаны ол чӱктенген, я? 
О-о! Амох угаа хынығ пнме чоохтап пирем, истіңер. Піс ирай- 
зыбыс алтолац полгабыс: Агафья, пабазы, Пролецкий, Шадур­
ский, Игорь Павлович паза мин. Апарӌаң яиме толдыра. Ам чӱк- 
тер артынып алып, чол порнбыс. Ус не, лис не ннрста пазында 
Шадурский тнмірін чнрге цапли тастабысхан. Язбаның, тидір, 
тимірі иңнімні прай чыс салды. Чатсып ар мында, тынанып, 
таңда кнлгейбіс. Позы тарынӌах, сала ла ээн-аастанминча.

— А мин агаа азынада чоохтаам хайза, позым апарам тіп, 
пирбеен пит, — пыросынып, ахтанча Лыкова ипчі.

— Я, пирбеен. Пістіц арабыста ирлер чоғыл ба, тидір, нпчі 
кізі тимір хабын чӧрзе. Анан гіазох ол трубаға чапсыныбысхан, 
че чарым чолға даа аның кӱзі читпеен. Амды Агашабыс, «мнн

апарнм-, чебе» тіп, иңніне чапчаң кӧдіріп алды. Ниме дее тап- 
сабин, чӧр сыххан... Пеер ағылғанца; пір дее кілебеен.

— А магаа ниме, пасхазы чоғыл,— олацай ла чоохтаича 
тайға нпчізі.

Пу трубадаңар мин хаӌанох некем, ӱс метр узуны чоои тимір, 
наа тураның тӱнӱгі полып, пазынаң тігіне тігі сорайысча. 
МынНаң даа кӧрчетсең, чоон тимір. Мының алнындагы чоох- 
тардан мин пілчем: ол кӱнде аар чӱктіг ипчі тайға бтіре, сууӌах 
ла чіли, сибер ах сыххан. Пеер чит килгенде, прайзы, тын алм- 
нып, илееде тынанган, че Карп аисах хызынаң азахтаң тӱспесн- 
пер, олох тус нб арали хайыпарга пастабысханнар.

Итсе-де, Лыковтарның пасхаӌыл кӱзінеңер кӧп чоохтар чӧр- 
че. Киӌее дее мағаа хайхирга киліскен: иртеннен, орты кӱн ту- 
зына теере ибічектің кӧзенее алтындары тыт агастарны игег- 
лееннер. Піс, ипчілер, Агафьяиац пасха, азырал тимнеп хайыи- 
ғлаабыс. Кӱстіг чон, иреннер, теестезіп, хол алыстырганнар, а 
игектің пір тудазын майыгыс пілбес Агафья чылдырчаан ма чыл- 
дырчзтхаи.

Пастааи Игорь Павлович. Чарым час пазынаң аны Лев Сте­
панович алыстырған, анзын — Александр Матвеевич. Аркадий 
Сергеевич Ушаковтың ит-тамырлари кӧгенее алтында ойнап 
топтайысчатхан, че іди дее полза, ол ідӧк табырах маііы.х пар- 
ган. Чалгыс ла ипчі кізі, тыпаг пілбин, игееннең игеплече. Агаа 
тіпчелер, тынаиып ал. Чох, тіпче ол, мии пір дее майых парбаам.

Экспедицияныц полган на члені позының пӧгінін тутча, по- 
зыпьщ тогызын итче, че мац туста піс ирайзыбыс тайгада чал- 
гызаи чуртапчатхаи ипчее килкім тоғыстарнац полые пнрерге 
кӱстенчебіс. Ирткен кӱннер аразында хазың сібіргілерін пал- 
гаабыс. Анац тураӌаа ӱстӱнзер, аиы чылығлнрга тіп, пір чӱс 
артиииац хум-саіілығ кӧнек кӧдіргебіс. Соонац завалинка пӱдір 
пиргебіс. Алындағы кӱн, тізен, тагдан ахчатхап . панмырлыг 
суғны чурттаң хыйа ағысчаң кооп хасхабыс, а ол кооптың 
чолында пір хайда-хайдар чоон чилегеліг тӧкпес урун на-рган. 
Апы чирдец ходырып алар ӱчӱн, ибіре ікі мето тнрее оймах 
асхабыс. Ол оймахта субалысчатхан сиир-тамырларып иалты- 

дац ӱзе саап, аба синінӌе тӧкпезін чадап ла ходырып алгабыс. 
Хайда кӱрӌекнең, хайда устығ тимірнец, хайда пағнаң айгазып, 
коои чолынаң ицдеріп алғабыс.

А хайди андағ чӱске чагын хазыц тӧстерін Агафья чалғы- 
зан на ходырыбысхан? Хайхастыг! Хайдағ кӱс поларга к-ирек 
кізіде пу хара хоргыстығ тоғысты чарым чылға ла идібізерге!

Чс Агафья Карповна кӱстіг ле ннмес, ол чапчаі^ пилі-сӧӧгі 
ээлчек. Пірсінде Москвадац килген ӧӧркі телевидениенің кино 
суурӌаа' Олег Николаевич Суриков Агафьяныц хузухтапчатха-

нын суурып аларға сағыс тудыбысхан (ол чылда «Тайғадағы 
робинэоннар» тіп кино тимнелчеткен). Тігіпе тігі торымны хай- 
дн-да пір дее тӱзір полбиныбыстыбыс, тіпчелер агаа* Ур дее са- 
іынміш, ипчі кізі агасха сығарға тимпенібісті. Иліг метр оортах 
агас аразында тирігліг оператор, тимнен салып, аны суурып 
аларга даа маннанмаан: ам на чирде турчатхан кізі агас пазьш- 
дагы торымнарны алтынзар тышлатлача. Анан паза ла кбрзс- 
лер, ағас тӧзінде тур — айазында пайаагы ал полбинчатхан 
иц не чооп торымнары.

Че піс пілчебіс: Лыковтар хачан даа улуғ ӧзӧғісте чуртаан- 
нар. Аркадий Сергеевич Ушаков, Тиксі Союзтагы ас-тамахтыц 
ондайын пілӌен институттың тогынӌызы, позыныц алнында улуғ 
пӧгін тутча: хайдап алылча кізініц істінде андағ кӱс, энергети­
ка? Амды ол наукаа кнрек нимелерні, синін піліп, чархаидыр- 
бин, Агафьядац нптіг сурастырғлап парча. Пасхалары, ученай- 
лар, ідӧк — полған на кізінің позының сурығлары. Че ол су- 
рыгларга цандырыг табырах пирілбес. Ученайларға чыған ма- 
терналларны, ибіре сынап, хатап-хатап сыныхтирға ам даа кӧп 
килізер. Че анзы соонаң, а амды, тізец, чоохтац чоох:

— Кӧрінер, тиин, тиині — кічіг пала чіли хайхапча 0-льга 
Ивановна. ГІіс сағам нртенгі азыралда одырчабыс. Столыбыс- 
тац ырах нимес ӧс парган харағайларныц холлары ла чайхалыс 
парчалар: анда сегірчеткен тииніӌектіц хузӱрин ла чалбыри 
тӱсче — чітіг позы тыс пілбес.

Агафья Карповна, ӧскілерін отхар салыи, хырибыстох одыр- 
ча. Хайран ипчі кізілерге ӱгреп парған, чоох-чаахнац одырарга 
тың хынадыр.

Тиин нйме-е, албығалар сегірчетсе чи,— сӧӧде чоохтан- 
ча ол, — тииннер кізідсц хорыхпинчалар, а албыгалар!.. Олар 
угаа сиргек ацыӌахтар нооза. Тинннср чілн, кізі кӧзіне ойнабас.

— А абалар чн, Агаша, андағох тисчіллср бе? — хараан 
кӧйтік нымхыдыбызып, ойнапча кинооператор Губарев. Алек­
сандр Матвеевич ойнирға кӱс, аның андағ хылығы сылтаанда, 
пістіи арабыста кӱлкі-хатхы ла пызыраи турадыр.

— Абалар ба? — кӧмес чідірінче тайга ипчізі. Че сах апдох 
ойын пазын сиргск хаапча.

— Алекса-андар, иш! Тиспнн зе олар... Пірсінде... Ллай Геор­
гиев кӱні полды ба? Я, ол кӱн. Кӧрзсм, ӧскілерім чачырас тур- 
лар. Суга нарзам, аба тур анда тӧрт азахха. Ибзср чӱгӱрчем 
мылтыхха. Ікі хати атхам, кӧЬтебин дес. Тизібіскен. Иртсніпдс, 
кӧрзем, кӱрӱптіи ахсын сайбағлап парыбыстыр. Яблахха кір- 
тір бс ол ннме... іди кӱпнең кӱнгс. Горохты прай типсеп, огоро- 
дымны прав істеп салча. Андада пір хараада алтылар хатн 
тазылат сыххам! Хараа тооза кӧнекиең хоғдырат чӧрӌецмін.



Часхыны чадап ла тобырып алғам, а сағам адаііым пар. Амды 
да тынымны салды ол аба. Чаныма тыц читкен.

— Чолын ундубаза, ам даа ааллаи кил иарар. Аарлығ аал- 
чыыы хайди удурлирзың, ээ кізі? — кӱлімзірепче Губарев.

— Амды чағыи килбе-ес, сагынчам. Пабамнын сыырадын 
хасхлаан. Аннаңар анда хызыл кӧгенек хыс салғам, амды 
хуйча. Лабазты аңдарып аларга кӱстенгенӧк, столбаларын тыр- 
бахтаглап салтыр.

— У, істері хара хоргыстығ! Кізі пазынӌа полар. ГІІс кӧрге- 
біс, — хайхапча Игорь Павлович. — Ук, андағ чоон аалӌыны 
худай паза ыспазын синзер, Агаша, че?

— Агафья Карповна, — сурынчам мин, — пӱӱрлернең тоға- 
зып, хайди тіріг халғазар? Сірер аны читіре чоохтап пнрбеезер.

Мин экспедицияда наа кізібін, аннацар наа ла таныс 
Агафьязар сірср тіп айланарга килісче. Че, итсе-де, частац піс 
ырах нимеспіс, агаа хоза иб. ээзі піске, ипчілерге, угаа чылығ 
хайча, че аныңзар син тирге тілім айланминча ам даа.

— Пӱӱрлер улуп чагымнапчатхаида, Сірер от салыбысха- 
зар, а паи чи? — манзырапчам мин.

—. От салыбысхам, я,.. — анац, илееде тапсабин одырып, 
табырах чоохтап сыххан:

— Харын, маңнанғам от салыбызарга! Одым даа мағаа по- 
лысхан осхас, табырах ла чалбыри тӱскен. Ол туста, ибіре ле 
кӧр тастабыссам, худай, хазыңнар тӧзінец одычахтар сағылыс 
турлар. Ус пе, тӧрт пе пӱӱр! Чарых хараада ааетары даа чахсы 
кӧрін парғаннар... Отха чагын турыбызып, паза пір отты салы­
бысхам ікі метр хости, анац пазох пірні, пазох ,пірні... ІІозым, 
ортызынзар кіріп алып, ағастарныц торыспахтарын табыраанӌа 
чар сыххам.

— Худай, мин андох ӧл парарчыхпын! — чочынча Ольга 
Ивановна. Губарев тее тыып парған, харахтары улуғдаң улуғ 
ла кӧрчелер^ ГІІстеңер чоох таа чоғыл, прайзыбыс харах-хулах 
чохпыс.

— Хайдағ даа ачын ац ползын, че кбстіг оттаң хорыхча, — 
амыр чоохтанча аннаң андар ипчі кізі. — Успин кӧйчеткен ча* 
лынны кӧр салып, пӱӱрлер мині хадарбааннар, халын тайғада 
аңнир ннме табылбас па за. Че мин тац атханӌа оттар сал- 
ғам, иртенінде кӧрзем, аңнар прайзы пизӧлең полтыр... істері 
суғзартын парғаннар...

Агафья чоогын тоос салғандаг, чс піс пірдесзібіс тапсабин- 
чатхабыс. Андағ чоох соопац чӱрссбіске сӧрӧн тан сапхан осхас 
иілдірчеткен. Че кем пілген ол туста — ӱс ле ай пазынаң, ағаа 
пу тайға иичізінс, пазох килізер пӱӱрнец тоғазарғаі Тоғазарға 
ла нимес, че аннац хада тӧрт ай чарым чуртирға паза аны по*

70



зынын адайынаң хада пір айахтац азырпрға! Пу кізі хольгнаң 
чеен пӱӱр Агафьяның малын даа, адайын даа, позын даа хыйых- 
табас, агаа хоза, пу тустыц аразында чалғыс ипчініц чуртыца 
иір ле дее ачын. ац сыхпас. Октябрь айдаң февральға тсерс 
тайғадаң килген.таңнастығ хадағӌы Лыкова'ипчес соох хысхы- 
ны тобыр пирерге полызар... Библиядаң пісч пілчебіс — ачын 
,аңнар 'удаа пустынниктсриід улуғ нанӌылары пол парадырлар. 
Ідн Герасим пустынниктіц иркінінде пірсіидс лев тур салтыр. 
Аңнарныц ханы кізізер алнындағы азаап суича, позыныц ха- 
раанац х?рах чазы ах тур. Пайаагы Герасим аирах чахсаан 
кӧрібіссе, худан, хоосханыц азаа хайдар-хайдар іріцнсп партыр, 
идінде хайда-хайдар улуғ чымчылға одырча. Ол чымӌылғаны 
чадап-чудан суур пнріп, кізі сах аидох ірің тартчац им-томиац 
азаан сулғабысхан, ачып аң пір дее тоғыр полбаан... Соонаи 
олар улуғ нанӌылар пол гіарғаннар. Хаӌан апсах ӱреп нарғанда, 
ол хоосха, сыырадына чаба чадыпДӧл партыр.

Ана іди пазылғаи библиядз* ксмуіілер, сын ма ол, алай 
тайма. Паза хайдағ-хайдағ векте полған ол кирек? Чс Агафья- 
ның хадағӌызы полган сьЛіында, агаа хоза чпбіргі всктіц соо 
чылларында. Пір лс ниме айастыг — ол пӱӱрні атын сал- 
ганнар... ,

Че кем полғандыр ол пӱӱрч* Агафьяпың худай пиргеп ха- 
дағӌызы? Олаңан астых парған тайга адаііы? Алай сынындағы 
ачыц нӱӱр?

Аизын пілер ӱчӱн, атыр салғаи пӱӱрні ӧнетін сыныхтаға 
апарғаннар. Кӧрзелер, сынап таа, ікі частығ іргск пӱӱр! Тізі 
нимес, ағырыг нимес, кнрі ац ннмес — нимес сыххан полар ол 
кізізер? Тацнастығ, уғаа тацнастығ! Пу киректі, аныц пасхаӌыл 
чазыдын иң не пілістіг, кӧнті кӧрген дсе ацӌылар чарыт пол- 
бастар.

— ГІозым пу харахнаң кӧрбеен ползам, хаӌан даа киртінмсс- 
чікпін, — іди тир пол парған нименің соонац кирі аңӌы Ивам 
Васильевич Тропин. Ағаа хоза, Тропик позы даа уғаа хайхастығ 
киректернін араласчызы пол парар, араласчызы ла нимсс, че 
ӧӧн геройы! Олох пӱӱр ӧдірген февральда ол чазыттыг пустып- 
ницаның ирі пол парар. Че пазох пай тын, чоохтар ибіре тарас- 
хлир: кемдір ол — ирі, кӱлген кізізі, туганы, олаңай ырызы чох 
кізі?

Ағаа хоза, пу экспедицияда араласхаи учепайлар Лыковтар- 
ның чуртазында кӧп таңнастығ нимелер табарлар, ӱр дее пол­
база, оларныц наука хоостыра пічіктері пістің Союзта ла нимес, 
че пасха хан чирлеріне тарағлап парарлар. Совет медицнна- 
зыпда кізініц иммунитедінеңер наа искіріг иділ парар — ол 
нскіріг чир ӱстӱндсгі иц не хорғыстығ СПИД ағырыгдаңар пілісті

чайладар. Аал хоныхта, тізең, ідӧк иаа селекдняданар хайхас- 
тығ чоохтар тӧрир. Космонавтнкада, тізец, кізівің пасхаӌыл 
кӱзі хайдаң кірчеткені азылар! А табылча ол хузух ағазынац — 
мына ниме арачылаан, азыраан паза сыдамахтығ кӱс ітнрген 
иліг чыл саңай тастых чуртаан Лыковтарга. Хузухтың апдағ 
пасхаӌыл кӱзіне чир тилекейдегі ученайлар пастағызын на 
тацнирлар. Аның сылтаанда космонавттарныц чиизінде хузух 
полаң: кізіг, тосхымнығ изергестерінең иділген тюбиктер...

..ЛІе апзы полар соонаң, а амды август айныц пастағы кӱн- 
нсрі. Пістің экспедиция тоғызын тоосча. Танда вертолет...





ПРОЛОГ

Андада, чарынац сых парған хазыр суғ чіли, ӧкпеленіп, 
Казан педсоветтен сыгара хонған. Коридорларӌа, ух чіли, 
хыылап пртіп, кабинедінзер кире хонған. Ізік, аньп* соонӌа та- 
зылап- халып, хата'бох азыл парған. Пар-чох кӱзінең ізік туда- 
зын тазыли тартхан, ізік пиктел парған. Кӧзснек сӱлейкезі сығ- 
дыри халған.

Андада хуурта тарт парган сырайлығ кізі нымзах одырчых- 
ха напли тӱскеи. Пазын одырчыхтың пиліне ойда салып, ха- 
раан нуубысхан, нрнілсрі хыймырапчатхан: пір, ікі, ӱс... он...
хырых!..

Сан санаапы чӱреен сала амыратхан. Тітірссксні сала иртіп 
сыххан. Казан, сухсап парған на чіли, улуғ оортамнаң тамкы 
тарт сыххан, оіібазы иптіг тігілген ыстанына, полдағы кнбіскс 
юолап халған. Анаң ол позып пір дее нимсдеиер сағынмии 
одырарға кӱстеен. Пӱктсгі нымзах отты сағысха киргенде, кӧй- 
чсткеп чӱрее кӧместец син сыххаи.

Че, амды пірсе ниме идерге дее чарир. Чидер! Паза іди сы- 
дап полбас. Амды прай пол парған нимені позының адынац 
адирға кирек. Ағаа хоза, пу киректі тохтадарға. Итсе, кем пу 
иіколаның чалгыс устағ-пастығы? Кем пу коллективтіц ӱчӱн, 
прай школаның тоғызы ӱчӱн, прай наа сынағ ӱчӱн нандырча?

Ол, ол ла, Казан Устнновнч Кыштымов, пу школанын директо­
ры. Аннаңар ниме-де идерге кирек... Че ниме? Ниме?

Казан Устнновнч, тура хонып, кабинедінӌе аар-пеер пастыр 
сыххан. Он минут пазыиац анын салаалары, телефонный. ах 
теерпееӌеен чӱгӱртіп, партия райкомыныц санпарьш толдыра 
толгабисхан...

1 ПАСТАГЫ ПАСТАГ

Таң атар туе чндібіскен. Тура істі халын унгуда чатчатхан. 
Амыр харааны часыныц тӱклеені лс хадарчатхан.

Оркон Метровичке пу хараада уйгу-чадыи чох полды. Узаа- 
чых молып, таи атханӌа тыстанып чатчатхан. Анын уйгузы даа 
сагам часхы салбыхтыц пузыӌаа осхас, сала ла теертсец, нннк 
ле оодыл парча. Улгаадыбысхан кізінің оцдайы андаг полчан 
нолтыр — хандн за, алтон чазы чағдап одыр,

Пу хараада анын чӱрес ачп тӱсксн, ис-тыс пнрбес тіріг са- 
I ыс хаӌап-хаӌанох иртіп парған кӱннсрні хатап айландырып, 
оларны ам на полган чіли кӧрчеткен...

Тӧреен-ӧскеи Почах аалы, чалаас азах тузы, іӌе-пабазы 
хараанда чнит постарынац турча. Мыпа кічичек Оркоиах, хуруғ 
хумны пурладып, ибінзер чпдікпннен чӱгӱрче.

— Іче-ец; — хысхырча ол ырахтынох, — іӌсц, кӧр, хайдағ 
сорган! ГІозым, позым тудып алгам...

Іӌезі хыры чох чабыс тураӌахтарының сидеиі хыринда аал 
пазынзар шіме-дс харап турча. Очы оолғын кӧр салып, ачых- 
чарых кӱлінче. Анан сортанны, чыганаана чаба тудып, синепче.

— О, палам! Мындаг сортанға улуғ даа кізі урун полбас. 
Улӱзің полбас па за? Улӱстіг полтырзиц!

«Улӱстіг полтырзыц»... Ол кӱнисц песр иліг чыл артнннаң 
иртіи нарды, чс сагам Оркойныц хулаанда іӌезінің сӧстері, ки- 
чсе ле тееп чілн, истілче. Чс сынап, сағынча ол, хайдағ артых 
ӱлӱс тӱсті мағаа чуртазымда? Кӧр кӧрзе, пабазының тӧлін уза- 
рат парӌац нис оолнан ікізі ле азахха турған. Улуғларыи ӱзінен 
кічішндбк хоочах ағырығ апарыбысхан, іӌезі амғаа теере «аал- 
Чы» тін адидыр апы. Кічіглсрі, Пӧкснец Оркон, аразы пір ле час 
оолахтар, чалаас азах чолларын чӱгӱрглеп, тадылығ олған ту­
ши алтап, ӧскеннер. Тузы читкснде, ікӧлеині іӌе-пабазы чааға 
ӱдсскен. Хара чобағ Саражаковтариыц туразына кічиӌек пӱгс 
салган, кізі холыпан пазылған «хара пічікнсн» кіргей. Пӧкс 
ыраххы, таныс ннмес городта пар халған... Ана іди Оркон па- 
базымын чалғыс тӧлі полып халған. Ӱлӱзі бе? Улӱзі дее пол-

ғай... Сынап тидірлер чонда, чабал хуюн атты даа акдара саба- 
дыр. Ана аидағ хуюн полған ол пӱге тутхан «хара пічік». Ур 
дее полбаанда, Пӧкеніц ипчізі, Айдота килні, ӱребӧк парған, 
соонаң істі ағыриинаң хыйалан парған пабазы, анац, хоргыстығ 
саайга кіріп, от-чалында кӧй парған кічиӌек Петрока, Пӧке ха- 
рындазыныц оолғы.

«Улӱстіг полтырзың»... Хаӌан-хаӌанох чоохтаан.сӧстер амды 
сағызына улам на ситкіп кірче. Че сынап ӱлӱстіг бё ол? Тоғы- 
зына чӱреен салған, ипчізінең хынызып алысхан, пала-пархала- 
ры хазых-тіріглер, кирі іӌезін паарсап кӧрче. Чон аразында 
харағын чазырып чӧрбсен, оғырга кірбеен, кізіні хыйыхтабаан. 
Чох, сагынча Оркоіг, іӌемніц сӧзі сын полгаи: ӱлӱстігбін мин. 
Чон аразында чолым азых полған — анзы улуғ ӱлӱс.

Че хайда, хаӌан, хайди саба иткем чуртаста? Хайда, хаӌан, 
хайди? Аның сағысха тӱсчеткен пазына нник чіли пілдірген, 
че чӱреен ачырғаныс хайнатча: нименін ӱчӱн пӱӱн партийнай 
чыылығда аны ӱзӱрерге сағыс тутчалар? Пу наада пірее нимені 
саба иткенін дсе пілінминче. Аныц, Саражаков коммунисттіц 
алынӌа кирсен ӱзӱрчеткенінеңер киӌее ле искірген партия рай- 
комының хачызы Алексей Егорович Шалгинов районда ол 
наа кізі. ӧӧнінде, школаның коммунисттері фсвральда ирткен 
КПСС ЦК-зыныц Чараднин план хоостыра ӱзӱрергс тимненчет- 
кеннер. Киӌее ле нскіргеннер агаа — ӱзӱріг соонаң хазыр чоох 
тимнелче. Че хайдағ пыро ӱчӱн?

Андағ аар сагыстарга тыстан полбин, Оркон тӧзектең кӧӧлӌе 
турып алған. Майрапы усхурыбызарынац сиргектеніп (Майра 
оранға тсерс сочинениеліг тетрадьтарны сыиыхтаан), ол, полны 
ығыратпин, кӧӧлӌе тонанып алып, тасхар. сығып алған. Ол тус- 
та ипчізі халын уйғунац узупчатхаи. Че Ӧркон Петрович чахсы 
иілчеткен: тузы читсс, іӌе кізі сагамох усхуп парар, анац саға- 
мох тура хонар. Анзы аныц чылдац чылға ӱгрен парғап оидайы: 
тӧзскте пір дее артых чатпасха. Хайди за, ипчі кізі улуғ чурт- 
тын ээзі, ибніц кінін тутча.

Тасхар сыхханда, Оркон, тамкы таргып, ӱр нимес кірлесте 
турган. Апац сидсннсц сыгып, аал аралп суғ хазыпзар пар 
сыххан. Сырыптац ӱрген сндеинср таң атчатхап сымзырыхта 
килкім харал турғаннар. Март айныц соох хыйаны харинна 
истіг сабылчатхан. Маағын чазырып, ир кізі хурусха мойдыринн 
кӧдірібіскен. -

Ибіре сымзырых. Прай чир чалбаа, тац атарын сағып, 
амыр тыныста чатчатхан. Іди аалда ла поладыр: уйғузы хан- 
маан чир ӱстӱ ам даа сабыхсыпча, че ыраххы пастағы сууласты, 
тірілдірібізергесылтағ таагічатхан чіли, китеп сағыпча. Че мында 
іабыс-тубус чох чатчатхан чир ӱстӱ усхуна халча: хайда-да



адайлар ӱрізе халған, хазаада іпек мӱӱребіскеи, сиден ізии бтіг 
чабыла халған — паза ла иссец, аалда иртенгі хайыныс тірі- 
лібіскен. Мына тоң чирні кемнің-де кирза маіімаа чолӌа топ- 
латча, мына іііек сагӌац кӧпек хогдыри халча, аалның амырын 
айабин усхурып, трактор кӱзӱрепче... Анаң прай ниме кӱннен 
кӱнге ӱгрен парғаи оңдайынаң парча: мыпа ипчілер, пылтыргы 
чылаң отты даа оттап аларлар тибес, малларып чазызар чала- 
бысчалар, иртенгі кииде тамкызып пурладып, тоғысчы чон га- 
ражсар маңзырапча, аалның улицаларыича ойли халча совхоз 
директорының хара чылтыраң «Волгазы», хаңаа хогдырапча, 
анаң иссең, кӱстіг кӱӱлепче хараазын чорыхтаң айланган агас 
таарлаӌаң аар машина — чолын стройцехсар тутча.

Че анзы прай соопаң полар, сагынча Оркон. Амды, тізен, 
ибіре сымзырых турчатхаи. Аар хаалагиаң хаалап, пр кізі 
аал хыринӌа ахчатхан сугзар пастыр килген. Пӧзік чарда тур- 
чатхаи тураӌахтарныц кӧзенсктсрі ам даа чараалах,. Халганӌы 
сиденні нбір киліп, Оркон Петрович чар алтында, чалбах чол 
чіли, агарчатхан пуссар тӱзін алған. Чардаң тӱсчедіп, іріп лар- 
ган тӧге таап алган. Анаң, тамкы сыгар кнліп, иптн одырып 
алган.

Ибіре чмыр-амыр. Пайаадаң уйғу пирбесн сағыстар кӧксін 
иаа кӱснец ачырғандырча. Кинетін сымзырых чарда одырчатхан 
кізі піліиче: узун чуртазында саба нткенін таппаанӌа, амырабас 
аныц чӱрегі. Кізідең чазыргаи улуг-кічіг пырозыи таппаанӌа, 
полбас агаа пӱӱн амыр тоғыс, амыр тыныс. Че хаӌан, хайда, 
хайди саба ниме итксн ол чуртазында? Аның аллығ сағызы 
чуртап салган чылларын пір кӧріснсц кӧрчсткен осхас. Хайда- 
дыр ол пыролар, хайзыларына ам даа, ӧртенген чіли, сӱрнӱкче 
аныц сагызы?

Мына оларныц пірсі. Ол Украина чнрінде полды ба?
Ол амгаа теере ундулбаан хараада ідӧк сымзырых турчат- 

хан. Харааның амырын улуғ нимес суғның солбырааны ла сай- 
бап турган. Тац атханӌа, аныц связисттерініц взводы тігі чарнаң 
палғалыс тимнеп салар полған. Армияның штабыпда, ыырчыны 
наа килер кӱстердең кизе саап, сағамох понтон тахта тӧзебізіп, 
аар артиллерияны паза танктар дивизиязын тігі чарынзар ки- 
зірібізерге сағыс полган.

Че Оркон Петрович, палгалыс тартчац взводтыц командирі, 
ол туста улуғ опыттығ, кӧп чааласхан кізі, пілген: пу чахығны 
толдырары оой нимес. Че толдырбаза, армияныц штабында 
чӧптес салган план сайбал халар.

Ол сагыеха сини парган хараада мына мындагох сымзырых 
турчатхан. Мыиа мындагох сымзырыхта ол гіозы ниигезек кнме-

ііі чардац агыи сугзар ідібіскеи. Ол кимеде брезент алтында 
чааӌы чазыныбысхан. Паза ікізі, кимені кӧӧлӌе ідіп одырым, 
кӧлеткі саринаң чӱзер полғаннар. Искінең тогынарға чарабин- 
чатхан — иырӌының узун сустығ чарытхызы суғның чалбаан 
чарыт парыбыс турғаіі.

Халғанӌы кӱніне читіре ундубас Оркон ол оолларның сы- 
райларын. Сағыс-сиргегін пір нимее айландырыбысхан чаачы- 
лар постарының кӱннең кӱнге итчеткен хорғыстығ тогызын 
идерге парчатханнар...

Киме агырнн чӱзігі одырган. Пір салгах таа солбырабннча, 
пір табыс таа истілбинче. Хулах сыңыраанӌа сымзырых. •*

«Алныңар ачых ползын, ал сооңар туюх ползын»,—пос алын- 
ча чоохтанған Оркон. Аныпац хости арғыстары ідӧк хат парғап 
чіли турганнар... Киме сугпың ортызынзар чидіп одырғаіі. Ха- 
расхыда харахсынғаннац кізінің хараа манығыбысхан. Мына 
кйме суғның ортызында. Че, ырах халбады...

Че олох туста кинетін чарытхының чалбах сузы кимені ха- 
расхыдаң хаап алған. Сағамох чӱрек ачыда атыстар истіле 
іӱскен, орта ызылған снарядха киме, хузух-чіли, чарыл парған, 
апаң пӧзік чалыннап, суга пурлух гіарғаи, Сағам киме полган 
чирде пір дее ииме халбаан. Ағыи суга пасха ба — ағынынаң 
па андарох агып ла ахча. Паза ікінӌілес халбаан: иірес пасха 
оцдай табарға кирек. Че хайдағ? Орконнаң хости аның пзво- 
дындағы ооллар тапсабин турганнар. Кем парар амды ӧлімге 
орта? ,

Мына ол, командирши аар ӱлӱзі: сагаа кнртінчеткен кізі- 
лсрпің чуртазынац устирға. Пасха кізіиің чахиип толдырчатхаи 
полза, пу синге теере ирееленмесчік ол. Андада ӧдіртіп салғап 

. кізілерпің алнында пыросынмасчых ол амғаа теере. Чӱрееиде 
тас полып, ах сағызын ӧтіре ачытчатхан хорғыстыг хараа хатап- 
хатап тӱзелбесчік.

Че штабтыц чахиин олар таң атханӌа толдыр салганнар. 
Парбах чилегеліг чоон тӧкпесті суг индіре агызыбызып, аның 
кистінде нередатчиктерпі іл салганнар... Че хаіідаг ирее полган 
хуруг хол сағып одырарга — чит полар ба тігі чарга тӧкпес кис- 
тінде чазынып чӱсчеткен связист? Ыырчы ырах саапчатхан про­
жектор суғ чалбаан тӧӧлс хуластап синепчеткеи, че ноға-да суғ 
нндіре инчеткен тӧкпеске хайыг салбаап. Хайран постары хай 
пірее сағбаны ӱрӧк сагып одырғаннар. Чир ӱстӱнің амыры 
кнтенібіскен чіли пілдіргеи... Пір час чарым иртіп парғанда ла, 
радио наушииктерінде ииме-де тырсыли тӱскен. Анан ыраххы 
табыс истілген:



— Мин — «Часхы»! Мин — «ЧасхьЫ Истіпчезер бе? Мин— 
«Часхы»! Мин — «Часхы»!

Я, ӱр пиместсц чир ӱстӱнде пазох часхы хайыныбызар. Час­
хы, хайзын пу харахнац кӧр полбастар ол хараада ӧдіртіп 
салган ооллар: Воронцов Сергей, Виктор Клабян, Ергалиев 
Бауржан... Итсе-де, Ергалиев чаа алнында ӱгретчӧк полып то- 
гынтыр. Чир ӱстӱ амырап парза, ол позыныц ӱгрегіӌілерінеңер 
чоохтирга уғаа хынӌац. Пірсінде, чоохтаан ол, пір ӧткін Марат 
оолағас, марығлазып, чоон пӧзік агасха чалтанмин сығып ал- 
ған, че чирге тӱзерге хорығыбысхан. Ідн ӱр ылгап одыртыр 
агас ӱстӱнде. Анац палалар ӱгретчізін хыгырарға чӱгӱрісклеп- 
тірлер, ӱгрстчі ло аны аннаң кӧӧлӌе тӱзіріп алған.

Пу прай ооллар тіріг халарӌых, сагыпча Оркон. Че кем пы- 
ролыг оларныц ӧлімінде? Командир бе? Чаа ба? ГІрай кізілер- 
нің чуртазын пулғап парыбысхан туе па? Кем?

Тіріг кізілерніц алнында, оой даа нолбаза, пыросынарчых. 
Че ӧліглер пыроң тастабастар. Аннаңар ирее полар агаа тыны 
узілгенӌе.

Андағ аар сағыснаң одырған чар хазында тамкызын даа уй­
дут салган Оркоп Петрович. Хачан-хаӌанох иртіп парған хайныг 
чаада хада чааласхан аргыстарынйң омалары, пірсі пірсіп алыс- 
тырып, харахха кӧрінген. Чыллар иртізінде ол ооллар чиидінец 
халгап... Хайдтізар амды сірер, чаадац айланғаннар? Хайдағ 
чир-суглыгзар, хайда иб-чурттыгзар?

ІКІНӋІ ПАСТДҒ

Аныц холындагы тамкызыныц оды хаӌанох ус парган. Сагы- 
зына, тізең, улуғ нимес чачынахтагы «махачыларныц ӧлімінең 
ӱреен» тіп сӧстер кір килген, пу сбстернің алтында ол позы хол 
салар полган. Ӱзінӌі пічиин пӱге салар алнында,ол аны, пӱкте- 
бізерге тідінмин, холында ӱр тутхан. «Город Алма-Ата, улица 
Шверника, 15, Ергалиевой Гульсаре Юлдашевне». Амгаа теере 
пу адрес, сом чіли, пӱдіпінең хараанда турча. Пастагы тустарда, 
пічікті ызыбысханда, пу нога-да сагызына сиип парган ипчініц 
оды аны орты хараада даа уехурчац, че усхунар алнында Оркоп 
кізініц минзіндегі ікінчі кӧріс-сағыснац кӧр халгандаг ба нпчі 
кізініц таиыс нимес омазын. Ол ипчі хончатхан ибініц пулиинда 
харасхыда кӧрін турӌац, сала мӧкейіп, табыс чох сыытха кір- 
четкен ме хайдаг. Анзы тапыс пнмес Гульсара полган ма...

Че хачаи, тӱстец оцарылып, чиит командир аны чахсаан 
кӧріп аларга сірензс, хараан упгудац чалтырама ас кнлзе, нпчі

омазы, хараадағы сымзырыхта хайыл парып, чіт парӌаң. Анзы 
аныц ах сагызындағы пырозы полған полар тіп, пілінӌең Орион 
Петрович. Іди тӱстің тӱбінец пілініске кір турчаң ипчініц омазы 
аиы чаа тоозылғанӌа иреелеп турчаң. Чиит лейтенант аннацар, 
ӧлім тапхан чааӌымыц ипчізінеңер, улуғ мац чох аразында даа 
сағынӌаң. Ханиығ чааны тобырыи, ыраххы Казахстанға читіре 
аныц холынаң пазылған «хара пічік» ӱр бе, ас па парган. Са- 
ражаковха чыллар иртізінде улам на изі чох пілдірӌец пу харах- 
ха кӧрінмес, че хоргыстығ палгалыс апыц холынац пазылган 
пічік паза таныс нимес ипчіиіц чуртазы. Хайди салылған Гуль- 
сараиың чуртазы пічік алған сооида, хайди ӧскениер Ергалиев- 
тің ооллары?
' Аның холындагы тамкызыиың оды хачанох ус парғаи. Че са- 

ғызы, чалац ат чілн, аннац аидар таг индірс чӱгӱрчеткен осхас, 
аннац андар чорт парир...

Мына ыраххы хырых пис чыл. Абыдыл турган вагонныц сс- 
неенде 25 частыг чиит лейтенант турган, узун чаа чолларында 
прай Европаны чазағ ирткеи чаачы амды тӧреен-ӧскен Хакас 
чирінзер айланчатхан. Кӧзенекте чӱрекке чагын чир — хазыц- 
нығ, сыбылығ тайға — кӧрінглебіскенде, ол вагонда одырып 
тыстан полбиныбысхан. Орион амга теере сагызында тутча 
чӱреен сыстатчатхан тадылыг сахсыпызын, тамаан хысти туды- 
бысхан ӧріиізін, кӧксін хылӌыхтана тырбахтапчатхаи паарса- 
зын: мына ол, холыцны ла супа ппр, аның чалгыс ла тӧреен- 
ӧскеи чирі, хайда нрткен аның чалаас азахтығ олған тузы, хай­
да турча іӌе-пабазыныц ибі. Ол ибде, кӱіші кӱн тібрн, харааны 
хараа тібин, сағыссырап сағыпча іӌезі. Хас-хачанда, кічиӌек 
абдыраӌахха чазырып, іӌезі аиыц кінін чыып салғаи. Іди ол па- 
лазыпыц тынын «чик айнадаң чазырғаи» полбас па за. Суғлан 
парчатхан харахтарын кізідең чазырып, чааӌы киптіг чиит ирен 
хыймырапчатхаи соох тамбурда отыс ікі чыл мыныц алнында 
турган. Кистінде Сталинград, Кенигсберг, Польша, Пруссия, 
Берлин... Тӧреен-ӧскен чиріпең артых чир пар ба, тӧріткеп іче- 
пабанаң аарлыг кізі пар ба?!

...Артыхтаң артых чине тургысхан столга ічезі. Мацзыри 
хайынчатхан іӌезі кізее пілдіртпии сугланчатхан харахтарыи 
тӧӧле чыс чӧрген. ӧрініс тее, ачыргапые таа чӱреен тулғалчат- 
хан: анзы Орконпыц Пӧке харындаз?.і 44 чылда ӧдірт салганы- 
нацар.

Пір туста пес хыриндагы одырчыхха одырып, іӌе, паза тыс­
тан полбин, еыытха кірібіскеп:

Істімнеи сыххан ікі кінімні,
Ікі оолгымны чааға ӱдескем.

Ізіг чаада чаалазып чӧрген 
Ілінігі халбады чнр ӱстӱнде Пӧкем.
Паарымпац сыххан ікі паламны,
Пар оолгымны чаага ӱдескем.
Хашіығ чпада чаалапып чӧргеп 
Тіріліп халбадм чир ӱстӱнде Пӧкем.

Лпы искеидс, чӱрекке изі чох полгап. Ічезіпіц сыыдина орта 
полый, хоңӌых нпчілер кір килген. Анаи аиы тызьгп, ксм-де' 
чоохтанған:

— Астац, Татко, астан. Орконах айланды, ӧріперге кирек.
ІІола-пола Саражаковтың ибіпе аал-хоичых тол парган.

\стаң ас нимес, кӧптец кӧп инмес салылган ол кӱмде ағарта хыр 
салгац столға: пыЭымдых яблахтың час чызы, ундул паргаи 
чарба ӱгреніц татхынныг тадин, а гас айахта хойыг сметепніц 
аипағас кӧрімі кізіпі тосхырчатхап осхас. Орты харааға теере 
преет арали чоох-чаахпаң одыргап чои, Оркошіы сураглан: 
ареа, кӧрРен поларзын нрімні, пабампы, оолғымны. Хайзын кӧр- 
гсн, хаіізыц кӧрбеен. Халғанӌы тоғазығлариы сагысха кнрііт, 
пулар кӧрбеен чаадацар кӧбӧк чоохтаап. Хаіідаг ирее-чобагда 
оларпиц чуректері, ііпиче харах чазы тӧгілгеп, ішіічс хараа сыыг 
чаііылгар — апзып иблеріндегі тӧрт пулуң па пілер... Окіс ха.і- 
іап ічелёр, ӧкіс халған ипчілер, ӧкіс халғаіі палалар — хайди 
сірерге мышіаң мындар чуртнрга, тіреиеріе? Пнс чыл аразындл 
ӧліміе ӱгреп парган чааӌыиыц пнк чӱрее, илбек хомзынысты 
кӧре, тулғн-тулғн сыстапчатхан... Анзы, тізең, пір ле аалычах- 
іың чипы, че хаіідаг прее-чобаг салғахтана чайылғам шксі 
арднача, пасха ханнарӌа, прай чир ӱстӱнӌе! Салааларнац са- 
нанып, стол кистіпдсгі чон хоргыстыг санныц саиын санаи кнл- 
ген: чаага парғап хырых нренніц оп алтызы ла айланган, кӧ- 
бізі кинек. Ягор Коконов азах чох килген, Каданов Сапин — 
харах чох, гармоньда ойнаӌаң Икеи — саарсых холлыг.

— Ойиап пнрерӌікпін мин сагаа, Оркоп, — изі чох чоохтан- 
ган хаптырыбысхан Икеи, — че кбрчезің саарсых холымны 
Ьерлинде халгыс килгем... Чс госпптальга паригапда, аргы >ыма 
чахаам, рейхстагха читсе, минің адым пас салзын анда... — 
Анац хазырланып, хосхан, — пілзінңер яз-збалар Сибирьден 
килген Икен Сабуровты — хаіізы фашисттіц тумзиип она 
с-аихан!

Орконнац хости, тізец, ічезі одыргап. Пазын холына чӧле- 
ніп, тапсабнн, суғлан парчатхап харахтарып пірее-пірее чыза 
тартына, палазына улуғ паарсаснац кӧрчеткеп. Кирібіскен па- 
базы, пӱгіреліп, тамкызын сорчатхан. Хатыг ондайны сапбап — 
нбде аалӌы полза, хйрыг полбасха — Орконнын хонпында 5 час-

тығ Пбке одырчатхан. Аның хара пазыӌаанда хызыл чылтыс- 
тығ пӧрік салбаңнап чӧрген.

Орты хараада, чон тарап парғанда, Оркон Петрович паза 
чӱрек ачиина сыдас полбаан. Пӧкечекті пик хуӌахнаң хуӌахтап 
алып, ылғабысхаи. Пӧке харындазына чобалып,. сӱркӱңнеп 
ылғаан, харах частарьш іӌе-пабазынац чазырбии, паағынаң 
чыспин. Харах частары хуӌахтағы оолагастыц иңніне тоолап 
турған. Чітіг сағыс чӱреен ӧтіре сазыбысхан: пу парасхан пала 
хаӌан даа пабазын пілбеен-кӧрбеен паза ідӧк пілбес-кӧрбес... 
Наахтарын айаларынаң хысти тудып, пазох сыытха кірібіскен 
ічезі: «О Пӧке, о палам, о кініӌеем!» Пабазының тітірепчеткен 
салааларында харындазының хысхаӌах пічіктері хыӌырапчатхан.

Чох, читпеен чиит лейтенанттың кӱзі пазох ибін тасти па- 
рцбызарга. Итсе-де, ол тоғазарға ла килген іче-пабазынаң, 
хонӌых-туғанынаң. Дивизиядағы офицерлернің аразынаң аны 
Москвадагы чаа киреенің Академиязынзар ӱгренерге ысчатхан- 
иар. Ол, тізең, кадровай чааӌы поларга сагыс позы тутхан, 
аннаңар армияда халарып ікінӌілебеен.

Іӌезі иртеннең пір яблахты^іинӌе-нииче харағасХа кйсклирге 
харасчатхан, пір яблахтаң пір тудым ӱрен пол парчаң, пабазы, 
тізең, огородтағы чирні талирга сиденде пайаадаң ат кӧлчеткен. 
Оркои Петровичке іӌе-пабазы чиит ле кӧрінӌең, че пу аар пис 
чылның аразында ла харахха пілдірте кирібіскеннерін хомзы- 
нып пілінген, Оркон семьяда очы оолгы полған, Пӧке — аныц 
улии. Оларның улуғлары ӱс оол ӱзінен, азахха турбааннар. 
Хамнар даа полыспаан. Нинче чаа алмындағы тузын синезе, 
прай ойнаан ойыннары, прай чоллаан чоллары Пӧкені ле хооп 
чӧрген?: ииме итсе, хада итчеңнер, хайдар парза, хада парӌаң- 
нар. Че харындазы ноо даа нимені артых итчец: палыхтаза — 
палығы чоон, хобырахта ойназа — ӱиі сіліг, ат чарызында — 
прайзынаң пурнада. Чаа алнындағы часхызын Пӧке той салы- 
бысхан. Хонӌых-туғаннары тойында тосханча айраи даа амзаан, 
майыхханӌа плесет тее салған. Олох чыл чиит килнілері, абахай 
Айдота, сыыт таа сығарбин, харах чазын даа тӱзірбин, тілі тарт 
наргаи чіли тапсабас пол парын, ирін чаага ӱдес салған: чӱ- 
реенең сизінген полар — паза тоғаспастар.

Чох, читпеен Орконныц чӱрек-кӱзі ӧкіс ибін пазох тасти па- 
рыбызарға. Ксмнің иңніне халғызар? Аал ортызындағы теербем 
хырипда кізі дее хайыимаан, тамахтығ чылларда, тізең, хончых 
таа ааллардац килген хацаалар мында тығырама турчац. Амды 
ӱэн. Кічиӌек ағас школазар Оркон Петрович .кірбин ирт пол- 
оаапох, ол мында чаа алнында ӱгретчі молып тогыпган. Сала- 
сула тонанғлаан палаларның хара харахтары аныцзар ниме-де

сурчатхан чіли кӧргеннер. Чӱреенде ниме-де ӱзіле халған: ол 
сизін салған — аның орны мында, пу палаларнаң хостн. Андар, 
Москпазар, пасха даа офицерлерні ызарлар. Че кем халар пу 
иалаларнаң, чобагны ӧтіре пілчеткен ӧкістернец, кем ӱгредер 
оларны? Пис чыл мының алиыпда оларның пабалары, чипт, 
кӱстіг, пик пӱдістіг иреннер, анынац хада хацаалығ райвоен- 
коматсар чол тутханнар... Амды нарта кистінде оларныц ӧкіс 
іӧлі одырған. Чітіг сагыс чӱреенде айас парған: мында, мында 
ла аның орны...

Таң атханча, ӱрӧк одырган кирібіскен кізі суғ хазында, аар 
сагыстары ирткен чылларны айландырчатхан. Ол пілген: кізі- 
лер алиыпдагы улуг-кічіг пыроны таппаанӌа, амырабас аның 
кӧцні: хаӌан, хайда, хайди? Кемпі чобатхан, кемні хыйыхтаан? 
Хачан позыныц адын уйатха кир салган? Нога пӱӱнгі партий- 
пай чыылыгда аныц алынӌа кирее ӱзӱрілче?

Амды, тізен, аныц алныпда пуснан туу чабынған суг амыр 
пілдірчеткен. Че аныц кӧксі-хойнында пустарпы тыгындыра 
кӧдірӌец кӱс хойыпчатхаи. Пір-ікі кӱн пазынаң, киинің чылыг 
тынызыиа хайылып, ӧӧрдегі асхырлар кістескен чіли, кӱӱлеп, 
чарларны хысти тудып, часхы тығын усхунар. Кӧбіктеліп, улуғ- 
кгчіг сӧпті ӧкпеленчеткеи чӧрізінде арыда хаап, тасхылдаң айра 
суғ чиде тӱзер. Паза тасхылда тӧреен позын ыраххы таланзар 
кӧні апарар.

УЗІНӋІ ПАСТАҒ

«ІІиме полчандыр кізініц сағызы, — сағынча суғ хазында 
одырчатхан ир кізі. — Кізініц сагызынаң табырах ниме пар ба 
чир ӱстӱнде, хынзаң, пала тузынзар ойлат кил, хынзаң, хаӌан- 
хачаиох яңыланып ирткен ханиыг чаада хаалаан чолларыцча 
хатабох хаала, а хынзаң, пӱӱнгі кӱннің иртізін, таңдағы кӱннің 
ибірізін сағызыннан хатапчат, пір дее ӱр нимес...» Ол чуртас 
ӧтіре сағызында ал чӧрген, чӱреене сиип парган кип-чоохты 
сағынча.

Мына аның алнында пуснац туу чабынған суғ амыр пілдір- 
четкен. Че аның кӧксі-хойныида пустары тығылдыра кӧдірӌең кӱс 
хойыпчатхан. Ол кӱс — тасхылда тӧреен айра суғ, хайзы ӱр 
иимсстен, кӱӱлеп-хайнап, кӧбіктеніп-кӧдіріліп, чолында ірік- 
ілбір ннмені арыда чууп парабас, чайыла тӱзер чазы чалбаапа. 
Аннц тыгын кӱзі илбек...

Я, ӱр ниместец Ах тасхылныц хойнында айра суғ усхунар. 
Аннацар сагынча сагам тӧзінде кбгерібіскем тигірзер харап

кӧрчеткен Орион Петрович. Тигірде ам даа усхалах чылтыстар- 
ныд халғанӌы кӱмӱзі чылтыраннапчатхан, че оларныц аразында 
ирайзынаң ӧтіг Тац солбаиы пызыцнапчатхан, алындағызынаң 
сығара атха мӱніп, кӧс чӧрчең чонның чол пілӌең чылтызы —• 
іди сағынча Орион. А позы, тізең, тигір тірепчеткен тагларны, 
алып пуланнар тыиаға чатхлабысхан ч і л і і , кӧріп одырадыр.

Итсе-де, ана анда, Ах тасхылда, чуртапча айра суғ, ана 
анда ол тӧріпче паза хайа кӧксінең сыххан хара суг, нинӌе дее 
ахса, хорабинча. Чоохтидырлар, хайзы айдастар читкенӧк ос- 
хастар аның пазына. Чікім тағны чікім тібин тобырғаннар, ус- 
тығ ісырны устығ тібин алтааннар, пӧзіктең пӧзік ле кӧдіріліп, 
иң не айдастар читкеннер айра суғның сыхчатхан чнріне... Че 
нимедір ол айра суғ — кічігдеңӧк искен кип-чоохты сағысха 
кирче Орион Петрович — ол Хара Хустың харах чазы, а позы 
Хара Хус, ыырӌылардаң ос полбин, ханы чайылып, тоозылган.

Пу иргі нымахты Орион Петрович алты частығ полғанда 
искен. Че нымах — ол нымах, киртінмеӌең ниме нооза, че кі- 
чичек Орконах аны пскенни ниртін парган — нымахтагы ниме 
сын полар тибес. Соонан сағызыӌаа тыып парғанда, позыӌаа 
ӧзібіскенде, пілгенӧк чп нымах оңдайын, че ідн дее полза, кічіг- 
дегі киртінізі пала киртінізінеңӧк халған. Ир полғанӌа, соонаң 
хыр полганча аарлап ла чӧрген ол иозынын чӱреенде Тодо ууӌа- 
ның ысхан нымағын — арыг кӧгістіг чатхан хылы хоолап 
одырғанга тӧӧй лілдірӌен агаа.

Пірсінде, чалаас азах кічігде, Пӧкенең Орконах пабалары- 
наң, колхозтағы от саапчатханнарны олтырыхтарзар кимеліг 
кизірӌеңпең, позынац хада алып аларға сурыныбысханнар.

— А хорыхпассар ба? — сурган пабалары.
— Чо-ох! — пір ӱннең нандырған харындастар.
— Че, — теен мынзы, — кимее артых кізі алар чоғылбын, 

суғнын, ағыны кӱстіг, матап кӱскінчем анӌа чонны кизірерге, че 
чылыңпос полбин, кӱлӱк ползацар, апарам, Саас олтырыхта 
аба чистеси дее тееріп алгайзар, ічеңерге андарох хысхызына 
азых тимнирінде полызыг...

Чс хаӌап аар таарлаан улуг киме, чардан чарылып, агып 
суғиын кӱзіне хабылып, индіре париғанда, пабазы, тізең, искі- 
лерінёң тогын пастаанда, кічиӌек Орконах сынап таа хорыгы- 
бысхап. ІІіске чазаан ағастаң иділген кименің наағынӌа суғның 
кӱстіг салғағы кӧбіктелчеткен, а чар, тізең, андағ чайхалбас, 
ізестіг чар — ырахтаң ырах ла полып одырча. Ибіре, тізен, суг 
ла, тӱбі кӧрінмес харалчатхап суғ. Оолағас, позы даа піліимин 
халып, пар кӱзінең кименің наағына чапсыиыбысхан, улуғ тегі- 
лёк харағастары тӱбі чох харалчатхан суғзар хазал парған.

Анзы хорых парганы полған. Ол ам па сизінгеіі: хыри-пазы 
чох суғ гіріг ниме осхас, пір дее орында хубулыс чох тӱрбас, 
ойлир, сегірер, ағар, тулғалчатхаи тулғорыӌахтарынаң тӱбінзер 
тартыичатхан улуғ тулғорлар тӧрідіп, аар салгағында анлах- 
танар, тохтабас солбырах ӱннец салғахтан турар — улуғ, Хыри- 
пазы чох тіріг ниме...

Оолағастың чӱрееӌее, пу сағыстарга ӱндезіп, кименец хада 
салғах хырынзар кӧдіріліп, олох тус ойымзар тӱзіп порастан- 
чатхан, табырах тӱклеп, позынын хулаана тілбіреп истілчеУкен1.

Че сах ол туста Оркон, пазын кӧдіріп, пабазыныц кӧні 
кӧрізіне урун парган. Аның чылығ харахтары тіпчеткен осхас: 
хорыхпа, палам, мнн хостибын, пу суғдац кӱстіг кӱс парох.

Амды ла оолах пабазыиыц кӱзін кӧр салған. Пабазыиыц 
идіидегі кӱс тамырлары, полған на мӧкейісте топтаіі киліп, та- 
рап парча, че хаӌан ол, искілерінең киині сирти пулғап киліп, 
суға тӱзірібіссе, ицніндегі иді, пазох топтайып, тарап парча. 
Кӧгліг дее кӧрерге, хайдн пабазы искі тартча — праіі кӱзінен 
тартына, кӱс хоратпас сипіндегі мӧкейісте аар искілернең ниик 
:с ойнапчатханға тбӧй, че суғны кӱстіг харбаза, киме тігі пар- 
чатхан осхас. Анац на Орконах сизіп салған — пабазы пу суғ- 
дац кӱстіг, аныц кӧйтігі, аның сӱмсзі, аныц ир кӱзі пу тӱбі чох 
харалчатхан суғдаң хай-хай артых. Іди сағын салабас, оолағас 
амырап парған, чӱреен пик хабыснац тутчатхан хорғыс иртіп 
парған.

Кимсдс чоох-чаах тыыпчатхан, от сабарга париган оол-хыс- 
тарның, ирен-ипчілернің хатхы-кӱлкізі иртенгі сымзырыхта суғ 
индіре ырах истілчсткен. Арғазы кнстіндс халчатхан чардағы 
тал агастары салаа сннінчс кӧрінібіскенде, харах алнындағы 
чар килкімңсн килкім нс кӧрін сыххан, ырах таа халбаан осхас. 
Сах ол туста тнгір пӧзиинец улуғ хара хустын табызы истілс 
тӱсксн. Прайзы хара хусты харап сыххаң, а ол, тізец, чалбах 
ханаттарынан сабынмин даа, улуғ ибірісте учухчатхан. Ӱзінӌі 
мбірістс хара хус пазох табыс сығарған. Андада кимедегілерпең 
хада хара хусты хараичатхан Тодо ууча агырии чоохтанган:

— Апа за, ханаттығ харыңдас солбырах харындаснац изен- 
мпнділесче, эк-эй!

— Ханаттығ харындас? Солбырах харыпдас? — чапсып пар- 
гаи Орконнаң ІІӧке, анаң \/а саңан паа, амгаа теере нсисси ны- 
махха хыцаланып, кирі инейгс хазал иарганнар:

— Тодо ууӌац, ыс пнр піскс, чоохтап нир...
Крм пІлбеӌең ол туста ибіркі аалларӌа саблан парган Тодо 

ууӌаны — тац атханча алыптығ нымах ысчац кирі иней, аал- 
дагы пала-пархаа аннац даа артых ізебінде чазағ нымаа, кнп-



чооғы тоозылбас.-хорабас. Ағаа хоза, кізілерні от-пӱрнең им- 
томнаӌац. Ол чайгы кӱнде олтырьіхтарзар нм-пӱрге парчаттыр. 
Аны пілс, оолағастар кирі инейге тыс пирбинібіскеннер.

— Тодо ууӌаң, ыс пир Хара хусты, ыс пир...
— Че, иркеӌектерім, полғай сірернинец. Ыс пирем тьшағ 

аразында, от ннме чулып алзам, анда, Саас хойнында...
Ам хыр саабысхан Орион Петрович ол чӱреене сиип парған 

чайғы кӱнде искеи-тыңнаан нимені сағысха кирче, ойын-пазы 
тузында искен чоох чарығынац чарыпча, ӧтиинен нстілче...

...Чнрі пасти пӱдіпчеткен полғандағ,
Чнзі пасти тазыпчатхан полғандағ,
Чнрніц пӧзігі ах тасхыллар 
ӧсклеп парған турғлапчатхандағ.
Суғ чалбағы агын суғлар 
Ах чазыларча аххлапчатхандағ.
Амгы тӧлнің алныида,
Алындағы тӧлніц соонда
Пу ниме полды ба хайдағ. і
Ах тасхыл пулут тірии турчададыр,
Тигейінде хара хустар чуртапчададыр.
Ах тасхылныц ӱстӱнде Ах хайа,
Ах хананың тнгейінде алтын уйа.
Алтын уйада ирепчі хара хус чуртапча,
Ах тасхыл чирінде хан-пнглер полча.
Оларны асчац хус чох полтыр,
Оларны пасчац кӱс чох полтыр.
Хан-пигі, Хара хус апсаа,
Кӧк тиғірні ӧтіре ӧтіп чӧредір,
Хан-пигі, ине хус инені/
Ах пулут бтіре ӧтіи чӧредір.
Ирепчі хара хус тигірге сыхса,
Ханат табызы хоолап иртче.
Ирспчі хаи-ииглер ӧӧрлезе,
Хурғун табызы кӧглсп иртче.
Чнр ӱстӱи харап одырадырлар,
Тигір алтын ибір чӧредірлер.
Оларны асчан хус чоғыл,
Оларпы пасчац кӱс чоғыл.
Ӱр бе іди чуртааннар,
Ас па іди пиглееннер,
Пала хус таап алғаннар.
Алып хустац алыбох тӧридір.
Чарып турған тнгір алтында,

Палазыиа тамах тілеп, Хара хус учухчадыр. 
Чалбай парған чирнің ӱстӱнде,
Иркезіне чипе кілеп, ине хус учухчадыр.
Ах тасхылның чирінде
Алып хус палазына тамах тоозылды,
Алтыи уйалыг хан-пигде
Алып хус палазына чипе халбады.
Ағыл-кӧгіл тигейні азыра
Ирепчі хара хус ырах парыбысты,
Хоолап нртчең ханаттары 
Пала хул а а на нстілбинібісті...
Ус хатап хызыл кӱн тӧріді,
Пулары чоғылдаң чоғыл.
Алып пала хус іскертін иссе,
Тасхыл-тастар кӱӱлеп кӱзӱридір,
Алып пала хус ырахсар кбрзе,
Кӱн харағы хара пулутха чазынадыр.
Алып пала хус чахсаан сагынза,
Улуг чааға чир тітірсп истілсдір.
Тоғыс хатап хызыл кӱн тӧріді,
Іӌе-адазы чоғылдаң чоғылох.
Тоғыс хона чібеен алып пала 
Ах тасхылда астапча,
Тогыс хона сухсаан алый пала 
Алтын унада сухсапча...
Чс кинетін тигір хызара тӱскен,
Кпнетін ханат хоолада истілген.
Ханнығ ханадынаң аар сабынып,
Ине хус алтын уйазар читкен.
Угаа чобаглығ чобалып, орлап турадыр, 
Угаа инегліг инеліп, ылғап турадыр. 
Хайранох пабац синін, алып хара хус, 
Хатығ чаада апдарыл халды,
Хайранох ічец синің, алып ине хус,
Тооза ханы чайылып хал|ды.
Ханнығ ханаттарын паза сабын полбас,
ААайылыбысхан пазын паза кӧдір полбао,
Халганӌы кӱзінең тырбана,
ӧкіс халчатхан палазына сыыт салыбысхан.
Хара хустыц кӱстіг ханады
Хара чобагдац чаап полбас сині,
Харагым чазы, хара суғ полып,
Хураан кӧксіңе алып кӱс пирзін.



Ине хустың тиліг ха налы 
Илег-чобагдац чаап полбас сині,
Харағым чазы айра' суғ полып, 
Хас-хаӌанға харындас ползын.
Иие хустын сыыдына сыдас полбнн,
Лх тасхыллар кӱзӱрес турадыр, *
Iче хустын сыыдына сыдас полбин,
Хара пулуттар чачырас турадыр.
Іди тоозылған алып ине хус.
Че олох туста харах частары 
Ыг чӧгет чіли хайнабЫсхан,
Ах хайапы тнзе саап,
Айра суғ полЫп ағыбысхан.
Айра суғны оортаан хус
Олох туста ал!>іп кӱс хабынған,
Алып ханадыиаң хоолап сабыныл,
Тигір паарынзар учуғыбысхаи.
Аны суғарған харындас суғ,
Кӧбіктеліп, тасхылдаң тӱскен,
Кӱӱлеп аххан айра суғ 
Чалбах чазызар чол тапхан.
Сухсаан малны суғарып одыр,
Хураан чирні чаііып одыр,
Ирткен чирінде туйғахтығ ат кістесче, 
Чайылған чирдс пугданлығ чазы кӧгерче. 
Суғ хазында арғал чоны чурт салча,
Ол чонның тӧлІ алып тӧріпче.
Ине хара хус ла табыс чох турыбысхан, 
Хаііныг кӧксі хызыл хайаа хубулыбысхан. 
Хызыл хайа ырахтын кӧрініп турадыр,
Ікі харыпдасты сиргск харап одырадыр... 
Тигір паарында алып Хара хус,
Ах тасхылдан ӧӧрлеп,
Хан-пиг' полып учухчададыр,
Аны асчаң хус чоғыл.
Чир ӱстӱндс алып айра суғ,
Ах хайадац тӧріп,
Ах талайзар агыпчададыр.
Аны пасчаң кӱс чоғыл.

Ідн тоозылған пу нымах. Тодо ууӌа аі-.ы ысхан арада майы- 
ғыбысхан. Ол ыраххы чайғы кӱнде кічичек Орконах, кӧпен ус- 
туне чалбайта чат салып, харах агырганӌа тигір харапчагхап 
Анынаң хости, хараан чаап, чуга уйғуда тьінанып, кирі иненек

чадыбысхан. Ырах ниместе чонныц от саапчатханы истілчеткен, 
кӱнніц ізии улам на пілдірібіскен. Че оолах ибіре-сибіре тыңнан- 
маан, аиыц кӧрізі тигір тӱбінде чітчеткен. Аның пала сағызын- 
да ах пулуттар, сағам иа искен мымахтың чолыи чоллап, пірде 
Ах тасхылдағы алтын уйа полып, пірде алып ине хус полып, 
пірдс Ах хайадац тӧреен айра суғ полып кӧрінібісчелер. Хайда- 
дыр ол Хызыл хайа — тасха хубулған алып Хара хус? Хайда- 
дыр ол айра суғ — алып Хара хустыц харах чазынаң тӧреен 
суғ?

Тыстап полбин, ол уйғуланчатхан Тодо ууӌаның иннін кӧӧл- 
чс чайхап кӧрген. I

— Тӧдо уучац, чоохтап пир, хай саринда, мыннаң кӧрзе, 
Хызыл хайа? А сии айра суғны кӧргезің ме?

— Чох, палам, — ағырин нандырған улуғ частығ ипчі.
— Пу нымах піссер Таштып чирінең килген, аңӌы чонынац. 

Мин аны Кӱиӱре хайчыдаң кічігдӧк искен полғам. Соонан хатап 
истерге киліспеен мағаа, хай чирін ундубысхан даа поларбын, 
хысхаӌахти. чоохтаи пирдім, хычац тосхырып.

— Тодо ууӌаң, — тыстан полбаадағ пазох оолағас,— кемнец 
чаалас парғаинар хара хустар? Алай испмн халдым ма, хайди- 
да оцнабин халдым.

— Анзы орта, оолаам, оңнабин халдыц. Мин ол хараада 
олацай ла, іӌемні хооп, Кӱиӱре хайӌының ибінзер кір иарғам-. 
Піс килзебіс, пымах хачанох хыызында. Іӌемнең кір килгендс, 
хара хустар чаага кірібіскен полғанпар. Че иепин дее халзац, 
хатап сурарга чарабас. Улуғ чон тидір: чоох ӱзібізерге сағыс 
кирек чоғыл, чоохты чнтіре истіп аларға — сағыс кирек.

— Тодо у.уӌаң, — орта-ибіре сурағлап аларға мацзырапчат- 
хан Оркоп, — хара хустар алып хустар полғаннар, я? А чаада 
чнцДір салғаннар нӧзе... Алып чиңдірӌсн ме?

— Я, иркем, анзы сын, олар алып хус полғаннар, че чиңдір 
салғаннар. Іди дсс поладыр иу чир-чайаанда. Пістіц дее чнрі- 
біс хаӌан-да алып хан-пиг полған, че Іскеркі чирдең килген 
саны чох ыырӌаа пастыр салған пістіц алыптар, чурттарыбыс 
ӧртеп, чазыларыбысты типсеп, чоныбысты хырып, малыбысты 
с\і)іп. макаттап илетксннср чирібісті. Алыптарыбыс полза даа, 
сӱмеліг ыырчы санынац чицең. Хара хустар ідӧк полбас па за. 
Чс истек песр, Орконча, ацдарылған алыптарның ооллары хал- 
бас па за... Алып айра суғны оортап іскен полбастар ба за, 
кус хабыиғапнар, хол-азахтары тыып, чааласханнар. Чирібісті 
чик айнадац арыдыи алганнар, ӧс алғаннар. Снн дее — оларның 
тӧлі, ыырӌаа иазындырбааи чонның тӧлізіц.

— Ол кӱннең кӧп чыл иртіп парган, — аар тыныбысхан чар 
хазында одырӌатхаи Оркон Петрович. Хаӌанох чоғыл Тодо

ууӌа, хачанох ол позы даа олған нимес, че кічігде искен нымах 
чӱреенде чариинаң чарыпча, ӧтиинең истілче. Анзы ойын пазы 
тузында искеннең, неке....

— Хаӌан мин улуғ ӧс парзам, хайди даа Ах тасхылныц ти- 
гейіне сыгып алам. Айра суғның пазын хайди даа таап алам,—  
чӱреене сыыспинчатханынаң сӧс пирген кнрі пнейекке Орконах.

— Палам,— кӧӧлче нандырган улуғ частығ ипчі, — анзын 
позыц пілгейзің... Че ундуба, чуртас чолы нымах чолынан 
пасха.

Кирі кізініц харахтары, оолағасты кӧрбин, хайдағ-да пу 
кізее кӧрінмес нимені кӧр турғаннар, улуғ частығ инейнің чӱрее 
пу кізее пілдістіг нимес нимені піл турғаинар.

Ам на, сизік хааи, пілінче Оркон Петрович — хыйга инейек 
тус чӧрізін кӧрчеткен... Сах ол тустың чӧрізін, хайзы чуртастыц 
тіріг агынында айра суунац солбырап ахча, пу айра суғ тӧрее- 
иіп дее, ӧлімін дее, пасталғанын даа, тоозылғанын даа пілбес- 
дсг. Ана пу суғны алып суғ тіп адаан полбас па за 'кӱлӱк 
пнсйек. Агаа хоза, им-том пілӌец ипчі от-пӱрнің кӱзін не піл- 
беедег, тӧреен-ӧскен чирче ахчатхан суғның тадылығ оортамын 
пілгенӧк... Ам на, сизік хаап, пілінче ол, Ах тасхылда тӧреен 
айра сугны тілеп таап алар ниме нимес, полған на кізінің чӱ- 
реенде позынык айра суу ахча. Чоохтаан хайза Тодо ууӌа:

— Ундуба, палам, чуртас чолы нымах чолынан пасха.
Я, ӱр дсс полбаза, Ах тасхылныц хойнында айра суғ тӧріп 

усхунар, хызыл хайадац кӱс хабынып, кӱстіг позы кӱӱлеп тӱзер 
чазы чирінзер, халын пустарны тығыннап кӧдірср, чолында 
улуғ-кічіг сӧпті арыда хаап, ах талайзар чол тудар...

— Ох, — сағыс хабынған чар хазында ӱрдец пеер одырчат- 
хан ир кізі, — аал тибіребіскен ме хайдағ, парып, одыц чарарға 
тус читті.

А кииде, тізсң, уаа кӱн тӧріпчеткен, анзы марттын он тӧртін- 
ӌі кӱні полған.

ТОРТІНӋІ ПАСТАҒ

Сах ол туета олох хараада Салбахтар аалында паза пір 
турада паза пір кізі чадын чох иресленчетксн. Ол кізі — Казан 
Устниовнч Кыштымов полған, пу аалдағы ортымах школаныц 
директоры.

ӧкпеленістіг сағыстар агаа ідӧк уйғу пирбееннер, Казан Ус- 
тинович, хаӌан даа нрте турӌац кізі, пӱӱн иртедең дее иртс 
турып алған. Нымзах кибісче тоғынчац кабннедінзер иртіп

алып, ол, кӱнӧрте кисчең кибін киспин, че узун, нинче-нинче 
хадылған хыл чіпнең соххац халадын кнзіп алған. Чалаас азах- 
тарыи нымзах хой теерізінең тіккен ниигезек маймағастарына 
суғыбысхан.

Анаң, тура чылытчаң улуғ электрическай каминзер пастыр 
киліп, аны- тоғындырыбысхан. Ағаа хоза, кӱнӧрткі чарыхтығ 
узун лампазыи айас чарыдыбысхан.

Тоғынӌаң кабннедінде, ибіре харах тастаза, книгалар ла. 
Тасхахтн иділген шкафтарның сӱлейкезі ӧтіре узун рядтарнаң 
пір ӧңніг ч о о іі тастылыг книгалар турғлапчатханнары кӧрінче: 
аіізы Лсниннің, Толстойның, Горькийнін, Чеховтын паза даа 
пасха илбек писатсльлерніц сығарғап кніігаларыныц толдыра 
чыындызы. Анзы Казан Устинович паза Анисья Васильевна 
Кыштммовтармың пайының пірсі. Алай ӧӧн пайы тнргс чарир? 
Пасха полбас, олар пу книгаларны чыл сай чыып одырғаннар...

Казан Устинович чылтыраң стол кистіндегі нымзах пилліг, 
чығамахтығ одырчыхха одырыбысхан. Стол ӱстӱнде сіліг хрус­
таль сӱлейкедең иділген тамкы ойбазын сілікчен ідізек тур- 
чатхан. Кичее хараа тооспаан пічин ідӧк аза-чаза. Пічіктернің 
пірсін харахха чағыннадыи кӧрзе, анда снбер холнац пасхан 
нптіг буквалар ах чаӌынӌа, сууӌахтар чіли, ах парыбысханы 
иілдірсрчік. Анзы ӱгретчілернің краевой конференциязында хы- 
іырӌаң доклады. Конференция ікі нидиле пазынац на полар, 
че Казан Устинович хайдаг даа докладты азынада тимнеӌең кізі.

Чағдапчвтхан конференцияны сагына тӱскенде. Казан ча- 
чыраңни тӱсксн. Пу хараадагы хысхы унғу киӌеегі псдсоветге 
пол парған нимені амырат салган даа полза, усхунганда, ачығ 
сағыстар пазох чӱреен кимір сыххапнар. Кнчеедец ол позын 
ӱтсртчеткеп: тацдагызы танда пілдірер, таң атса, кбрінер...-

Амды, тізсц, киӌее теен тацдагызы, че пӱӱн тізе пӱӱнгізі. 
хайзынац ол, ікінӌілепчеткен дее полза, хорыхх'ан, хайзына ол 
ізенчеткен дее полза, че чалтанӌац — мына чит килді.

Пӱӱнгі кӱнніц чӧрізін тохтат полбас, полар ннме — полар, 
"ДІлер ниме — иділер. Че іди дес полза, орта итче бе ол? Ол, 
Казан Устинович, киптігпі чалаас итпеен, аттыгпы чазағ птпеен 
кізі хачан даа. Амды, піди хазыр чӱрексіпчетсе, орта чӱрексіп- 
чс бе? Иртірс нимсс пе? Че сағамох ахтанчатхан кӧннін, пирік 
чулныц суу чіли, ӧкнеленіс сағыстары пурлухтырған: чох, хандн 
даа мннін оцдайымнаи полар! Мини азар! Кӧрерзер! Сайбирга 
пирбсспін анӌа кӱснең пӱдірілген тахтампы, кӧдірген тоғызым- 
ны. Пнрбеспін уйатха суғарға адымны! Хыныххан хыӌаның 
хыӌазы ханмас. Чидер! Пӱӱн Оркои Петровичтіц хычинн хан- 
дырам...

— О! Орион Петрович! Мындағы хан-пиг! — чӱрексініп, пос 
алынча аданчатхан, чалғысхан кабинедінде одырып, Кыштымов. 
Пілген ползам пу сындырыӌаа чох кізіні — хаӌан даа килбес- 
чікпін пеер. Хомай полған ма мағаа Онистің чирінде, Аспай 
аалда? Андағы ӱгретчілер, салаам сунзам на, чӱгӱрісклеӌеңнер, 
андағы чон, сӧзім читірзем не, улуғлачац. Нимее киліп алғам 
пеер, нимее пазымны сух салғам сухпас ла нимее?

Хаӌан пасталған пу прай кирек? — Степан Каноевич! Мына 
кем пыролығ! Мына кем мині пеер тартып килген, минің амыр 
чуртазымны тикке ле сайбаан! — Кемпі пыролирға сизік хаап, 
аннаң аидар ӧкпеленчеткен Казан. Олох туста ікі чыл мынын 
алнында полған ниме сағызына кіргеи. Кыштымов ирепчілер 
ол туста Аспайда чуртааннар.

Хызыл иирде, хаӌан аалда сеек хуйдырӌаң ыс тадыбысханда, 
хачан ӱгӱрсӱ чызына сиип парған кииде суг печен сабаннарда 
лейкалар сыгдырас сыхханда, Кыштымовтыц сидені тастында 
ниик машина «бобик» кӱӱлеені нстіл парған. Ікі хати сагба 
пиріп, машина тохтап парған. Аның ізиинең чабызах сыниығ, тас 
пастығ кізі сых килгсн. Пу машинаның ырахтын килгені чылты- 
ран наахтарында тозын хоостарынаң пілдіргсн. Чабызах кізі, 
тнрлеп парып, ах пладын сығар килген, сырайын, мойнын, чыл- 
тырапчатхан тас пазын мацзырабин чыс сыххан.

Сиденнің ізиинең, хоғдырап ала, аалӌаа удур Казан Устнио- 
вич, пастыр килген.

— О, изсн, изен, Степан Каноевич, — ачых-чарых изеннес- 
кен килген кізінсң. Ирепнер, изеннезіп, удур-тӧдір хол тутхан- 
нар. Казанның холы хара чирге чууран салғаны іле.

— Ниме ит парпрзың, оол?— сурған аалӌы, айаларын хах- 
танчадып.
■ — Помидорларнып чирін нымзатчатхам... ізіг кӱнде чирі ха- 

тып партыр. Че, кір-кір, ханаттыг хус. Синің хан чиріц мыннан 
ырах, ырағох чол ойлаттың... Че, кір-кір. Онис! Кӧрдск, кем 
килгсн...

Огородтац хап-хара харахтығ, сылағай иӱдістіг Казаннын 
ипчізі пастыр килгсн. Аның омазында ам даа ообаан сілии піл- 
дірчеткен, ипти палгаан плат алтынан хойығ чылтырац хара 
сазы кӧрінчеткен.

— Степан?— тацнап парган Онис. Анаң холында тутчатхан 
час укропты чирге хахтап, холын супа пиргеи.

— Сыпан таа Степан! Изен изсн. Чӱгсн чох чӱгӱрік адыцны 
мынчй ырах сӱрдіцӧк но... Улуғ аалчызыц піске, Степан Каное­
вич!

— Урдец кӧрбедім сині, Онисья Васильевна! Алыспинчазыц 
пір дее абахай позыц... Тикке ле чыллар хайынып одырча, улам



па абахапзыц, — Описке холын суна, чоохтанған, кӱлініп ала, 
аалӌы.

Тӱрчедеңӧк олар ӱзӧлен табырах тнмнеен чир столах кистіп- 
де, чайгы пбіӌекте, одырчатханнар. Ибіӌектіц хыры хузух агас- 
тыц хахпазынаң иділген — ізігде ізіг ннмес, соохта соох нимес. 
Тастынаң кбрзе, хахпазы ӱрдең псер чатчатхаига ӧзібіскек тор- 
басха кӧгерче, че памачылаан чирлерінде час чуғы хайылыбыс- 
хапы харах чазы синче чылтыраңнаича. Чир полға агын суга 
ап-арығ чуған сарығ хум чайылча. Чайғы иб ибірген сӱттін 
тадылығ чызынаң тыпчатхан, столда кӧбігінең час сливка ит 
пуруннығ чей саі ыссыратхан. Мында ідн — магазиндегі чей 
іспинчелер. Харағаттын, нирнің, ах пастыц одып тимнепчелер 
чей идерге.

Пай чайғының тӱбі — август ай: табахтарда пысхап поми- 
дорларниң хызыл иді хызарчатхан, узун кискен час тустаан 
ӱгӱрсӱлерніц чызы тадылыг пілдірген. Че нң артых сыйлааны — 
хурутхан иттец хайнатхан чарба ӱгре. Городгағы чуртаста сала 
ундудылған татхыны... Хрусталь ідізектерге урған айран араға- 
зы даа хыринда турчатхан нирге хызамдых кӧріпчеткен.

— Че, амыр-хазыхнац, — иреедін кӧдіріп, сӧс тутхан иб 
ээзі. — Чазың узах ползын, чолың азых ползын, Степан!

— Ізе, — ӱндескен аалӌы, — кӱзіңерге кӱс хозылзын, нзіцерге 
ис хозылзын! Амыр хазыхнац!

Ур пиместең столға сметеи потхы турғызылған, аныц хойығ 
тадылиин пулары іпектец чапсыр сыххаинар. Ирещіер ирееттерін 
іӧӧйлебіскеииер. Анаң очыхтыц одыпа сістеніп, тамкы сыгар 
килгеннер.

— Синніг нимені сииі читсе, тустығ нимені тузы читсе, — 
кибірлеп, кӧӧлӌе пастаан чооғын Степан Каноевич, ол аалӌыны 
сураглабаӌаң оцдайпы кічігдсц аарлапча, иб ээлері, тізең, пос 
чоныныц кибірін тудып, ідӧк кӱлӱктер.

— Амды сӧлеп пирим, Казан, хайдағ сағыс мині чол сӱрген, 
хайдағ кирек синзер ағылған. Истерзің ме? Истер ползац, ис: 
сині кнрексіп килдім, сині апарарга килдім.

Пу чоохты исте ле, Кыштымов ирепчілер удур-тӧдір таңназа 
кбрізібіскеннер, чё пірдсезі сурығ сыгарбаан. Анзы кибірок: 
аалчының алныиа кірбеӌсң. Орта сӧс таппинчатханына, Степан 
тамкызын ікі оортамға тартып алган. Анаң хосхан:

— Миніц совхозымдағы школазар директор поларға хығыр- 
чам. Парарзыц ма, чох па? Чоохта. Пӱӱнӧк. Сағамох.

Степан Каноевич Чарков — хой ӧекірчец «Хызыл чылтыс» 
совхозтыц директоры. Пір чыл мыиың алиында ол пу совхозты 
улуғ изелде холга алған: чылдағы баланс санаӌац комиссия
хазнаа ікі миллион алым кӧр тапхан. Пу киректі оидайлаӌац

кізіні кӧрглеп сыххаииар. Че ол позы сурыпыбысхан. Ноға? Ол 
совхозтын ӧӧн аалы — Салбах. Аида Степан тӧреен, ӧскен, ирте 
ӱреен іӌе-пабазын чыып салган, паза Новоснбирскте партийнай 
школаны тоосхан соонаң агаа, хаіідар ыссалар, апда тогынарга 
киліссе дее, ол ибінзер сӱрееліг тартылцац. Суғлыг кізі сууна 
анланӌац, ибліг кізі ибге айланӌац, тидірлер чонда. Чарков ан- 
зын істі-паарынаң піліп сыххаи. Аннаңар сурыныбысхан. Пӱӱн 
ме, таңда ба, пасхазы чоғыл, хаӌаи-да кирек айланарга. Че 
киріп парған, хырад парған пенсионер полып айланганӌа, ол 
ам даа кӱзін хоратпааныпаң парар. Хомзынып кӧрбес ол, ибінін 
пргіленіп, іріп парған сиденіне, че холына палты-игек алып 
алып, тоғыс идер. Сағын кӧрзе, олох тоғысты итчс нооза ол 
пасха чирде, хомай нимес итче, а ноға ол тогысты нбде итпе- 
чең. Итсе-де, пастап сидік арах килізер. Че Степан Каноевич 
пілген: облисполкомда городтац ырах нимес турчатхан Салбах 
аалны ырах ниместе кӧзідімніг аал паза пӱӱн паарызы чох сов- 
хозты совхоз-миллионер идерге сағыс тутчалар. Іди Степан 
Каноевич «Хызыл чылтыс» совхозтың директоры полыбысхан. 
Сағамғы туста, тізен, Салбахта наа школаның пӱдірии тоозыл- 
чатхаи. Ус хадыл кірпис школаныц улуг туразы пӱӱлӧк, пастагы 
сентябрьға, тимде полар.

— А школаныц пастии хайдадыр? — кӧиі сурган Казан Ус- 
тинович, — Салбахта хас-хаӌаннаң Оркон Петрович Саражаков 
тогынӌаң. Мин аны піледірбін: хомай ӱгретчі нимес, сагыстығ... 
Алай тынаға сыхча ба?

— Чох, анзынаң нимес... — харахтарын орта кӧрбин, чоох- 
гап сыххан аалӌы. — Кӧрчезің, мында пасха кирек: нымзах 
хылыхтығ полған. Коммунист тее полза, кӧпті кӧрген дее, аарны 
кӧдірген дее полза, че хылыгы читпеен пу тогысха... Аның ӱчӱн 
тогызын пос тудыбысхан. Суурыбысханнар. Ағаа хоза, ол... — 
Степан тамаанӌа пілдістіг сиртібіскен. Пазох улуғ оортамнац 
іамкызын тартын киліп, чоогын узгаратхан:

— Некем, анда улуғ алызыглар тимнелче. Амды олацай ла 
школа полбас. Музыкаа ӱгредерлер, хоос хоостирга. Пу тоғыс- 
тац устирға пик хылыхтығ кізі кирек. Мии іди сағынчам. Ан- 
нацар тимнен, ниме-нооңны тибірст, чурт таа сині сағыпча анда.

Прай пу чоох кӧні паза кинетін чоохталган. Итсе-де, паста- 
ғызынац сығара, аалцы килгендӧк, Казан пілген: Степан аал- 
лап килбеен, олаңай андағ ырах чӧрер кізі нимес. Аннацар 
Казан Устинович прай нимее дее тимде полған, че пу чоохты 
ла сағыбаан.

Оннстіц харахтары иріне улуғ сурыныснац кӧрчеткепнер, 
анзы, тізец, чахсы пілген, хайдағ сурыиыс. Днпацар Казан,



ипчізініц хараана удур кӧр полбин, хыйа иткен... Ачых-чарых 
кӧңніліг туста Кыштымов ирепчілер хаӌанох чоохтас салғаннар: 
узах чазыи мында чазирға, мында, тайга чирінде, Аспайда. Ар- 
іыхтаң артых нимедір? Тайга хости, ікі ле хазыңнығ хол ин 
парзан, килген кізее астых таа парарга чарир. Пу тнгір паарыи 
тірепчеткен тасхылларзар ырах-ырах харах тастаза, пірсі-пірсі 
сооиаң кӧрінчеткен сыинар, кӧк салғах чіли, чайхалчатхан ос- 
хас. Оларныц ӱстӱнде, тізең, ах тубаннан, пулуттар хайынысча. 
Алай хаптырыл парганнар ба тасхылларныц тигейіне? Чирі дее 
ис-пайлығ: ац-хус, чистек, миске... Туралар даа мында ӱр
чуртирга пӱдірілген, чух салып тимнеен хузух агас ірібес, тас- 
таң салылған тӧзі пір метрӌе чнр ӱстӱпец, улуғ даа харнын 
кӧртігі халын чатса, саңай чаап полбас. Че ӧӧнінде, мындағы 
чон чітіг харахтыг, ниик азахтыг. Тайгаӌа оолахтар даа чӧредір.

Че тикке ле инмес мындағ ырах чолга сыххан Степан. Ол, 
пасхалары чіли, леспромхозтагы школаның днректорының пик, 
тоғысха сындырлығ хылиин чахсы пілген. Пасха оцдайлығ кізее 
сидік килізерӌік. Пір ле сӧс — леспромхоз. Аспайдагы агас ин- 
дірчец хоных хаӌанох улуг техникалығ. Нидилее апарча тайга* 
зар агас кисчең бригадаларны вертолеттар, план толдырар ки- 
реенде пу хоных пик азахта турча. А пу улустыц паза ацӌылар- 
иың палалары Казан Устиновнч устапчатхан школада ӱгренче, 
ол палаларның хайзы даа чітіг харахтыг, аңнирға кӱстер. Че 
халғаиӌы чылларда леспромхозтың амыр чуртын килген чон 
арағазынаң сайбапча, оларны «бнчтер» тіп адапчалар. Оларныц 
поили тудынчатханы чиит улусха чугып пастабысханы іле — 
андағларнаң харбазығ апарарга кӧп килісче. Пос чоныныц 
араға ізеечілері парох, тӧлін чахсаа айландырарға — улугох 
тоғыс. Ана андағ оой нимес киректернец харбазарға хылых ки- 
рек — Кыштымов, тізең, сыданча.

Паза пу школада позының агас ӧскірӌен чирі пар. Анынац 
устап парча ипчізі, Анисья Васильевна, биолог, чиитте ол агас 
техникумын тоос салған, амды хынган тогызында.

Улуғ сурыныснаң кӧрчеткен ирінзер Онис. Ағаа, пазынаң 
чайхап, «чох-чох» тирі килчеткен. Че ол тапсабинчат.хан. Анзы 
мындагы чонның оңдайы: иреннернін чоогына кіріспеске. Ипчі 
кізі кіріспеен, пілген — бӧи сӧзін Казан хайди даа аннац су* 
рар... Итсе, улуғларнын чооғы хыйға: сугиы кисчетсе, ирің кӧ- 
зіткен чирде кис, че кисчетсе, тирең чирін позың пілін.

Че Степан Каноевич ырах кӧрчеткен. Ол пілген: Казан — 
кӱстіг устағӌы. Хузурухта чӧрерге хынмас. Гіолза, алнында ла 
поларға. Ағаа хоза, хацан адын адап чӧрзелер, хынадыр. Анзы 
кізідец чазырчатхан кӧңні. Че ӧӧніпде, тізең, Степан Кышты- 
мовтыц пу «кӧцніӌеене» ізеіічеткен полған. Аннаңар ол прай

інінӌілестериі систер сылтагны сооиа халғысчатхан. Чоох-чаах 
ла соонаң, наа школаның наа оцдаііын еынап-синеп салғанда 
ла, аалӌы сизіидірген кӧӧлӌе, пілбеечік полып, че хатығ:

— Итсе-де, Казан, аидаг сынағ крапда даа чалгыс ла. Кем 
махха сыгар, кемнің ады адалар, ол наа нимені кӧдір ползаң?

Хайди полчан? Парӌац? Парбаӌаң? Че Степанның, тазыӌах 
чіли, сиртеен сӧстері хап-орта тӱскеп. Казан Устнновичтің кӧн- 
пін ікіпӌілестіг сағыстар тулғапчатхан, Ол пілген: амғы тоғыс- 
та наа, сидік школазар парарга тутиастар, сағамох позыдыбы- 
зарлар, хоных тыытчац сурығларда облаетьтагы саианыс орга- 
низациялар полызар, паа кадрларны — ӱгретчілерні табарын- 
да — облоно, пасха-пасха сурыгларда облисполком хабазар. 
Анзын ол пілген. Наа школаа прай кӱзіп саларлар. Іди нбіре 
полызығ полза, пӧӧс сынағны кӧдір полбас?, ІІӧӧс пазына с.ых 
иолбас? Че пазына сых полза, кемнің ады адалар? А ол угаа 
хынӌац, хаӌан чонда аның ады чахсы адал чӧрзе... Кӧдірілӌек 
чӱрек килер-полар сабланыснац кӧйібіскен.. Сабланыс — тады- 
лығ ииме, кізі иазын айландырча...

— Чуртаста пірее нимс ит кӧрерге кирек саблапар ӱчӱп, — 
чнцчеткен сағысты хайраллаи, ӧрчіліг табыснац узаратчатхап 
чооғын аалчы. — Ағаа хоза, син тоғыс пілчеткен устагӌызыц, 
хозяйстпенниксіц. Сыдирзыи! Хайди даа сыдирзын! Аман ӱніп 
іӱзіріп, кӧӧлӌе хосхан. — А кем харығ полар, піс аны... — 
Степан улуғ салаазм тыргағыиац кічиӌек іпек тооландызин 
чалбайта пазыбысхан.

ПИЗІНӋІ ПАСТАҒ

Чох, иртенінде Анисья Васильевна аалчы кізее амыр чур- 
тастарын, хуюн на чіли, сайбап парыбысханына тілленмееп, 
чалчыбаан. Аның родындагы ипчілер чалахай тудынарын піл- 
челер. Олар кӧп чоохтанмас, тыстанӌых, амыр хылыхтыг. Онпс 
родына кӧктеен. Тыстанчығына ол'уучазыиаң ӱғреиіп алғаи, 
Хара хыс ууӌазы, тізен, чонда ус холынан сабланӌац. Тіккен 
тадар кӧгенектерінің инні-моркамы хара плисте торгы чіпнеи 
хоостаан хоозынан харах кӧӧретчен. Аныи холынац хоостап 
салған сибер тогызы, моркамнар, мелейлер, ам даа областьтағы 
музейде аза-чаза кӧзіділче. Хара плисте ӧнніг торғы чіпнеи 
хоостаан чахайахтары, пӱрлері тіріг ле чіли кӧрінӌең. Анзы 
андағ, агізы ууӌазы ӱгретксн аны ӧи-пасха нинчідең поғо хоос- 
тирға, позыиың пастағы сибер тоғызыи Онис ам даа чыып 
чӧрче: хаӧди за, ол поғоны хыс пала ікі айӌа хоостаан, пу



тоғыс, тізең, улуғ тыстаныс кирексеен. Тоосханда, кізіні мах- 
табаӌац оңдаіілығ ууӌазы, тоғызын чахсаан кӧріп алып, теен:

— Пістің тоғызыбыстың ӧӧні — тыстаныста. Син, тізең, 
сымдах полтырзың. Хуртуйахтарға кӧктеп партырзың...

Аннаңар ба Онис чалғыс кӧріснең дее хыныхсыбинчатхан 
хылиин аалцаа кӧзітпеен. Хаӌан аалӌы иңніне тастаан нымзах 
чызынӌахтығ чайғы ибзер удур кір килгенде, ипчі кізі, киӌеегі 
чіли, Степан Каноевичке ачых-чарых кӱлінген. Анзы, иртенгі 
сӧрӧнге сыырых парып, кӧгенееніц мархаларын мархалап, чоох- 
танған:

— Пр-р, иртснгізі сӧрӧнӧк мында... Итсе, тігі тасхылның ӱс- 
тӱне кӱн сыхханӌа, он часха даа чағдап парча... Урӧк алтапча 
тігі сыннарны кӱніӌек, пістің чазыда, тізец, пу туста ізіргеніп 
тее чӧргей кізі...

Столда хызыл ннр чей пилен. -Ипчі кізі нннк хайынча — 
чірчелерге улуғ тамдых сливке хатханда, сағамох хызамдых 
чейнің ӱстӱ ағамдых кӧрінче. Кӧңнін ізіг нименең ӱтертерін 
чардадып, иреннер чірчелерін амзааннар. Іскеннері улуғ нимес 
оортамнац, ізиин ӱріп одырлар. Чалғыс Онис ле чалғайахтаң 
ічіпче. Ідізін ніске салааларыиаң ипти тудып, ісче, суулада 
тартынмин, тадиинаң. Позы сағынча: итсе, нинӌе чыл чуртап 
салған Казан ипчізінің чирінде, че амғаа теере чейні чалғайах- 
тығ ізерге ӱгреніп албаан. Чірчедец не ісче. Мындағыларның 
анзы родтац родха иарып одырча, чир-сууның ондайы. Итсе, 
городта чей ісчец оңдай — родтыц тацмазы тндірлер. Широлар, 
тізең, чон аразында аалӌыны аарлир, улуғлир кибірінең, тат- 
хыннығ чиистен, пызығ тимнеен чейінең сабланча. Мында ағы- 
рығларны даа им отнаң томнапчалар, іріннеп парған палығлар- 
ны чабал чыстығ сӱрткінең нимес, чс аба чаанаң арытчалар, 
кизілген чирлерні чухнац чапсырчалар... Хас-хаӌаннан піледір 
тайга чоны им оттыц кӱзін, алтын тамырны, баданны хасчаң 
чирлері килген чонға азылбннча... Тамаана кӧдіріле тулғапча 
аны аар кӱннес, аннаңар сағызында тӧреен-ӧскен чирінің арты- 
ғы. Че тызынча Степан Каноевичке тіп халбастаң:

— Снн, хыйға кізі, хайдан килгезің, андар айлан. Амыр уйа- 
быс амырох халзын. Піс хайди чуртаабыс, ідӧк чуртирбыс! 
Піске мында даа чахсы!

Че пу сӧстерні, ол позох пілче, Онис аза чоохтап пирбес. 
Сағызынаң халар. Анзы пу чир-суғларныц паза пір кибірі — 
иреннернің оңдайынаң поларға. Іӌе сӱдінең сиипче ипчі кізее 
иреннерні улуғлиры, хайди за, мында, тайға чирінде, семьяны 
ир кізі азырапча, семьяға ир кізі чох сидік килісче. Паза хайдағ 
семьяға ӧкіс халарға киліссе, иреннернің тоғызын оолларның 
улии ирте кӧдірче: аңнапча, хузухтапча, одың тимнепче... Анда-

да іче кізі оолғын улуғлап столға одыртадыр, чейні дее пурна- 
да ағаа ур пирче, пасхаларына — соонаң. Андағ кибір.

Аннаңар Анисья Васильевна хылыхтанмаан, сағаан, хаӌан 
иреннер анынац ікінӌілес чох нандырығ сурарлар. Че сурзалар, 
ниме тир ол? Пит, чоохтабас сағынған ондайынац «Хайдаң кил- 
гезің, андар айлан». Ол сизінчеткен: ирінің харах оды даа чиит 
пілдірібіскен, харахтары чылтырапча, кӧнні кӧдірілібіскен. Ан- 
зы тиктең нимес. Казанның сағызын чапсых ла нимс ти- 
біретче, че тибіретсе, саңайға. Андада ол прай хайиин наа нимее 
салча. Аннаңар алӌаастанмаӌац ипчі кізініц сиргегінең сизінерге 
харасча Онис — хайдағ сағыстар тутча ирі, че ам даа чӱрее 
чахсаа ізенчеткен осхас.

— А син чн, Анисья Васильевна, ниме тнрзің? Парарға? 
Парбасха? — Онистің сағыстарын кинетін ӱзібіскен Степан. — 
Хығырчам мин сірерні андар. Пілчем, уйа салған чирдең оой 
нимес тибіренерге... Че кемге-де наа школада тоғынарға кирек 
нооза. А Казан пу тоғысха чайалган кізі. Ағаа хоза, наа ниме 
нооза, уғаа хынығ тоғыс. Сағаа даа анда тоғыс табылар. Анда 
чир тамахтары ӧскірер опыттар итчең оңдай пар, производ- 
ственнай бригада, анынац устачаң кізі кирек. Школада пар- 
никтер пар, теплица. Школаның даа тастын-істін чайладарға 
кирек, ағастар, чахайахтар одыртарға — роза, георгиннер, гла- 
диолустар. Син анда ідӧк кирексіц, Онис! Син маңат биологсыц 
нооза, чирге чӱреец саларзыц, мин пілче-ем. Ол тоғысха сыдир- 
зың! Андағ нимедең хайди хыйа турӌаң — экспериментальнай 
школа! Белгородтац ағылған опытты сынап кӧрербіс. Олғац- 
нар музыкаа ӱгренер, балет, фортепиано, баян, домбра класста- 
ры азарбыс, хоос хоостирға ӱгредербіс, графика, живопись 
класстары идерге сағыс пар, электромузыкальнай инструмснт- 
тер садып алдыбыс, паза кӧрзең, позыбыстыц бернестерін ӧс- 
кіріп аларбыс. Сизінчезіц ме, Казанға иңні кӧдірӌең тоғыс 
габылды, а ол, тізең, пу тоғысха чайалған кізі...

Іди чоохтаан соонаң Степан, имці чіли, Онистің харахтарын 
сиргеп сыххан. Онис чалғайаан хыйа турғызыбысхан. Анаң, 
тӱрче сағынып, теен:

— Піс сағын кӧрербіс, Степа... Ацӌы тайғазар тирігліг 
сыхчаң. Че тус ундуп салза, астачаң,.. — іди тіӌең ууцам. Прай 
кирек — туста. Хайди-піди тус кирее ундудыл парбазын!

Я, пӱӱнгі кӱннің чӧрізін тохтат полбас, полар ннмее — по- 
ларға, иділер нимее — иділерге. Амды, ол Аспайдағы кӱннең 
ікі чыл иртіп парғанда, Казан Устинович сизінче — Оиистің 
сӧстері сын полған: нӧӧс Казан Устинович, тайғазар ацнап 
сыххан кізі, ибде тус ундуп салған? Аңнап алған аң-хус иді дее 
пар, че тустап полбаста, хайди тамах идерге аны? Хайдадыр



ол «туе» — аның сыдамағы, кӱзі, сындырылбас хылии? Хайди 
амды андағох сындырылбас хылыхтығ Орконны сындырып 
аларға, пирбеске ағаа Дннаң андар школаның, коллективтің, 
ӧӧнінде аның, директорның, авторитедін типси пазарға...

Читті ол тус, хаӌан Степанның чарадиинаң турызарға ки- 
лісче: харығ полчатханнарны тырғах пазынаң чалбайта пазарға. 
Че идерге кирек аны пӱӱн... Хыныхханның хыӌаан ам ханды- 
рарға, сооиаң орай полар... Чох, ікінчілес чоғыл, ол орта итче, 
орта!

Казан Устинович столынац табыраанӌа тура хонған. Чо-ох, 
ол позын пазындырарға пирбес, чо-ох, адын уйатха суғарға 
пирбее...

Узучаң турада Онистіц хайынғаны истіл гіарған: иртенгізі 
чағдап килген, пӱӱнгі кӱн пасталыбысхан. Сағынып одырарға 
мац чох, тоғыс кӧп. Казан школазар тиренібіскен.

А Л Т Ы Н Ӌ Ы  ПАСТАҒ

— Ырко-он! — аныц сағыстарын ӱзіп, истіле тӱскен нымзах 
табыс. Кистінде ниик хаалағлар истілген. Анац іӌезініц ниигезек 
холы чирде чатчатхан, адай теерізінең тіккен пӧриин пазына 
кизіртіп салған. Олох туста пазына даа, чӱреене дее чылығ пол 
парған. Итсе, аннаңар даа — іӌезі ундудыл парған пӧриин па­
зына кизіртіп салған, итсе, аннаңар даа — іӌезі кӧӧлде аннаң 
хости тӧгее одырыбысхан, итсе, амға теере ол анынаңар, хыр 
саабысхан улуғ частығ гюзынаңар, кічігдегі чілн, тапсабин, 
сыынмин сағыссырап чбрче. Сағамғы туста даа андағ. Аның 
улуғ семьязы иртенгізін прай хада азыранарға одырыбысхан, 
ічезі ле ол чохта истенмеен. Иргі тоныӌаан на тастанып, тасхар 
сыға халған. Анда, сиден хыринда, Оркон пайаадаң одың оот- 
чатхан. Ам, тізец, сағысха пастырып, тӧгеде одырчатхан,

— Ыркон, чей ізерге парааң, — чоохтанған іӌезі. Иңніне 
тастаан тонычааның пір холы-нии чыл париған, аныц алтында 
иргі тадар кӧгенектің хоостааи ээні кӧрін парған. Оркон са- 
ғамох чыл париған тоныӌаан орталап пирген, тапсабин, икіп 
салған, «че-че, парааң» теені полбас па за... Че іди дее теен 
полза, олар тӧгедең турбааннар, одырғаннар тапсаспин.

Чейдец пӱӱн мацзырас чоғыл, іӌезі анзын гіілгснӧк. Оркон 
Петровичтің пӱӱн ӱзінчі ле урогы, школазар он часха ла орта 
парар. Ам, тізең, сигіс ле час. Ана, сынап таа, кӧзенектегі 
хаалхауахтаң истілче: радио сигіс час саапча. Москва курант- 
тарының сыңырос ойыны истілче...

А мына амох аның «чоны», Оркон семьязы іди хынадыр 
адирға, кем хайдар тараглап парар. Ана, сыххлап одырлар:

— Пабаң, сип пӱӱн пазох ӱр поларзың ма школада? — 
кірлес-пасхыстарынӌа пӧзік тахаларынаң тазылап, сурча 
Тамираӌах. Чӧрізінде ол ниик хара тонычаан мархалапча.

— Ур полба, чебе, мин сағаа пуловерні палғап тоозам, кис 
кӧрерге кирек, анац пір хынығ ниме чоохтим.

Пабазыныц нандыриин даа испин, ол сиден ізиин чаабысхан. 
Парыбысты... Тамира, пик пӱдізіне читкен хыс, амды пӱдіріг 
цехта мастер полып тоғынча. Тоғынған чирінде прайзы хаӌаиох 
аның пӧзік тахаларына паза узун сырлаан тырғахтарына ӱгреи 
парғаннар. Пӧзік нимес сыннығ, чуға сӧӧктіг, джинса станнығ, 
иңніне ниик ле хызылған сумкаӌахтығ хыс тоғысчы чон ара- 
зында хачанох пос кізізі пол гіарған. Пастап кнлгенде, чон сы- 
быранғанох, моднай тіп, че ол, тізең, ӱр дее полбаанда, цехта 

'  пос кізізі пол парған. Іди иргі оіщайлығ турада иргі ілгӧрлер- 
нец хости телевизор алай стереомагнитофон турыбысса, кізі 
хараа ідӧк кӧнік парча. Чс іди дее полза, аның нымзах харах- 
тары, ніске сырайы хатығ табызынаң хайди-да киліспинчетчең. 
Табызында хайдағ-да тимір истілчеткен, аннаңар кӧбізі тоғыс- 
чылар, аны хоостыра гіолып, сӧзін нимее .салбин полбаӌацнар. 
Шоферлар даа, плотниктер дее, штукатур-маляр ипчілер дее 
чиит хыс устапчатханына кбнік парғаннар.

Анзы пабазыньщ кӧңніне кірче. Хайди за, кӧбӧк сағыс сал- 
ғаннар олар ипчізінең хыстары чоннац тартыспас, ниме идерде 
чубанмас, пастыхтарға пастыртпас ползын иде. Кічігде Тамнра 
кізі аразында чідірін парӌаң, тідінмес полӌаң. Чуртаста, тізең, 
андағ кізее сидік поларӌых...

...Сенекте ниме-де хоғдыри тӱскен. Полға тимір тӱскені истіл 
халған. Кӧнек сығдырааны ба хайдағ... Олох туста Орконныц 
харахтары нымзап парғанар: анзы ооллары. Сағамох сенек
ізиинде тыыпчатхан пӱдістіг оолғычахтыц кӧгліг сырайы кӧрін 
парған.

— Па... — ӧрчіліг тапсаан кӧгліг сырай. — А мин пӧгіп 
алдым, позым пӧгіп алдым! Ферзь читі Эф! Ура!

Хыйын кис салған пӧрігіӌеенін паа пір хулаанда ла салбан- 
нап чӧрче. Пірсін ӱзе тартып салтыр. Зк, тонындағы хаптырӌаа 
чоғох полар, неке, сағын салған, кічіг оолғын кӧре, пабазы. Кас- 
карнын тӧӧле пірее нимезі сайбағ поладыр. Пірееде мархазы 
читпинче, пірееде тоныӌаан талап килче. Пу пала прайзының 
аразында аринӌа чылыңнос, хылии уғаа табырах, чӱгӱрікнен 
чӧредір. Нога-ноға андағ пала. Сигіс класста ӱгренче, че кічіг 
тузы ам даа сыххалах. Че пір саринаң, сағынча Оркон, пу пала 
прай нимені нозы идерге харасча, пастаан нимезін тооспин

халдырбас. Анзы хомай нимес. Кичее ідӧк: шахматнаң иреелен- 
ген. Хайди тіді, Шумовтың ікі хаалағлығ мады. Киӌее орайға 
теере одырған. Пӧк полбаан. Че пӧк полбинчатса даа, пірдеезі- 
нең полызығ сурбаап. Гіозы ла. Шахматтары іди хона турған- 
нар столда.

— Па, пір дее сидік шімс полбиндыр, — ӧтіг тапсагіча Кае- 
кар, — Ферзь читі эф! Хайди сидіксінгем? — чӱрексіпче оолғы- 
ӌах.

Иртеннең Каскар, кӧгенеен мархалап, шахматтарнаң тур- 
чатхан.

— Орайлат саларзың, Каскарыӌах,— маңзыратхан аны ир- 
теннен. ічезі. Че мынзыныц харахтары анда ла.

Амды, тізең, ӧрініс чӱреене сыыспин тур ба хайдағ.
Каскарның кнстінең пӧзік сыннығ чиит оол кӧрінче. Анзы 

Антон. Иң улуғ ооллары. Ағбандағы ӱгретчілер тимнеӌең инсти- 
тутты тоос киліп, ол амды гіуох школада тоғынча. Физнк полча. 
Че хайди ағаа оой нимес киліс парды — итсе-де, чуртас оой 
пимс ннмес нооза — ағаа Каскар ӱгренчеткен класстыц устағ- 
ӌызы поларға кнліс парды. Ой-ой! Хайдағ ӱлӱс тӱсті ағаа. Арин- 
ӌа ол классты тыс пілбес туцмачаа прай ардат салча, іди ле 
киліс парадыр, пірее ойын-сайбағны Каскарох сағьінып алча, 
харындазына, тізең, нандырығ тут...

— ХахтаІ — устап парча Антон.
Кӧйтік кӱлімзіреп, Каскар харындазының пилін хахтапча. 

Пірее-пірее пурнынаң сім тартынча. Хайдн-за, тонның товары 
хара нооза, сағамох арығлалбинча.

Оларға кӧре, пабазының чӱрее-хараа чылыпча: прай ниме 
пілдістіг — харбаза халарға маңнанғай ооллар сенектс. Итсе- 
де, иң киліскек чир: іӌезінің хараанац чӧре халғаннар, пабазы- 
ның хараана ам даа кӧрінгелектер.

Анда-мында ағарта чызылғанӌа сумкачаан холында чайхап, 
Каскар, аачазынзар ӧткін пае киліп, хулаана мӧкейіп, кӧӧлӌе 
сыбырапча:

— Аача, пірее татхыннығ ниме пызырарзыц ма. Кичеегӧк 
чіли, чӧбе. Чарба ӱгре хайнатсаң, мында-ағ сӧӧк мини полар, 
я? Салдирбын.

Анац ол кирі инейнің тырысхахтаныбысхан наағын охсан 
киліп, табырах пазытнаң харындазыныц соонац мытли халған.

Ооллар парыбысхан. Сиденнің тудазы ла ӧтіг чабылған. Пу- 
лары одырған тӧгеде ідӧк одыр халғаннар. Тапсаспннчалар. 
Оркон Петрович улуғ оолғы Антоннаңар сағыс тутча. Мынзы 
кічігдең сығара амыр хылыхтығ, маңзырабас, пазымнығ полған. 
Школадац килзе, андар-пеер ойнирға чӱгӱрбес. Азыранып алар, 
азыранған чірчелерні чайыбызар, тасхар хазаа арығлан хайын

килер, анаң книга тудынып, тымыл парар. Сигіс классха Мрген- 
де, «Наука паза чуртас» тіп журналны библиотекадаң. тазып 
сыххан. Сурығлары тоозылбас.

— Пабаң, Бирмундскай треугольник сынап пар ба? Тун- 
гусскай метеорит сынап пасха планетадаң килген ниме бе? 
Майя чонның тілін хайди оңнап алғаннар? Лазер сустың кӱзі 
ннмее тиңнезер?

Отыс чазына чагдабысхан ир — оол ипчі аларға ам даа са- 
ғынминча. Хысхызын палаларнаң саналығ чыларға парыбысча, 
чайғызын оларнаңох хада — турпоходха. Ур ниместе, чоохха 
киліскенде, ипчі аларға кирек тібіскен пабазы. Хаӌан-пірее 
мацнанғайбын, хол сапхан пірсі. Хынған хызы пар ба ни, са- 
гынча амды Оркон. Піреезінең пічік алысханы пілдіртпинче, * 
клубха хайдар киноға ла парча, оолларнаң кӱлеттсп чӧргені 
чоғыл. Физика кабинедінде оох таа, улуғ даа палалар толдыра 
поладыр. Постары піліс сыныхтаӌаң кічидек чарығастығ чарды 
идіп алғаннар, аймах-пасха самолеттарныц, корабльл,арнын 
тасты-кӧрімі тасхахтарда толдыра. Чоохтарында редукторлар, 
проводниктер, электродтар. Техникаа чарыдылған книгалар тас­
хахтарда сыыспинча. Харындазынаң хада Каскар андох. Анзы 
хомай нимес, сағынча Оркон. Угренгеиі пай, аннаң артых. 
Анынаң хости кічни дее сан пӧгерге кӱс. Че Каскарнын хылии 
саңай пасха: амыр одырбас, тыс пілбес. Каскар — орай пала, 
иркечектері. Майра ипчізі сағыссыраӌац: улуғларыбыс тарап
парза, турабыс пала чох ээн пілдірер, сӱслен чӧрербіс пулуңнац 
гіулуңа. Амды, тізең, кічіглері дее ікі-ӱс чылдан армияа пары- 
бызар. Хайди табырах иртче чыллар...

Кірлеске иптіг тонан салған Майра сых килген. Албыға пӧ- 
ріктіг, тӱктіг тоннығ, хара сумказы чабылбинча: пічіктері тол­
дыра.

— Че, мин паримох. Азырал сооп парар, кіріңер, азыраны- 
ңар... Іӌен, син ноға ниик чӧрчезің? Пиліце соох кір парар... 
Оркон, партийнай чыылығ пӱӱн пис часта ба? Парар алнында 
чадып ал — сырайың сарығ кӧрінче ноға-да...

Анаң холындағы часызына кӧріп ала, мацзыри сиденнін 
ізиинзер пастырған:

— Ок, мына, орайладарға чӧрбін. Парим... Ічең, сепарат 
ідізін чуурға мацнанмаам...

Таң атса, кӱн сығадыр. Часхы кӱннің чылыпчатхай сустары 
ам на кізі сырайында пілдірібісті. Оркон кирі ічезінең хости 
читіре хуластабаан одың хыринда одырғаннар. Одырчатхан 
тӧгелері хуруғ, пір ле сари чазалган. Оларның алнында пик 
иділген аркутта паза пір тӧге чатчатхан, хазалбаан, хуурта 
тартып парған ағас хыртызы анда-мында кӧгемдік. Пу тӧгені

игирге тимнеп салғаннар. Ибіре наа ла игеен торыспахтар. Чар 
салған одыңнар, пыс парған дыня осхас, сап-сарығ кӧрінчеткен. 
Одыңнар хыринда, чирде, кирі адай чатчатхан. Ады Бабай. 
Кічігде Каспар адайын узун хара тӱгі ӱчӱн Бабай адап салған. 
Ідӧк халған. Амды адайнын кӱлӱк харахтары «прай. ниме си- 
зінчем» теен осхас. Піс синнең, Орион Петрович, кнріпчебіс, 
чыллар, чыллар...

Иртен сай одыц оотчатса, прай кізілердец чазырчатхан Ор- 
конның сағызын сизіндӧк по таң. Адайның харахтары кізінн 
ле осхас. Удур кӧрчетсе, «орта-орта, хыйалыца тирінерге чара- 
бас, тоғырланганың орта» теен осхас. Анзы сын чох па, че 
Орион Петрович ноға-да Бабайға ииртінче.

А хыйалы анын мындағ. Иртен сай ол одың чарӌац. Хал- 
ғанӌы чылларда анзы нибірге иір парган. Пірее іиі чылӌа, неие. 
Саназа, шнола днренторынац сығыбысханнаң пасти...

Амды пос тузы хоозылыбысты. Іди ол «чонына» чоохтидыр. 
Че ӧӧн сылтаан Орион позы ла пілче: ағырығ чӱрее. Кӧбднн
виноград чирге ииреи тіпчелер имӌілер, че аны хайдаң аларзын 
Сибирьде? Аннаңар одың оодам. тіп, сағын салған ағырығ нізі. 
Чӱрееме иӱниіц сай гимнастииа полар. Арса, Ағбандағы боль- 
ницазар хатап парза, иардиограмма итселер, нмчінің иӧңніне 
кірер. Халғанӌы тустарда иӧңніне иірбинчетиені іле. Полған на 
сай Сергей Сергеевич агаа, чазыттығ хыр сабысхан састығ имчі, 
кӱлінерге иӱстеніп, чоохтидыр...

—  Атхан ух айланмацаң, алып иізі чалтанмаӌаң.
Аннаңар Орион Петрович иртен сай одыц на чарчаң. Майра 

пастап таңнаӌаң: хайди аныц ирі, нимені азынада нт салӌаң 
кізі, хысхызына одыц тимнирге иӱстенмеен. Тоғызы даа ион не: 
ооллар игепчелер, пабазы оотча, іӌезі хызынаң одыцнарны ху- 
ластап салчалар, шиапха ннп-азах чілн. Кізініц наахтары кӧйі- 
бісче, пилі истіг сыстапча, холлары чапчаң, ннин. ӧӧнінде-де 
Майра «чоннаң» тоғынарға хынадыр. От саапчатса ба, чнр та- 
маан суғлапчатса ба, наа мылчаның хырннда ба — уғаа хынӌаң 
кӧрерге, хайди оолларныц час нді тоғысха чазылча, тыыпча, 
хайди торсылаңнапча айалары, хайди маңзырабин азыранчалар 
олар тоғыс соонаң. Аннацар пу семья хачанох ӱгрен парған 
прай нимені хада идерге. Кинетін не одың ииреенец Орион 
чалғысхан на порастан сыххан. Игирге ле ооллар игеӌец. А 
одың чарарға пірдеезіне пирбинібісиен. Позы ла. Хонӌыхтар 
сурзалар, зарядиа итчем тіӌен. Ипчізіне ідӧи. Оолларға — иӱзім 
сынапчам, халды ба иӱзім. Анан торыспахтарны тимнеттірчец. 
Таңда одың чарарға ииліспес тіп, хорыхчаң.

Че пірсінде Майра, нрінің пиджагын оңдайлапчадып, ізебі- 
нен печатьтығ рецепт таап алган. Латинсиай бунваларны нпти

хыгырып алғанда, чӱреене соох кір парған: андағ аар нмнең 
улғаадыбысхан чӱрек ағыриин имнепчелер. Анда ла ипчі кізі 
прай нимені сизініп пастаан. Школа киреенең Ағбанзар пар кил 
турчац Орконы еынында имӌілерзер чӧрчетчең одыр. Че ағыриип 
пір сӧснең дее аспаан. Че ноға? Майра чахсы пілген: ирі тиктең 
іди итпес. Хайдағ-да улуғ сылтағ пар. Че хайдағ? Пірсінде 
ибіре-ӧтіре сағынған чооғын пастап кӧрген. Че ирі, кӱлімзіреп, 
саба сағынчазыц теен. Мин ам даа чиитпін, кӱстігбін, хазыхпын. 
Андағ сағысты таста.

Андада Мария Ивановна пуох аалда чуртапчатхан Сафьян 
харындазынзар туюххан чӧптезерге пар килген. Ол сыынаң Са­
фьянный тракторы арығдаң пірее-пірее пилен тӧгелер еӧӧртеп 
килӌең. Іди торыспахтар тимде ле полӌаң,

ЧИТІНӋІ ПАСТАҒ

Аспайны тастап, Салбахсар парарга Онис прай чӱреенеи 
тоғырланған. Аалчыдац ачых-чарых анымӌохтасхан даа полза, 
хараанда ах-тик пол парғаны іле. Чей ізіп алған соонда, Степан 
Каноевич чоохтаан:

— Искенің — хулааңда, кӧргеніц — харааңда. Пар кил, 
Казан, наа чирні кбр кил. Кӧңніңе кірбезе — тарынмаспын, 
чӱрееңе чатса — ӧрінем.

Табырах тимнебіскен Анисья Васильевна ирін ырах чорыхха, 
ікі ах плат, ізепте ал чӧрчең шахматтар сух пирген. Пу шах- 
маттарнаң Казан чарылыспинча, хада ла ал чӧрче, школада даа, 
ибде дее, субботникте дее, кӧрзең, тынағ аразында, нптн оды- 
рып алып, пу магнит хоостыра тудылчатхан ах-хара фигура- 
ларнаң айғасча. Арғыс табылбаза, чалғызан даа ойнидыр. Ізе- 
бінең книгаӌах сығар килче, хайдағ-да комбинация пӧкче. Шах­
мат — Казанның хаӌаннаң хынӌаң нимезі. Хайди-да иртенӧк 
ол, ииргізін Ағбанзар инчеткен поездке маңнанарға сағыс ту- 
дып, кӱнӧрте, тізең, ол-пу сурығларнаң районзар кірем тибес 
нарыбысхан. Че кинетін обед тузында ибінзср кил тур. Ниме 
пол парды, чапсаан ипчізт. Хырыхча километр нандыра килген 
одыр — шахматтығ хызыл книгаӌаан ундут салтыр. Хызыл 
книгачах пӱгілген чирде харахха пілдіре чызыл парған, че Ка­
зан уламох ағаа хынча.

Ирін чолға тимнепчеткен Онистін сағыстары мындағ полған: 
пар кнлзін Казан Салбахсар, кӧр килзін позының хараанан 
прай оңдайны, харахха пасхачыл чазы чирін, пасха кізілерні, 
пасха школаны. Аспайдағы школазы районда чахсы санда, чыл- 
даң чылға улуғ кӱс салып алған чидіглерін, ӱгретчілернің кол-

лективін, аң-хусха, чнстек-мискее пай чирін андағызынан тиң- 
пестірзе, кӧрерге ынабиныбызар... Салбых чазыны сағын килзе, 
ноо чахсызы? Чоохтидырлар, Толадай хазындағы арам тирек- 
тсрні хас-хаӌанох ат мӱнӌец чон сарчын идерге кӧніккен. Соонаң 
иб-чурт салған анда атты ӧӧрнец тутчац чон. Кӧнніне истіг піл- 
дірген полар ол чир: пір сарннаң тирең ағын суғ, нымырттығ 
арығлар, пасха саринаң — чалғайах чіли, Сойан тағларға чн- 
тіре чалбах чайылған чазы. Чылғы суғарчац суу — тосхымнығ, 
оттачаң чнрі — алғым. Ол сыынаң кӧбӧк тӧл алызып, кӧбӧк 
чыл чылызып парчатхан. Амды, тізең, Салбых чазыда табуннар 
ла нимес, че «Хызыл чылтыс» совхозтың саиы-пазына чнтпес 
хойы оттапча. Аттар даа амды арам-арам, тын, на кирсксібинче- 
лер оларны, кӧліге ле паза тун пайрамдағы чарысха.

Прай пу нимеденер Онис чахсң пілген. Кыштымов ирспчі- 
лерге Салбыхта ааллирга-тойлнрға килісчен пірееде. Че нац 
париза, ‘Онис чирінзер ниик кӧңніліг маңзыраӌац: ікі-ӱс кӱн дее 
аразында тайға чиріне сағын парӌаң. Табырах Аспайзар. Мын- 
да ағаа прай ниме кічігдең сығара чӱреене чағын: пик сабысха 
кӱӱлсп, а.ахтапча хузух ағас, анаң киліп ӱстӱңе, нацмыр чіли, 
тоолапча хузух торымнар (пазыцны ла хыйа тут). Сапхы он 
хати ла и-нхтаза, мына сағаа кӧпен оды кӧксің сннче... Че анда 
чи? Покос оды чирдең мунӌи-иӌах ла турча, арығлар даа арам- 
арам. Ағаа хоза, аал хысхы чиллерге аза-чаза, удур мӧкейс ле 
парарға чарир.

Андағ сағьістарға пастырчатхаи Онистің чӱреен ізеніс чы- 
лытчатхан. Ол позы позын ӱтертчеткен: чох. кірбес Казанның 
кӧңніне чазы чирі, ол ікінӌілес чох сағыстығ айланар паза 
оларның чуртазы олох опдайнаң парып одырар.

Анисья Васильевна улуғ чурттың тураларынча пастыр пар- 
ран. Истіг, пай. Диванда узун хыллыг хыдат палазы, стенеде — 
улуғ хоос кнбіс, дуб ағас стенкада — ніске хоостығ хрусталь, 
гаражта — хара «Волга». ІІиме киректір кізее паза?

Ниме киректір? Ниме киректір... Онис улуғ тымыбысхан: 
амды ирепчілер палалары чоғылына ӱгрен парғаннар. Хайди 
ядер зе, ағас индірӌең аар тоғыста чиит ипчінің істі сайбал пар- 
ран. Чаа соонац леспромхозта иреннер чидіспеӌсң нооза, че 
гіланның пазына сығарға кирек полған. Соонац аны ағас техни- 
кумынзар ӱгренерге ызыбысханнар. Ол чылларда крайдаң кил- 
ген комиссия чир хыртызы изелчеткенін, эрозияны, таап алтыр, 
улуғ Сыын таға хорғыстығ полыбысхан. Че оңдайын пілӌец кізі 
пу арада чох полған. Килген чон тудылбачац. Іди Анисья Ва- 
сильевна ӱгренерге парыбысхан. Анынаң хада парғаннар Сапин 
Стигешева паза Паша Фсйерман. Павел амды леспромхозтын 
директоры полча. Амға теере уйатча Онис Пашаның сизіктіг

кӧрізінең, итсе, анзы орта: олар хынысхан даа ползалар, ирге 
чиит хыс ағаа нимес, че пу чирге килген ӱгретчее парыбысхан. 
Амды ла, чыллар иртізіп парганда, ипчі кізі чииттегі хынызын 
прай чӱреенең айапӌа. Паша тідінмес полган анынаң. Иркелет- 
се, кӧӧлӌе ле хуӌахтап, аның иңнілерін паарсастығ сынбачаң, 
охсанза даа, ирнілерінең сала ла теертчең. Че хыс кізее пик ху- 
чахтас кирек полған, кӱстіг хол... Аннаңар ба Онис кинетін 
Казанға парыбысхан. Ікінчі ле хати анзы аны ибінзер ӱдескен, 
че хаӌан кӱстіг хуӌахтап кйлгенде, хыс кізі тоғырланмаан.

Чыллардаң ирінің ӱлгӱзі пиктелібіскен. Хатығ хылиин Ани­
сья Васильевна соонаң на сизінген. Ибде дее, тоғыста даа ікі 
^атабас, че аның хоостыра иділбеен полза, тарынчаң. Аннаңар 
аның табырағын ипчізінің тыстанызы ла чиңӌең, ідн полбаза, 
ссмьяның амыр чуртазы сайбаларӌых.

Онистіц сағызын пір кӱн тартыпча. Соох кӱскӱ кӱнде ол 
Хызылчар больницадаң айланған. Айланып, иріне улуғ ачырға- 
ныста пала таап полбазын асхан. Тігізі, тізек, ипчізінін ицні- 
лсрін пик хабыснац тудыбысхан, анаң ноға-да ағырта сілігібіс- 
кен. Мынзы «ох» ла теен.

Ол сыынац Казан ипчізіне паарсас чох тартынӌаң. Анын 
кӧңні алызыбысхан, соох кӧрізі чӱреене читчең, оох-теек ниме- 
нің ӱчӱн тарыныбысчаң. Хайди-да кӧгенеен тастап пирген, 
читіре арыт салбаан осхас пілдірген полбас па за? Че палалар- 
дацар паза пір хати даа чоох тутпаан. Сағызында школа кирек- 
тері ле полған осхас. Тоғыстаң кӱнніц сай орай килчең, че кил- 
зе, орта харааға теере книгаларынац тессчен. Ур ниместен аны 
школаның директорына кир салғаннар. Че тоғызын ол хатығ- 
ланыстаң пастаан: ӱгретчілер, урокка алай педсоветке орайлат 
салзалар, пыросынып, пічік пасчаңнар, чс піреезі ікінӌі хати 
орайлатса — приказтар учухчаң. Уроктарның конспегінде сала 
ла алӌаас итсе — чыылығда ӱзӱрілчең, пионерлер сборын хомай 
иртірзе — хатығлас. Онис ол тусха леспромхозтаң парыбысхан 
полған, биология уроктарын апарчатхан. Аннаңар ағаа прайзы- 
наң сидік килісчең. Казан Устинович ипчізін улам хатығлачак.

Пірсінде ибде чей ізіп одырғанда, Анисья Васильевна ирі- 
нең сурған:

— Казан, син ноға андағзың?
— Хайдағ? — орта кӧрген хараана Казан.
— Хатығзың... Чоннаң нымзах арах кирек, чахсыдаң...
— Нымзах арах? Нымзах арах, я, че нымзах нимес. Прай 

ниме дисциплинадаң пасталча. Дисциплина тут пілцең ӱгретчі- 
лер ӱгренӌілерін ідӧк дисциплинаа ӱгредерлер. Прай нимені ту- 
зында идерге кирек. Че итчетсе, сала-сула нимес, чахсаан идер- 
ге. Пасха ондайнаң оңнығ ниме сыхпас.

Аның чооғы сынох полған, неке. Ус чылньщ на аразында Ас- 
пайдағы ортымах школаа августта иртчсн ӱгретчілер чыылиин- 
да холдаң холға чӧрчец Хызыл знамя пнргеннер. Амды ол 
Хызыл знамя чылдаң чылға школада турча, холдаң позытпаан- 
нар паза. Кӧп ниме алыс парған пу чыллар аразында: иргі 
школада амды интернат паза столовай, табырах пӱт парған 
хости турған пӧзік кӧзенектіг наа школада химия, физика, 
литература кабинеттері. Оборудоваииезі — техниканың хал- 
ғанчы сӧзі. Итсе-де, химлабораториядағы кии арығлаӌаң шкаф- 
ты ӱрӧк оцдайлааннар. Директор аны хайдац-да Хызылчардац 
тааи килген. А лингафоннай аппаратураны ікі чыл кілсп чӧрген.

Хайди андағ кӱснең турғызылған тоғысты тастабызарға? 
Сыннац даа, хайди Казан ипти парчатхан школа чуртазын халғыс 
парыбызар, тастабызар паза прай нимені пазох нульдаң пастир? 
Паза хайда-да анда таиыс нимес коллективнең, пасха чоннаң, 
ыраххы чазы чирде?

Итсе-де, хайди килісті чуртаста: Пашаа пнрген сӧзіне турыс 
полбааны позынаңох тогыр анланча. Амды, тізең, ағаа тӧреен- 
ӧскен чирінең, туғаннарыиаң, аалынаң чарылызарға килісче. 
Мында, тізең, хайди чуртаан чои, олох овдайнац чуртир, хайди 
часкалығ чуртааннар Фейерманнар, ідӧк чуртирлар пала-пар- 
хазынаң, семьязынац. Сапнн Павелге тӧртінӌі палазын таап 
пирген, палалары даа оларныц пірсі пірсіне тӧӧйлер: хара сас- 
тығ, от кӧк харахтығ. Улуғ оолғылары Казимир амды студент, 
Ленинградтағы ағас хозяйствозыныц Академиязында ӱгренче. 
Гіолған на аның килгені — улуғ ӧрініс пу семьяда. Ол тустаң, 
хаӌан Сапин, Описке кӱлчеткен чіли, Павелге пар салғаннац, 
Анисья Васильсвнаның харахтары ус гіарған осхастар. Ниме 
халған агаа чуртаста? Тоғызы ла, туразы ла. Амды ол, кӧӧк хус 
чіли, уйазын на чазапча...

Аар сағыстарға пастырт парған нпчі пазох прай тураларын 
ибір кӧрче. Чалахай кӱннің сузына хрусталь ідістін сӱлейкезі 
чалтырапча. Мына прай аның пайы: хрусталь, кибістер, машина. 
Че чоғыл пу турада хыныс, паарсас, пала-парха. Чазалған ибі 
агаа ээн пілдір парған. Ол, сабыхсып парған чіли, иңнілерінең 
чыырыла тартынған. Казаннац хости сӧрӧн чуртнрға. Амды 
ла пілінді. Ирінің ӧӧн сағыссыразы — тоғыс, грамоталар, саб- 
ланыс. Ипчізін, тізең, олацай ла кирексіпче. Тон чіли, соохта 
тооп парбасха, алай суғ чіли, сухсабасха.

Онис чылтырац, дуб ағастаң иділген серван-Гтың ізниӌеен 
ачып кӧрген, тасхахтаң хара замшадаң тіккен хапчығас сығар 
килген. Пу хапчығасха ол аарлығ нимелерні чыыпсалған: алтыи 
чӱстӱгі, хорғамӌыл чӱстӱгі, хоол чӱстӱгі, кӱмӱс паза аарлығ

тастардаң ілӌірбеӌектер. Аныц хайиин алтын-кӱмӱс тартпаан. 
Хаӌан-да, хыс пала тузында, хоостаан поғочахты сығар кӧрген. 
Кӧксі чазаӌаң нименің хоозы амғаа теере пызыңнос нинӌічектер- 
нең мондылча — анзы аның ус холы, сымдағы, хуртуйахтарның 
родын кӧктеен тыстанызы. Ачырғастығ сағыс чӱреен хайнатхан: 
ноға ағаа аның тыстанызы ӧӧн туста читпеен, хаӌан Павел ікі 
чылға партийнай школаа ӱгренерге парыбысханда? Ноға ту- 
рыспаан хынғанының киртінізіне, ноға тут полбаан пирген сӧзін?

Харах чазы пос позы ла, хараанаң тудығ чох тоолап сыххан. 
Ол наағынча чыл париған харах чазын чыспин одырған. Анисья 
Васильевна мацаттап пілінчеткен: чуртас чолында сын хыны-
зын, сын киртінізін, сын часказын саңайға чідір салған, паза 
хаӌан даа таппас. Сыдаӌаа чох ачығ сағысха пурлуххан анын 
хайран чӱрее... Че ӧкпеленістіг сыыдын пір дее кізі испеен, ибіре 
ээн ибі ле — чӱрегі чох хрусталь сӱлейке, тынызы чох дуб 
агас, хачан даа тірілбес тимір... Андада ла Онис сизінген: ӱзе 
сабар ӱчӱн пу чобаан, парыбызарға кирек мыннаң, табыраанча 
парыбызарға, табыраанӌа парыбызарға... Пу сағыс аның чӱреен, 
алас хус ағас хахлапчатхан чіли, кимір сыххан. Че амды айас 
парған кӧңні чуртасха айлапчатхан осхас, ипчі кізі ниик тыны- 
бысхан, халғанӌы харах чазын чыза тартып, кӧріндессер пастыр 
килген. Кӧріндестең аныцзар кӧӧп парған харахтығ, че ам даа 
сіліг ипчі кӧрчеткен. Харах хыринда тырысхағастар, хара са- 
зына анда-мында хыр саабысхан, аалай ирнілері сала ооп пар- 
ған. Че ӧӧнінде — сіліг ипчі. Хырых пис чазын алтабысхан 
Онистің омазында кӱлініс чараан...

Салбахтаң айлан килген Казан алые парған ипчізіне таңнап 
парған. Анзы кӧгліг, ӧрчіліг полған, наа чирге кӧзерге маңзы- 
ратхан.

Ана іди пасталған Кыштымов ирепчілернің чуртазында пу 
кӱн, марттың он тӧртінчі кӱні.

СИГІ ЗІНӋІ  ПАСТАҒ

Оркон Петрович класстың ізиин азыбысхан. Ағаа удур, 
изеннезіп, парта кистінен онынчы класстыц ӱгренӌілері тура 
хонғаннар.

— Изеннер, олғаннар. Одырыңар. Амды урок пастапчабыс... 
Пӱӱнгі уроктың темазы...

Аныңзар удур палаларныц харахтары киртіністіг кӧрчеткен- 
нер. Палаларның киртіністіг харахтары... Аал чонының кирті- 
ністіг харахтары, хада тоғынчатхан ӱгретчілерніц, ипчізінің...

Киртініс... Нимедір ол? Хайди тӧріпче, пиктелче, аарлалча? 
Ноға-да фронтха килген пастағьі кӱн сағызына кірчс. Хайди-да 
іди киліс иарған, Борис Сазонов арғызынаң хада пір ротаның 
взвод командиріне турғызылғаннар. Анзы Сталинградтаң сала 
алтынзарых полған. Олох кӱнде піліп алған: аның алнында 
лейтенант Богданов полған. Взвод аның холында тимнег ирткен, 
аиынаң хада чааның пастағы хорғыстығ кӱннерін удурлаан, 
аар-сидіктерні тобырған, че ӱр ниместе палығлат салған ко­
мандир госпитальға кір парған. Связисттер уғаа тын улуғлап- 
чатханнар иргі командирін. Аннаңар наа командирні пір сағыс 
хомзындырған: хайди удурлирлар аны чааӌылар, постйна са- 
нирлар ба, чох па? Че взводтыц прай чонынаң пӱкӱлее пастағы 
кӱннерде тоғазарға киліспеен, олар пір-ікі кізідең посттарӌа 
тарап парғаинар. Оркон, помкомвзводты таап алып, аньінаң 
паза пір отделениеніц командирінең посттарны ибір килген. 
Чааӌылар артых чоох чох аны улуғлааннар, холларын чіке ту- 
дып, соонаң хайзы даа позының тоғызына айланған. Че чиит 
командир оларның сырайларыича сизін салған: кнртінминче- 
лер ағаа. Кӧрістері теен осхас: «Нимее килгезің пеер, ниме ки- 
ректір сағаа мында, оолағас». Итсе, орта сағыс. Ағаа андада 
чибіргі ле час полған. Чааӌыларның аразында, тізең, піреелері 
час хоостыра пабазына килісчең. Анзы чуртап салған чыллары 
хоостыра, че чуртас пілгені хоостыра хайзылары чаа пастал- 
ғаннаң чааласчалар, хайзылары палығлатхан даа соонан 
взводсар хатап айлан килгеннер. Позы командир чазы хоосты­
ра прайзынац чиит полған паза чааның чызын даа чыстабаан. 
Хайди киртінерлер андағ командирге?

Ус ле кӱн пазынац аның устаана кірген чонны чыып алған 
чиит оол. Командованиеніц наа чарадиин толдырар алнында 
устағӌаа политинформация иртірерге кирек полған. Анзы пол­
гав пастагы чоохтазығ. Харахтаң харахха. Чааӌыларныц ал­
нында турчадып, ол кӧрген, хайди, пус чіли, хайылча чігленістіг 
кӧрістер, хайди кӧӧлӌедец кӱлімзіреп парча чаачыларның нр- 
нілері. Чыылығ тоозылғанда, кем-де сурған:

— Нинӌе класс тоос салғазар?
— О н,— полған нандырығ.
— Чаа алнында ниме полып тоғынғазар?
— Угретчі.
Пу сурығларны, соонаң піліп алған Оркон, Смирнов Васи­

лий пирген, ол, тізең, позы чаа алнында ӱгретчӧк полған. Аныц 
соонан, пасха даа сурығлар пирілген, че ол сурығлар фронттар- 
дағы алызығлардацар полған. Чааӌылар сурағлааннар, Оркон 
Петрович нандырған. Сурығ — нандырығ. Олаңай ла. Хайдағ- 
мындағ чапсыстығ ниме дее полбаан. Ол позы даа хараспаан

оларның киртінізіне кірерге. Чыылығ соонаң прайзы орныла- 
рынзар тарап парған. Соонаң на взводтағылар командирнің 
махачызын кӧр тапханнар, аның пілізін, сиргек сӧзін, ӱрӱкпес 
хылиин. Чаа тоозылғанӌа оларға хада чаалазарға ӱлӱс тӱскен, 
ол туе аразында хачан даа Орион чааӌыларның хынызыи, кир- 
тінізін сизінӌең паза олар хаӌан даа командирін уйатха сух- 
пааннар. Че амды ла пілінче, ноға солдаттар ағаа киртін пар- 
ғаннар: олар аныц олаңай, чойырхос чох хылинн пастағы чоох- 
тазығдох пілгеннер. Че пастағы киртіністі соондағы туста ту- 
дынған оңдайынаң пиктирге кирек, андада ол сын киртіске ӧс 
парар.

Ідӧк полған школаа килген кӱнде. Школада прайзы пілген 
наа директор килчеткенін, прайзы сағаан. Че хаӌан ол ығырап- 
чатхаи хаңаадаң тӱзіп алғанда, кірлсске читкснӌе, позында 
кізілер хараан сизінчеткен. Прайзы сылағай пӱдістіг, чаачы 
киптіғ чиит кізінің хаалапчатхапын кӧрчеткеннер. Ол прайзы- 
наң, аны удурлапчатхан харах чікслебіскен чоннац, ачых-чарых 
изеннескен. Че кем сизінерӌік хайдағ сағыстар чӱреен пулғап- 
чатханын. Чиит Орион Петрович сағынчатхан: хайди удурлир- 
лар аны ӱгретчілер, ӱгренӌілер, аалдағы улус?

...Ноға-да иӱӱн ӱгрстчі кізінін чӱрее сыстап ла килче. Хай- 
ди-да пасхачыл сыстапча. Улуғ частығ кізі, одырчығынац аар 
кӧдіріліп, кӧзенек хыринзар пастыр килген. Кӧзенекте переме- 
надох тимнеп салған суғлығ чірчеӌек тур. Ізебінең кічичек ах 
кміӌекті сығар киліп, кізі хараанац чазыра, тілінің алтына сал 
салған. Анаң суғны кӧӧлӌе пір-ікі оортабысхан. Амох нииктел 
парар, сағын салған ӱгретчі, амох чӱреем сыстааны амырап 
парар.

Класста ап-амыр. Угренӌілер сыньгхтағлығ тоғыс пӧкчелер. 
Уроктыц чӧрізі аннаң андар, палаларныц сағыстары общество­
ведение пілістерін хасча: базис, настройка, строй... Тоғыс хыы- 
зында парча.

Че оларның пірдеезі ӱгретчініц кӧцнін аар сағыстар пулғап- 
чатханын сизінминче. Пірдеезі сизінминче, хайдағ пик хабыс- 
нац тутча аныц чӱреен ағырығ, хайди, чохыр ац чіли, китепче 
ол аныц полған на хыймыраанын... Орион Петрович, сизіктене 
орнына одырып алып, кӧӧлче сағыпча: амох нииктелер, амох 
оңдайланам.

Ығырапча стул. Кистіндегі столда ниме-де сыбдырапча. Че 
класста пірдеезі анзына хайығ салбипча. Пілчелер — ол Вера 
Сагоякова пазох конфет сығарча. Вера —- узун азахтығ, пик 
пӱдістіг хыс, че чітіг сағыс кирексіпчеткен туста, кічиӌек пала 
чіли, конфет сығар килче. Тацнастығ даа, хайди конфет ізебінде 
ле чӧредір? Арса, пазох карамель? Итсе, пу хызыӌах «хызыл-

ғат», «вишня» карамельге хынча алай ба «театральней», ирис 
«кис-кис»... Саараан чаӌыннаң сыбдырап, Вера тадылығ нимені 
ахсына сухча. Тоғыртын кӧрзе, сағынарға чарир: чаӌынахтың 
хоозын сизіктепче. Че анзы тоғыртын на. Оркон пілче, сағызьі 
аның пілізін гирең хасча, орта сӧс табарға сіренче. Амох Вера 
пңик тыныбызар, чыырылдыра тудылған хамачаа айастап 
парар, кӧрізі пазох пічиине айланар...

Конфет, конфет... Пілбееннер синің тадииңны чаа соондағы 
палалар. Че арыстаң пулғаан чалбахтың тадиин манат пілче- 
лер. Ол палаларңың кӧбізі ӧкіс. Чаада айланмаан пабалары, 
астап-илеп ӱреені іӌелері...

Нииӌе пар ӱгретчі сиргегін, чӱрек-ізиин, хынызын ол часка 
чох палаларға пирген. Че читкен ме ол паарсас прайзына? Ан- 
дағ сағыстарға пастырча Оркон Петрович, ол сағыпча, хачан 
чӱрееніц сыстазы иртер. Аның ыраххы чылларны айландыр- 
чатхан сағызы — пазох палаларда.

Полған на кізі црлған на хаалағ ӱчӱн нандырығ тутча. Чыл- 
лар иртіп парар, чуртас аннаң андар хаалап одырар. Киӌеегі 
кічіг палалар, улуғ ӧс парып, ӱгретчінің чахсы-хомайын чӱ- 
реенде ал чӧрер. Пір дее ниме ундулбас.

Пірсінде Оркон позынын ӱгренчізінең Атаник Килижекова- 
наң чоохтасхан. Амды Антонина Манзаровна анынаң хости 
чибіргіӌе чыл ӱгретчі полып тоғынча. Че ол туста набазынаң 
ӧкіс халған семья хызығып чуртаан. Атаник Илекей хыс туң- 
мазынаң чабал кибіӌектіг чӱгӱр чӧрӌеңнер. Харнылары астап 
чӧрзелер дее, ӱгренсрге пар-чох. кӱснең тартынӌаңнар.

— Ічем харах чазын піске пір дее кӧзітпеӌең, — чоохтидыр 
Антонина Манзаровна. — Пірсінде ле ылғаанын кӧргебіс. Ол 
туста колхозта пуғдай сыхпаан, трудодень кирее уйан полған. 
Школаа парӌаң кӧгенеебіс тее чох полған. Іӌем сундухтаң позы­
нын ӱлӱкӱнде ле кисчең тадар кӧгенеен сығар килген. Ээн- 
моркамы хоостаан. Идеенде аалай лента. Піс харах албин кӧр- 
четкебіс. Іӌем кӧгенеен, столға чаза салып, аны сыйбап одыр- 
чатхан. Ыаағынча килкім харах чазы ойлаан. Анаң табыраанча, 
хыпты алып алып, нике-де кис сыххан. Соонаң на оңнаабыс: 
піске туңмамнаң школаа чӧрӌен кӧгенек тігерге сағыс тутхан. 
Улуғ ӧскенде ле, піліп алғабыс: ол кӧгенек уучамның хумартхы- 
зы полтыр. Чалғыс ла хайраллаӌаң ниме.

Ол тусха орта чонны облигацияа пастырарға кирексееннер, 
ол улуғ тоғьісты туралап-иблеп чӧріп, ӱгретчілербк кӧдірчең. 
Директорға Килижековтарныц ибіне андағ сурыныснац кірер- 
ге киліскен.

Чилліг, наңмырлығ орай кӱскӱнін халғанӌы кӱннері сабых- 
сып турғаннар. Че кічиӌек ап-арығ чуртта чылығ, чайлағлығ.

Ағарта сызырылған полча чалаас азах хызычахтар пае чӧрче: 
маймах чидіспинче. Че олаңай чурттыц ээзі, аар тоғысха ирте 
кирібіскен хырых частығ Парако, аалчыны удурлап, ачых-чарых 
кӱлінген.

— Иртіңер, иртіңер, Оркон Петрович...
— Иркін алтаанда, пу чуртха изенім пирчем, — сибер изен- 

нескен ӱгретчі.
Анаң артых-пузух чоох чох ол Параконы облигацияа пазын- 

дырған. Соонаң Антонина Манзаровна чоохтаӌаң: «Ічем ол
пічікке халғанӌы ахчадаң таласпин пазынған. Че піс, палалар, 
ачығ сагыстығ халғабыс. Нӧӧс пістің чох чуртыбысты кӧрбинче- 
лер, нӧӧс пістін иреебісті оңнабинчалар? Че пір-ікі кӱн пазынаң 
іӌем колхозтаң чарым пуд ун ал килген. Теен — директор сӧ- 
леен пирерге».

Стол кистінде одырчатхан кізі сағызын тыңнап кӧрче: я, 
полған андағ кирек, полған. Ол ыраххы кӱнде Килижековтар 
ла нимес, чс Аткниннер, Алагашевтер, Агацкиннер иаза Гольц- 
маннар ун алғаннарох.

Пічікке пазындырған соонац ол лозы колхозтың кнезіне 
улуғ сурыныснац чӧр килген. Пу семьяларға хайди-да полые 
пирерге кирек теен. Ол позы хачанох ундуп салған пу кирек- 
теңер, кӧп пе, ас па, ибіре-арада полысханох чонға сидік тус- 
тарда. Че палалар, тізең, аның чахсызын ам даа ундубааннар. 
Ол позы хаӌанох ундуп салган, че олар, палалар, ундубинча- 
лар. Паарсастын. сині чоғыл. ГІірсінде, азых машинаныц ӱстӱнде 
районзар парчатханда, позының узун адай тонынац Пайсанаң 
Панюкты сарып салған,.. Кемге-де книга садып аларға ахча 
пирген. Субраков Тронканы худайға пазырарға пирбеен, турыс 
халған... Анзын ағаа, сағамғы ирен-ипчілер, че ол туста аның 
ӱгренӌілері, чоохха киліссе, сағысха киредірлер... Пір дее ниме 
ундубааннар. Чахсыны даа, чабалны даа. Чабалы полғанох. 
Ііолғано-ох... Чонда тидірлер, тағ талалбнн турбас, суғ салгыл- 
бин ахпас.

Пірсінде (анзын Оркон Петрович уйадып сағысха кирче) 
тӧртінӌі класста ӱгренчеткен ніске сӧӧктіг Альфред Вальтерні 
тарынғанынаң харбап алған, анац ізіктең сӧӧртеп киліп, парта 
кистіне тастабысхан. Мындағ кирек пол парған: школаа наа ла 
кнлген ӱгретчі, чиит хыс, эрінӌек ӱгренчізін урок соона халғыс 
полбиныбысхан. Урок тоозылзох, тігізі тизібісчең. Полые пи- 
оерге сурынған. Че ол оолағас директорныц кӧзіне пазох ізіксер 
чікелебіскенде, мында Оркон сыдап полбаан. Тис париған оола- 
ғасты ізікте тудып алып, тарын парған ӱгретчі аны, пик хабыс- 
нац хаап алып, орнынзар тасти одыртхан. Оолахтың таңнап 
парған харагастары чылтырацни тӱскеннер, че Оркон Петрович-

тің хараана орта кӧрібіскенде, аның хатығ, сынас кӧрізіне 
урун парғаннар. Чалтан парған ӱгренӌі, аның кӧрізіне сыдап 
полбин, сағамох книгазын хазыра асхан... Соонаң Альфред 
тизерін тохтатхан, ӱгредии дее оңдайланған.

Че чарир полған ма іди идерге? Ноға ол пасха ондай тап- 
паан, чахсынаң чоохтас полбаан кічіг кізіӌекнең? Уйадыстығ 
ирен кізее кӱзін кӧзідерге, уламох уйадыстығ ӱгретчі кізее. Че 
атхан ух нандыра айланмаӌаң...

Пу киректі, тізец, Альфред Гетович тее ундубаан. Чоохха 
киліссе, пірееде айланадырлар ікі тӧӧй пӱдістіг нреннер хачанох 
иртіп парған, че ундулбаан кнрекке. Че Вальтер тарынмин чоох- 
тидыр, кӱлініп. Алғыстапчатханға тӧӧй. Ол тустац сығара ар- 
ғаазым уидуп салғам, чоохтанадыр. Че Оркои амға теере пыро- 
сынча: ӱгретчі олғанға хол алыимаӌац, анзы кемге дее пілдістіг.

Т О Ғ Ы З Ы Н Ӌ Ы  ПАСТАҒ

Сыңырапча саң. Аның ӧтіг табызы Орконны пу кӱнге айлан- 
дырча. Урок тоозыл парды. Угретчі классты харахсынып кӧрче. 
Мына аның пӱӱнгі ӱгренӌілері. Чалбах иңніліг, че ам даа ир 
синіне читкелек ооллар, састарын сіліг таран салған хыстар... 
Олар мацзырапчалар, хати-хати тоғыстарын сыныхтап, ал- 
чаастар тілепчелер. Анаң.олар, пірсі пірсінің соонац ӱгретчінің 
столынзар пастыр киліп, тетрадьтарын ӱстӱ ӱстӱне салчалар. 
Кем-де класстагы чардыны чысча, кем-де тетрадьтарны санап- 
ча, ікі-ӱс кізі пулунда сыныхтағлығ тоғысты тӱптестірчелер, 
кем-де ӱгретчее сурығлар пирче.,.

Че ниме-де пӱӱн Оркон Петровичтің кбңнінде алыс парған. 
Ол анзын прай чӱреенең пілінче. Пу палаларға хайчатханы даа 
саңай пасха: сағам иртіпчеткен тус аныц сағызында, хыл чіли, 
пар кӱзінең тартылча: пу урок, пу палаларның ачых-чарых
кӧрізі, оларның киртіністіг кӧрчеткен харахтары, пу олаңай 
минута — хаӌан даа хаталбас, хачан даа айланмас. Иртіп 
парған туста халар. Пу минутаның паазын пір дее кізі амды паа- 
лабинча, палаларның сағызы пазағы урокка, алгебраа, айланча, 
олар, сумкаларын алып алып, пірсі пірсінің соонаң математика 
кабинедінзер мацзырапчалар. Итсе, анзы орта: оларның чур- 
тастары полар туста, олар тацдағы кӱннец ачых-чарых хыныс- 
ты, киртіністі, паарсасты сағыпчалар.

Че аның, Оркон Петровичтің, чуртаан чыллары — соонда. 
Атхан ух айланмаӌац. Иртенгі, чар хазындагы сағьістар, пазох 
пик хабыснаң чӱреен тулғапча. Кізее чахсы иткеиін чахсох

В Крик турпана 113



адалар, чабалың — чабалох. Ах сағызымны хаӌан ахтабаам, 
арам пырома хаӌан пыросынмаам?..

Пу кирек чаа соондағы чылларда пол парған. Колхозха наа 
кнес кос килген, Иван Семенович Куртигешев. Анын, холында 
харындазынаң халған ӧкіс оолах — тадар ады Асаас. Саша 
читі классха ӱгренерге кірген. Тастынаң кӧрзең, хайдағ-мындағ 
нимес: олған пӱдістіг, че пӧзік сыннығ, табырах чӧрістіг, ниме 
идерінде — маңзырабас. Че ӱгредіг кирее пастағох кӱннердең 
сығара уйан парчатхан. Соонаң истіл сыххан: туюххан оғырлап- 
ча, тамкы тартыпча, изірік чӧрсдір. Пірсінде чоохтасханда, 
класс устағчызы саңай хахап парған: Асаасха прай кізілер
кӧйтік, харам, чабал кӧрінчетірлер, прайзы, адайлар чіли, 
удур-тӧдір ӱрісчелер. Иван Семенович андағ кирекке нандырған: 
«Мин оолағасты пеер! килерде ле пала туразынаң алып алғам, 
Кічігдең сығара, тізең, ол анда чуртаан. Чабалға урунғанох 
иолар, пілбинчем, ноға андағдыр».

Хаас хурнаң пірсінде чыртханох Иван Семенович, хаӌан 
Асаас пір улам от кӧйдір салғанда. Чахсыдаң даа, чабалнаң даа 
Сашаныц оцдайын алыстыр полбаан. Иван тайызына чыртыр- 
ған соонда, оолах тіп пирген: «Кізі палазын соғарға айастығ
нимес».

Аалдағы чонда туюх чоохтар тарап сыххаи: «Оркон Петро­
вич колхозтыц кнезінең хорыхча. Асаас кізілерні тастаң даа 
чаалапча, ӱгретчілер тыс полбинчалар. Хайди за, пастыхтың 
палазы...»

Асаастың суриина чарыдылған педсоветтең оолағас пастыра 
халған.

Ур ниместең аннаң даа чабал ниме пол парған: сельпо ма- 
газинініц замогын хараа ксм-де талап алып, оғыр иттір. Са- 
наанда, араға, тамкы, ахча чидіспинче. Оғыр олох кӱиде та- 
былған. От хазаазында чазынып, «пайып парған» чон хайдар- 
хайдар кӱлет саап парчаттыр. Анзы Асааснац хада сайбага ам 
на кірчеткен оолағас полтыр.

Пу сағба ӱгретчілерге читкенде, сағамох олар пір ӱннен. 
Куртигешевті школадац сығарыбызарға кирек тіп суулааннар. 
Оркон Петровичтің хараа кӧзіне пастых пастыхха полысча тіп 
чоох тарағлаан. «Че, педсовет пӧксін», — сығарған чарадығ 
школаныц директоры.

Педсовет табырах пӧккен Асаастың чуртазын: школадан сы- 
ғарыбызарға. Пір дее ікінӌілес чох полған. Ол туста сайбағ 
итчеткен палаларнаң тоғынчатхан комиссия чох полған. Пед- 
советтіц ӱлгӱзі пик полған — Куртигешевті школада халғызар- 
ға директорның чалғыс ӱні ле полған.

Іди Орион Петрович Асаастың ӱчӱн турыс полбаан. Че ол 
паланы хайығ чох халғыспаан. Соонаң Сашаа ФЗУ-ға кірерге 
полые пирген.

ГІір чыл пазынаң оолағас Харатастағы шахтада саайға кір 
парған.

Орион амға теере позы позын пыролапча. Итсе-де, ол ла, ол 
ла чалғызан, шноланың диренторы, Сашаны шиолада хайди даа 
халғызарға хатығ чахығ пирген полза, соонаң чуртазында 
хайдағ-да чабалға урунған оолағастың чӱреене читиен полза, 
пу ӧлім чох поларӌых. Че ол, тізең, иізілернің чоохтарын тох- 
тадар ӱчӱн (пастых пастыхха полысча...), іди итиен. Кем пілер, 
ол сыбыраныстарны испеен полза, Сашаны орта чолға айланды- 
рар ӱчӱн хатығ харбазыға иірген полза, чуртирчых чир ӱстӱнде 
амыр-хазыхнац Александр Куртигешев, амды хауанох семьялығ 
поларӌых, пала-парха ӧсиірерӌіи...

Пір дее иізі аны паза хаӌан даа пу ӧлім ӱчӱн пыролабааи. 
Орта иділген: иізі аразында иізі полып чӧр. Че ачығдаң ачығ 
сағыс — пыросыныс. Ниме полғандыр ол? Кізі аразында кізі 
пол полбаанынаң тоғыр сапханы ба? Алай пала ӧліміне турған 
идердең дее итпес алчаас па? Алай олаңай иізі чабалы? Хыр 
сасха читненде ле, Орион сизінче— иізінің часназы даа, чабалы 
даа, хатығланызы даа, киртінізі дее — улуғ палғалыста.

Киртініс... Киртінӌеи ол полғанох, аның ӱчӱн толдыразынаң 
санасханох...

Ол ниме фронхта полған. Орион Петрович ол туста палғалыс 
взводының номандирі полған. Чиит чааӌы' палғалыс линнязын, 
улуг пілістіг имӌі чіли, тыңнаӌац. Пірсінде Орион устапчатхан 
взводсар пір чиит оол, оолағас таа тирге чарир, килген. Коман­
дир сизін сыххан: Старков Илья, полған на сай линияа сыхса, 
чойланча, пірееде хорғыбысча ба тац. Итсе, харасхы хараада 
ӱзілген кабельні кӧр табарға махачы поларға кирек... Пірсінде, 
ол кирек кӱнӧрте гіолған, Старков линияа сых парыбысхан. 
Ӱр ниместең телефон пастыра табызьіі истілген:

— Лейтенант арғыс, эмек ікізінең ӱзіл парған. Узуны —• 
30 метрче. Узікті піріктір салдым.

Че Орион Петрович, телефонны тыңнаан сооида, пілген: пір 
ле эмек ӱзіл парған, пірсі, тізең, пӱдӱн. Че нандырған:

— Чахсы. Айлан.
Ноға ол андада чойы ӱчӱн уйаттырбаан чааӌыны? Уйатхан? 

Алай ах сағызына халғысхан? Алай киртін парған ағаа?
Ур дее полбаан аныц соонда — пазох улуғ алӌаас ит салған 

хортых чааӌы. Днепрні кисчеткен хатығ туста Илья иц не аар 
орында кабельнін, кінін хадарчатхан. Кинетін хазыр атыстар 
пасталыбысханда, Старков трубкаа хысхыр халған:'

8* 115



— Бомба, бомба!.. Чазынчам!
Тарынғанынаң пілінмин, Оркон позы постты арачылирға чӱ- 

гӱрген. Че орай полған. Чааӌының тизібіскенін дивизия штабы- 
і і ы ң  пастығы истіп салған, ол чаалазығ аразында палғалыс 
киректі маңаттап оңнапчатхан. Хачан чаалазығ тоозыл парған- 
да, пу киректің хатығ ӱзӱрии пасталған. Командир уйатханы- 
наң кірӌең чирін таап полбинчатхан, Старков, тізең, чаа три- 
буналыныц хатығ холына пирілген. Кем пілер, хайдағ хорғыстығ 
ӱлӱс тӱзерӌік хортых Старковха, сынап Оркон Петрович чаа- 
ӌызының ӱчӱн турызыбыспаан полза. Че ағастың даа пазы ікі 
поладыр. Уғаа ачырғанған ол позының киртінізі ӱчӱн соонаң. 
Пу кирек, тізең, Польшада пол парған, Сандомир алтында. 
Хараа ӱзік піріктірерге Старков Илья ызылған. Ікі хати теле- 
фогінаң табызы истіл парған:

— Парчам аннаң андар...
Че анаң чіт парған. Палғалыс ікі часча чох полған. Хаӌан 

даа полбаан ниме! Штаб пис минута пазынаң сығдыратлача, 
сыгдыратлача... Ниме пол парды? Связист палығлат салған ма? 
ӧдірт салған ма? Штабтаң приказ килген: хайди хынзаңар, 
іди идіңер, че палғалыс ползын, палғалыс чох пістін танктар 
чаалатчалар!

Хайди полза сайбағ тыхтал парған. Наа ызылған чаачы 
чахиин толдыр салған.

Че хайди пол парған Старков?
Соонаң ирай кирек айас парған: Илья ырах нимес арығда

чазыныбыстыр, чаалазығ тоозылғанӌа ойымда, хозан чіли, 
чазынып чаттыр.

Хаӌан чааӌы айлан килгенде, чӱреен тулғапчатхан ачырға- 
зына позын пілінминчеткен Оркон, хачан даа хырызынмаӌац 
ӱгретчі кізі, мында хазыр сӧстерні айабаан. Пыросынчатхан 
связисттің тасты-омазы ағаа чиркестіг пілдір парған. Андада 
сыдап полбаан Оркон: кинетін, холын хысхаӌах кӧдір киліп, 
чааӌыны саап пар килген... Чуртазында пастап ла наах пастыра 
пирген сабыс холын кӧйдірген осхас. Че анзы нимедір!.. Оларны 
аннаң даа хазыр ниме сағаан: Оркон позы сала ла устағдаң
суурыл халбаан, харын, чиит лейтенантха киртінгеннер.

Ачырғастығ, уғаа ачырғастығ прай пу нимені сағысха кирер- 
ге. Уламох ачырғастығ — хортых чааӌының ӱчӱн пір отделение- 
нің танкисттері тӱс халғаннар.

Я, полған пу ниме прай Орконның чуртазында. Чабалны даа, 
киртіністі дее чахсы пілче ол.

ОНЫНӋЫ ПАСТА Ғ

ӧтіг саң палаларны уроктаң тынаға хығырған. Че ӱгренӌі- 
лер сағамох орныларынаң тура хонмааннар (онынчы класс 
нооза), кӧӧлӌе столлар кистінең турғлап сыхханнар. Оркон 
Петрович, тізең, кӧзенек хыринда турчатхан. Піди кӧрзен, 
олаңай ла турчатхан осхас, че сынында ол, кізі хараанаң чазы- 
нып, чиит оол-хыстарға ӧкерсініп кӧрчеткеи. Сырайлары чиит, 
наахтары хызыл, харахтары ачых-чарых кӧрче. Кнӌеегі кічиӌек 
палалар, пӱӱн чиит оол-хыстар, таңда... Чидер бе хыйғаңар 
чуртаста алӌаас итпин чуртирға, — сағынча Оркон, — хыныс- 
кӧгіс, ӧрініс-чобағ ам даа алныларында.

Че кем-де сурығ пирче... Кем-де анымчохтасча... Кем-де чар- 
дыны чысча...

...Нимс пол парды? Ниме пол парды анынаң пӱӱн? Ноға ол 
пӱӱн прай нимені тастыхтн кӧрчеткен, ибіре нименің сині-паазын 
синепчеткен осхас, хайдағ-да тирең кӧрчетксн кӧріснең амғы 
туста полчатхан нименің паза хаталыи, айланмазын кӧрче. 
Нога сағызына хаӌан-хаӌан полған ниме кірче? Паза чӱреен 
ағырта ол сағыс пик хабыснац тутча? Ікі хати ізібісті глице- 
риннің ах мархаӌахтарын. Ноға пайаадаң харахха пілдірте 
тітіреп халча салаалары, иді-чанында, тізең, ирте килген майы- 
ғыс? Ноға пӱӱн пасхаӌыл, пычахнаң сасхан чіли, хазал килче 
чӱрее?

Итсе-де, ағаа амох ибзер парыбызарға кирек. Кӧмес тее чат 
кӧрергс. Ибде фали-кор даа имі пар. Ізібіссе, ниик пол парар- 
чых... Че сағамох ол сағысты Оркон Петрович хыйа итче. 
Хайди за, гііресзі биетін агырыбысхан тир, иартийнай чыылыға 
килбес ӱчӱн. Чох. Чох-чох! Уроктар тоозылғанӌа сыдирға кирек. 
Чыылыға хайди даа пар килерге кирек, хара сағыс пірдеезін 
хомзындырбазын.

Пастағызын мына піди чӱрее ағырчатханын ол ӱс чыл мы-
ның алнында пілін салған. Аалдағы больницазар килгенде, аны 
областьсар ызыбысханнар. Парыбох килген. Аның хаӌан-хаӌан- 
наң стенокардия ағыриин имнепчеткеи имӌі чӧп пирген: устағчы 
тоғыстаң парыбызарға кирек, киліссе, школадаң даа сацай па- 
рыбызарға. Че школаны тастирға ӱгретчі кізінің сыдамаа чит- 
песчік. Оркон анзын чахсы пілінген. Хайди за, Салбыхтағы 
школа Орконның чӱрее пастыра ирткен...

Пастап аалда даа нимес, сала тастыхти, ағастаң пӱдірілген 
иргі тура полған. Хызыл тимірдец хырлалған, алты-тӧзі хайаа 
тӧстенген. Чоохтидырлар, чаа алнындох мындағы чон улуғ аал 
чыылиина чыылыс парған, пір ле сурығ турғызылған: хайда

турғызарға наа школаны? Ам сағынза, ноға сидіксінӌеңнер пу 
сурығны пӧгерге? Аал улуғ, ээн чазыда, харах тастаанӌа чал- 
гыс... Че ол тустарда Толадай хазынӌа пір-ікі километр арали 
он артиинаң кічичек аалыӌахтар пӱтклеп парған. Ол ааллар — 
Хуӌур, Илгек, Мазыр, Тустығ кӧл паза аннаң даа пасхалары — 
суғ хастада чибіргі километрче сӧӧлін парыбысханнар. Палалар, 
тізец, Салбыхтагы иң улуғ хаӌан-да пай чуртаан турада ӱгрен- 
чеңпер. Че ол тура ӱгренчілерге хаӌанох тарғынчах полған. Наа 
школаны пӱдірерге хайди даа кирек полыбысхан.

Аннацар чыылығдағы чон улуғ сууласта, таласта. Пірсіле- 
рі — Илгек аалда пӱдірерге хысхырысчалар, пасхалары; — Ха- 
рачхайда... Хайзы даа позының аалынзар тартыпча. Табыс- 
тубус ӧтіг парча, сарыс-талас тыыпча.

Кем пілер, хайди пӧгілерӌік пу сурығ, Мукут аға турбаан 
полза. Анзы, арам арах сағалын сыйбап одырып, чонның суу- 
лаанын, тыстанып, истіп одырған. Че хыйға сӧс пірдеезінец ис- 
пинчеткен. Андада кирі позына сӧс пирерге сурыныбысхан.

— Сарысчатса, сиребей тастидырлар. Піске анзы кирек чох. 
Піди ит кӧрзебіс чи — пазындағы аалларның ортызын синеп 
алып, анда турғыс салза школаны...

Мукут ағаныц чӧбін чаратханнар. Іди ачых чазыда, аалы- 
чахтардаң тастыхти, наа улуғ тура пӱт парған. Полған на ат- 
тығ чуртағӌы хаңаалығ чазы хайаларын тартып сыххан, ча- 
гынғы тайғадаң аңдарған ағасты суғ индіре индіргеннер. Ур 
ниместеН не наа школанын пӧзік хыры чазыда ырахтын кӧрі- 
нібіскен. Соонаң ибіре ол-пу ниме кирексіпчеткен тураӌахтар 
пӱтклеп иарған, интернат азылған, спортнаң айғасчатхан чирні 
акация ағастаң ибіре сиденнебіскеннер, ат хазаазы парох 
полған.

Ана ол школазар чаа соонаң пастап ла килген Оркон Пет­
рович. Аның холындағы школаны соонаң, колхоз тыып парған- 
да, Салбыхсар кӧзірібіскеннер. Ол тусха ол алынӌа аалыӌах- 
тар ӱс улуғ аалға пірікклеп парғаннар. Че азахтағы иң ырах 
Харачхай аалыцахта пасталығ школа азыл.парған.

Я, иртіп парған ол туе, хачан наа килген директор кисчең 
кибі чох чааӌы киптіг чӧрӌең, хаӌанох ол олаңай кип-азах 
кизедір. Че ол саңай иргілен парған гимнастерказын Майра 
ипчізі шкафтың ыраххы пулиинда чыып чӧредір: аарлапча ол 
тустарны...

Чыллар чылызып одырғаннар. Угретчі кізее оларныц чӧрізі 
тың на пілдіртпин одырған. Чазыдаң кӧскен тура часхыда 
одыртып салған ағас чіли, салааланып, наа тамырлар позыды- 
бысхан: хоза-хоза мастерскойлар, спортзал, кинодвижок, ин­
тернат... Че алтон чылларда ол даа килкім тура тарғынах

пілдірібіскен. Аалның аллығ клубында пазох чон чыылыс пар- 
ған. Сурығ олох: хайда наа школаны турғызарға? Ол туста 
колхоз совхозха айлан парған. Амды чӧптезігде районнаң кил- 
ген пастыхтар даа араласхан. Оркон чонның алнында мындағ 
чоох тутхан:

— Мин сағынғанда, школаның туразын аал ортызында пӱ- 
дірерге кирек. Орны тігі хучурлығ сыхтығ чирде полар. Анда 
ибіре пір дее кізі чурт салбинча. Хайди сағынчазар?

Мукут аға, кирібіскен дее полза, мындох одырған. Аны истс, 
апсах чон алнына сых килген.

— Хыйға сӧс, — теен ол, — чаратчам. Палаларымның пала- 
лары иргі турада ӱгренген, палаларымның палаларының пала- 
лары наа турада піліс алзын. Че амды ол тура, городтағы чіли, 
ӱс хадыл ползын — пӧзік, аллығ, махалығ!

Мукут ағаның чооғын кӧңнілеріне киріп, чыылысхан чон 
айаларын айабин сапхан.

Іди наа пӱдіріг пасталған. Аал ортызындағы еыхтығ чнрні 
тастығ чирнең тундырыбысханнар, пулуңнарында бетоннаң 
урылған столбалар хазап сыхханнар... Че ӧрінергс ирте полған: 
пічіктер тимде полбин, наа пӱдіріг тохтап парған. Изеліп турған 
наа пастаан пӱдіріг. Че кем пілген, хайди Оркон Петрович ан- 
дада ачырғанған, хайдағ ла иркін алтап чӧрбеен, кемге ле су- 
рыныснаң айланмаан! Пола-пола пӱдіріг кирее кӧместең тірі- 
лібіскен. Аалдагы чон чидікпин сағып сыххан наа школаны. 
Пірсінде учурас парғанда, Мукут аға кӱлімзіреп чоохтаан 
Орконға:

— Маңат тиректір полтырзыц: чоннаңар сағыссырапчазың.
Махтапчам. Мин дее, наа школаны пу харахнаң кӧріп албаанда, 
ӧлерге маңзырабинчам.

Ана іди ағырин-кӧӧлче парып одырған чуртас. Айас таа, 
порас таа кӱннер учураан.

...Пӧке, Пӧкеі — анзы чӱрееніц иң ачығ палии. Чаадаң ай­
ланмаан харындазының оолғыӌаан, кічиӌек Петяны, Оркон 
пеер хадох ағылған.

Чаадаң айланған кӱннің хараазында оолағас аның хойнын- 
да, улуғ кізінің харах чазын кічиӌек айаӌаанаң чысчадып, 
сурған:

— Пабаң, а син ноға ылғапчазың? Кӧрдек, хайди мин ӧс 
парғам син чох! Ана! — кӧзіткен ол хольщаанац пазы ӱстӱнӌе. 
Сыыдыи ӱзіп, таңнап парған іӌезі оларзар кӧрчеткен. Уучазын- 
зар айланып, оодағас теен:

— Ноға сірер прайзыцар ылғасчазар, Пӧке, Пӧке... Мин 
мындабын, хайдар парбаам, ӧл парбаам. Пабам даа чаадаң 
айлан килді. Пабаң, а син пирерзің ме мағаа хызыл чылтыстығ

пӧрииңні кис чӧрерге? Мин аны Ыскарға даа тут кӧрерге пи- 
рерчікпін... ый-йа, пабац?

Парасхан оолағас! Пыро чох пала хайдаң сизінзін, улуғлар 
аннаңар нимес, аның пабазынаңар чобалчалар. Пабазы чааға 
парчатханда, ипчізіне, оолағас тӧрізе, миніц адым пир саларзың 
тіп чоохтаан. Ус ай пазынаң сынап таа оол пала тӧреен. Че 
хомзыныстығ гіічік соонаң чир ӱстӱнде Айдота даа тудылбаан: 
чиит килні хайдағ-да табырах чиділге кӧй парған. Хаӌан ӱреп 
парған ипчіні чыыпчатханда, пис частығ оолағас, ічезінің хом- 
дызынзар пастыр киліп, сурын сыххан:

— Тур, іӌең, тур! Парыбызааң мыннаң, мында прайзы ыл- 
ғасчалар...

ӧкіс паланы, холға алып алып, хыйа апарып, ағаа тадылығ 
кисель, плине сундырыбысханнар. Анзы тӱрче ундубысхан іӌе- 
зін. Че хаӌан хомдыны оймахсар тӱзірчеткенде, Пӧке ниме-де 
сизінібіскен. Парасхан пала хысхыр сыххан:

— Ниме итчезер, тохтацар! Іӌеме оймахта соох полар, пістіц 
тӧзегібГс пар, тӧзекке чатырыңар.

— Пабац, пабаң, — чоохтапчатхан амды, прайзы аны истіп- 
четкеннеріне ӧрін парып, алты частығ оолағас. — А ічсмні чнр- 
ге кӧӧм салғаннар. Амды ол сых полбинча. Пабан, піс синнец 
іӌемні чирдең хазып аларбыс, я? Пит, полған на оолағастыц іӌс- 
пабазы полар кирек. А син минің пабамзың, я?

Іди ол хараада пабазына сағынчатхан ӧкіс оолағас пастағы- 
зын Орконны «пабам» тіп адап алған. Орконның чӱрее тулғи 
тӱскен. Андада ир кізі паарсаснаң пазох хуӌахтап алған пала­
ны, пазыӌаан сыйбап, кӧӧлче нандырған:

— Я, палам. Мин синің пабацмын... Че амды узирға парааң, 
палам.

Пӧке часкалығ кӱлінібіскен. Ур полбаанда, аның хойнындох 
пик, пала уйғузынаң узубысхан. Ол сыынан кӧп чыллар иртіп 
парған. Ікі чыл пазынац Оркон Петровичті, пасталығ школаныц 
ӱгретчізін, наа школанац устирға ысханда, анзы Пӧкені хадох 
алып алған. Хыйға оолағас ӱгредіге хынып тартылӌан, пабазын 
тоғыстаң сағыпчатса, яблах хайнат салӌаң, тура сыбыр салӌац. 
Пірсінде орай нанарға киліс парған. Ол иирде иреннер аалдағы 
электростанцияныц движогын тыхтааннар. Оркон наңмырға 
ӧтік парып килген, майыхханына, кӱстеніп азыранып алып ла, 
чадыбысхан. Иртенінде, тізең, кӧрзе, пес хыриндағы лавкада 
аның палғазын арыда чууп салған кирза маймахтары хуруп 
тур...

Ізіг паарсасха сыстап килген чӱрее... Ол оолағастың тӧзеен- 
зер кӧӧлче пастыр килген. Пбке ам даа пик узупчатхан. Че пір 
азаа тістенекче чорған алтынан кӧрінчеткен. Андада пабазы

пастағызын на кӧр салған: азааның иді чооннадыбыстыр, таба- 
ны узун, тізегінің, сӧӧгі дее килкім. ӧс партыр. Аның алнында 
нан-пилі тыыбысхан оол пала чатчатхан. Аның оолғы. Я, анын 
оолғы.

Пӧке Майраа даа табырах ӱгрен парған. Оолағастың амыр, 
чалахай хылии ипчізінің кӧңніне пастағызынаңох кірген. Ип- 
чізін пабазы ибзер оолғыӌааныц чарадиинаң ағылған. Ир кізі 
ӱр ирееленген пу чоохтазығны пастап полбин. Че анаң пілін 
салған: кӧні чоохтирға кирек, чазырбин. Аннаңар ол теен:

— Пӧке, мин пір ипчее хыныбысхам. Чахсы кізі. Чаратсаң, 
ол синің іӌең полар.

Пӧке таңнабаан. Ол позы даа прай нимені сизінчеткен, аал- 
да тылаас табырах тарапча иооза, ағаа хоза, кӧрӌең, хайди 
пабазының ӱні дее, харахтары даа, чиит орыс тілінін ӱгретчі- 
зінең чоохтасчатса, чылып парча. Мария Ивановна ідӧк, чоох- 
тасчатсалар, хызар парадыр. Аннацар Пӧке, пабазының харах- 
тарына орта кӧріп, ачых-чарых нандырған:

— Че, чахсы. Ам пістің дее іӌебіс пар полар. Прайзыни 
чіли.

Хайдағ ӧрініс ағылған семьяға Антонның тӧрееніі Хайди 
паарсаӌаң туцмазына Пӧке. Антоканы аалдағылар «Пбкенің 
хузурии» тіп солалагі салғанмар. Улуғ харындазынац сала даа 
халбаӌаң кічии. Іди олар ікӧлең нс чӧрӌецнер. Пірееде уроктар 
тоозылғанын сағып полбинчатхан Антона школа хыринда сағып 
алчаң харындазын.

Че пір дее сағыбаан хыйал, кӱгӱрт чіли, амыр тигірде тазыли 
тӱскен.

Пірсінде хараа, кӱғӱртке тамылып, школаның ат хазаазы 
кӧйібіскен. Че анзын пір дее кізі кӧрбеен. Днректорның тура- 
зы, тізең, хости турған. Кӱгӱрт кӱзӱрееніне усхун парған Петр 
тасхарлирга кірлеске сых парған. Кӧйчсткен" хазааны кӧр са- 
лып, ол чӱгӱрікнең андар тырланған. Ойлап киліп кӧрзе, пӧзік 
чалында, хуйып, ат хырлапча. Ур дее сағынмин, оолағас туюх- 
таан ізікті тағып сыххан. Че чалынға алаң ас парған асхыр 
хазыра асхан ізікті кӧрбннчеткен. Хараан нуубызып, ац чіли, 
алнынзар атыххан. Ол туста, тізең, хазааныц хыры, тычырап, 
оолахтың ӱстӱне тӱс парған... Чӱгӱріс килген чон аны арачылап 
полбаан...

Че чуртас — хазыр ниме: пір нидиле пазынац пабазы ӱреп 
парған... Ус Пӧкенін чурты ӱзінең ӱзілген. Хайди сыдаан, хайди 
тірілген? Орион анзын ам даа пілбинче, итсе-де. Майраның 
паарсазынац чуртасха айланған. Харын, хости ізестіг кізі пар.

Э, ноға, тӧкпес чіли, одырбын, ам на хабынған Орион Петро­
вич. Амды, пит, улур перемена. Угретчілер пблиинзер парып,

пӱдіріг цеғынзар сығдырадарға кирек нооза. Ағылдылар ба 
пӱӱн Аргудаевтерге тимір бак. Алындағы кӱн ол Василий Ни- 
колаевичтің, физиктің, ибінде пол килген — тураларында улуғ 
айахха таттығ суғ тамӌылапчатхан.

Оркон маңзыри класстаң сых парыбысхан.

ОН ПІРІНӋІ  ПАСТАҒ

Казан Устинович школазар прайзынаң пурнада килерге хын- 
ӌац. Анзына ол Аспайдаң сығара чылдаң чылға ӱгрен парған.

Пасталған прай ниме ол тустаң, хаӌан Онис пала кӧрбезі- 
неңер сӧлеп пиргенде. Пу хара тылаасты истерге Казанға най 
ла аар полған. Ол сағысха сиип парған иирде ипчізі Хызылчар 
больницадаң килген полған. Туразар тӱреп парған сырайлығ 
кір килгенде, ирінің чӱреене андох соох кір парған.

Ол хараада Казан аар тӱсте хонған. Тураның иірсі пӧлиин- 
де, тізең, харах чазына пурлуғып, ӱнін сығарбасха ирнілерін 
ызырынып, ипчізі чатчатхан. Орай хараада ла, парасхан, майых 
ларып, аар уйғаа пастырыбысхан. Ідӧк ле, чалаастанмин даа, 
чабынмин даа узубысхан. Аның сірлесчеткен ыхлазы тунғанча, 
Казан, тыстаиып, ӱр сағаан. Ол пілген: пу олаңай инрде тӧлініц 
ізіг тамыры ӱзілген. Ипчі алғали, Казан Устинович пастағы 
чылларда пала-пархадаңар тың на сағыссырабаӌаң. Пірееде 
ирепчілер пис чылға даа тсере ікӧлең не чуртидырлар. Прай- 
зының пір тиңе полбинча. Че соонаң чуртас алысча. Ӧларның 
чуртастарында сах ідӧк поларына ол пастағызынаң сығара ізен- 
ген. Итсе-де, маңзыт па оларға пала чурухтары, уйғу чох хараа- 
лар? Маңнанғайлар. Удур-тӧдір дее паарсазып-кӧрізіп аларға. 
Онистің тура пулуңнарын чазир холы ниик полӌац, хайыныста 
пызығ ипчі кӧңніне уламох кірӌең. Тустаан ӱгӱрсӱлері часхыда 
даа тып-тыңнар, час чыстығлар, сӱген пызылағы нымзах, хай- 
натхан чистегі уналбас.

Уламох хынчаң ол, хаӌан ипчізі, аның кӧңнін тосхырып, та- 
дылығ чіӌең ниме тимнеп сыхса. Пілӌең: ағаа тимнепче. Ағаа 
ла. Пірееде, кічіг пала чіли, малхадыбысчаң даа. Мынзын чирім 
килче алай ба тігізін. Пілӌең, анзы полған на аның сурынызын 
паарсап толдырар.

Ачых-чарых кӱлініп, пастыр килер ипчізі пічіктернең одыр- 
чатхан ирінзер, нымзах табыснаң тапсир:

— Чей ічерге парааң, Казанах...
Че хачан Казан, книгаларын оортах идіп, тоғынчатхан сто- 

лынаң маңзырабин тур килзе, чӧріс пазында Онисті ниик ху-

ӌахтап алза, аның сазынаң, холынаң тадылығ чыс чайылӌац. 
Ванилин чызы ба, укроп чызы ба? Амды ол ундутча. Че пу 
пае айланыстығ чыс аның чӱреене уғаа чағын полған. Аннаңар 
Казан Устинович, ыраххы даа чорыхта полза, ибінзер чидіп 
аларға чидікпеӌең.

Онис иб-уйаны истіг тутчатханы Казанның кӧңніне пастағы 
чылдаңох кірген. Турада кирек ниме-ноо харахха кӧріндіре 
хозыл сыххан, кип-азах таа сибер холда ӱр чӧрчең. Ам сағынза, 
хайди ипчізі прай нимені тузында идерге маңнанӌаң? Огоро- 
дында пуртах от таппассың, туразында иркіннең пасти ап-арығ, 
інек имӌеен чысхлаӌаң сӱбӱрее хачан даа аппағас. Пірее чирзер 
ааллап парзалар, уламох кӧңніне кірӌең Онистің сибер туды- 
нызы, чылығ, нымзах кӧрізі кізі хайиин тартчаң.

Итсе-де, хомай чуртабааннар олар. Кӱске кӱс хозылчаң, 
иске ис хозылӌаң. Пала табызы ла истілбес тура ээн пілдірібіс- 
кен. Узінӌі чылында Казан ипчізін райондағы имчілерзер ызы- 
бысхан. Читінчі чылында, тізең,— Хызылчарзар.

Ана, сах ол иирде айланған ӱс кӱн пазынац край имӌілері- 
нең чиит ипчі. Ана, сах ол иирде оларның аразынӌа соох хуюн 
ойнап парыбысхан осхас. Орай хараада ла, тураның пір пӧ- 
лиинде амыр сымзырых турыбысханда, чиит ирен ипчізі узуп- 
чатхан тӧзексер кӧӧлӌе пастыр килген. Тӧзек-частии уул пар- 
тыр. Онистің ікі тулии чучал партыр. Сісклеп парған харах- 
тары мының алнындағы чіли ағаа чағын, ідӧк аарлығ пілдір- 
ген. Че чӱреене, чылан чіли, соох сағыс ӧтіп парған осхас: ха- 
цыртып салған. Хаңыртып салған аны, чиит тузынаңох сығара 
нркелсп-хайраллап чӧрген сағызын сии тартыбысхан. Чӱреенде 
туюххан ал чӧрчең Казан Устинович: тӧлін узаратчаң пала-пар- 
хазы хойығ ползын.

Казан пабазынаңар іӌезінең пір хати даа сурбаан. Пастағы 
классха парарда, олар іӌезінің чирінзер кӧс парыбысханнар. 
Анзы Минсуғ хазындагы Хызыл Сӧӧт тағны тіри-чӧлене турчат- 
хан улуғ нимес Хастам аалы полған. Анда хас-хачаннаң ічезінің 
роды, Кыштымовтар, чуртаӌаң. Оларның тураӌахтары, тасты- 
наң кӧрзе, ікі ле харах чарып турчац. Анзынаң ма, анзынан 
нимес пе, че ноға-да оларзар туғаннары даа арам-арам кір 
турчаң. Че кірзелер дее, іӌезі ноға-да ирнілерін хысти туды- 
бысчаң, хыныхсыбааны іле. Че іди дее полза, иркін алтааннар- 
ны тӧрге иртірӌеңӧк, чей-сметеннең сыйлачаңох.

Пірсінде оран хараада кічиӌек Казан халын уйғудаң кннетін 
чачыраңни усхун парған. Чоон табыстар сарысчатханы іле. 
Кем-де іӌезіне пыроланып чоохтанчатхан.

— Таста, Таис, таста. Сині пір дее кізі хыйыхтабаан. Андарох 
пала ӱчӱн. Полған ниме полғанынаң. Че туғаннарыңнаң ідн 
кіріспин чӧрерге чарабас. Парако уучаңа даа амға теере тарын

чӧрчезің. Чалчып пирген, хайди идерзің кирі кізіні, амды, тізең, 
пыросынча. Таста, Таис, таста...

— Чох, — пазымнығ нандырған іӌезі, — позым таап алғам, 
позымох ӧскіріп алам. Пірдеезіне хол суна чӧрбессім. Кӧрерзер. 
Казаныӌаамны кізӧк идігі алам, ӱгретчіл полар. Кӧрерзер, ха- 
зых ла чӧрзем, сӧзімнең полар.

Ол тустарда ӱгретчі аалда иң не аарласта чӧрӌең кізі пол­
чан. Че хайдағ сағысты толдырарға иткен ічезі, оолғын ӱгредіп 
алза, Казан Устинович пілбеен. Че кічігдең сығара, пілгеннек 
пасти, іӌезі палазының кӧңнін пу ырах сағысха кӧӧктір салған: 
хайди даа улуғ пілістіг полып аларға, хайзын улуғлап, хыр 
састығ апсағастар даа изеннес турарлар, хайзынац, саназып, 
тілге чітіг инейлер дее чоохтазып турарлар. Хаӌан-да ол иней- 
лер Таистің соонӌа, тӱкӱрініп, тілге маңаттап пысханнар. Че 
чидер, чиде-ер хаӌан полза ол тус, хачан іче кізі, торғы плат 
тартынып, пазын пӧзік тудыи, пастыр парар аал арали оолғы- 
нац хости. Аның прай кӧрімі тир осхас: кӧріңер, мына ол «сурас» 
палам, мына ол «роды чох» оолғым. Сизініңер, чон-чахсы, оол- 
ғым амды улуғ ӱгредігліг кізі, улуғлаңар, аал-туғаным, палам 
амды ӱгретчіл!

Іӌезінің пу тадылығ ырах сағызын Казан Устинович, ир пол 
парғанда ла, сискен. Анда ла азылған ағаа хайран ипчінің чӱ- 
реснде сыыспин чӧрген хара чобаа, анда ла толдыра синінең 
синеен ол іӌе кізінің прай чуртазын, палазына пир салған хы- 
нызын. Іӌезінің ӱреенін сағысха кирзе, Кыштымовтың чӱрее 
амга теере хомзыныста сысти тӱзедір. Диплом алып алып, нан 
килгенде, ічезі олох хараа кӧӧлче тоозыл парған. Кӧксіне, 
тізең, Казанның хызыл книжкаӌаан чаба тут салтыр...

Прай пу ниме соонан полған. Че ол тустарда, кічігде, оола- 
ғас кӱннең кӱнге піліндіре, киртіндіре чоохтаан чоохтың си- 
нінде ӧскен: палам, сағаа хайди даа ӱгретчілге ӱгреніп аларға 
кирек, анаң піс прайзына кӧзіт пирербіс... Че оолах чалғыс по- 
зын пілінӌең, аның харындас-тунмалары чоғына тың ачырған- 
ӌаң. Аннаңар пірее пала-пархаа пай семьяда орайға теере, тус 
сизінмин, ойнап салза, пала табызы истілбес, кӱлкі-хатхы чайыл- 
бас ибінзер нанарға эрістіг полӌаң. Сымзырых турада аны ічезі 
ле сағып одырчаң.

Чыллар иртізіп турғаннар. Казанах, Хастам аалдағы паста- 
лығ класстарны тоос салып, райондағы ортымах школада'ӱгрен 
сыххан. Че ибіне тартынып, интернаттаң нинӌе хати хазып па- 
рыбысчаң. Іӌезі, тізең, кӱстеніп, айландырып алӌаң. Хайран 
ічезі, позы даа най ачырған чӧрӌен палазынаң чарылысчатха- 
нына, че пір дее хати «ибде хал, тоғын» тібеен. Аның чахаан 
сӧстері амға теере хулахта истілчеткен осхас: «Угреніп аларға

кирек, палам, хайди даа ӱгреніп аларға»... Мал азырап, аннаң- 
мыннаң чыынып алған ахчачаан чалғыс оолғына, анзы инсти- 
тутта ӱгренчеткенде, суна пирӌең. Чиит оол іӌезінің пар кӱзін, 
хазинн аның ӱгрединне салчатханын маңат сизінчеткен, арса, 
аннаңар даа чӱреенде іӌезіне чахсы алынӌаң. Че іди дес полза, 
тынағ тустарда Казан ибзер айлан килзе, аны чылдац чылға 
миизіне сиип парған сымзырых удурлачаң паза ічезі чалғысхан 
на сағып одырӌаң.

Таң, апнаңар ба, пос алынӌа чуртап сыхханда, улуғ семья- 
лығ чуртирға сағыс пик тут сыххан. Пу ырах сағызын пірседе, 
кізідең чазырып, чоллап сыхса, хараанда кӧрінӌең: мына ол 
оолларынац хада аал арали палыхтап парир, иңнілерінде хар- 
махтары чайхалып одырча, хызыӌаа, тізен, кірлес чуупча, ха- 
маачаанаң хара сазын оңдайлап, пабазына, чылығ кӧріп, тіпче: 
«чыс азааң, пабаң...»

Амды, тізең, пу чӱреенде уйалан парған сағыстары пір ле 
кӱнде, хар чіли, хайыл пардылар. Ідіс лс чіли, оодыл парған 
саңай, пір дее ізеніс халдырбин. Хайынмас истіг турада хара 
харахтығ хызычаа, чайхалбас оолларының иннілерінде хармах- 
тар! Толбас хаӌаннаң сығара кӧңнін чылытчаң сағыстар...

Ол аар хараада Казан Устинович кӧп нимедеңер сағынған. 
Алай, Онисті тастап, пасха ипчі ал кӧрерге бе? Пу хара сағыс, 
тырғахтығ аң чіли, чӱреен тырбап сыхханда, Казан хахап пар- 
ган. А Онис? Чарир ба Описті тастап чӧрібізерге? Хайдн чуртир 
ол чалғызан? Алаах парбас па ипчізі андағ чобаға? Тӧлін кӧр- 
бес хайран ипчізін сах андох айап парған. Чох, чӱзі чох ол ха- 
ӌан даа полбаан. Паза полбас. Ырыстығ пастағы хонығын 
позының холынац сайбабас, уйалан парған чуртын ээн хал- 
дырбас!

Иртеніндс, Онистің пыроланыстығ кӧрізінец хыйыдып, Казан 
Устинович школазар маңзыри чӧре халған. Итсе-де, амды ол 
аның чалғыс ла арачыланӌаң чирі полған, анда хатабох тап- 
хан ол чідірген амырын, анда айланған ир кізее позы позына 
киртініс. «Школаа мин кирексім» тіп сағыс кӧңнін кӧмсстец 
амыратхан.

Ана ол сыынаң Кыштымов тоғызынзар нрте кил турарға 
кӧнік парған. Пеер дее, Салбыхсар, килгснде, кӧбізі хайхап 
турӌаңнар аның пу ондайына, че соонаң хайбнн сыхханнар.

Казан хынчаң тыңнирға школаның иртенгі амырын, пу чӱрек 
тибіредістіг сахсынысты: мына амох ӧтіг тазылап сығар тас-
хархы ізік, анаң кемнің-де халбыр хаалағлары иртенгі сымзы- 
рыхты усхурыбызар. Паза ла сиссең, школа, улуғ ідіс ле чіли, 
істі-тӱбінде хайнап, солбырап, ӧтіг табыстығ тулгорға тӧӧй пол 
парар.

Пӱӱн, тізең, ідӧк. Прайзынаң ирте килген устағчы маңзыра- 
бин тоғынчаң кабинедін азып алған. Стол кистінзер иртіп, 
календарьында киӌеегі кӱнні хазырыбысхан. Пӱӱн он тӧртінӌі 
март. Олаңай ла кӱн. Чаӌында пазыл парған: «партийнай чыы- 
лығ, райком».

Чох, пір дее кізі аны пыролабас пу чыылыға азынада тим- 
неен сӧстері ӱчӱн. Іди идерге кирек. Систерге кирек син пал- 
ғалған пағны. Пӱӱнӧк систерге. Хайди даа систерге. Чидер! 
Чидер! Тоспас-парбас толандай осхас Оркон Петровичті тосхыр 
кӧрсрге пӱӱн, тохтадарға кирек минің, устағчы кізінің, адын 
кізі чооғына кирерін. Ахсыңа суғлух суғам, арғаңа изер ар- 
тарбын.

Андағ сағыстарға пызып одырча чылтыраң стол кистінде 
одыр салған Кыштымов. Сағыстары, суғ ағынынча инчеткен 
кнме чіли, табырах чӱгӱрчеткен...

Чонда тидірлер, ығырос изер' хулағыца тыс пирбес. Пу сӧс- 
тср Саражаковтацар. Итсе-де, тыиаға читіре тоғыныбызарға 
агаа ӱс ле чылг халған, ол, тізең, амға теере тымыл полбинча, 
кізі киреене кірізергс кӱс. Хайди ол пір дее піл полбинча — 
школада чалғыс устағӌы — минмін, Оркон нимес. Кӧп тее ирт- 
пеен, ікі ле чыл иртіп парды, хайди аны устағдаң сығара сазы- 
бысханнар. Анзы хайдағ-да хазна ахчазын хоратхан паза аалӌа 
изірік субарап чӧргсн ӱчӱн. Ниме сағынған тузында ол? Ырах 
кӧр полбинчатханы іле. Хайхирға даа киліспинче андағ устағ- 
чының холындағы ӱгредіг кирее майыц парчатханына.

Іди чоохтап пирген Саражаковтацар наа килген школаның 
днректорына партия райкомыныц хачызы Шалгинов арғыс. 
Оркон Петровичті облонодаң кнлген комиссия тоғыстаң суу- 
рыбысханын ағаа олох чоохтап пирген. Пу сӧстер киртіністіг 
пілдір парғаннар, аннаңар Казан Устинович пасхаларынаң паза 
пір дее ниме сурағлабиныбысхан, сыбыхтас чӧрерге хынмас кізі 
ол. Райкомдағылар пол парған нимені маңат пілче полбастар 
ба за? Артых-пузух чоох таа чох прай ниме пілдістіг. Че амды, 
хачан ол, мацаттап кӱстеніп, школаны азахха турғызып алған- 
да, дисциплина киреен оңдайлап салғанда, пу тыс пілбес Оркон 
тыыбысхан хустың ханаттарын ӱзе кизерге сагыс тутча одыр. 
ӧнетін сағаан осхас — ікі нидиле пазынаң аныц сынағ школа- 
зын кӧрерге прай Хызылчар крайынаң чыылыс килер чон, а ол, 
тізец, иң не нандырығлығ туста прай нимені сайбап парыбы- 
зарға кӱстенче одыр... Чох, чох! Киліспес! Пирбеспін! Сайбағ- 
чыны тохтадарбын! Андағ чітіг сағыстарға ӧртенчеткен Казан 
ачырғапғапына кинетін пар кӱзінсң стол наағынча тазылат пар 
килген — анзында кичеегі педсовет пыролығ.

ОН ІКІНӋІ ПАСТАҒ

Киӌеегі педсовет! Аны сағысха киргендӧк, Казан Устинович, 
тура хонып, кабинедінӌе аар-пеер хаалап сыххан. Чӱреене 
сыыспинчатхан ӧкпезі, тасчатхан часхы суғ чіли, хайнап ӱл- 
четкен.

О, хайди азынада позына килістіре тимнеп алған Оркон Пет­
рович чыылығда сӧс тутчаң ӱі-ретчілерні, — ырғахтана сағын- 
чатхан Казан. — Хайди чоохтан сыхханнар амға теере тоғыр- 
ланмас ӱгретчілері.

Хыныхсыбин, тоғырланза даа, чыылығдағы хатығ чоохтар 
хулаана сах піди истілчеткеннер паза ӱгретчілернің омалары, 
пірсі пірсін алыстырып, хараанда турчатхан.

Иң пастап Кристина Ивановна Мамышева, химия ӱгрет- 
чізі, чоох алып алған:

— Кӧріп-кӧріп, сизінчем, паза тапсабин чӧрерге чарабас! 
Кӧнізінең, харахтаң харахха чоохтазарға кирек піске — пістін. 
школада уғаа хорғыстығ кирек: саблаға сых парып, піс ӱгренӌі- 
лерібісті кӧрбинчебіс. Чахсаа ӱгретчебіс ие палаларны, хайзы- 
ларына, хомай даа нандырығ ӱчӱн «ӱс» турғыс пирчебіс. Минис- 
терстводаң килген халғанчы сыныхтағлығ тоғысты даа алза, 
класстың чарымы задачаны пӧк полбаан. Чс хайди за, сын ки- 
ректі районда піл салзалар, хомай сағба сыхпао па за... Ан- 
наңар даа, директорның чарадиинаң, пӧк полбаан ӱгренчілерні 
хатабох чыыи алып, туюххан сизіндірібіскебіс... Амды чалты- 
рама толдырылган тоғыстарны районзар ызарға уйадыстығ ни- 
мес нооза, пір дее «ікі» чоғылі Ана хайди саи пирістіг пічіктер- 
де ӱгренӌілернің иілізі кӧзіділче! Ана хайди итчебіс піс! Анзын, 
тізец, прайзы сизінче, кӧрче, че кӧнізінең чоохтирға тідінминче. 
Че піс ле харахтығ нимеспіс, олғаннар ідӧк харах-хулахтығ... 
Сабланарға харазып, палаларны ардатчабыс, хомайға ӱгрет- 
чсбіс.

Сынох анзы, сағынча Казан Устинович. Минің пыром па* 
рох — сынап таа, албас полғам тоғысха; пу наа математика 
ӱгретчізін, че іди киліс парған, чайғызын кинетін кӧп чыл тоғын 
салған Степанида Федоровна саназыбысхан. Кинетін дее тирге 
чарабас, киліспинчегкебіс анынаң. Минің ондайымнаң полбаан* 
да, хатығ арах тудыбысханда, тискен полбас па за... Хылых- 
танып, тутпаам мин аиы, парзын. Че орнына кізі таппинчатхан- 
да, таллабин даа Алексей Айдоловичті алып аларға киліс пар* 
ғап. Анзы минің ныром — андағ ӱгретчіні албас полғам...

Чс итсе-де, Алексей Айдолович ус холлығ, анзына хыӌам ту- 
дыбысхан. Чылда школаны даа чазнрында кӧп полысхан, стенд-

тер хоостаан. Пу наада паза пір стендті ағаа хоостаттырғам, 
анзы сыныхтағлығ тоғыстың алнында полған. Че чылхазы чохта 
кем пыролығ? Угретчі кізее прай ниме идерге маңнанарға кирек: 
хоостирға даа, сыныхтағлығ тоғысха даа тимнирге. Ікінӌілес 
чоғыл, пу киректе математик позы пыролығ! Пӱӱнӧк хатығ- 
лирбын мин аны, мыннаң мындар пілзін тоғызын. Харын, 
сыныхтағ тоғысты хатап идерге маңнанғабыс, ол полбаза, рай- 
онда уйатха маңаттап кірерӌікпіс. Алексей Айдолович, тізең, 
анзын даа пілінмин, алғыстир орнына пурдай чӧрче, сизігі чох... 
Ағаа хоза, чурт ла сурча, уйады чох. Пастап кабинедіщіі оң- 
дайлап ал, соонаң чурт кіле, андағ иимес пе зе? Полбас сағаа 
чурт, ирееленіп чӱгӱр чӧр пу тылаас ӱчӱн, анзы сағаа минің 
хатығланызымнац даа артых полар.

Андағ ӧс сағызына Казан Устиновичтік чӱрее сала амырап 
парған. Улуғ тынып, ол столының кистіне одырып алгаи. Че 
кичее полған ниме ағаа тыс пирбинчеткен, ал-алынча ӱгретчі- 
лернін чоохтары сағызында, чалын чіли, чалыннап хоостал 
турча. >

Мына Антонина Манзаровна — орыс тілінің ӱгретчізі, харах- 
тары аныц хази кӧрче.

— Мин чоохтирға сағынчам: чарабас іди азындыра пу ки- 
лер чыылыға тимненерге, махтаға харазып, • ӱгредіг киреен ун- 
дирға. Піс ам прай кӱзібісті музейге, выставкаларға, стендтер- 
гс, азых уроктарға саларбыс, а хайди ӱгредіг кирее?

Аныц суриина директор піди нандыр пирген:
— Сабланыс ӱчӱн прай ниме итчең, кӱс айабин, пір дее 

нименең санаспин, аалӌыларны чалтырама удурлирға кирек.
Итсе-де, Антонина Манзаровна — анзы пілдістіг, аны чӧпти- 

рінде Саражаков сидіксінмеен полар, анзы мынзының холында 
чибіргіӌе чыл тоғын салған нооза, Орконның сӧзінең не полар. 
Антонина Манзаровна — анзы пілдістіг — пір чӧптіглер.

Че Танеева! Настаа Семеновна! Аныц сбстерін сағысха кнр- 
гендӧк, директор, ачырған парып, салааларынац тырсылады- 
бысхан. О, тӱлгӱ Оркон, анзын даа чӧптеп аларға маңнанған! 
Хайди табырах ол аны, наа кізіні, позыныц саринзар тартып 
алған, ідіргегі тутчатханын даа пілінмин, сағынчатхан Казан. 
Танеева ӱс чыл мыныц алнында пеер килген, че андарох хый- 
ғамзырапча. Итсе-де, аныц ноо кирее сағыссырап чӧрерге ки- 
лер-полар чыылығдаңар? Тоғызы даа аныц улуғ нимес — крае- 
ведческай музей осхас ниме чазап саларға. Идері дее анда кӧп 
ле: аалӌа аар-пеер чӱгӱрглеп кил, алындағы ідіс-хамысты, кип- 
азахты, иб аразында тудынӌаң нимелерні тапхлап киліп, сын 
музейдегі чіли хысхлап, салғлап сал, а чыылығ соонда, тізең, 
ундубин, ээлеріне нимелерін таратхлап сал. Сидік полған ма

ікі нидиле аразында ит саларға? Полызыға ікі класс пирілген. 
Настаа Семеновна, пір дее тоғырланмас кізі, алында нимее 
дее нымзанзаң, сӧстең сыхпин толдырчаң полған. Кем ӱгреткен 
тоғыр тапсирға? Ол, Саражаков! Амды прай пілдістіг Саража- 
ковтың кірліг кирегестері — аңдағ сағысха, чіксеен чіли, Казан 
Устинович иннілерінең сілігінібіскен, хулаана, тізең, пазох Нас­
таа Семеновнаның сӧстері истілчеткен.

— Музей полза, уғаа маңат поларчых. Че нимее мындағ 
маңзырас? Піс ідӧк тее пу сурығнаң теес парчабыс, чыған ни- 
мебіс, кӧмес тее полза, парох, кӱннің хозылып одырча. Аал чур- 
тағӌылары сыйлаан нимелер: теербен, абдыралар, алғай, типсі, 
чӱген. А сірер, Казан Устинович, музей итірчезер. Че чахсы, 
тадар ибнің пулиин оолғыӌахтар істеніс урогында ит саларлар, 
че аннаң пасха нимелерні хайдаң аларбыс: поғо, ызырға, си- 
гедек, идектіг тон... Анзын, позыбыс холынаң итпеенде, ууӌа- 
ларзар кілеп чӧрерге килізер. Че чахсы, піс ит саларбыс му- 
зейні, кӧзіт пирербіс аны аалӌыларға. Че палалар пілерлер 
нооза, оларныц харасханнары пір ле кӱнге. Нимее хаңыртарға 
позыбысты, палаларыбысты даа. Анзы хаңыртыс нооза, харах 
кӧзіне хаңыртыс! Пу ікі нидиле аразында ит салар ниме ннмес. 
Школада пістің позыбыстыц тілег группазы пар, олғаннар чирі- 
бістің историязын пілерге харасчалар. Пу наада областьтағы 
наука тилітчең институттаң ученайлар килер, оларнаң тоғазар- 
быс... Итсе-де, пістің олғаннарнын піреезі хачан полза историк- 
тер, археологтар, этнографтар полар.

— Ундубаңар, Настаа Семеновна, — ӱзібіскен аның ӱр па- 
рыбысхан чооғын устағчы, — пӱӱн піс полар археологтардацар 
нимес, піс ам полар улуғ чыылығдацар чоох апарчабыс!

— Ам килер чыылығ — пір ле кӱнге, а пістің ӱгренӌілерібіс- 
ке прай чуртасха, — нандырғаи ағаа география ӱгретчізі Иван 
Варламович. — Пістің олғаннарға постары чыған, постары 
тапхан нимелерні кӧзідерге тузалығ поларӌых. Ноо чахсызы 
оларга, ікі-ӱс кӱн аразында алаң азып, ууӌалардаң кіленіп 
алған нимені кӧзідерге. Іди піс чоныбыстыц сын пайынаң та- 
ныстыр полбаспыс, аның тӧлдең тӧлге халчатхан пай культура- 
зының сілиин олғаннарға ас полбаспыс,

Ол туста, хол кӧдіріп, сбс алған Оркон Петрович.
— Пір дее нимені маңзытта идерге кирек чоғыл. Аалчылар- 

ны олаңай ла удурлирбыс. Кирек пе пу чораа кбзідіг, ундар 
тимненіс? Килер аалӌылар олох ӱгретчілер, кӧріп аларға кирек 
оларға, ӧӧнінде, хайдағ палғалыста ӱгредіг школазынаң музы­
ка, хоос паза спорт школалары, хайди апарылча пу тоғыс. 
Оларға постары хараанаң кӧріп аларға кирек, піліп аларға, 
хайди тогындырчаи. пу улуғ теербенні.

«Че, тілбіре, тілбіре, тілбірӧске сыдасхайбын»,— сағынчат- 
хан аны тыстанып истіпчеткеи Кыштымов, — че тілбіреені — 
пір, иткені — пас)са. Минің кбцнімнең полбазаңар, сірерге хатығ 
арах килізер. Улгӱ минің холымда, позам даа позыбаан»...

Че Оркон Петровичтің тыыбысхан ӱні аның чазыт сағыста- 
рын ӱзібіскен, амды аның сӧстері Кыштымовтың хулаана, тас- 
тар чіли, аар тазылап турған осхас:

— Ачыргастығ даа полза, че кӧнізінең чоохтирға сагын- 
чам — школаның устағӌызы хай пірее сурығларда иртіре парча. 
Ікінӌі чылы ӱгретчілер хараа-кӱнӧрте тынағ чох тоғынчалар. 
Анзы, пір саринаң, чахсы, че пасха саринаң, уроктың конспегін 
маңзырабин, ибіре сағының, тимнирге тус халбинча. Аннанар 
даа, арса, ӱгренӌілернің пілістері тирең нимес. Аннаңар орты- 
мах «ӱзічектер» тоолапча, палалар ӱгредіге тын на хараспин- 
чалар. Че нимедең пасталча? Нандырығ пір ло — саблаға тар- 
тынчабыс, махтаттырарға хынчабыс. Ағаа хоза, прай чирде 
суулидырлар: «сайбағ» олғаннар пісте чоғыл. А ноға чоғыл? 
Прайзы пілче, оларны иркін дсе алтатпинчабыс. Хайди за, 
махтағ піске пастағы орында.

Паза нимс чоохтирға сағынчам? Я, чӱрекке чатпаан ӱгретчі- 
лернең анымчохтас турарға — ол оннығ ниме бе? Сала ла пос 
сағызыңнаң тоғын сыхсан, сах андох хомайға саналча. Устағ- 
ӌының кӧңнінең полбазаң — тоғыстаң санас, орныңа пасха 
кізі таап аларлар. Кӧріңер, коллективтең хайдағ кӱстіг ӱгрет- 
чілер парыбысхан: математик Степанида Федоровна — пу
школада чибіргі пис чыл тоғын салған, Максим Эдуардович — 
районда иң не артых химик, географ Арап Арапович Капсар- 
гин — олғаннарны тайғаӌа нидилелеп ал чӧрӌең. Чоохтирға ки- 
рек, пу ӱгретчілер тогыстарына саңай пирін салған кізілер, че 
хыртыстанысха урунып, саназыбысханнар.

«Чох, хайди иртінче пу кізі»,—ӧртенген чіли, сағын салған 
Казан Устинович, анан, паза тыстаи полбин, тура хонған:

— Чидер тілге пызарға!
Орконны чабыра пазарға тічең нимс таппин, пір сацай оозын 

чайыбысхан.
— Пастых пол полбаста нимее хыйғамзырхирға!
...Чочыныстығ сымзырых турыбысхан. Пол парған нимедең

оңарылғанча, нинче-де секунда иртіп парған. Я, Оркон Петрович 
устағдаң ағырығ чӱрее ӱчӱн парыбысханын прайзы пілчеткен, 
че анзын кізідең чазырчатханын сизініп, пірдеезі тылаас итпеен. 
Че чонда облоно сығарыбысхан тіп чоох тарап парғанына 
ачырғанып, пос алынӌа ла сағыссыраӌаңнар. Амды, тізец, Кыш- 
тымовтың сӧстері! Прайзы Кыштымовтың ала сады-чох тӱрбең- 
нееніне хахап парған.

Кннетін, сымзырых сайбап, пір сацай прайзы чалыңни тӱскен.
— Чарабас іди!
— Алаах пардыңар ба?
— Пілбинчезер — тібеңер!..
— Улгӱңер чоғыл андағ!
Казан Устинович саңай таңмап парған: ниме пол парды? 

Хайдағ хорғыстығ ниме чоохтабысты ол? Аның хараанда хыр- 
тыс, соох кӧрістер, хулаанда — тыртыстаныстыг табыстар.

— Э-э, мына за ниме! — сизік хапхан кинетін Казан,— 
Орион ол ал-алынӌа кізілерні ле нимес, пран коллективті мин- 
нең тоғыр турғызып алтыр.

Пу хорғыстығ сизікке аның тілі дее тарт парған. Кинетін 
прай кӱзін чідір салған чіли, кӧӧлӌе, табыс чох одырыбысхан. 
О! Хайда полған аның хараа! А ол, тізен, прай пар кӱзін, пілі- 
зің, позын тоғьгзыиа пнр турған, узупчатса даа, тӱзінде дее пу 
сынағны ибір турған. Амды, тізең, алғыс орнына мына хайдағ 
хыртыс!

Ол туста, тізең, Орконныц сырайы, хайдағ-да ағырсымына 
тыстанчатхан чіли, сала пілдіре чыырыл парған. Че ағырсыны- 
зына сыданып, ол ӱзібіскен чооғын аннаң андар узаратхан:

— Че ідн дее полза, чооғымны тоозарға... Мында пӱӱн кӧп 
тузалығ ниме чоохталды... Оларны нимее салбнн иртерге чара- 
бас! Прай пу ниме тикке ле чоохталбаан, чӱректе хайнаан ниме. 
Кӧнізінең, харахтац харахха чоохталды. Аннаңар сірер, Казан 
Устинович, школа директоры, пӱӱнгі чыылығ соонаң коллектив- 
тің чооғынаң тоғысты оңдайлабазар, мин,, пу школаның ком- 
мунисттерініц хачызы, прай киректі партия райкомына читірем.

Андада, чарынаң сых парған хазыр суғ чіли, ӧкпеленіп. Ка­
зан педсоветтең сығара хонған. Коридорча, ух чіли, хыылагі ир- 
тіп, кабинедінзер кире хонған. Ізік, аныц соонча таэылап халып, 
хатабох азыл парған. Пар-чох кӱзінец ізік тудазын тазыли 
тартхан, ізік пиктел парған. Кӧзенек сӱлейкезі сығдыри халған. 
Андада хуурта тарт парған сырайлығ кізі нымзах одырчыхха 
напли тӱскен. Пазын одырчыхтыц пиліне ойда салып, хараан 
нуубысхан, ирнілері хыймырапчатхан: пір, ікі, ӱс... он... хырых!

Сан санааны чӱреен сала амыратхан. Тітірескені сала иртіп 
сыххан. Казан, сухсап парғац на чіли, улуғ оортамнаң тамкы 
тартып сыххан, ойбазы иптіг тігілген станына, полдағы кибіске 
тоолап халған. Анаң ол позын пір дес нимедеңер сағынмин 
одырарға кӱстеен. Пӱктегі нымзах отты сағысха киргенде, кӧй- 
четкен чӱрее кӧместең син сыххан.

Чс, амды пірее ниме идерге дее чарир. Чидер! Паза іди сы- 
дап полбас. Амды прай пол парған нимені позының адынаң 
адирга кирек. Ағаа хоза, прай пу киректі тохтадарға. Кем пу

школаның чалғыс устағ-пастығы? Итсе-де, кем пу коллективтің 
ӱчӱн, прай школаның тоғызы ӱчӱн, прай эксперимент ӱчӱн нан- 
дырча? Ол, ол ла, Казан Устинович Кыштымов, пу школаның 
директоры. Аннаңар ниме-де идерге кирек... Че ниме? Ниме?

Казан Устинович, тура хонып, кабинедінче аар-пеер пастыр 
сыххан. Он минут пазынаң аның салаалары, телефонный ах 
теерпеӌеен чӱгӱртіп, партия райкомының саннарын толдыра 
толғабысхан... че телефон пос полбаан. Кӧмес сағып алып, ол 
пазох сығдырат кӧрген, анаң пазох... Ур дее полбаанда, кем-де 
тігі пазындағы телефонны холына алған.

— Мағаа Шалгинов кирек, Алексей Егорович. А, Алексей 
Егорович... Изеннер. Салбыхтағы школадаң сығдыратчалар. 
Мин, Кыштымов... Я, я, я. Гаврил Гаврилович, мин сірерзер 
мына хайдағ сурыныснаң...

Телефонны салып, ол хыймыранмин ӱр одырған. Аның ху- 
лаана пасхысча тӱсчеткен чонның пазыды, сууласханы истіл 
турған... Казан, сиргектеніп, піреезі, тохладып, кір килерін са- 
ғыпчатхан — алай завуч, алай организатор... Че халғанчы хаа- 
лағлар сым пола халды, тастындағы ізік тышли парды. Ам на 
ол позыныц чалғыс позы халғанын, коллективтең оортах хала 
парғанын ӧтіре сизін салған. Пу сағыс аның идінӌе соох ой- 
латхан.

— Чалғызан на халдым ма?
Аның на ӱлгӱзі хоостыра тоғынчаңнар. Аның ӱлгӱзінең кбп 

ниме пӧгілчең — школаның пӧзік ады даа, холдаң холға чӧрӌең 
Хызыл Знамя даа, анда, иргі орында. А мында чи, пу районда... 
Нӧбс ол ідӧк Хызыл Знамя холға кир полбас? Кир полбас? Чох, 
чох, киріп ал-ам! Хайди даа киріп аламі Ікі ле чыл аразына! 
Край чыылни — иң не киліскек ниме пу сағысты толдырарға. 
Ол ам позын кӧзідер, аның ады прай областьта ла нимес, че 
крайда даа истілер. Че амды пу ниме толар ӱчӱн пір «нимечек- 
ті» идібізерге кирек...

Андағ ӧрт сағыстарға тыстан полбин, ол кабинедінче чапчац 
пас чӧр сыххан. Анаң мойнындағы галстугын систібізіп, ниик 
тыныбысхан. Че, ам,ды кирек идерінең не! Степан Каноевичтің 
сбзінен хай піреезін тырғах пазынац чалбайта пазыбызарға тус 
читті. Сағын кӧрзе, райкомның ікінчі хачызына сығдыратханы 
орта. Ол партия бюрозының теестегі нимес чыылиин тацдох 
иртірібізерге чахығ пирген. Бюроның чыылиинда Оркои Петро- 
вичті сым ит саларлар. Хайди даа сым ит саларға киректер.

Кем-де ізік тохладыбысхан. Кем полчаң, таңнап парған Ка­
зан, прайзы наныбысхан нооза.

— Мағаа маң чоғыл, маң чох, мац чох! — ноға-да ӱнін, чі- 
діріп, сыбыран сыххан Кыштымов, кірчеткен Оркон Петрович-

ті кӧр салып. Орконның кӧні кӧрізіне урунғанда ла, ӱні наны- 
зып, хысхыра тӱскен:

— Мағаа маң чоғыл тіпчем! Ман, чоғылі — анаң ілгістегі 
кибін хаап алған.

ОН УЗІНӋІ ПАСТАҒ

Переменадаң айланып, Оркон история кабннедін чайли кӧ- 
рібіскен: хаӌаннаң хараа кӧнік парған стендтер, чылтыраң 
шкафтар, нымзах от кӧк кӧзеңелер. Анаң сағын салған: че, са­
гам общсствоведениеде толдырған тоғыстарны нирде сыных- 
тир. Итсе-де, ам даа сыныхтабызарға чарир, амды аның урок- 
тар аразында «кӧзенек», че ноға-да идері килбннчеткен, майых 
парған. Ағырча. Тасхар сығып, соох танға пастыр пар килерге, 
арса, сала ниик полар. Айланза, халғанчы урогын иртірібізер. 
Аиың ам даа урок 8 «А» класста... Хайди-да аарі кӧңнін кізее 
кӧзітпин, иртіріп аларға кирек. ’

Оркон Петрович чииттең, ағырығлардаңар чоох парза, хын- 
маӌаң. Позының ағыриинаңар уламох хынмаӌаң чоохтирға. 
Ипчізіне дее. Чӱрее иртпин сыстап сыхса, ол ағырин чалғызан 
иртіріп алӌаң, ибдегілсрнің пірдеезіне чаратпачаң узуӌаң тура- 
зар им-чӧпнең кірерге. Чалғыс ічезіне ле чаратчаң ізіг чей ағыл 
гшрерге, тӧзеенде анынаң хости табыс-тубус чох одырарға. Алай 
пазына соох суғнаң ӧллеен чызынӌах сал пирерге. Іӌезі хыринда 
одырчатса, ниме-ноо сурағлабас, чылығ кӧрізі кӧңнін амыратча. 
Майра чіли, оох-аах тӱспес, артых ниме-ноо сурбас. Іӌезі ола- 
най ла одырчадар, хайдағ-да хорғыстығ ниме пол парған чіли, 
таңнабас. Майых пардың, тічен, ол, тынанып ал.

Я, киріп парған іӌезінің кӱлии анинаң артых полған. Ол 
позы пір ле нимедең хорыхчаң: кӱзі чох, хол-азаа пос тӱс парып, 
тӧзеенде чалбайта чат салғанын кізі ле кӧрбезін.

ӧӧнінде, Оркон Майраа чудапчатханын кӧзідерге хынма- 
чаң. Ир кізее ипчізінің алнында хол-азаа пос тӱс парғанын кӧ- 
зідерге чарабас. Итсе-де, хайди хынӌаң ол арығда, пірее ачых 
чирде, кізі кӧрбезе, хынғанын хуӌахтап алып, кӧӧлӌе ибіріп, 
айлахтандырарға алай мискелеп парзалар, ниик ипчічеен хаап 
алып, суғ кизірерге.

— Хайдағзың син... Кӱстігзің! — паарсах чӱреен аза, ізіг. 
тыныста сыбыраӌаң хараағы сымзырыхта хынғаны, аныц ал- 
ғыстапчатхан чылығ айалары ирінін иңнілерін кӧӧлче сыйба- 
ӌаң. Анзы оларның иң аарлығ тузы полӌаң.^

Че кинетін кӱзі чох, ағырығ, тӧзекте чалбайта чат салған. 
О! Прай ир кӧңні тіріге тоғырланӌаң кӱзі хорапчатханына, 
чӱреен-ханын кимірчеткен ағыриина пирінмеске ле харазып, пар 
кӱснең харбазарға кӱстенчеткен. Майра ла сизінмезін. Андағ 
сағыссырасха пастырып, Оркон ипчізіне чӱреендегі ағыриЛ ул- 
ғаадьғбысханынаңар, имненердеңер, ағаа хоза, ӱгретчі тоғызын 
тохтадардацар пір сӧс тее сығарбаан. Че сизіктіг ічезі прай пу 
сағыстарны, суға кӧрчеткен чіли, сисчеткен. Кізілернің сурығ- 
ларына хыйға нандырығ пир турӌаң: «Тынанып аларға кирек 
ағаа».

Аннаңар аның ағыриинаңар кізі дее пілбечең. Кӧмес агыр- 
сымнапча, хайди идерзің, кізі тимір нимес нооза,— тіӌец ічезі. 
Че хаӌан школаның пӱдірии тоозылчатханда, Оркон Петрович 
улуғ сағыссыраста чӧрген. Пілін салған: устағ тоғызына кӱзі 
читпес, улуғ школада тоғынарға хазых кирек. Позы позып 
хаңыртпин, тоғынчаң оңдайын синеп-синеп, ол райононың пас- 
тығынзар улуғ сурыныснаң айланған: орныма кізі табарға ки­
рек. Че Константин Каматӧвич пыросынып нандырған:

— Хара талайзар пар кил, Петрович. Тынан кил. Че орнына 
кізі чоғыл. Пілдін ме, чоғыл! Чидіспнче директорлар пасха даа 
школаларда. Тигірдең, пит, албассың оларны. Сірерні пір дсе 
институт тимнебинче, чуртас ӧскірче сірерні... Че синің адыңа 
алтанӌаң кізі уламох табылбас. Синің адычааң хылыхтығ 
полар, пик поза кирек. Че сині чалац чӱгӱртерге ӱгредерге кирек 
чоғыл.

Оркон кӧнізінең, пір дее ниме чазырбин, ағыриин ас пирген. 
Хазиим чоғыл, теен ол, устағӌы тоғызын кӧдір полбаспын.

— Че-е,— таңнап парған Константин Каматович. — сын 
полар ба? Хазииӌааң синін, некем, ам даа пик, ағырарға хына 
чоғылзың.... Алай... пірее... пасха ниме?

Халғанӌы сӧстерні сӧӧде теен, анаң Орконның хараана орта 
кӧрібіскен.

— Ниме... пасха ниме? — чачыраңни тӱскен Оркон.
— А мына... — кӧӧлче нандырған тігізі, анаң маңзырабин 

чачыннар аразынаң пір пічік суна пирген.
— Хығыр, — теен ол. Позы, тізең, кӧзенексер пастыр киліп, 

ниме-де тасхар харахсын сыххан.
«...Піс, Салбыхтағы ортымах школаның ӱгретчілері, сірернін 

хайииңарны мындағ киректерге айландырарға сағынчабыс... 
удаа тоғыстаң парыбызадыр... ибінде тӧзекте чададыр, пахпыр- 
лап, уйатпин, чонны хаңыртарға кӱстенче... араға ісчеткен кӱн- 
нерде ічезі ибінзер кізі позытпинча, тынанча тіпче. Кирі кізее 
уйадыстығ полбас па за — оолғын кізі изірік кӧр салбазын... 
Че анзы ағаа асхынах полча полар: школаның диоекторы саңай

поили тудынча: чон аразында изірік чӧредір. Пірсінде, илеңнеп 
чадап ла ибіне теере чидіп алғаи. Че ибінің хыринда, изірии 
улуғдаң, хумға аңдарыл парған, ибдегілер холтыхтап сиденіне 
киргеннер. Ағаа хоза, ол позы араға ізеечілерні араға ізерге 
кӱстегі алча. Ікі чыл мыныц алнында ол позының тӧреен кӱніне 
орта улуғ кӱлет иткен, ол кӱлетке коллективтегі чонны прайзын 
хығырып алған... Анда ӱгретчілерге арағаны пойли ізірткен... 
Че анзы даа ағаа асхынах пілдірген: ікінӌі кӱнінде ол прай
чонны арығзар кӱлет сабарға хығырған..>

Кӧксіне ікі хати пычах сазыбысхан осхас. Ахсын азынып, 
тынызын тудыбызабас, Оркон чіко ле, хыймырабин турыбыс- 
хаи... Пічии, хычырап ала, полға тӱс иарған. Тура аныц хараан- 
да илбеңни тӱскен, кӧңнін пулғап, аар хусхум тамаанда туры- 
бысхан... Чох! Чох-чох! Пар кӱзінең позын тудынып, Оркон 
Петрович улуғ тыныбысхан. Пір тыныс, ікі тыныс... Пір, ікі... 
Сизіктенігі, чӱреендегі пычахты тибіретпин... Паза пір тыныс, 
ікі тыныс... Сала ниик. Амды кӧӧлӌе одырыбызарға чарир. Иц- 
нілерін пос салып... Че... Амды аннаң андар пічиин хығыр кӧ- 
рерге кирск. Ол кӧӧлчеі мӧкейібіскен, полдағы кибістең чачын- 
ны алып алған.

«...Іди ибде пахпырлап чат килген соонда директорнын. сы- 
райы порамзых, пыросынғаны іле... Че, хайдағ «аарласта» ол 
андағ директор соонда ӱгретчілерніц алнында, аал чонының 
хараанда? Аннаңар піс, ӱгретчілер, турғысчабыс сірерніңі ал- 
ныңарда сурығ: чарир ба апарарға андағ кізее устағ тоғызын? 
Пістің арабыста пу тоғысты апарӌаң артых таа кізі табылар- 
ӌых...»

Пічікте хол салғаны та.ныс нимес. Че ниме-де таныс пілдірче 
сӧстерде: «пойли тудынча», «хайииңарны тартарға», «турғыс- 
чабыс сурығ». Кемнең искен ол пу сӧстерні? Кемнең, хаӌан, 
хайда?

Кистінең кӧӧлӌе Константин Каматович пастыр килген. Аның 
ағар парған сырайын кӧр салып, теен:

— М-да, най ла ӧріністіг ниме нимес, — хоп.пічік... Че іди 
дее полза, кем-де аны пае салған. Пір айча чатча столымда. 
Киртінмеем. Кізее дее кӧзітпсем. Че позың сизін, чох идібізерге 
дее чаратпаам. Мына... сині сағаам. Сағаа кӧзідерге пірее оңдай 
сағыпчатхам. Амды, тізең, кӧнізінең чоохтазаң, хайди оңнап- 
чазың пу хо... хоп пічікті?

Орко^ның тілі ахсында, вата чіли, пат парған. Чадап ла, 
кӱстеніп, ол аар сӧстерні сығарған:

— Чаада олаңай ла, анда пілдістіг, кем — ыырчы, кем — 
нанчы, пости — ...Тузында суна пирген соох суғ кӧксіндегі ізіг 
кӧйісті сала амыратхан.

— Че ӧрт чох тӱдӱн ысталбинча, Оркон? — хази кбрген рай­
оне пастығы. Аның харахтары соох кӧргеннер. Андағ аның изі 
чох кӧрізіне мынзы чапсып парған. Іди дее поладыр нооза 
чуртаста: хаӌан-да хада узуӌаннар олар Константиннең нара- 
ларда, 48 чылда, Ағбандағы ӱгретчілер тимнеӌең ікі чыллыг 
ннститутта ӱгренчеткенде, хаӌан-да хадох чиит постары чӧрӌен,- 
нер олар паркча — арса, пірее чахсы хысха урун парарлар. 
Хаӌан-да ікӧлеңе киліскен хонӌых школаларда устағӌы то- 
ғызын пастирға... Итсе-де, олар удур-тӧдір чахсы пілісчелер, 
удаа чірче чей дее ізіп одырарға килісчең, шахмат таа кӧп 
хати ойнирға киліскен. Че кинетін — пу соох кӧріс... Че таңнаба, 
Оркон. Ундуба, ол синің пастииң, син, тізең, аның холындазын. 
Син позыңның школаңның ӱчӱн нандырығ тутчазың, ол, тізең, 
гірай райондағы школалар ӱчӱн. Ағаа хоза, ундуба, киліскенӧк 
Константинге арағаа пастырған ӱчӱн устағӌыларны тоғыстац 
суурарға. Кирдек сағысха,, он чыл мыныц алнында Хубачардағы 
Кускунаков суурылған, ӱс чыл мының алнында — Канчалов. 
Амды, тізең, ол синнең дее сурарға ӱлгӱліг. Тус кізіні алыстыр- 
ча. Ағаа хоза, сурарға кӧні, пірдең пірге.

— Че, тӧреен кӱнінде пілдістіг... Че пу? — іди тіп, Констан­
тин салаазынаң «изірік чӧредір» сбстерге сасхан.

— Ниме тирзің мынзына?
— Мынзы... мынзы полған, — кӧӧлче асхан пырозын Оркон,— 

субботада тура тойынаң париғам. Бахтараевтерден. Олар инні 
кӱснең хығыр парыбысханнар, парбасха пір дее чарабас пол- 
ған. Мин оларға совхозтац чурт ал пирерге полые пиргем.

— Че, андағ ползын. А аннаң андар? — районо пастығынын
харахтары «илеңнеп, чадап ла ибіне читкен» сӧстерге хазал 
парған. ,

Оркон Петрович тапсабинчатхан. Позы сағынчатхан: пыро­
зын аспаза — чойланыбызар, че ас пирзе — ағырииның уйадыс- 
тығ чабал сарин ас пирер. Хайди полчаң? Ол сағызына, киӌее 
иолған чіли, ирткен кӱнні кирчеткен. Ибінзер чит париғанда, 
кинетін чӱреенен хомай пол парған: Бахтараевтерде, ізібіскен
ікі иреет араға позының чабал тоғызын ит салған. Кӧксіндегі 
чачыстығ сыстасха «ох» ла теен, хараанда харасхы даа полза, 
ікі тураның сиденін чадап иртізіп алған. Узінӌі палисадниктің 
устығ ағазахатарын хапхланып, хай пар кӱзінең тіреніп, по- 
зының чуртынзар чағдапчатхан. Хат парған азахтарын, кӱсте- 
ніп, аар кӧдірчеткен. Хаалағ, паза пір хаалағ, хаалағ паза пір 
хаалағ... Че кинетін хараана тӱс парған харасхы ӧрт осхас сизік 
тӧріткен: амох кӱзім халбас, амох аңдарьіл парам. Че пик пӱ- 
дістіг иренні азах ӱстӱнде аннаң даа хорғыстығ сағыс тутчат- 
хан: хайди ол позы кӱстіг ирен, тасхархы хумға, пілбеске кіріп*

напли тӱзер! Ол сағыс хайхастығ полған: прайзы ніл салар
аныц ағыриинаңар, хайзын ол амға теере маңаттап чазырған. 
Че больницаа апарыбыссалар? О, уйат! Іскен араға чи, чыстанар 
чоғыл ба за... Аннаңар ол, халғанӌы кӱзінең тудынып, хап-ха- 
расхыда, пазындағы кӱӱлбек кӱӱлезінде аар хаалағларыи 
узаратчатхан. Сиденіне теере он метрӌе чир ағаа пір дее тоо- 
зылбас чіли пілдірчеткен...

Паза ла пілінзе, Оркон тӧзеенде чатча. Ниик чайғы маймах- 
тары ах простыняда хумынацох чатча. Харнына теере аза 
сисксн кӧгенее ӧл... Соонаң на ол Майраның кічичек, че кӱстіг 
холларын охсанған. Аның кічиӌек, че кӱстіг холлары чалтан- 
мин, туртухпин, чӱрек массажын тузында ит пиргеннер...

Че хайди прай пол парған нимені пілдістіг чоохтап пирерге 
Константинге? Я, ол іскен, че изірік полбаан. Я, ол, илеңнеп 
пастырчатхан, че іскеніне нимес. Пірдеезі тапсабинчатхан. 
Тыстанчатхан Константин Каматович кибінің мархазын тол- 
гапчатхан: нандыриин сағыпча. Че мына оларның кӧрістері
учурас парды: сурчатхан — Константинни, ачых-чарых, пыро
чох — Орконни.

— Мин изірік полбаам. Мин ағырығ полғам, — пнк ӱннең 
нандырған нандырығчы,— че тутчах ікі иреет араға ӱчӱн пол 
парған.

Хайди ниик тыныбысхан районо устағӌызы. Аныц харахтары 
чылығ кӧрчеткеннер.

— Мал! Мал! — чоохтанған ол, анаң кірліг хопты^ пічікті 
хаап алып, чиркеніп, сағамох чырта-чырта тартыбысхан.

Че оларнын; пірдеезі ол туста сизінминчеткен — пу кӱзӱрир 
кӱгӱрттіц пастағы ла табызы полған. Кӱгӱрт, тізен, позын ӱр 
дее сағыттырбаан...

ОН ТӦРТІНӋІ П АСТАҒ

Ол аар кӱн, хайзы аның чуртазын тулғи парыбысхан, пас- 
тағы апрельде пол парған. Иртеннең прайзының кӧңні ачых- 
чарых, пасталчатхан часхының оңдайынаң полған. Чалахай 
сустар чирні чылытчатхан, тигір дее час кӧгнең турчатхан — 
арыда чууп салған осхас. Ағас салааларыныц пӱрчӱктері нымзах 
айаларын азарға тимде, киинің чуғынныг чызы кізі чӱреен 
ачытчатхан. Иртеннең Оркон Петрович кабинедінде одырчатхан, 
че часхының тадиина кӧңні пос полчатхан.і Ол позының столы 
кистінде ниик сағыстығ одырчатхан. Чыыл парған пічіктерін 
дее ӱзӱрерге маңзырабинчатхан. Сағызы тоғысха айланминчат-

хан. Ол туста саңның ӧтір табызы истілген. Сағамох класстар- 
ның ізіктері азыла тӱскен,, палаларның суулас-табыстығ ағын 
суу сидензер чайыла халған. Угренӌілернің ӧрчіліг табыстары 
аза турчатхан кӧзенегес ӧтіре кабинетте маңаттап истілчеткен:

— Опа-опа, Америка, Европа, — ниик сегірістееннер кӧзенек 
алнында, пағыӌах ойнап, хызычахтар.

Ир палалар, тыстанмин, школаның сиденінде хаӌанох футбол 
теепчеткеннер.

— Лӧк, Лӧка! Тут, и-их! — хулах тундыра, мечігін теепчедіп, 
хысхырчатхан чылыцнос кибін хумда підеп салған оолғычах. 
Че тепкен мечігі «аутсар» кӧні ныплаан.

— Ахсың аспа! — хысхырған арғызына оолах.
Оларны кӧр турған директор кинетін кідіреде хатхыр сыххан.

Ястра, сағын салған ол, ам даа кічиӌек, че андарох «ахсыц 
аспа». Іди пос алынча хатхырып алып, ол тохтап парған. Хоос- 
хачахтың тырғағынаң тырбаан чіли, аның кӧңнін ачыстығ 
сағыс тибіреткен: позы олған туста андағох тыстанмас полғаң 
нооза — «хазых», лапта ойыннарда.

Ол туста кем-де ізік тохладыбысхан:
— Хығырғазар ба? — сурған, ізиин азып, физик./ Ол аныц 

оолғы полған, Антон Орконович. Хайди идерзің, андағ оңдай. 
Школада олар ады-солаларынаң адасчаңнар: Оркон Петрович, 
Мария Ивановна, сірер...

— Чох? — таңнап парған Антон. Анаң, кічіг пала чіли, пур- 
нынаң тартыныбысхан.

— Э, ойнапчалар одыр... От айналар, амох мин оларны... — 
маңзыри ізік кистінде чіт парған.

А, мына хайдағ кирек: пӱӱн пастағы апрель — киртінме 
кізее, — кӱлініп, ам на сизін салған пабазы.

Анаң, ӱгретчілерніц хормачы ойынын сис салып, паза хацыр- 
тарларын чидікпин сағып сыххан. Сынап таа, ӱр дее полбаан, 
кір килген физкультура ӱгретчізі, институт соонаң наа ла килген 
чиит ипчі — ізік кистінде уйатха хызар парған сырайы чіт пар- 
ган, аның соонаң сарын ӱгретчізі пахлаан, анак чиит хореограф.

— От айналар, улуғларны пит теңминчелер, — оолғының 
сӧстерінең чылығ сағын салған чонынаңар устағчы. Одырчых- 
таң турып, ӱгретчілер пӧлиинзер пастырғаң — хайди пол пар- 
дылар анда?

Че директор тынанӌаң тураның иркінін алтаандох, сах андох 
хатхы-кӱлкі нызыри тӱскен. Хатхырғаннар прайзы: кем хаңырт- 
хан, кем хаңырттырған. Прайзынаң хада кідіреде хатхырған 
позы директор. Кем-де сумказында тасхартын ағылған килкім 
тас таап алған, кем-де спортзалдаң ағылған кӱс сыначац аар 
іимірлерні. От айналар! От хайдағлар! Піреезі сумказында пі-

рее таңнастығ ниме таап алза, пазох суулас — хатхырыс турча. 
Тарынарға чарабас, пастағы апрель нооза. Чох, пір дее кізі 
чабал тылаас истілерін пілбеен. Че полар нимее — поларға. 
Мына пазох сыңырапча саң, урокка хығырча. Ол туста сиден- 
нің хыринда тура тӱскен райкомның «бобигі». Машинадац ӱзӧ- 
лең сыххан: партия райкомының ікінӌі хачызы, районо устағ- 
ӌызы паза пір таныс нимес кізі (соонаң танысханда, партия 
обкомынаң полтыр). Аалчыларны директор арығ сағыснаң 
удурлаан. Прайзына хол сунып, изеннескен, наа кізінең таныс- 
хан, кабинедінзер иртірген. Итсе-де, аалӌылар удаа кил сых- 
ханнар: наа школаның пӱдірии тоозылча нооза, тоғыс-чӧптес 
кӧп. Изеннескен соонаң сурығлар — хазииңар, кӧңніңер, тоғы- 
зыңар хайди парча — полған. Хаӌағі прайзы ипти одырғлап 
алганда, иб ээзі килгеннернің чоохтарын тыңнап аларға тимде 
полған. Че ол туста Константин Каматовичтің пыросынчатхай 
кӧрізін кӧр тапхан. Тіғізі чоохтаан осхас: пыром таста, турыс
полбаам... Ачырғастығ сизініс кӧңнін тулғн пасхан. Оркон ки- 
нетін прай нимені сизін салған.

...Ол аар кӱннең пеер амды ӱс чылча иртіп парған. Пӱӱн он 
тӧртінуі март. Чарым ай пазынаң пазох пастағы апрель чиде 
тӱзер. Че амды, тізең, ӱгретчілернің пірдеезіиің сағызына даа 
кірбес ол кӱнде пірее хормачы ойын ойнирға, ачых-чарых кӧң- 
ніліг хаңалӌирға. Казан Устиновичтсң хорыхчалар.

Анзы килгснде, ӱгретчілернің чуртазы саңай алыс парғаны 
пілдірче. Амды кӧп саннығ коллектив ӱс хадыллығ улуғ шко- 
лада кабинеттерце тарап парған, пірееде ӱгретчілер удур-тӧдір 
ікі-ӱс кӱнуе кӧріспинчелер: маң чох. Че педсоветте алай хайдағ 
пасха чыылығда учурас парзалар, изеннезіп, маңзыри часыла- 
рына кӧрчелер. Орайлат саларынаң хорыхчалар.^

Кӧрілген часта халғанӌы кізінің соонаң чабыл парча ізік, 
анаң сӱмненіс чох пасталыбысча чыылығ. Дисциплина амды 
уғаа хатығ, анзы — Казан Устиновичтің холы. Итсе, Оркон 
позыныЦ тузында андағ дисциплинаны турғыс полбаан. Турғыс 
полбаан? Орта сӧс нимес. Че, Казан чіли, ӱгретчілерні іди хатығ 
тутпачац. Хатығластар даа, приказтар даа полӌаң, че улуғ ла 
гіыро ӱчӱн. Сылтағ чох тоғысха сыхпаан ӱчӱн алай пірее ӱгредіг 
иирні хомай тимнеен ӱчӱн. Че андағ нимелер пірее-пірее ле 
полӌац. Амды ікінчілебин чоохтирға чарир: ӱгретчілерніц паза 
устағӌының аразында, пӱӱнгі чіли, ӧтпес-кіріспес соох стене тур- 
бачаң. Оларнын, хайзы даа сидік тустарда директорзар улуғ- 
кічіг сурыныснаң кірӌек. Ипчілер «амзабызарға» ӧстіг ирлері- 
нен чоохтас кӧрерге сурынчаңнар, иреннер — тыхтағ алай от 
кнреенең полые пирерге. Че хайдағ хатхы-кӱлкіде иртірчецнер 
олар, чыл тоозылчатса, «хазых кӱнін». Майның халғанчы кӱнін-

де чыылысчаңнар. Оркон амды кӱлініснең сағысха киредір ГТО 
нормазын толдырчатханын, мында чадап ла чӱгӱрче чоон,. аар 
лазыстығ химия ӱгретчізі Кристина Кимовна. Кізідең халбасха 
кӱстеніп, ол алнында чӱгӱр париған ипчілерге ӧзелістіг табыс- 
наң хысхырча:

— Хы-ызыӌахтар! Сағыңар мині, мағаа чалғызан чӱгӱрерге 
уйадыстығ...

Азах-меетте, тізең, харныларын тудынып, талғанӌа хатхы- 
рысча чон. Хамаанаң тирін чысхлап, прайзынаң хада кідірепче 
хызыл чіпке хайди полза чидіп алған Кимовна.

Че нинӌе ӧрініс ағылчаң оларға футбол ойынының кӱс сы- 
настығ марығлары. Позының чоои пӱдізінең чаапча ипчілернін, 
ізігін Кристина Кимовна, мына ол харбазығның иң не ізіг ту- 
зында, тӧрт салаазын ахсына суғып алып, кинетін сығыр сыхча... 
Хатхы-кӱлкее пос тӱсче иреннернің азахтары, ипчілер, тізең, 
сизіктіг чон, ол туста, мечікті пылап алып, «ыырчыныц» ізігінзер 
кӱзӱрии халчалар... |

Амды «хазых кӱнін» чох идібіскеннер.
....Изі чох сағысха даа кирерге ол кӱнні: ол аар ачырғаныс 

миизіне синп парған осхас. Чонда тидірлер: суғның сын кӱзі 
салбағында нимес, че тиреңінде. Ана ол суғның тиреңінде, тӱ- 
біндс сиилчеткен ағыны сығар чирінең ырах тулғи апарыбысхан. 
Суг алтында чазырчатхан аар чилеге-тӧкпестерге урундыра, 
толғалып, сӧӧртеен айланӌых суғ Орконны. Хоп пічіктер пар­
тийным. райкомынзар даа, обкомынзар даа ызылған полтыр. Че 
хаӌан аар сымзырыхта школаның устағӌызы ол пічіктерні хы- 
ғыр сыхханда, ағаа улам на прай ниме пілдістіг полыбысхан. 
Амды арағаа хоза хазна ахчазын позына алча тіп пыролааннар. 
Олох хол, олох сӧстер: «пойли тудынча», «артых таа кізі пар»... 
Амды ол пазох, районо устағчызының кабинедіндегі чіли, са- 
ғысха кирерге харасчатхан — кемнең искен пу сӧстерні? Мии- 
зінде, ундулчатхан сарынның кӧӧ чіли, ниме-де сағысха кіріп, 
чіт парчатхан. Хармах чіли, кӧрзең, тартхлапча осхас, че анзы 
суғның салғахталғаны ла.

Школаның коммунисттерін кабинетсер хығыртып сыхханнар. 
Пірердең. Олар, тізең, чйтблең, анынаң хада.

Ниме полғандыр анзы? Коммунисттернең кӧні чоохтазығ? 
Алай сиберли апарған істезіг? Хоц пічікті хығырғаннары улуғ 
таңнаста. Сурығлығ харахтарын устағӌызына кӧдірчелер. Че 
аның хатығ кӧрізіне урун парыгі, піреезі чідірін| парча, піреезі 
хызар парча, піреезі ідӧк кӧні, харах харахха кӧрче. Комму- 
нисттер полған-полбаан нимені кӧнізінец чоохтап пиргеннер: 
я, анзы поладыр, директор пірееде кӱнӧрте ибде тынанадыр. 
Тимір нимес нооза. Че пахпырлап чатчатханы сын нимес. Оркон

Петрович араға іспинче. Че ол ідӧк удаа школада орай иирге 
теере тоғынадыр, кирек полза, позын айабинча. Я, анзы сын: 
директор ӱгретчілернең хада арығда удаа тынанадыр, че 
кізілернің наахтары арағаа нимес, онынға хызарча.

Хазна ахчазын? Чох, хазна ахчазын Оркон Петрович позына 
хачан даа албас. Аал хонии тоғыстарыида тоғынып алған 
«комсомолецтер чыындызына» школаа чылтыраң чардылар 
алылған. Класстардағы тасхахтар нааӌылалғаннар. Хазнаа 
пирген тимір-тис ахчазынаңар улуғ вожатан чахсы пілче. Хазна 
ахчазын? Чо-ох, директор хазна ахчазын хаӌан даа позына 
албасі Улуғ хоос кибіс? Алты чӱске тур парған кнбісті Саража- 
ковтар пӱӱл хысхызын садып алғаннар... Че хайдағ палғалыста 
садып алған кибіс паза хазна ахчазы?

— Хаіідағ хара хоп! — чачыраңни тӱскен Кристина Кимов- 
на. Кем пасхан пу пічікті? Оркон Петрович — араға ізеечі 
нимес! Піс аны манат пілчебіс, ах сағысдығ кізі.

Оркон амға теере позыныц аар кӧңнін ундубаан. АҒаа піл- 
дірчеткен: военкоматтағы имӌілер комиссия алнында турчатхан 
осхас. Хуба чалаас. Имчілер, тізең, идің-сӧӧгің синеп-сынап 
кӧрчелер: армияа парарға чарапчазыц ма, чох па? Че хайди 
даа уйатсаң, оңдайны пір дее алыстыр полбассың: комиссия — 
ол комиссия. Че имӌілер комиссиязынаң тиңнестіріг сынға тӧӧй 
полған. Прай документтерні сыныхтааны сынох полған. Чыл­
тыран чардыларны садып алған тӧлег чачыннарын кирексеенӧк- 
тер.

Ахтанчатханынан уйадып, Оркон Петрович садып алған пи­
мент «хара чолларын» чаза ас пирген: школанын директоры
мебельнай фабриканың пастиинаң удур-тӧдір тузалығ чӧптес 
лічікке киргеннер — чылтыран ӱстӱліг чибіргі пис пилен стол 
аларға. Фабрика столларны итпезін. Піс, тізең, пилен столлар 
орнына чардылар апарарбыс. Чндіспинчеткен ӱс чӱс салковай- 
ны директор районный бухгалтериязында туюххан кілеп алған. 
Мына счеттар. Полған на салковай санда.

Алексей Егорович Шалгиновнаң, партия райкомының ікінӌі 
хачызынаң, Оркон Петрович чахсы таныс полбаан. Ол районда 
наа кізі полған, пастағы ла чыл тогынча. Че аны мындағылар 
табырах хайынчатхан кізі тіп искеннер. Аныц тоғызына школа 
киректерін сыныхтиры кірчеткен. ӧӧнінде, Шалгинов орта 
итче: хоп пічіктерні ӱзӱрерге кирегӧк. Че пу. пічік райононын 
істінең сығара «хаалирын» паза Константин Каматович хопты 
чырта тартып салған ӱчӱні пыролаттырарын кем пілген.

Аалӌыларны ачых-чарых кӧңнінең удурлаан Оркон Петрович 
ол кӱнде, че аар сағыенак ӱдескен. Переменада пазох ӱгретчі- 
лер пӧлиинзер кірерге кнліскен, че амды пірдеезі хормачылан-

маан, табыс-тубус чох сымзырых турчатханнар. Алай ниме-де 
сизінчелер бе? Хайзы тетрадьтарны сыныхтирға чапсыныбыс- 
хан, хайзы журналда хазынча, хайзы...

Сыстасчатхан чӱреене хаӌанох сыданчатхан Оркон туразын- 
да пиктенібіскен. Имін тілінің алтына сал салып, хыймырабин 
ӱр одырған. Мына ол уйадыстығ, тайлых сағыс, хайзы кізілер- 
нін ап-арығ чӱреен харалтарға харасча. ЧігленіС кізінің чӱ- 
реене кірчетсе, чіг сағыс, оғыр чіли, кӧӧлче кіредір. Че кір пар- 
за, сызырып таа, арыт полбассың. Кізінің хараана ноға-да орта 
кӧр полбиныбысчазың. Че позыңны кӱстеп, орта даа кӧрчетсең, 
чӱреецдегі чіг сағыстар тыс пирбинчелер. Кем? Кемге кирек 
полған ол кірліг хоп? Кемнің чӱреенең сыххан хара сағыс? Че 
ӧӧнінде, ниме ӱчӱн?

Кем? Пілдістіг, ол кізі пастыхтың киректеріне чағын. Чарды 
кирееніц узы-пазын ікі-ӱс ле кізі пілген. Паза сейфте тимір-тис 
ахчазы чатчатханын ідӧк артых кізі пілбеен. Ол ахчаны пӱді- 
нінец директор позынын ӱлгӱзінең сельсоветтің бухгалтерия- 
зында алып алған. Анзы чарадылбаӌаң ниме. Че ахчаны. Оркон 
кирексін алған: районның магазинінде пионерлер барабаны
орта пол парған. Че| улуғ вожатай, ікінчі кӱніндӧк оларны сӱ- 
різіп парған кізі, нандыра хуруғ холі айланған:

— Райондағы школа алып алтыр. Комсомол райкомы даа 
полые полбаан. Тееннер — пастэп оларға, соонаң — піске. Рай- 
ондағыларға иргі, тизік барабан тудынарға уйадыстығ нооза. 
Аннаңар оларға пирібіскеннер.

Іди пу ахча хорадылбин халған. Пір ай пазынаң кирексеен 
ниме магазинге пазох кіреріне ізеніп, директор ол ахчаны сейф- 
ке сал салған. Че аринӌа пу наада ла чиит Аргудаев ирепчілер, 
інек садып алӌаң ахча чидіспин, кізілердец ӧдіске кілеп сых- 
ханнарында, Оркон пу ахчадаң полые пирген. Чииттер ӧдізін 
тузында пирерлеріне киртінген, че аалӌылар килген кӱнге 
тимір-тис ахчазы, пӱдінінең сейфте чадар ниме, орнында чох 
полған.

Іди киліс парған. Амды кирек хатығ полар, амды бухгалте­
рия тоғынчыларын даа, директорны даа хатығлирлар. Ол кӱн- 
нең сығара ӱгретчілернің кӧңні кинетін алые парған. Хомай 
чоох — ағын суғ ла осхас, табырах ойлапча. Прайзы сыбыраста, 
ікінӌілесте. Амға теере ынағ коллектив, ідіс чіли, оодыл парған 
осхас. Чігленістіг кӧрістер кізінің кӧцнін тӱзірчеткен: кем пас- 
хан?

Че, ӱр дее полбаанда, наа тылаас истіле тӱскен: облонодаң 
ӱгредіг паза воспитание киреен прай саринаң сыныхтирға ко­
миссия килче...

Оркон Петрович, аар сағыстарға пастырып, ӱрӧк одыр сал- 
ған. Ноға-да пӱӱн хаданох ирткен кӱннер, киӌев полған чіли, 
азырылбин харахта турчатхан. Хараазын уйғу пирбеен аар 
сағыстар, урокты урок тібин, тынағны тынағ тібин, кӧңні-чӱреен 
тулғи иртчелер. Кізіні хара сағыс ла иреелидір, че мин ноға 
ирееленчем, сағын салған улуғ частығ ӱгретчі.

Че сах андох сілігінібізіп паза хыр сазын маңзыри тарабы- 
зып (іди ол иң не пӧгіністіг туста идедір), Оркон ӧтіре сизін 
салған: позыңнаң тис полбассың. Чарат салған: кӧнізінең, ха- 
рахтаң харахха Казан Устиновичнең чоохтас кӧрерге кирек. 
Чс ол пу сагысха прай позының істі-кӧцнінец амға теере тоғыр- 
ланғаи, пілген: пу сағыс вулкан чіли чирні тузына ла читіре 
ізіткен. Амды, тізең, пыс парып, тастына ӱлерге тимде.

Уӱлӌең тузы читті, істіне сыыспинча. Аннаңар тоғырланар 
кӱзі чоғыл... Оркон, хатабох сазын тарабызып, класстаң сығы- 
бысхан. Амды аның уроктар аразында «кӧзенек». Школада сым- 
змрых, ап-амыр, уроктар парча.

ОН ПИЗІНӋІ ПАСТАҒ

Оркон Петрович коридорӌа ағырин пастыр париған, Казан 
Устиновичнең чоохтазары пір дее кнлбинчеткен. Че ол пілін- 
четкен: чоохтазарға хайди даа кирек. Пу чоохтазығны хыйа ит 
полбассын, хайди хыйа ит полбас часхы тығынын. Хайдағ піл- 
дістіг амды Орконға: пазох тохлат кӧрерге кирек чабых ізікті, 
оларныц аразында халғанчы кӱннерде туюх стене турчатхан 
осхас, удур-тӧдір піліспинчелер.

Че пастағы чылда пасха полған. Хайди олар тоғасханнар 
школада? Итсе-де, удур-тӧдір олар хаӌанох пілісчелер, пірее он 
пис чылӌа, удаа областьтағы чыылығларда, ус-піліс кӧдірчең 
курстарда учурас парарға килісчең. Че олар пір дее чағын 
кіріспееннер, олаңай даа чылығ кӧріс, ынағлас тӧрібеен пу ікі 
кізінің аразында. Анзы полғанының на позының хылиинаңар 
полар. Казан чон аразына кіріспеӌең кізі, чол даа чӧрчетсе, 
ноға-да кізее хозылбаӌаң. Агаа хоза, городсар килзе, туғаны пар 
даа полза, ноға-да гостиницада хончаң. Кізі хайди, туганын 
аарлап, ааллап кірбес? Оркон, тізең, Ағбанзар чиде тӱссӧк, 
тайыларынац тоғазарға' харасчаң.

Наа директор тоғызын август айда пастаан. Отыс августта, 
наа школаны асчатханда, пӱдіриин табырахтаң табырах тоозы- 
бысхан управлениенін пастығы кибірли тимірдең урылған аар

клӱсті Казан Устиновичке пирген. Орконға нимес,, хайзынаң ікі 
чылның аразында прай пӱдіріг сурығларын пӧгерге киліскен.

Духовой оркестр, чахайахтар, алғыстас сӧстері, айа сабыс- 
тары... Оркон, ӱлӱкӱнге ӧрініп, ӱгретчілернің аразында табыс- 
лубус чох турчатхан. Мына чит килді анӌа ӱр сағаан кӱн, ол 
ағаа, ӧскіріп, азырап алған палазына чіли, прай чӱреенең 
ӧрінче. Мына ол — сіліг тура, мына ол —; чапсыстығ сағыс 
толғаны. Ах хайадаң тӧзеен пасхыстарча школа ізиинзер иртіп- 
челер, ӱлӱкӱнні сизініп, тымылыбысхан ӱгренӌілер. Олар пӱӱн 
ах кӧгенектіг, ах фартуктығлар, хызыл галстуктары танычахха 
чалбырап парча. Олғаннарның соонаң иртіпчелер іӌе-пабалар, 
ӱгретчілер. Сырайлары ӧрініске сусталча. Чідірінібізерге дее 
ӱр нимес: кічичек ығырапчатхан ағас поллығ тура соонаң пу 
ӱс хадыллығ, аллығ, чарых, ах хайадаң тӧзеен хайхастығ школа. 
Улам хайхастығ фойеде ах хайадаң чазаан колонналар, ибіре- 
сибіре кӧріс стене хасти туу хазалған кӧріндестерге урунча. 
Пос сынынча позыңны кӧріндесте кӧріп ал... Узун, аллығ ко- 
ридорлар, чарых класстар, наа оборудование... Чапсыс, таңнас. 
Аннаңар кичее прай пӱӱнгі кӱннің иртері азынада чоохталғлап 
парған даа полза, ӱлӱкӱн хайынызы хай пірее планнарны сай- 
бабох салған. Итсе, ол чох поладыр ба. Палаларны даа наа 
класстарда орыннарынӌа одыртхлап, тызары оой полбаан, олар- 
ға прай ниме чапсых, прай пулуңнарны кӧріп аларға кирек, 
спортзалдаң мастерскойға теере пахлап кӧр килерге. Угретчілер 
экскурсия оңдайынаң чыылған чонны наа туранаң таныстырар- 
ға апарчатханда, ӧткін палаларның хай пірсі анда-мында кӧ- 
рінглеп парчатхан.

Орконға директор тоғызынаң суурчатханын чыл тоозылчат- 
ханда, майдох, чоохтааннар. А ол, тізең, анзына тимде дее 
полза, ноға-да ачырғанған. Анзы ачырғас таа нимес, че ниме-де 
чідір салғанға тӧӧй полған, чӱрее, ээн тура чіли, яңылан халған. 
Ағаа хоза, кӧп чыл наа школаның пӱдіриинең айғасчатхан Ор­
кон Петровичті тоғызын читіре итпеені иреелеен. Пар-чох кӱзі- 
лең чӱгӱрчеткен атты, тохтадып, кинетін тоғыр тартыбысханға 
тӧӧй. Анзы, пір саринаң, андағ. Че пасха саринаң, амды чӱ- 
реене ниик полыбызар, сағынған ол туста Саражаков. Пит, ол 
позы сурынған пу тоғыстаң позыдарға. Амды пос. Амды Хара 
талайзар даа чӧр килерге чарир, курорттың им-томын сынирға, 
тырах чирде тынан килерге. Сынап таа, алай Майранан. хада 
Хара талайзар пар килуең ме? Андағ сағысты олар хаӌанох 
тутчалар. Че сынында парарға киліспин не парчаң, пірее ниме 
ларығ ла пол парӌаң. Чиитте палалар кічіг полған, соонац 
чарым чайғаа теере узы кӧдірчед курстар, анаң школаның істі- 
жӧрімін оңдайлиры, соонаң — от сабар тус чит килӌең... Ирепчі-



.дерге чыл сай мац чох ла полӌаң, туғаннарӌа ааллап пар ки- 
лерден пасха, ырах чирге сых полбанаңнар. Итсе-де, Орион от 
сабарга уғаа кӱс полған, туғаннарынзар даа килзе, ікінӌі кӱ- 
ніндӧк, помыс оңдайынаң чыылызып алып, хатхы-кӱлкіде кнлкім 
чирдегі одын табырах саап салчаңнар. Майыхханға пилің- 
холың тадылығ сыстасча, че чӱрееңні кресен тоғызы паза чир- 
нің чағыны ӧріндірче. Тыыда тартылчатхан ит-чан тамырлары 
позының ир кӱзін піліндірче, андағ тустарда Майраның ізіг кӧ- 
рістері аны ӧріндірӌең.

Ол ирткен чайғыда Саражаков ирепЧілер пазох хайдар-пеер 
чол сых полбааннар. Пӱдфігӌілер тоғыстарын улуғ маңзытта 
итчеткен дее полза, школаның паза чонның полызии чох сидік 
килізерчік. Улуғ класстарда ӱгренчеткен палаларныц санынаң 
пӱдіріг отрядтары пӱт парғаннар, пионерлер дее олардаң хал- 
баан, сӧп-сапты арығлачаң бригадалар кӧбӧк сіренген наа 
турада. Тоғыстар хыызында парчатхан, ӱзінӌі хадылында кӧзе- 
нек-ізік турғысхлаанча, пастагызында ол туста хазартхлап, 
чууп пастапчатханнар.

Иртен сай сигіс часта школаның алнында чирге хазап сал- 
ған тимірӌе хызыл флаг кӧдірілӌең, ӧтіг табыстығ пионерлер 
пыргызы тоғыс пасталчатханынаңар искірчеткен. Олғаннарның 
сіренчеткенін, хайдағ даа кірліг тоғысты аарсынмин итчеткенін 
коре, Орион Петрович ӧрінчетнен: шиоланың ӧӧн ээлері ӧсче, 
артых-хатап мӧиейерге эрінминчелер. Наа пӱдірігзер райондағы 
пастыхтар удаа иил пар турӌаң, ниме-де иӧр турчаңнар, сана- 
чаңнар, синечеңнер. Че прайзынаң удаа совхозтың диреиторы 
Степан Каноевич полӌаң. Олар изеннесчеңнер, чоох1 аразында 
тамиы тартчаңнар. Степан Каноевич, хараан хыза иӧрібізіп, 
сынағли-сынағли аңдыӌаң школа туразынзар. Ізіг кӱннерде 
аның терпен тас пазы тирге чылтырап турчаң. Аннаңар ол 
тӧӧле пазын, сырайын, мойнын хол пладынаң чыс туруаң.

Совхозтың директоры школа киректеріне маңаттап сағыссы- 
рапчатханы іле. Степан Каноевичтің сағызы орта — школа 
совхозха пилен тоғысчы холлар пир турар.

— Палалар — ол ам даа чіг материал, — тічең ол, — че ӱс- 
пис чыл иртібіссе, олар механизаторлар, інек сағӌаңнар, чабан- 
иар пол парарлар. Ам, тізең, улуғ чон кӱзінең тоғынарға кнліс- 
че. Че совхозты наа алызығлар сағыпча, мыннаң мындар кӧзі- 
дігліг хоных турғызарға харазарбыс...

— Че сыдирлар ба ол аал-хонии тоғыстарына пістің ӱгрен- 
ӌілерібіс? — сурган Оркон. — Оларны ӧнетін тимнирге кирек 
йооза.

— О! Манат сурығ,— нандырған пірсі. — Андағ сурығ кӧң- 
німе кірче, анзы ырах алнынзар кӧрчеткенін кӧзітче. Пу сурығ,

тізен, амғы тустың ӧӧн сурии. Че пістің совхозха килістіре 
аны сағам обкомда пӧкчелер.

Анзы сын полған. Олох кӱскӱзін районный ӧӧн аалында то- 
ғыс-ӱгредігліг комбинат азыл парған. Мында інек сағӌаңнарнын, 
хыра тоғысчыларының, кип-азах тікчеңнернің, садығчыларнык 
ӱгредии пасталған, улуғ класстарның олғаннары кӧңніне кір- 
четкен профессияа тимнен сыхханнар.

Итсе-де, ол чайғызын аның тынағ тузы полғанох. Позынын 
орнына кізі халғыс салып, директор амыр тынаныр аларӌых. 
Ағаа хоза, прайзы пілген: наа устағчы килер. Че чайғының 
чалахай кӱннері ізіг сағыссыраста ирткен. Наа кізі килбееннец 
килбиннечеткен, че школаның пӱдіриинең маңзырир кирск пол- 
ран. Оркон, тынаға сыххан даа полза, сыдап полбаан: пазох 
устағ киреен пик холға алған. Пазох, чол сығып, пӱдірігні 
маңзыттығ агіарардаңар алдан таа чӧрерге киліскен. Алғыс іӌе- 
пабаларның комитедіне — аалдағы чонны тибіреткеғг ӱчӱн: 
пірсі кӱн полызыға имӌілер килче, паза кӱн — контора алай ба 
пала сады... Август пасталғаннаң сығара пӱдіріг тоғыстары иң 
хыызында парчатхан. Амды наа школаның істінде кізілер ир- 
теннең орайға теерё хайынысчатхан, хайди за, сентябрьға хайди 
даа мацнанарға кирек. Совхозта, тізен, хой хырығары тоозыл- 
чатхан, от сабылчатхан паза чазыларда ас кизері наа ла пас^ 
талчатхан тус полғаи. Че іди дее полза, совхоз иіколаның чалбах 
сиденін чайлирға, сӧп-сап сығарарға ікі машина пирген. Сӧп 
сығарардацар олох Степан Каноевич сағыссыраан, школаны 
табырах тимге сығарып аларға тыстанминчатханы іле. Удаа 
кил парӌаң ідӧк партия райкомыныц хачызы Алексей Егорович 
Шалгннов. Степан Каноевичнең нимсдеңер-де ӱр чоохтасчаң- 
нар, чӧптесчеңнер, олар чииттең ынағлар. Удаа ааллазып чӧріс- 
чеңнер. Совхоз директорының туразы хыринда Шалгиновтың 
хара «Волгазын» удаа кӧрерге килісчең.

Пірсінде Оркон Петрович Шалгиновтаң кӧнізінең сурыбыс- 
хан:

— Наа кізі ноға килбинче? Угредіг чылы пасталарға чӧр, 
минің дее оңдайым ікінчілестіг...

Тігілері удур-тӧдір табырах кӧрізібіскеннер. Оларның хысха 
кӧрістері сизіктіг учурас парғаны чарыда чоохтапчатхан: пу 
сурыг ӧларны ідбк сағыссыратча. Че Степан Каноевич, кӧңнін 
аспин, табырах нандырған:

— Килер, килер... Тузы читсе, килер наа директор.
Сынап таа, аның соонаң ӱр дее сагирға киліспеен. Пірсі кӱн 

школаның хыринда, тозын пурладып, цинк машина турыбысхан, 
Машинадан Степан Каноевичтец хада пӧзік сынныг ир кізі сых 
килген. Оркон аны чахсы таныпчатхан: ол Казан Устиновнч

Кыштымов полтыр. Наа устағӌы килгенін Орион Петрович олох 
туста сизін салған. Анзы Кьіштымовтың тудынған ондайынаң 
пілдірчеткен: ол ізестіг хаалап парчатхан, сиргек харахтары
чӧрізінде прай нимені синдіре кӧр парнғаннар. Кӧрізі «кореек- 
дек, кӧреендек» теен осхас. I

Оркон Петровичсер пасі-ыр килгенде, сӧрӧн изеннезіп, ан- 
наңар сах андох ундут салған осхас. Степан Каноевичнең не 
чоохтасча, аннаң на сурағлапча пӱдіріг киреенеңер.

Аар чӱректіг чӧрген ол кӱнде Саражаков. Кізіні улуғлап 
пілбинчеткен устағчы аның кӧңніне кірбеен, че позының хы- 
ныхсыбаанын Орион Петрович пірдеезіне кӧзітпеен. Школаның 
устағ киректерін холдац холға пирері ӱр полбаан: документтер, 
печать, чыл планнары, аймах-пасха чаӌыннар... Че хайди пир 
поларзың пасха кізее школаа саңай пнр салған чӱрееңні. Кол- 
лективтін істі-оңдайын, кибірлерін, чидіг-читпсстерні сурағлирға 
наа директорға маң чох полған полар. Алай кирексібеен?

— Сигіс класстығ школаны устирға парарӌыхсың ма? — 
пыросынып сурған районда Константин Каматович.

Че Оркон кизе сапхан:
— Тамырларым минің пу чирде. Иргі ағас наа чирде та- 

мырлан полбас.
Прай пу алызығлар соонаң Оркон айапчатхан кӧрістерге 

урун сыххан. Мині айапчалар устағдаң суурыбысхан ӱчӱн, са- 
гыи чӧрӌец позы. Че хайди идерзіи, пит чоохтап пирбессіц 
чонға — хазиим хомайдацар сурынызымны толдырғаннар тіп. 
Ағаа хоза, чазырчатхан ағыриимны хайди ас пирем?,

1Іе аалдағы чон Оркон Петровичтең ідӧк улуғлап нзеннесчең. 
ГІалаларның даа кӧңні алыспаан, ідӧк олаңай даа сӧзін, ӱгре- 
диин дее манат исчеңнер.

Аалның иң кирі чуртағчызы, Мукут аға, ідӧк анынаң чур- 
тастыц тӱбі-пайынаңар хыйға чоохтазығ апарарға хынӌац, 
Хайдар-пеер тың на мацзырабннчатса, ӱгретчі кізі, теербен тазы 
чіли, ағар парған апсағастың хыринда сиден тастындағы ток- 
песте одырып алӌаң. Одырып алып, маңзырабин, тамкызын 
сығар килӌең.

Мукут ағаның чазын аалдағылар пірдеезі орта пілбинчеткен. 
Тіӌеңнер, пу апсах ирткен векте тӧреен, амды ундудыл таа пар- 
ран тустар, хауан хорғыс пілбес оғырлар тасхыллар кизіре 
алтай паза тыва пілігчілерге чахсы тӧлліг чылғы ӧӧрлерні 
сӱріп парыбысчаңнар, хаӌан тайға пазында, чыс чирінде, кӧйтік 
орыс садығчылар, чох-чоос анчыларны хаңыртып, ікі-ӱс хати 
ниик паазына ац теерілерін ходыр парыбысчаңнар.

Мукут аға алындағы чуртасты пу харахнаң кӧрген кізі, Аның 
кӧзіне ол оғырларның хайзы, чылғы тудып, Салбых чазыда

чурт салған, аның кӧзіне пу чирде, пайларны чох идіп, Совет 
ӱлгӱзі турғызылған, колхоз пӱткен, наа хоных салылған. Амды, 
тізең, аның хараанда наа школаның пӱдірии. Итсе-де, апсах 
позы даа чазын пілбинче полар, сан-пічікке ӱгренмеен кізі. Че 
ікінӌі чӱс чазын алтааны сын полар. Прай Хакас чиріне улуғ 
чазынаң сабланған кізізер имӌілер дее, газета тоғынчылары 
даа удаа кил парӌаң. Часхызын позох осхастарнаң ол телеви- 
зорға суурынған.

— Таста тамкыңны, — чӧп пирген пірсінде Оркон Петрович- 
ке Мукут аға, — чӱрееңе аар нооза. Нимее артых чӱрексінерге? 
Чуртаста амыр тудынӌаң, ӧкпеленмечең, полған-полбаан нимее 
тарыхпин чӧрӌең... Араға тӧгінмин, тамкы тартпин — мин 
чіли. Мин пу оохчац нимені пу син дее чыстабаам, кӧр, пала- 
ларымныц палаларыныц палаларыі< кӧріп алдым.

Олар іди чоох-чаахнаң удаа одырӌаңнар апсахтың сибер 
хазартылған тураӌаа хыринда, часхызын турачахтың кӧзенек- 
тері нымырттың чахайаана кӧрінмеӌең дее. Мукут аға ырах 
ойлапчатхан чолы-чуртын амды апсаанаң ӧкіс халған палазы- 
ның палазынаң, чуртапчатхан. Анзы даа читон чазын хаӌанох ас 
парған,. че ам даа азахха чітіг Авдот инейек. Иб аразында хайы- 
нарға кӱс полза даа, оларзар удаа пионерлер килі парӌаңнар. 
тура чууп, одың чарып, сиден сыбырып парыбысчаңнар. Пірее- 
де, тізең, алындағы чуртастаңар истер кӧңнілерін тосхыр полбас 
тимурыдахтар, Мукут ағаны ибіріп, чапсых чоохтарны ӱр тың- 
нап одырӌаңнар.

Оркон Петрович олардац ырах парбаан. Хынадыр апсахты 
истіп одырарға. Іди анынаң чоохтасчатса, тӧӧле пастағызын на 
ӌіли, иртіпчеткен тустыц сырына хайхидыр: ах кӧміскелері, ах 
сағалы, ах сазы.

— Мына син деё хаӌанох хырал пардың, — пірсінде чоох- 
таан ағаа апсах. — Тидірбін хайза, чӱрееңнең орта тузаланарға 
кирек...

Я, Мукут ағаның чооғы сын. Чӱреенең орта тузаланарға ки­
рек. Че Оркон позын хайраллап чӧрбеен, тоғызы аның андағ, ис­
тые чох. Угретчі тоғызы. Чуртазы даа андағ.

...Амды, тізең, ол, анзын пілінзе дее, пу сидік чоохтазыға 
гіозы парча. Директорның туразының ізігі алнында ол пазох 
сазын нити тарағлаан, анаң ізіксер чапчаң тохлатхан.

ОН А Л Т Ы Н Ӌ Ы  ПАСТАҒ

Казан Устинович кір килген кізее удур тура хонмаан. 
— Че, ирт, — тіс аразынӌа сӧстерін сӱген чіли, теен.

Прай кӧрізі аның сурчатхан осхас: нимее килгезің? Че іди 
хыныхсыбин удурлаан даа полза, Орион Петрович хыйа пас- 
тырарынаң тудын халған. Анаң нымзах одырчыхты узун стол- 
дац оортах турғызып, тура ээзінең чіке ле одырыбысхан: са- 
лаалары тітірепчеткен.

Я, пу холлар хаӌан-да саап пар килген хортых Старковтың 
наағын. Че кем полған Старков? Совет чаачызы. Чаа тоозыл- 
ғанӌа ол пасхаларынаң хости ыырӌынаң тоғыр кӱрескен. Че, 
итсе-де, аның хортығында Орконның, аның командирінің, пыро- 
зы парох, кӧні пыро даа полбаза, че пар. Ноға ол пастағызы- 
иаң сығара чиит оолның чойын, аның ниик хылынызын тузын- 
да хабынмаам, ноға ол, артых пілістіг, пик чӱректіг кізі, тузында 
тохтатпаан чіг сагызын? Ноға ӱгретпеен ол, пабазы оолғын чіли, 
турыстығ ал чӧрерге совет чааӌының пӧзік адын?

Амды, тізец, чатпасчых чаа трибуналы чарадиннан атыр 
салған Старков саблаға сых парған Сандомир алтында. Хан 
тӧгілістіг чаа аны Чир-суубысты сатханнарнаң тиңнестір салған. 
Я, чаада пу сурығлар олаңай пӧгілче: мынзы ыырӌы, мынзы 
пісти, мынзы хортых.

Че амды? Аның алнында пик хылыхтығ, хыйға кізі одыр- 
чатхан. Паза хазна пирген кирекке прай позын салча. Ур ни- 
местең не наа школаны холға алған, амды аның істі-тасты харах 
кӧӧретче, ағаа хоза, кӱнніц дее улуғ аалчыларны ааллатча: 
кӧрзек, областьтаң чыыл парған математика ӱгретчілерін алай 
Моол чирінең килген аймахчыларпы алай ба райомда тоғынчат- 
хан арғыстарны. Аның; даа ӱчӱн коллективен, тоғызын пӧзік 
синде тударға пик поза кирек, андағ пик поза полча Казан 
Устинович.

Че прай пу оңдайда хайдағ-да іле сыхпас, чарыдылбас ниме 
пар. Я, ӱгретчілер кӱстеніп-сіреніп тоғынчалар, прай постарын 
олғаинарға пирінчелер, чс хайди-да ӧрініс-хыныс чох. Я, школа- 
ның коллективі сыдамаанаң сабланча, че аның істінде, очых- 
тағы от чіли, олаңай кізі кӧңнінің чылии-паарсазы усча. Анзы, 
тізец, Казанның, устағӌы кізінің, пырозы.

Старковха ол полые полбаан. Че ол туста Оркон чиит пол- 
ған. Андада ол, амғы чіли, чуртастыц ачығ тадиин тирец сис- 
пеен. Че амды? Кем амды полые пирер пу алнында одырчатхан 
хыйға кізее позының алӌаастарына тузында хатығлн айлан 
кӧрерге, позының соох чӱреен тузында сизіне хабынарға? Хайдағ 
сӧстер таап алӌаң? Хайди чағын кіріп алӌаң улуғзыросха оох 
парған кізі чӱреензер?

Казан Устинович, тізен, тыстан полбинчатхан. Ол піл пол- 
бинчатхан, ноға анча ӱр тапсабин одырча Оркон, ноға ол, хат

парыбысхан чіли, аңӌа ӱр, кӧріндеске чіли, чылтырах столны 
кӧріп одырча.

— Сірернің... «кӧзенек» пе? — аар сымзырыхты оотхан чіли, 
хыныхсыбин сурған Казан.

— Я, «кӧзенею».
— Сірер ниме-де чоохтирға килгезер?
— Я, сірердең чоохтазарға килгем.]
— Нимедеңер? — тура хонған директор, — ӱгретчілер ам даа 

сірернің оңдайыңарӌа полчатханнаңар ба? Сірернің, че миніц 
оңдайымӌа нимес? Амды мин киртінчем анзына, киртінчем! Че 
чидер, чидер, чидер! Мин сірерні маңаттап піліп алдым. Сірерні 
пастыхтаң суурыбысхан ӱчӱн, миннең ӧс алчазар. Сірер амды 
устағӌы ниместеңер, сірер амды олаңай ла история ӱгретчізі 
полчатханнаңар... — сӧстерін хысхыр киліп, ол одырчыхха 
напли тӱскен. Аның холлары столча тамкызын кӧрглеп сыххан- 
нар. Тамкызын ачын тартынып, ол чооғын узаратхан:

— Олаңайдаң ниме истедірбін, «Оркон Петро-ович, тізең, 
Саражаков, тізең»... Кӧріңердек, мин Оркон Петровичтең пае- 
хали итчем, сизінінердек, мин Саражаков чіли итпинчем. Че 
хайди мин итчем? Че хай-ди мин итчем? Сынында, мин школа- 
даңар сірердең артых сағыссырапчам. Сірсрдең артых! Итсе-де, 
сірер — парторганизацияның хачызызар. Сірерде — улуғ кӱс. 
Аниаңар мин тоғыр сапсам, сірерзер парчалар. Хайди-за, сірер 
нымзах чӱректігзер нооза, хайди даа полые пирерзер! — ырғах- 
танчатханын пілінмин, хысхырчатхан Казан.

— Хайнаба, Казан, — кинетін «син» тібіскен тапсабин ис-
тіпчеткен Оркон. — Амыр чоохтас кӧреең. Че? — аның кӧні, 
кізі сағыбаан пик кӧрізі хайдағ даа тоғырланысты хыйа са- 
барӌых. — Ниме син мында чоохтапчазын? Коллектив — ол 
ууп тастир чысхыс нимес, аның кӱзін орта паалирға кирек. Уг- 
ретчілер тапсабин чӧрбестер. Олар ниме кӧрчелер, аны чоох- 
тапчалар. Аннацар педсоветте сығарған чоохты олар хаӌан-да 
сығарар полғаннар. Мында, тізең, кемнің оңдайынӌа полчатхан- 
нары санға алылбинча. Пот, син мині нымзах чӱректігзің тіп-^ 
чезін. Чох, Казан, мин олаңай ла, кізее паарсах хайчам, кізі- 
ден кізі чіли чоохтасчам. Минзер полызығ алай чӧп сурарға 
килзелер, хаӌан даа полые пирерге харасчам. Пот син Илона 
Икеновнаа чурт пирерге тоғыр сабысхазың, че сынында анзы 
синің кӧні киреең нимес, ол орындағы комитеттің тоғызы. Че 
школадағы профсоюз, хайди идерзің, анзы сынох, синіңӧк хо- 
лыцда, чооғың на хоостыра хайынча. Че, пирбееннер Илонаа 
чурт. Анзы, тастыхти кӧрзе, орта: чуртапча чиит ирепчі ирінің
ічезінде, оларның чурты аллығ, орын читче. Нимее ирепчілерге 
алыиӌа чурт — чуртаӌаң чирлері пар нооза. Че син сизіндек,

семья сайбалча нооза. Хазинезінің холында чуртап полбинча 
чиит ипчі: хырыс-табыс, харах чазы, чӱрексініс. Син-де Пелеш 
ууӌаны пілбинчезің, че мин аны манат пілчем. Кӧп чыл пілчем— 
чалчығы позынаң артых. Кірбинче аның кӧңніне Илона кӱн 
тооза школада ла тоғын чӧргені, ол иргі ондайнаң чуртирға ха- 
расча: килін прай ибдегі тоғысты итсін. Че чиит ӱгретчее тӧӧле 
малнаң, ідіс-хамыснаң айғазарға ман чоғыл. Аннаңар іӌезі 
хоптанча оолғына, ипчің-де эрінчек, ипчің-де андағ-мындаг. 
Пабул сахта хайбинча хоп чоохха, че изірікте табыс-тубус 
пасталча. Че кем пыролығ? Мин сағьшчам, мында сағынар- 
пӧгінер ниме пар. Кӧр позың даа, хайдн харасча тоғынарға 
чиит ӱгретчі: паза кӧрзең, клазынаң саналығ чыларға пары- 
бысча алай турпоходха. Че физкультура уроктардан пасха саиап 
кӧр, нинӌе спорт секциялары апарча, кӧбізін иирде. Олғаннар, 
тізең, чоо хынчалар ағаа. Андағ кізійі тоғыстаң позыдарға 
пір дее чарабас. Чарабас! Кадрларны хайраллирға кирек. Сы- 
даспаза ол, сурыныстығ пічікнең килер. Саназыбызар, іӌезінзер 
парыбызар. Че семьязы? Семьязы, тізең, ідіс чіли, оодыл парар. 
Сизінчезін, ме, кізініц пастағы хонығы аарлығ... Семьядаңар 
чоох парча...

— Че сірер пеер Илонадаңар чоохтирға килдіңер бе? Ноо 
киреем аның чуртазында? Минің холымда андағ Илоналар иліг 
артнинаң. Амды мин, комплекс школамны тастап, оларныц се- 
мьяларында хазынар одырбын? Мин улуғ сурығлар гіӧгерге 
турғызылғам, оох-теек нимес...

— Оох-теек ниме тіпчезің ме? Чох, пу оох-теек ниме нимес. 
Чох, Казан. Чааӌының идінде чаа чачыратхан оох-теек тимі- 
ректер амға теере сыстасча. Че чааӌы, пола-пола, ол тиміректең 
ос полбин, ӱреп парча. Чуртаста оох-теек ниме чоғыл.

— Нимее сірер мині ӱгретчезер, мораль хьіғырчазарі мағаа. 
Мин хаданох олған нимессім, — тарын парған директор.

— Угредерге? Син ӱгренгезін школада, институтта. Амды 
чуртастац ӱгрен. Мин улуғ частығбын, че пу ӱгретчіні ам’ даа 
хыйа итпинчем.

— Аны чоохтирға килдіңер бе минзер? — хази кӧрген пірсі.
. — Мин сині тохтадарға килгем, Казан, астан. Син сабланыс

сӱрізіп, тіріг кізілерні кӧрбинчезің. Кі-зі-лер-ні, пілдің ме? Олар- 
ның сағыс-чӱреен, ӧрініс-чобаан сиспин иртіпчезің. Сағаа олар- 
ның тоғызы ла кирек. Тоғын ползаң — тоғын, сыдабинчатсаң — 
парыбыс. Че ноға тоғын полбинча? Син хынминчазың, харас- 
пинчазың сылтаан табарға. Кізілерге полые пирерге кирек, 
оңдай табарға... Аргудаевтернің чарым айға теере тура чылыт- 
чаң тимір ідізі тизік, че олар полызығ сурарға килгеннерінде, 
син ниме теезің? Ниме?

— Ниме? Теем, амды маң чох. Конференция иртіріп алза- 
быс, андада сурығ турғызарбыс.

— Конференция иртіріп алзабыс? А хаӌан иртіріп аларбыс? 
Ікі нидиле пазынац? А олар? Олар соох, сыхтығ чуртта ол 
синге теере чуртазыннар, я? Каза-ан Устинович, устағӌы кізее 
пасхаларынаңар сағыссырирға кирек... Паарсах хайарға.

— Паарсах? Че, пілчезер бе, пістің тубта, атом вегінде, пас- 
тап чапчаң, ӧтіг тоғысха пар кӱсті саларға кирек. А кізее 
паарсиры иргілен парған.

— Иргілен парған? Чо-ох, Казан, саба сағыс. Хайдағ даа 
тустарда кізее паарсиры пастағы орында полған, соонаң, хайди 
син тідің, чапчаң, ӧтіг, тузалығ полары. Кізее паарсиры — ол 
очыхтағы от. Очыхтағы от ус парза — чуртас ус парар.

Кинетін телефон сығдыри тӱскен. Казан сала мацзырн тың- 
наӌац ах тудаӌахты ізестіг алып алған.

— Я, истіпчем. Я... — тарынцах ӧтіг табысты тыстанып ис- 
тіпчеткен Казан Устинович, — че чарир, ӱзӱрербіс. Кем чох 
иолған? Иткижеков, Кучендаев паза... Сиротинин чоғох полған 
ма? Маңат, маңа-ат... Че чарир, хатығлирбыс, сағыссырабаңар. 
А хайди ӱгрен парчалар анда пістің кип тікчеңнер, інек сағӌаң- 
нар? Сымдахтар/ ба? Че чарнр... А Вера Чустеева ам хайдағ- 
дыр? Паза урок иртірбинче, я? Че чарир. Кӧрчезер, хатығлаан 
соонаң... Я, я, истіпчем. Полар, полар... Мин ол киректең чӧптес 
салғам совхозтың пастығынаң, пирер трактор моторын. Хаӌан? 
Че анзын мин соонац чоохтим, сығдырадып, искірем... Чох, 
позыбыс апарарбыс, сағыссырабаңар, совхоз машина пирер. 
Паза сурығлар пар ба? Чоғыл? Анымӌохтар.

Телефонный тудазын сал салып, Казан столда чатчатхан 
чаӌыннарны позынзар чағын арах тартыбысхан. Анын тудын- 
чатханы теен осхас: чоохтазығ тоозыл парды. Чоох-чаахнаң, 
туе иртіріп, одырарға маң чох.

Іди чоохтасчатхан кізіні аарлап пілбеені, кӧнізінең хыйа ит- 
кені Оркон Петровичтің чӱреене соох кирген. Аның кӧні кӧрізіне 
сыдап полбин, харахха іле хыпчых турған Казан, пазын кӧді- 
ріп,

— Казан, минің чооғымны орта сизін. Сизін, Казан, сағаа 
тоғыс оцдайын тузында тӱзедерге кирек: позыц одырчатхан 
ағасты ӱзе саппа. Пу* тоозылбас-парбас «хайыныстар» ӱгредіг 
киреен чабыра пасча. Чидер школаны халтырадарға. Чой сы- 
ныхтағ тоғыстар...

— А, чой?! — хысхырыбысхан пірсі.

— Че синің, синің чізе? Мининең артых полған, арса? Синің 
ол халғанчы чылда ӱгредіг проценті тоғызон алтыдаң пӧзік 
полбаан, мин пілче-ем...

— «Ікілерні» орта турғыстырғам, ікінӌі чылына халғызарға 
хорыхпаам, аннаңар тоғызон алты полған. Паалағларны кӧ- 
дірбеем, хомай ӱгренчеткен ӱгренӌілерні аар-пеер сухпаам. Че 
анзы пасха чоох. Пу чоох — синнеңер. Мин синнең кӧні чоох- 
тазарға килгем, сині сизіндірерге: чарабас іди хылынарға, чон- 
наң нымзах арах пол, хайығ...

— Чидер, — ӱзе сапхан аның ч о о ғ ы і і  Казан, — мағаа маң 
чоғыл тілге пызарға.

Че ол туста пазох телефон сығдырац сыххан. ӧкпеденчетке- 
нін чазырбин, директор тудазын тыртыстана тартхан!.

— Я, истіпчем. А, сірер бе, Алексей Егорович, изенне-ер, 
изенне-ер... Я, я, пӱӱн. Пис часта. Прайзы пілчелер, мына мын- 
да хачы позы чоохтапча. Пис часха? Че, чарир, хайди даа ки- 
ліңер... Паза... хайди чӧптес салғабыс... — халғанӌы сӧстерін 
туюх ӱннең хосхан ол.

Телефонный, тудазын сал салып, табыс-тубус чох ағас ілгіс- 
сер пастыр киліп, тонын суурып алған. Че сығар алнында, 
хайди-да хатиин нымзадар ӱчӱн, теен:

— Тарынмаңар, мағаа парарға кирек.

ОН ЧИТІНӋІ ПАСТАҒ

Нымзах часхы кӱннің чӧрізі хызыл иирзер айланчатхан. Ча- 
зығ соохтың тынызы кӱнӧрте хайылчатхан суууахтарны ніске 
пузычахнаң хаап парыбысхан. Сыырах таа пілдірчетсе, кии 
айас, ап-арығ полғап. Хаалапчатсаң, тоң чир, оодылчатхан 
сӱлейке чіли, яңыланып одырчатхан,

Оркон Петрович, школадаң киліп, ӱр нимес чадып аларға 
маңнанғанох. Аннаңар кӧксіндегі пістеп ағыртчатханы амырап 
парған осхас пілдірген, че іскен имінің ачығ тадии тілінде 
тадыпчатханы іле. Чалахай часхы таныӌахха ӧрініп, ол кӧӧлӌе, 
ээн-кӧӧн аал арали пастыр париған.

Оркон ам полар чыылығдаңар сағынарға позы позына чарат- 
пинчатхан. Улуғ частығ кізі чир ӱстӱнде хайыныбысхан часхы- 
даңар иркслеп-паарсап сағынчатхан. Ноға полған на часхызын 
кізі кӧңніне хайдағ-да ниик, кӧӧлбек, чапсых сағыс толча, 
хайдағ-да наа килер чарых ырысты сағыттырча. Синің ізіг 
чӱреең пазох чиит паза хазых осхас. Че| ойлапчатхан чыллар 
аттар ла чӱгӱрізі осхас, олар аны кӱн кірізінің хызыл тӱбіне

читір парирлар. Кӱн кірізінің хызыл тӱбі — аның кирібіскені, 
аның ағырии.

Че позын кирі тіп санирға ам даа ирте. Пар амі даа Майра- 
ның ізіг сыбыранызы, аның нымзах, паарсах холларьь Ол ам 
даа охсанарға хынча пу аарлығ ніске салааларны, чыхчозында- 
гы кӧк тамырыӌахты... Пу чӱреене хаӌан-хачаннац тирең сиип 
парған, успинчатхан хынысты Оркон, свечінің ілер турған оды- 
ӌаан чіли, чуртастың наңмыр-чиллері ӧтіре хайраллап апарған.

Ирткен тусты чағыннадып, Орион Петрович хыныстың пас- 
тары кӱннерін сағысха кирген.

Майраны ол директор полып тоғынчатханнаң ӱзінӌі чы- 
лында ысханнар. Ипчізі сілиинең, харахта турча: хыс кізінің 
тулуңнары тоғылах тып-тын кӧксілерінче ағын суғ чіли ахчат- 
хан осхас. Харахтары, тізең, пыс парғаи нымырт осхас хап- 
хара, хара ӧзені дее кӧрінминче. Ол харахтар ӱчӱн гимнастер- 
калығ чиит директор амырын саңай чідір салған. Пастап олар- 
ны кӧр табар ирее кӧңнін пулғаан осхас, че соонаң тадылығ, 
сӧс узына алылбаӌаң кӧрізініц чылии чӱреен, таныӌах чіли, 
сысти хапхан...

Пірсінде оларға ікӧлеңе орай иирде ӱртӱннең айланарға ки- 
ліскен. Андар таарығ алнында прай колхоз ӱрен арығлирға 
чӧрӌец. Тоғынарға парар пічиин Оркон Петрович позы пасхан. 
Андада ол, позы позынац чазыра, че нимее-де кинетін ізеніп, 
фамилиязы хыринда аның адын турғыс салған. Уртӱннең. айла- 
нарға, тізең, чазағ киліс парған, кізі тарт чӧрӌең хаңаа чубан- 
чатхан. Ікі чиит кізі кӧӧлбек часхы чазыча, нимедеңер-де чоох- 
тазып, пастырып париғаннар. Чоохтасчалар, пастырчалар. Пас- 
тырчалар, чоохтасчалар. Чиит кізі маңаттап пілінчеткен: орнын- 
да турыбызарға пір дее чарабас. Анзын Майра даа сизінчеткен, 
аннаңар Оркон хаалиин хызырчатса, хыс кізі маңзыри пае сых- 
ча... Че пір туста ікізі дее сыдап полбаан. Аалныц пастағы 
туралары хыринда Оркон Майраны улуғ паарсаста хуӌахтап 
алған, хыстың иңнілері, тізең, ніске кӧгенек ӧтіре пае айланыс- 
тығ чағын пілдірген...

Ол ирткен часхы пуларның чуртастарында иң часкалығ тус 
полған, андада нымырт алӌасхан, оларға ла...

Полған на паланың тӧреені хаӌан даа хайхатчац. Хайди за, 
пит пір дес ниме чох полған, мына пу синӌе дее пір дее ниме, 
че кӧр, кізі! Кічичек холыӌахтығ, азағастығ, харахтығ. Хайдағ 
хайхас — пала тӧреені. Аннаңар ба, пастағызын холына чылығ 
оорлапчатхан кизегесті алчатса, аның чӱреене ізіг алғыстас 
толӌаң. Ол алғыстас Майразар, палаларның іӌезінзер, сабылчаң. 
Чыллар иртіп парған, палалар бс парғаннар, че Орконныц са-

ғызында ол хайхастығ ӧрініс, сыйых сыйлаанға тӧӧй ӧрініс, 
хаӌан дааі чылып чӧрген.

* Саай пол парған хорғыстығ хараада харал парған Пӧкеніц 
сӧӧгін Майра позы от-чалыннаң сығарған. Оолғычаан позынзар 
чапсыра пик тудып, ол аар хаалағларнан, чара турыбысхан 
чонны ӧтіре хаалапчатхан. Оркон, тізең, тур полбин, тістенекти 
ӱр турған усчатхан чалыиға кӧӧлӌе тыӌырас турған ағастар 
хыринда. Че ноға-да аның хараа алнында пала холынаң арыда 
чуған, пес хыриндағы одырчыхха хурударға ипти турғызылған 
кирза маймахтары турған.

Оркон Петрович кӧӧлӌе сілігінібіскен. Хайди полча ол? 
Айландыр полбассың иртіп парған чылларны, ирткен тусты 
хатап чуртабаӌаң. Ачыза-сыстаза амыраан чӱрее, чітіг пычах 
чіли, омас парған тыстанчаа чох ӧкпеленіс. Майра хости пол- 
баан полза, пілбес, хайдн тірілерчік Оркон... Че амға теере 
иреелепче аны ӧтіг пыро: хайраллап полбады палазын.

Иир тӱзібіскен аалӌа хыр састығ кізі хаалапча. Ол пір дее 
маңзырабин, сағысха тӱзіп, парчатхан. Че иртісчеткен кізілернің 
пірдеезі сизінмеен: полган тустың аар чобаа пӱӱн пик хабыснац 
Орконның чӱреен хаапча.

Угретчі холындағы часызынзар кӧрібіскен. Он минута чох 
лис час. Тусты ол чахсы пілін чӧрче, пӱӱн дее орайлатпас. 
Школаның сиденінзер чағын пастыр килгенде, райкомның тапыс 
машиназын кӧр салған. Шалгинов тузында килтір.

Школаа кіргенде, аны сағыпчаттырлар. Изеннескен соонда, 
Алексей Егорович теен:

— Чыылығиы пӱӱн иртірбеспіс, андағ нимелерні маңзытти 
ӱзӱрбинчелер. Хай пірсі нимелерні посха артых-пузух хулахтар 
чох чарыдып аларға кирек. Казан Устинович, пастаңар, истіп- 
чем сірерні.

— Узінӌі ле чылы парир пістің комплекс школа азахха тур- 
гали. Че мағаа оой полбады. ӧӧнінде, ӱгретчілернің сағыс-кӧгіс- 
терін пір-ікі кӱн аразында алыстыр полбассың. Пу улуғ пӧгінні 
гіӧгер ӱчӱн, хай пар кӧңнібісті, пар-чох чылхабысты саларға 
киліскен. Хайӌа хазых, хайча кӱс салылды пу кирекке. Ан- 
нацар пӱӱн, прай чоннаң харазып, іле кӧрінчеткен чидіглерге 
читкенде, мин ачырғанып таныхтапчам — иткен тоғысты паа- 
лирында прайзы пір сағыс тутпинча.^ Хайзылары, тізең, хара 
сағыс тутчалар. Андағларның аразында пістің школаның иргі 
ӱгретчізі, партийнай"организацияның хачызы Оркон Петрович 
Саражаков.

Казан Устиновнч сым пол парған, че пірдеезі тапсабаан. 
Андада директор, улуғ тыныбызып, чооғын узарат сыххан:

— Амды ми^ сағынчам пу киректі орта сӧснең адирға туе 
читті. Кӧні чоохтаза, Оркон Петрович, істі кӧйіп, устағӌының 
авторитедін ӧнетін чабыра пазарға харасча. Іди ол тоғызымны 
хомайлап, коллективтегі ӱгретчілерні миннең тоғыр турарға 
чӧптес салған. Минін, чаныма чидерге...

— Нимедеңер чоох, Казан Устинович? — сыдап полбин,. 
удурласхан Оркон, — піс пӱӱн ікӧлец пірдең пірге пу нимеденер 
чоохтасхабыс хайза? Мин пір дее кізінің чанына чидерге сағыс 
тутпаам. Сӧэіңер дее хайдағ-да чабал истілче...

Чс Казан, аныц сӧстеріне хайығ салбин, аннаң андар чоох- 
тап сыххан:

— Киӌеегі педсовет ағаа кӧзідім. Угретчілер, аныц чӧбіне 
кіріп, мағаа, устағӌы кізее, удурланып, хысхырарға тідінген- 
нер... Че мин андағ нимені сыдап чӧрбеспін. Сыдап чӧрбеспін! — 
кинетін чылбыраң сӧзінең тайлығып, ӧртенген чіли, суулап 
сыххан Казан. Анаң прай позынаң Орконзар айлан киліп, соох 
суғ урған чіли, ачыт сыххан:

— Нимее сірер пу маң чох туста пу сӧп-сапты сығардыңар? 
Прай нимені ӧнетін ардадарға сіренгезер бе? Нимее сірер сыл- 
тағ чох пыролапчазар мині, чидіглерібісті сии тартчазар?! Мына 
кӧріңер, тіпчезер, сағыпып алған проценттер, сағынып алған чи- 
діглер, сағынып алған...

Пу сӧстерні исте, Оркон орнынаң тура хонған.
— Я, мин анзын теем, че пазох тирбін: амды иң киліскек тус 

пу сурығларға орта кӧріснең кӧрерге, иң киліскек тус, алчаас- 
тарыбысха харах чаппин, оларны тӱзедерге. Мин кӧрчем, піс 
уғаа хынчабыс сабланарға. Пісті прай чирде чоо махтапчалар. 
Че піс позыбьіс мацаттап пілінчебіс, хайди парча киреебіс. Піске 
грамоталар пирчелер, сыйыхтар, ізіг айа сабыстары истілче... 
Анзы хоргыстығ, хаӌан улуғ нимес чидіглер алӌаастарыбысха 
харах чаапча. Чонда тидірлер, иң сын чарғы — ол тус, гіу 
чарғы пісті дее чарғылир. Пӱӱн пістің ӱгренӌілерібіс сыныхтағ 
тоғыстарға сыдап полбинчалар, а таңда...

— Че анзы алынӌа чоох, — табырах нандырған Казан,— 
математик хатығлатхан.

— Че хатығланыс кирек пе? Мында устағда алызығлар 
кирек. Пит прайзы пілче, пістін тіл ӱгретчілері ікі ручканаң 
сыныхтапчалар, пірсі кӧк — алчаас чох идерге, пірсі хызыл —< 
паалағ турғызарға. Че кемнің чарадиинаң сыхча андағ ниме? 
Сірердең! Сірер «ікілер» турғызарға чаратпинчазар. Хорых- 
чазар, чыл кӧзідімнерін ардадар. А палалар? Хайдағ кізі полып 
ӧс парарлар олар? Андағох чой арах? Піс оларны ах сағыстығ 
поларға ӱгретчебіс, сын нимее турызарға, а позыбыс... Чох, 
мин тапсабин чӧрбеспін.

— Улуғ пыролығ акт!, — ырғах суғыбысхан Казан. Устино- 
вич. — Че нименіц узы-пазына сығарға сағынчазар сірер? Сірер 
інколаны хомай саринаң кӧзіт пирерге итчезер! Мин хайӌа кӱс 
салғам аны кӧдірерге! Чох! Чаратпаспын! Пирбеспін!

— Че, іди дее полза,, мин тапсабин чӧрбессім, — хатығ кӧ- 
ріснең удурлаан аның харахтарын Оркон.

Ол туста, пу хырыс-таласта араласпин, сиргек тыңнапчат- 
хан Шалгинов арғыс чоохха кіріскен.

— Кӧрчем, ибіңернің пес тӱнӱгі хызарта ізіп партыр. Анзы, 
тізең, иң не маң чох туста, улуғ чыылығ алнында. Ағаа тимне- 
нер орнына сірер кӱзіңерні сарыс-таласха хоратчазар. Че пу 
чыылығны сайбирға чарабас. А сірерге, Оркон Петрович, чӧп 
лирчем: тохтаңар. Піс эксперимент киреен оода сабарға пир- 
беспіс, пілдіцер бе?

— Ода сабарға пірдеезіне кирек чох. Мин алӌаастарны тӱ- 
зедердеңер чоохтапчам. Прай нименің тузы пар, прай нименің 
сині пар, тидірлер чонда. ПіС, тізең, пазох турабысты сині чох 
чазирбыс, тимнег тоғыстарға ӱгренӌілерні уроктардаң суу- 
рарбыс, выставка идер ӱчӱн, аал арали абдыра-теербеннерні 
кілсп чӧрербіс, килген чоиға музейібіс тирбіс... Кӧзіділген урок- 
тарны, ойын чіли, азынада ойнирбыс... Чарабас іди, прай сын 
ползын, олаңаіі... аалӌылар кӧрзіннср пістің олаңай кӱннің 
олацай чӧрізін.

— Чох, — тура хонған Казан Устинович, — іди полза, кем 
хайхир піске, пістің олаңай ла школа нимес, а экс-пе-ри-мен- 
таль-най! Кізі хайхатчаң!

— Пазох азахтаң тӱскенче чӱгӱріс-хайыныс, пазох читпесте- 
рібісті чазап кӧзідерге? Чох, мин тоғырбын, — хатығ ӱннең 
нандырған пірсі.

— Тоғырзар? — хази кӧрібіскен Шалгинов. — Теем хайза, 
тохтаңар. Улуғ кнректі сайбнрға пирбеспіс.

— Іди дее полза, мин, коммунист кізі, позымнын, ах сағы- 
зымнац тоғыр турбаспын, тапсабин чӧрбессім.

— Сірер?.. Ах сағызыңарнац тоғыр? — полған на сӧзін ал- 
алынуа, аар тастар тастаан чіли, чоохтан сыххан Шалгинов. — 
Че хайда полған ах сағызынар, хаӌан сірер ӱс чыл мыныц ал­
нында школанын тоғызын чабыс синге тӱзір салғанда? Хайда 
полған ах сағызыцар, хаӌан сірер хазна ахчазынаң хара кирек- 
тер иткенде? Алай хаӌан изірік позыцар, кізілердең дее уйатпин, 
аал арали субарап чӧргенде? Амды сірер ах сағыстаңар сіліг 
сӧстер тоолатчазар? Че... мин... сағынчам... Сірерге, андағ кізее, 
партияда орын ма? Биледіцерні мына пеер, столға, сал пирерге 
киліспезін...

Кинетін Оркоңның хараанда чарых тура чайхаңни тӱскен. 
Тынызын тындырбин, чӱреене чітіг айғахтар хазал парған. 
Тамаан ниме-де хысти тудыбысхан. Ниме пол парды? О! Чара 
чачыраан секундаларның аразында сиргек миизінде ноға-да 
пір ле кӧрім, ізін дее халғыспин, чалын чіли пызыңнап парған: 
чаалазығларның аразында, хол тудып, пирче ағаа аарлығ хызыл 
книгачахты замполит Евгеньев. А ол, чиит офицер, книгаӌахты 
алчадып, прай позынаң тыып парча. Паза аның тізектері ноға- 
да позына ла пілдістіг тітірепче...

Че ноға амды пазох ідӧк тітіресче? Одырыбызарға? Чох, ча- 
рабас! Анаң кізі хараанаң парыбызарға маңнанмасі Чох-чох! 
Мині минің ағыриим киптеп алды. Ағас ӱстӱнде ӱрӧк китенген 
чохыр ац.

Тутчах чағдап килгенін сизінібіскен Оркон улуғ ӱрӱгісте 
ізіксер тартына тӱскен. Миизінде ӧрт осхас сағыс: пір дее кізі 
кӧрбезін аның*кӱзі чох, чалбайта чатчатханын. Кӧксін, пычах- 
иац хазаан чіли, чітіг ағырсым пик хабыснаң тутчатхан. Ағас 
чіли хат парған пилі-сӧӧгін кӧні тудып, ол кинетін пӱрӱңкӱ тӱ- 
зібіскен тураӌа ізіксер пастыр сыххан. Хаалағ, паза пір хаалағ, 
халағ паза пір хаалағ... О! Кем хазаан кӧксіме пу пычахты...

Коридорныц сӧрӧні истіг пілдір парғаті. Че стененіц ізестіг 
хатиин пілініп ле, Оркон Петрович харахха тӱзібіскен харасхы- 
да чалыннаң пызыңнап халған ооғазах чылтызахтарны кӧр хал- 
ран. Паза ол пір дее ниме сизінмеен.

Эпилог

Ур турча ба ол пу суғның чарында? Казан Устинович анзын 
оңнабаан. Тигірде хаӌанох, айаана толдыра сузып, ибіре чайа 
тастаан чіли, саны чох чылтыстар пызыцнасчатхан, че оларнын 
соох, чыллар ӧтіре килчеткен чарии аның чӱреен чылытпаан. Пу 
кізінің алнында пуснац туу чабынған суғ амыр пілдірчеткен. Че 
аның кӧксі-хойнында пустарны тығындыра кӧдірчең кӱс хойып- 
чатхан.

Хаӌан паза хайди ол мындағ пол парған? Хачан паза хайди 
хайылып, пасталған кізее кічігдӧк іӌе сӱдінен, хада эміскен 
паарсазы, хацан тооэыл парған аның чӱреенде кізінің ирее- 
чобаана сиргек хайары? Хаӌан паза хайди. аның позының ады 
пасхаларынаң аарлығ пілдір сыххан?

Я, ол пабазын пілбеен. Че пу ханнығ чаа соонаң кӧбізі сағып 
полбаан ибінзер пабаларын, че андағ даа полза, оларныц чӱ- 
ректері хат парбаан нооза.

Я, палазын сурастап тапхан ічезі салған аның чӱреене улуғ- 
зырос ӱренічеен, хайдаң пілген сабланысха тартынарын.

Я, тӧрібеен аның позының палалары. Че іди дее полза, кізі 
палазын пала идіп, прай чӱреенің *ізиин-хынызын ағаа сыйлап 
пирерге чарабас полған ма?

Ам на ӧтірс сизінген ол, ноға аның ипчізі чылығ кӱннерде 
дее телевизор алнында улуғ нымзах платха сулғанадыр... «Мин- 

1 нең хости хайдағ сӧрӧндір сағаа, о, иркем! — пызырынча орай 
сағыстарға Казан. — Синің ачығ чобааңны піле-тура, ноға 
типсеем часкаңны, ноға хазырланғам сағаа?»

Итсе-де, аның ады тиксі областьта сабланча, че амды, тирге 
чарир, тиксі крайӌа даа. Че кем кӧрче, хайди аныц кӱстіг, 
паза пик чӱреенде пӱӱн хатап тӧріпче кізі? Аның холында улуғ 
экспернменттіц ӱлӱзі паза ӱгренӌілернің чуртазы. Ағаа тударға 
таңда нандырығ, хайдағ кізі полып ӧс парарлар олар. Піди- 
кӧрзе, таңдағы кӱн — ол пӱӱнгі кӱннің узарааны. Чааӌынын, 
идінде чаа чачыратхан ооғазах тиміректер амға теере сыстасча. 
Че чаачы пола-пола, ол тимірсктең ос полбин, ӱреп халча. Соох 
чӱректің пузы ідӧк, ооғас таа полза, кӧместец сиип парча ӧс- 
четкен тӧлге. Аның ӱчӱн ме ӧс парча хомай кізі, аныц чахсызы 
азылбнн халча. Кізі чӱреенің паарсазы — очыхтағы кӧйчеткен 
от. Очыхта от ус парза — ус парар чуртас.

Че ибіре, тізең, наа пасталчатхан часхыныц чапсых чызы 
тарапчатхан. Ур ниместең чікім Сойан тағлардаң, хайнап, чай- 
хала тӱзер айра суғ, ол позыиыц чӧрізінде тасхылдаң ойа са- 
былған тастарны даа, чилегезінең ходыра тартхан ағастарны 
даа, улуғ-кічіг сӧп-сапты арыда сыбырар. Чазы чирде ле амы- 
рап пастир ах кӧбіктіг хар суу — айра суғ. Че амырап парза, 
арығ суун ыраххы талайзар тудығ чох поғда апарар.

...Орты хараада ла Казан Устинович чобағлығ тураның ир- 
кінін алтаан. Казанны прай нимені сизінчеткен,' че хыйалында 
аны пыролабинчатхан харахтар удурлаан. Майраның хараанда- 
ғы хара ӧзені кӧрінминчеткен.

Мин иц нс пӧзік хайада одырчам. Мыннаң, пу пӧзіктең, прай 
чир ӱстӱ тигір тӧзіне читіре кӧрін чатча. Чайғы кӱннін ізиине 
хоііып парған чир ӱстӱндегі кии ырахта, кӧгілбей кӱскӱ ӧрт чіли, 
чуға хыдат торғызына тӧӧй абыдылча. Мында турып алып, 
кӧлнің аархы чарларынзар харах тастазац, андағы арығлар, тағ 
идеенӌе чайылған кӧк пӱктер, кӱн ізиине ораалып, сулғанчатхан 
кииде іле дее кӧрінмин, хайылчатхан осхастар.

Ноға пу кӧлні чонда Аат кӧл тіп адидырлар? Хайдаң килген 
ол мында — ӧзенде дее нимес, чазыда даа нимес, тағлар аразын- 
да, сорайахта суғ чіли, турча. Нымахтағы алыптар айран іскен 
соонац аны ундуті салған одырлар.

Тогыртын кӧрзең, най даа чапсыстығ, хайди пу тасхылдаң 
тӧреен тирең кӧл  ̂ чнті тӧлні тобыра, чир ӧтіре ағыбыспин, пір 
ле синде турча. Чар хастада ӧс парған хамыс оттар, аның амы- 
рын хайраллаан хадағӌылар чіли, устығ чыдаларын хан ти- 
гірзер кӧстеп турчалар. Оларныц чалбах пӱрлері, чааға кисчең 
хатығ хуйахтар чіли, кӧлнің кӧксін хаспа чиллердең чазырчалар.

Сыннаң даа, ноға пу кӧл Аат кӧл тіп адалча? Ол позының 
хайхастығ сілиинен. дее нимес, чонға тузалығ им-томынаң даа 
нимес, че амға теере хайдағ-да чазыттығ хулғат адынаң, ӧтіг 
аптапчатхан кӱзінең тартыпча.

Пу кӧлні Хакас чирінде таап алары пір дее сидік нимес. 
Чаптыхтар аалын тобыра Пиизер чохтап паризаң, оң саринда 
улуғ нимес ле тағ азыра ол кӧл. Чайғы' чылығ кӱннер чидері- 
неңӧк, аның тузазын пілген чон андар маңзыридыр. Аның тастығ 
чарында писче бе, онӌа ба ал-алынча аймах сырлығ палатка- 
лардаң пӱткен аалыӌахтар турғлабысча.

Киӌеегідең сығара минің дее тураӌаам, оларға хозылып, 
устығ пулуцнарынаң тарбайыбысхан. Амды киӌеегідең сығара 
мин мындағы ӱр нимес хоныхха харасчатхан чоннаң изен-минді- 
дезіп, танызып аларға харасчам. Адым адап, сӧӧгім сӧлеп, кё- 
бізін мындағы иней-апсахтарнаң чоох-чаахнаң одырып алары 
кӧцнім чылытча.

Пу пӧзіктің ӱстӱнең харап турзаң, айландыра чатхан чалбах 
чир ӱстӱ айада чатхан осхас. Кӱн сығызынзар харах тастазаң, 
хызыл тобырахтығ чазы чолы, тағлар аразынзар тартылып, 
тӱлгӱ хузурии чіли, чіт парыбысча. Пірееде ол чолӌа иніс индіре, 
тобырах-тозын пурладып, ӧц-пасха ӧңніг машина-мотоцикллер 
кӱӱлеп килчелер. Ойлап килген машиналар, кӧл хастада ағырин 
чортып, хынған чирлерінде тохтапчалар. Машинадан улуғ-кічіг 
сыхчалар. Оох олған-узахтар, хусхачахтар чіли пыӌыразып, 
суғзар ойласча. Хатхы-кӱлкі ырах чайылча, кӱнге кӧй парғаи 
кӱрең иттері суғда пычых-пачых тӱсче.

Піди кӧрзең, килген чон кӧл ибіре тол парған. Пу кӧлні чой 
аразында Тустығ даа кӧл адидырлар. Мында суға даа сомарға 
чахсы паза хас-хаӌаннаң хол-азаа сыстасчатхан ағырығларын 
имнирге киліскек. Кӧлнің хап-хара палғазы улуғ им-томынаң 
чонда сабланча. Пеер чон ырахтаң даа, чағыннаң даа пір кӱнге 
бе алай нинӌе-нинӌе хона киледір. Ур нимеске килзелер, суға ла 
сомып, кӱннің сустарына сістеніп алчалар. ӧнетін имненерге 
килгеннері, палаткалар турғызып, мында хона-хона чуртап, 
хончыхтарынаң танызып, палғасты тазып, анынаң тузаланып, 
амыр-кӧӧлче имненіп одырчалар. Чар хазынӌа пастыр чӧргенім- 
де, кӧргем: хайзылары палғасты целофан хаптарға толдыра 
сузып алып, анац мойынӌа ол палғаста чатхлапчалар.

Мыннаң, хайа ӱстӱнең, кӧл хасти кӧр турзаң, чон кӧсчеткен 
цыганнард'ан пір дее пасха нимес. Андағох ӧң-пасха ӧтіг сыр- 
лығ палаткалар, андағох кӱрең иттіг чон, андағох хара пастар. 
Мин, пу пӧзік хайада одырып, сағынчам: амды, кӱнӧрте, ирткен 
хараада от хыринда тыңнаан чазыттығ нимелер, ол чапсых 
хулғаттар тӱстегі ле чіли пілдірче. Таңда иртенгізін мині мын-

наң чоохтас салған машина апарыбызар. Амды, тізең, кӧлде 
иртірдең тузым хораанынаң хораплача. Аннаңар анзына харам- 
нанып, пу кӧлнің ибіркізін Сергей Петровичтец кілеп алған 
бинокльнаң иң пӧзік хайадаң харапчам.

Итсе-де, пу кӧлнің чапсых нимезі пір дее чоғыл — олаңай 
ла кӧл. Мындағ кӧллер пістің Хакас чирібісте кӧп чатхлапча, 
тағлығ чирде дее ілініп, ӧзеннерде хыстынып, чазыларда чайы- 
лып, соолбинац кӱскӱзіне теере ӧртек-хусха кӧгліг тапсасхлап- 
ча. Андағ кӧліӌектерде мының алнында мнн удаа хызыл ӧртек- 
терні кӧрӌең полғам. Че ам на Сирток апсахтың чапсых чоох- 
тарынаң сизінчем: нинӌе ам даа чир ӱстӱнде мин пілбеен хай- 
хастығ ниме. Пеер килбеен ползам, аат) хустар сағызым хап- 
тырбасчыхтар, кем пілер, пос чонымның чӱреенде тастына сы- 
ғарбин чуртапчатхан нимее урунарӌыхпын ма. Итсе, анзына 
урунарчыхпын хаӌан пірее, че ӧтййн, сілиин, пу ирткен хараада- 
ғы чіли, тӱбіне теере изіп албасчыхпын.

Мин одырчатхан пӧзік хайадаң чир чалбағы ырах кӧрімче. 
Пір чирде, кӧлнің сол холы чіли, улуғ нимес кӧлічек хамыс- 
тарнаң тундыра ӧс парған кӧрінче. Тундыра тізең, тундыра даа 
нимес, олар мыннаң кӧк олтырыхтар чіли кӧрінглепчелер. Ан- 
дар маңатап харахсын кӧрзем, бинокльның хараа ыраххы ни- 
мені чағыннатча.

Э, сизін салчам мин, хызыл ӧртектер анда уйалығлар ноо. 
Оларныц ӧӧрліг чӱс чӧргені, олаңай хайынысчатханы амды 
мыннаң чахсы кӧрінче.

Мыннаң, пу хайадац, ол кӧліӌек ырах' таа нимес, аннаңар 
ааттарның тапсасханнары пеер дее читче. «Аат-аат» тіп тапсас- 
хлапчалар, андар-пеер чӱсклеп чӧрчелер, суға сомчалар, че чах- 
саан кӧргенде, оңнапчам: ӧртек ӧӧрлерінде сайбалбас оңдай —• 
ирепчі кічіг палаларын хоғдыр чӧрче. ӧӧрлер, тізең, пасхалары- 
на хозылбинча. Чапсыстығ: ааттар, кізі чіли, семья-уйалығ чурт- 
тығлар. Ур нимес оларның оңдайын харап кӧріп, оларзар ча- 
ғын кірерім килче. Че Сирток апсахтың чооғын сағыста сиргек 
тутчам, аат уғаа кидей хус, кізіні чағын кирбинче. Олох туста 
сизік хаапчам — ол кӧліӌек улуғ кӧлдең ікі хайаа хыстырыла 
азырыхтанча. Ол азырыхта кізі кӧрінминче, састығ чарларынаң 
полбас па за. Чарлары ээн, че ааттар анда кӧбізін хазарысча. 
Э, хабынчам мин, ааттарны чағын кӧріп алар орын пу ла пол- 
тьір ноо. Хайаа чапсынып, хыймырабин одырыбыссам, хустар 
мині тас тіп сағынарлар. Сала маңзыри пӧзіктең тӱзіп, хайиим 
тартхан чирзер пастыра халдым.

Чйттім. Пайаадаң ырахтаң харапчатхан хайа хыринда хай- 
ынчатхан хызыл бртектернің пірдеезі чоғыл. Сирток аға сынны 
сӧлеен — ааттар кізіні чағдатпинча. Мині сйзініп, хамыстар-

зар чазыныбысханнар. Че мин, сағын салған сағызымнаң азы- 
рыл полбин, чар хазындағы тасха кӧӧлӌо чапсыныбысчам, анац 
пір дее хыймырабин одыр салчам. Пос алынча сағын салчам: 
идім дее кӱрең, суға сомӌаң кибім дее чохыр, ӧңніг нимес, итсе, 
хызыл таста харахха тасталбазам, мині дее олаңай тас тіп са- 
ғын саларлар. Тас чіли, хыймырабин одырыбыссам, миннен 
хорыхпин, чағын даа чӱс килерлер.

Че сағирға ӱрӧк килісче. Пірдеезі' чағын килбинче. Пот са- 
гаа, перінчем позыма, аң-хусты хаңыртып аларға оой сағынға- 
зың ма, аң-хусты китирге улуғ тыстаныс кирек. Ниик нимес ол 
тоғыс. Че іди дее полза, позымны мин пілчемӧк — сағызым 
нимее хаптырылза, толдырбин, оой азырыл полбинчам. Амды 
кем кемні. Ортызы чоғыл.

Іди чарым часха теере бинокльны андар-песр, мылтых чіли, 
кӧстепчем. Ол чарым час аразында ӧкерсіністіг, чӱрек сыстастығ 
сағьістар чӱрееме толча — чир ӱстӱ хайдағ хайхастығ ниме! Пір 
чуртас чуртап салзам, мағаа пір чуртас читпин парар пос 
чирімнің сілиин тосханӌа оңнирға. Ыраххы нимені чағыннат- 
чатхан сӱлейкелерге улуғ алғыс. Мыннаң,/ пу орыинаң, кізі 
кірбинчетксн кӧліӌек, хоос телевизорда чіли, прай пӱкӱл хоо- 
зынаң кӧрініп тур. Ниик ойлапча суғның кӧгілбей салғағы час 
таныӌахха, чарға чидіп, ағамдых кӧбігестернең тарап парча. 
Ноған-кӧк хамыстың сылағай соғаннары час позынаң кӧӧлче 
чайхалыс турча, хамыстың пастары ам даа харалғалах, чистең 
урылған, сап-сарығ ызырғаларға тӧӧй. Ол ызырғаларныц ӱс- 
тӱнӌе сӱлейке осхас кӧппегес? ханаттығ узун тырлостар тырлап 
чӧрче, аар сабынчалар алтын ханаттарынаң аарлар. Кӧрзең, 
хайдағ ла хурт-хоос чоғыл: маастар кӱӱлеп иртіпче, хоос ӧр-
бекейлер учух чӧрче, сарысха сарлапча. Мына харачхайлар 
ӧӧрлепче, таарт тапсапча, пір' де тыс пілбес кӧгізек чардағы 
тазыӌахтаң устығ тумзиинаң суғ оортапча. Кӧлнің чонын амды 
ла тосханӌа кӧріп алдым. Мына узун азахтығ турналар, андар- 
пеер хылчаңнап, позы постарына ӧкерсінчеткен чіли, улуғзыр- 
хап, пастыр чӧрчелер; сас ӧртектер, суғны хузурухтарынаң 
толғи тартып, табырах чӱс чӧрлер...

Че минің хараам пу арада ӧӧнінде ааттарны кӧстепчеткен. 
Чағында, мин одырчатхан орынны чағын тізе, ӧкер хустар прай 
пӱді-хоозынаң кӧрінчелер: хызыл ах арали тӱктіг, ханаттары- 
ның чӱглері хап-хара. Че ханаттарынаң сабын турзалар, ах 
чарыннары ағар турадыр. Пастарындағы чаламалары ағамды- 
ғох кӧрінче. Чир-чайаанының пӱдірігӌізі сырларын айабаан 
полтыр пу хусты чайаапчатханда. ӧтіг ӧңніг — ах, хызыл, са- 
рығ, хара, че палаларына, тізең, ам даа ӧңнері читкелек, сарығ-* 
хызамдых нимечектер, суғны даа салғахтабин, табыра-х чӱс

чӧрлер. Анаң олар хайдар-хайдар, кізі палазы чіли, прай нимені 
кӧріп аларға, пілерге хынаачылар. Кӧрзең, тырлосты сӱректеп 
одырлар алай учух париған ӧрбекейні істес парирлар. Че іди 
ундар ӧӧрдең чара чӱс паризалар, іӌезі бе, пабазы ба хатығ 
табыснаң «аат» тіп піліндірібісче. Олған ниме сағамох нанды- 
ра чӱсче. Кӱлкістіг дее, кӧрчетсең. Анаң чапсыстығ — уЛуғлары 
ікі хатап тапсаза, олған-узах сӧзінең пір дее сыхпинча. А 
пістің — кізі палаларын пірееде нинӌе-нинӌе хатаи піліндірче- 
зің, хайзылары іди сӧс испес.

Ана іди мин кӧӧлче, пос алынӌа сағыстарыма хайхап таа, 
чапсып таа, хатхыр таа салчам^ Хайдағ ӱлӱс тӱскен мағаа пу 
сас хустарньің чуртазын оңнап одырарға. Піди дее кӧріп ал- 
зам — улуғох ӱлӱс.

Мин пу хайада илееде одыр салғанымны азаам узубысха- 
нынаң на пійінчем. Одырчатхан оңдайымны пірееде ле алыс- 
тырып, узубысхан азаамны, хустардац чазыра, хыймырап ала, 
чысхлап алчам. Че мыннац тибіренерге ам даа кӧңнім чоғыл — 
сиргек пілінчем, пу иң не хынығ ниме нимес. Аннаң даа артых 
нимені китеп аларға тыстанчам. Нӧӧс мыннаң даа артых ӱлӱс 
тӱспес мағаа?

Че харасхан кізі кӧп нимсе чидсдір, тидірлер. Ол ниме сын 
полғанын ам сисчем. Іди кӧлнің кізі хараанаң' чазыт чуртазын 
сӱлейке харахнац кӧстеп одырзам, миннең ырах таа нимес, 
олтырых-азырыхтыц тігі чарынзар аат ӧӧрі сыхчатханын кӧр 
салдым. Мині сынап таа тас сағынчалар ба, алай арабыста 
илееде чалбах суғны пілініп, минінең пір дее хорыхпин, ирепчі 
хус тастығ чарға сығып алдылар. Амды олар мнннең хости 
осхастар, прай пӱдізінең харахта. Пазох тыңнап кӧрчем: аат 
хусты ӧртек тізе, ӧртектең хай-хан улуғлар, хас тізе, хастаң 
сала кічіглер. Мойнылары, тізең, ӧртектине тартылча — хыс- 
хаӌах. ^

Ам пу ирепчі, чарға сығып алып, ханаттарынац чалбах хал- 
бастан киліп, суғдац сілігінібістілер. «Аат-аат» тіп удур-тӧдір 
чоохтасхлапчалар. Пірсі пірсіне піди теен полча ба хайдағ: 
«Мин тынанып алим, тӱнегі алим, а син палаларны тигілгеннең- 
нимедең хадар тур». Чараттылар ба хайдағ. Амды пірсі, мой- 
нында хара мойдырыхтығ килкім хус, ханады аразына тумзинн 
суғып, чазырыбысты, азахта тура узубысхан осхас. Пірсі, тізізі, 
ибіре пірее-пірее хылчацнап, кӱнге сістен тур. Чар хазында пис 
ӧртегес хызарыгі одырлар. Ойнағли-ойнағли, андар-мындар чӱс 
турлар, суға сомчалар, час кӧксіӌектерін тумзииӌахтарынац 
сибер-сибер чухчулап одырчалар. Іди ойын аразында піреезі 
чардаң ырах арах чарылі париза, сағамох ол туста іӌезі «аат> 
тіп хатығ тапсапча. Пыролығ ниме, сӧзін истіп, сағамох айланча.

Алай пірееде олған ӧӧрічек пӱкӱлеезінең ырах сабылыбысса, 
іӌелері пазох піліндірче. Позы, тізең, ибіре нимее хайбинчатхан, 
кӱннің чалахай сустарына кӧксі-пилінең сістенчеткен осхас, че 
хустың сиргек миизі хачан даа чабалға тимде. Кӧгілбей тигір 
айастаң айас ла турча, пір дее пулудах кӧрінминче. Минін иң- 
нілерім, кӱнге кӧйіп, улам на ачыпча, че орнымнан турыбыза- 
бас, пастыр халарға тідінминчем. Майығыбысхан хараамны 
пірее-пірее тынандырып, бинокльымны оортах салып, олаңай 
одырчам. Сӱлейке дее чох пуларның оңдайлары харахха чахсы 
кӧрінче.

Іди илееде полғанда, минің хайиим паза пір ниме тартты: 
ырах нимес хамыстар хыринда харахха пілдірте тыыбысхан, че 
пала пазар синіне читкелек ікі чииті аат чӱсклеп тур. Тізізінін 
кӧксі хызыл кӧрінче, іргегінің мойнында мойдырии сала-сала 
ла сиртенібіскен. Нымырхадаң ирте чарылған палалар полар, 
сизінчем мин. Теен хайза Сирток апсах, иң не иртелері майның 
пастағы кӱннеріндӧк тӧріп парчалар. Пулары оларның саны- 
наң, іӌе-пабазы даа пойли тудынарға чаратча полбас па за. 
Тузы читсе, чииттерні идеен хыринда тут поларзын ма, кӱлін 
салчам сағыстарыма.

Пуларның кӧӧленісчеткеннері іле. Че удур-тӧдір чағын ки- 
лерге уйатчалар. Пір метр алай ікі метр аралары. Тігізі пірсін 
кӧрбеечік полча осхас, анаң, кил, суға сомча, кӧксін чухчуяапча, 
сылағай позынац аар-пеер чӱс пар килче. Арғызы, тізең, кӱлӱ- 
гӧк. Чағын кірердең ам даа сағызы ырах, че хыринда чӱс чӧрері 
істін хылӌыхтапча осхас. Ідӧк суға сомча, че пірее-пірее тыып- 
чатхан ханаттарынаң суғда кӱӱледе сабыныбыс турча — ир 
позымның кӱс-саамны кӧрзінӧк тибес.

Мағаа олар пір дее хайығ салбинчалар, миннең хорыхпин- 
чалар, алан прай чир ӱстӱндегі хынысчатхан тіріг ниме тӧӧй 
бе — хыныс тузында ибіркізін сизіне чоғыл. Аринча кізі хы- 
лиинаң пір дее пасха ниместер: удур-тӧдір паарсас турғаннарын 
чазырӌааң чоғыл, че чағын кірерге ам даа улуғзырхостары мац 
пирбинче. Мин оларның «аат-аат» тіп тапсасчатханнарын тың- 
нап кӧрчем, пілерге харасчам: удур-тӧдір чоохтасчалар ба, алай 
полғаны ла пос алынӌа. Че хайдаң мағаа, хус тілін пілбинчет- 
кен нимее, оларның тіллерін оңнирға. Полчатсыннар. Андарох, 
уйатырчам мин позымны, пасха харах кӧрбеӌең нимені кӧр 
салып, чазыт нимелерін тастына сығарарға итчезің ме. Уйат, 
уйат. Оларның постарыныц хыныстары, постары пілгейлер, 
ікӧлең не. Сыынма андар, тіпчем позыма, анаң сӱлейке харахта- 
рымны олардаң хыйа алчам. Че позыма, тізең, изі чох — оғыр 
иткенге тӧӧй...

Амды, пу чииттернің хыныстарын китеп чӧрбим тиОес, пайаа- 
ғы ирепчі ааттар хайди пол турғаннарын кӧстепчем. Хосханах, 
чарда хара мойдырых ла чалғызан узуп тур. Пасхалары чоғыл. 
Хайдалардыр. Ибіре сала маңзыри харахсынчам, анаң кӧңнім 
амырап парча — тігінелер, кӧл ортызында суға сомчалар. Пис 
ӧртегес пизінең, іӌезі килкім позынаң чахсы кӧрінче. Амды 
оларны, харахтаң чідірбиң, кӧр турчам. Позыма, тізең, уғаа 
хыпығ иілдірібісті — пабалары усхун парза, ӧӧрі чоғылып 
хабынза, хайди ла полар. Амды андар-мындар харахсынарға 
мацнанарға кирек, хайзыларын даа кӧрістең чідірбин. Че іди 
пазох илееде тус иртіпче, пір дее нимё алыспинча. Кізінің дее 
кӱзі хорапча, майых парып, узубысхан наннарымны кӧӧлче то- 
ғындырғлапчам. Ағырин турып алып, пір азаамнаң сілігін 
турбын, анаң пасхазынаң. Хат парған гіил-сӧӧгімні ідӧк тоғын- 
дырып, мойнымны аар-пеер айландыр' кӧрчем. Аңӌы поларға 
сыдабасчыхпын, сағынып одырчам пос алынӌа, кӱзім-тызым чит- 
песчік. Анаң килігі, китенгенімні ундут салып, холларымнаң 
сӧӧгім ығырада пулғастапчам. Йо, минің хыймырааныма хара 
мойдырых сағамох усхун килтір. Чачыраңни тӱзіп, пазынаң 
ибіре хылчаңнап тур. Хайа чоны? Чоны чоғыл. Хорыхханынаң 
чалбах ханаттарынаң сабыныбысты, чочып парғаи табызынаң 
«аат-аат» тіп хорғыстығ хыйғылабысты. Сағамох кӧл орты- 
зынаң ағаа ипчізі «аат-аат, мындабыс, мындабыс» тіп нымзах 
нандыр тур. Оларны истіп салған іргск хус чардаң табырах 
тӱсті, чалбах хуластаан чіли, табырах чӱс парир чонынзар. 
Позы уғаа тарынӌах. Амох пирдірерзер мағаа, теен осхас. Амды 
тігілеріне табырах чит килді. Ур дее полбаанда, аның тарынӌах 
хатығ ӱні «аат» тіп тігілерін кӱрлепчеткен осхас. Мағаа уламох 
хынығ — сағам на ааттарның хынысчатханын кӧрдім, ам, тізек, 
хырые-табыстарын кӧремӧк. Ам харах-хулах чох сӱлейкелеріме 
чапсын пардым. Ниме полар?

«Аат, сӧс испестер, нандыраі» — хатығ тапсапча пабазы 
чоиына. Позы пазын даа айландырбин, чолын чарзар тутча. 
Сӧстең сыхпас оох палалары сағамох аныц соонча чалбаңни 
тӱстілер, пір дее халбин турлар. ӧӧрнің пазы, тізең, тарын- 
чаанаң айлана даа кӧре чоғыл, чӱзерін не алнынзар чӱзіп, 
кӱрлснгенін не кӱрленіп одыр позыныц тілінең. Илееде чӱс 
парғанда, ипчізінің ахтапчатхан табызын испин турғанына 
айлана тартыныбысты. Хосханах! Анзы чоғыл! Э!.. Инейініц 
хайди полғаныдыр? Амды алаң ас парып, орнында турыбысты. 
Кізі полған полза, ніткезін тырбирӌых, хус, тізең, мойнынаң 
толғап тур. Анац хайди поларын таап, соонда халған ипчізіне 
пазох хатығ тапсапча: «Аат, парааң! Хайди пол пардың, ноға
чубанчазың анда? Аат, парааң!»

Ипчізі, тізең, аньщ табызына хайбиндаача. Чӱс чӧрген чи- 
рінде чӱсклеп одыр, хайдар-хандар суға сомча, суға сомза, 
хузурии ла харалча. Анаң сых килзе, хайдар-хайдар сілігіні- 
бісче, тамӌыхтары ла чалтыри учухча. Иріне пу салааӌа даа 
хайығ салбинча. Ирі, тізең, уламох тарыныбысты, ам пайаада- 
ңох хатығ тапсапча: «Аат, парааң! Парааң, тіпчем!»

Тігізінің кирее дее халбинча. Мынзы, тізец, ах-тик. Мин пу 
нимені кӧріп-кӧріп, хорығыбыстым: алай тудызарлар ба? Ана 
хайдағ нимені килісче кбрерге. Кӧрерге киліскен мағаа хачан 
даа ундулбас нимені. Нинче чуртапчам чир ӱстӱнде, анзын 
сағынзам, чӱрееме чылығ ӧкерсініс толча. Аат хустарныц хы- 
нызы тиктең не кип-чоохха кірбеен полтыр. Оларның кӱлиине 
гірай істі-паарымнаң чапсирға киліскен.

Че ниме пол парған соонаң? Пайаағы иртіре тарынӌах ирі, 
орнында пір-ікі хати толғана тӱзіп, кӱстіг ханадынаң сабыны- 
бысхан, анаң ағырин ипчізінзер чӱс килген. Чӱс килебес, ирке 
табыснаң нымзах тапсапча: «Аат, хынғаным, парааң...»

Ол туста ӧӧрнің іӌезі суғдаң сых килді, сілігінібісті, харах 
харахха кӧріс турлар. Хара мойдырыхтығ арғызы ӧӧрезін узун 
мойнынаң пил хоостыра кӧӧлӌе сыйбабысхан. Анзы, тізең, мой- 
нынаң ирінің мойнына хысхаӌах чызыныбысхан. Анаң олар 
хости, ханаттарынаң пірее-пірее урунызып, палаларынзар чӱс 
сыхханнар.

Мин бинокльымны тӱзірібіскем, ол кӧксімдегі хара хурда 
салбаңнап халған. Амды, ол мағаа кирек чох полған. Олаңай 
харахтац даа ынағ хустарның хости чӱсчеткені кӧрінчеткен.

Мин, тізең, оларны кӧре, майыхханымны даа ундаам. Чир 
ӱстӱ уламох сіліг, ӧкер пілдірчеткен. Ханаттарым полған полза, 
кӧгілбей тигірзер учуғыбызарӌыхпын. Хайдағ-да наа, таныс 
нимес кӱс хозылған ханыма — чир ӱстӱнде чуртирым улам на 
килген ол кӱнде.

2

Чох, чонымзар нанарға сағам минің пір дее саам чоғыл, пу 
туюх, кізі хараанаң тастых чир кӧңніме уғаа кірче. Аат хус- 
тарның хынызын пір дее сағынмаан, пір дее сағыбаан оңдайнаң 
мында кӧріп алдым нооза.

Хызыл хайаныц чылбыраң чирін таллап алып, анда чатчам 
тынанып. Сағызым, тізең, ирткен хараада полған нимені ай- 
ландырча... Киӌее орайда мин... Мин кбблӌе тӱдӱннең ысталчат- 
хан, че чарых кӧйчеткен отсар чағын пастырғам.

— Эрінӌек ле кізі ирте чатчаң, палам, — удурлапча мині 
Сирток ака, — одыр пеер, пу тӧкпеске, кирі-хуруларнаң чоохта- 
зар чооғыц парох полар ни?

— Полбин, — ӱндесчем мин ағаа, от хыриғіда одырчатхан 
чоннаң хости одырып. Ол туста Сирток апсах халын' ағасты 
отха салғағіда, от, чарып киліп, кӱнӧртедегі чіли чарыдыбысхан. 
Амды прайзы харахха кӧрінче.

Пуларның аразында Сирток апсах, чир-чалбахта прайзынаң. 
кӧп чуртап салған кізі, сигізон чазын ас парған полар. Анын 
хырал парған пазы паза хыралыбох парған устығ ах сағалы 
харасхыда даа ағарып одырча. Пӧзік тее сыннығ нимес, че, тууп 
хапчых чіли, пик тігілген апсах от хыринда ниик хайынча. 
Аныц сол саринзар Килижеков Сатыр — ам даа пилі-сӧӧгі кӧ- 
мезск тее пӱгірелбеен, изелер синіне ам даа читкелек, че ирен- 
иің тирсц тырысхахтан парған сырайы улуғ чазын кӧзітче. 
Хости Сатырның инейее — Хурчу иней. Иб аразында хайынӌаң, 
чазағ чолға чараӌан иргі тадар кӧгенеенің сыры даа ооп пар- 
гандағ, чс мында, кӧлде, пу кип уғаа киліскек. Тадарли пал- 
ғаан олаңай пладыӌах кӱрең хамаан иптн тутча, хулаанда 
сӧӧлмек кӱмӱс ызырғалар. Кӧгенеенің мойдырии устығ нимес 
тігілгсн — анзы хубачарларның оңдайы. Андартын орыс ирепчі- 
лер. Мин оларнаң кӱнӧрте танысхамох, олар Ачых турадаң кил- 
ген геологтар — ӱзінӌі чылы мындағы палғаснаң азах-хол им- 
непчелер. Ирінің ады Сергей Петрович, позы пӧзік сыннығ, чал- 
бах инніліг. Сергей Петрович иргі джинса ыстаннығ, иннінде 
кӧп чорыхха хай орыннарда чызыл парған брезент кибі. Ипчі- 
зінің ады — Светлана. Ады даа килісче пу ах сырайлығ ніске- 
ӌек пӱдістіг ипчіӌекке. Чалтанӌых ипчі, сағын салар хайзы даа, 
аны кӧрзе. Харахтарының кӧрізі хайдағ-да уғаа нымзах, пыро- 
сынчатхан осхас.

Харасхыдаң кізініц аар хаалааны, ағас тыӌырааны истілче, 
таарлаан кизек одыңнардаң позып парып, кибіне чапсын пар- 
ган ағас сӧптен сілігініп, Паска сыхча. Пасканы алып кізі 
тіп адаза, пір дее хыйа полбас, аның пик, кӱстіг хол чӱректері 
кӧгенее ӧтіре топтайысча.

— Тпок, — тіпче ол, ізебінец папирос тамкызын сығарып. — 
Кӱнӧрте пу хайаларны кӧргемӧк чи, че ам сӱрнӱғіп, напли тӱс- 
кем, тпок.

Анаң одырар чир таап алыи, хуруғ сырыпты отха суғып, 
аныц сағамох кӧйібіскен чалынына тамкызын тартыпча. Позы, 
харахтарын кӧйтік кӧрібізіп, амыр сӧлепче:

— Хубай хус ӧстепче бе алай ннме, че кӧлзертін ӧстес пе 
хайдағ...

— Ыйт, — сыырых парған чіли, тартынча иңнілерінең Хурчу 
иней. Анаң кӧксіне табырах кірес салып, харасхызар чалтанып 
кӧрібізіп, Сатырынзар чағын арах чылча. Ур нимес пірдеезі 
тапсабинча, соондағы хара кӧлзер ле хайбағынчалар.

— Эдер-ай, — кідіреде хатхырча Паска. — Хорғыттым ма 
сірерні?!

Аның чыхчозында хыр сабысхан пазы хатхызына тітіресче, 
харахтар хыриндағы тырысхахтар, чыырта тартылып, тарап 
парча.

— Тпок сірерні, хортыхтар, — тіпче ол, хатхырып ала. Соонаң
айазынаң наахтарын чысхлап корче — кӧңнін часхарып алғаны 
іле. Анаң прайзын кӧрізінең ибіріп, Хурчу инейге хазал пар­
ча. — Одиибыс тоозыл парза, Сатырларны ызарға килізер. 
Холтыхтазып, чӧр килзіннер, ‘і

— Чох, чох, таң атханӌа пу даа одың читкей, — иріне ахсын 
даа азарға пирбин, табырах нандырча Хурчу иней. Анаң, харас­
хызар китене кӧрібізіп, хости одырған ирін сасхлапча. — Па- 
рааң, Сатыр, уйғуң ханмас, орайда чатсаң, чайғы хараазы 
хысха.

— Тизерге бе? Ноға? — аны ирізіп, сурча Паска. — Киӌее 
Сирток апсах чӧрген, пӱӱн мин пар килдім, ам сірерге килісче. 
Чо-ох, пар килерге хайди даа килізер, килізер! — Позы, хараан 
кӧйтік нымхыдыбызып, пілбеечік полып, аннаң андар Хурчу 
инейні иріс парча. — Орты хараада, тізең, Хубай хустың ӧстее- 
нін истіп аларзар кӧл хазында. Мыннаң ӧстеені тың на истіл- 
бинче...

— Иріспе, Паска, — тохтатча аны амға теере ӱн сығарбаап 
Сатыр. — Кӧрчезің, хорыхча. Ипчілернең субалысханӌа чалғы- 
зан пар килем. Ир нимеспін ме ам.

Анаң мині кӧр салып, сурча:
— Ах хасха сӧӧгінің тӱнӱгі бе? Піледірбін андархыларны. 

Иргі Уӱс суғның хазында, Аас тағлар идеенде малын хадарӌан. 
чон.

— Пабам минің андартын, — нандырчам мин. — Позым Ағ- 
банда чуртапчам. Сӧӧгімні пабам чоохтаанынаң піледірбін. 
А ноо Хубай хус ӧстидір мында хараазын? Чоохтап пиріңер.

Прайзы удур-тӧдір кӧрізібісче. Анаң Паска, хайдағ-да хай- 
раллығ сағыс сағынып, Сирток апсахха айланған.

— Ағаң, Хубай хустаңар кип-чоохты пістің арабыста испеен 
дее чон пар полар. Чоохтап пиріңер пу палаа. Аат кӧл нооза.

Амды, тізең, чир ӱстӱне орай тӱзібіскен. Пайаадаң хончатхан 
кӱннің халғанӌы сустары, тигір наағын хызарта чарыдып, ырах- 
хы тағларның кистіне кӧленібіскен. Олох тус кірер-кірбестең,

хонар-хонмазынаңох, кинетін ибіре харасхы полыбысхан, кӧлде- 
гі суғның сӧрӧн тынызы сырайға истіг сабылған.

— А ноға пу кӧл Аат кӧл адалча? — тыстанмин, сурчам * 
мин. — Кӧрзең, сиргейектер ла аар-пеер чӱс чӧрчелер. Кӧргем 
кӱнӧрте, аат хустар азырыхта хызарысчалар. Че чағын килзе- 
мӧк, чох пол парчалар.

— Олар сиргектер, кізіні чағын кире чоғыллар. Олар аат 
хустар полӌац, — сибер пастапча чооғын Сирток ака. — Палам, 
сынап истер кӧңнің пар полза, чоо/тап таа пирим.

Анаң Сирток апсах Пасказар сурынған оңдайнаң кӧрібіскен. 
Анзы, аның сағызын піл салып, сағамох тура хонып, отха хуруғ 
ағастарны салғлап сыххан. От, чалбыри тӱзіп, чарых кӧйібіскен. 
От айландыра одырчатханнарның чалынға чарыпчатхан ома- 
лары ла пірде чарых, пірде пӱлес кӧрін турған. Прайзы апсах- 
тың чоох пастирын сағып одырған. Ана ол туста1 харасхыдан, 
ағырин ипчі кізі пастыр килген. Анаң ол кӧӧлӌе, табыс-тубус 
чох тӧкпеске одырыбысхан.

— Килдіңӧк пе, икеӌеем, — чылығ тапсаан ағаа Хурчу 
иней.—Чылынып ал піснең хада...

Харасхыдаң сыххан ипчіні мин ікінӌізін кӧрчем. Пастағызын 
кӱнӧрте кӧл хазында сискем, ноға-да ол туста аны чағыннаң 
кӧрерім килген. Амды ол миннең тоғыр одыр салған. Пастап 
кӧрзең, улуғ хамахтығ, сала чазығ арах, ах сырайлығ, харах- 
тарыпда хайдағ-да чобағлығ сағыстар тутханы кӧрінче. Хызарта 
кӧйген кӧстерде ниме-де кӧр салғап чіли, пір ле чирзер кӧрігі, 
харах албин, одырыбысхан. Мин пу сіліг ипчіні кӱнӧрте, кізі- 
лерге хозылбин, чар.хазында чалғызан на одырчатханын кӧргем. 
Анынаң танызарға киліспеен. Амды от чалынында аның омазы 
улам на мипі хайдағ-да кӱзінең позынзар тартыпча.

Паза пір дее ниме тӱн харааныц сымзырығын сайбабинча. 
Прайзы Сирток апсахтыц пастирын сағыпчатхан. Анзы кӧӧлче 
пастаан:

— Алында ба, пурунғыда ба, тайға чирінде пір аңӌы кізі 
чуртапчаттыр. Пала-парханы худай пирбеен, позы даа талааны 
чох кізі. Нымзах чӱректіг тӧреен ме, аң-хусты ӧдірерге айачаң 
полтыр. Хада хонғаны, хада чуртааны пірсінде мацатап тары- 
ныбыстыр. Тарынғамынац ирін, ніткелеп-ніткелеп, ибдец сығара 
сӱрібістір: «Пар, суғдаң полза, суғдац ағыл, тайғадан полза, 
тайғадаң ағыл». Идер ниме чох, пу кізі суғдаң айланза — хуруғ 
хол, тайғадаң айланза — хуруғ хол. «Хуруғ хол айланғанӌа, 
ӧлібізим», — сағыныбысты. Амды пӧзік хайазар сығып алып, 
аннаң сегіріп, ӧлім табарға сағыс тутча. Че хайазар сыххан ара- 
зында мацатап майылыбысхан. Паза полбаанда, уйғузына пас- 
тырып, узи пирді. Іди уйғузына пастырып, узи пиргенде, халын

уйғу ӧтіре хайдар-хайдар хустар хысхырысча ба хайдағ. Тӱ- 
зінде тізе, тӱзінде нимес, сынында тізе, сынында полтыр. Оңа- 

1 рыл килзе, аның ӱстӱнӌе ӧӧрге чыыл парған аат хустар хайдар- 
хайдар хысхырызып одырлар. Ниме пол парды, хахапча мынзы. 
Анаң кӧрзе, ах кӱчӱгес хайа хоолына тӱс парып, анда хыцзып- 
ча. Анаң на сизінген аңӌы кізі — ааттың пастагы палазы кӱӌӱ- 
гес поладыр ба, тидірлер. Аны аат хус нымырхадох чіп салӌаң 
одыр. А мынзы, тізең, ӱлӱзі тартып, нымырхадаң чарылып, 
хайа хоолынзар тӱс партыр. Андада аң-хусха паарсах кізі ах 
кӱӌӱгесті, табыраанча хойнына сугыбызып, ибінзер апарыбысты. 
Пала чох илеен ипчі, ах кӱчӱгесті айап, тоғыр полбады. «Кі- 
чігдсң ӧскірген палабыс ползын, кӱӌӱгестен ӧскірген кӱзібіс 
иолзын, — іди ле теен. Ах кӱӌӱгесті аат палазы Хубай хус тіп 
адап салдылар. — Мин сымзырых одырчатхан чонны пірее-пірее 
кӧр салабас, сизінчем: апсах кізі мағаа ла ӧнетін чоохтапчат-
ханда, хайзы даа паза хатагі пӱкӱлінең истіп аларын иртір- 
бес. — Ур бе, ас па іди чуртап парғаннар. Пайаағы кӱчӱгес 
алып адай пол партыр. Амды аат палазы Хубай хус иней-ап- 
сахты тосхыра азырап тур. Тайғадаң полза, аң артын кил тур, 
суғдаң полза, хус хаап кил тур . Пуларға чырғал хоных чары- 
бысты. Халых чонга андағ тылаастар ырах истіл тур, чахсы 
чонныц паары хайылып тур, чабал чонныц істі кӧйіп тур. Ачын 
пайға пу тылаас, тасхын суғ чіли, тазып, чидердец читкенӧк. 
Килебес, ол пай піди тіп тур: «Искем, алып адайлығ чурттығ- 
зар. Миннец дее пай поларға ит турзар ба? Читон іргек малны 
сӱр килдім, читі абдыра алтын-кӱмӱсті таарлап килдім, адайы- 
царны садыңар». Хайрац апсах, Ачын пайның алнында тісте- 
некти турып, алданча: «Малың чазаа толдыра, ис-пайың пу- 
луңнарыңа тығырама, чох иней-апсахты, айабин, ӧкіс халғыспа, 
Кічігдең бскірген адайаабыс — ӧскірген палаӌаабыс нооза». 
«Чахсыдаң сатпазаң, чабалдаң алам. Эйлер, чааӌыларым, хы- 
лыс тимде бе?* Аны искенде ле, апсах тістенектен турып, Ачын 
пайның хараана кӧні кӧріп, чалтанмин тіп тур: «ӧдір сал пісті, 
ачын чӱрек! Че адайға хубулған палабысты сатпаспыс хаӌан 
даа!» Тарыныбысты пай кізі: «ӧдіріңер оларны!» Олох туста
чааӌы апсахтың алнында, хылызынаң чалыннап, турыбысты, 
паза пірсі, молат пычаан хынынаң суура тартып, инейзер хайын- 
ды. Хан тӧгілерінең пурнап, аат палазы Хубай хус, іӌе-адазы- 
кың алнында турып, сала маңзыри чоохтанча: «Минін ӱчӱн 
ӧлім тапханӌа, садыбызыңар мині. Че сурыныңар — сірерні 
азырап-кӧрерге оңдай пирзін. Аңнаан-хустааннаң артхан-хал- 
ганын сірерге тазып турарға чаратсын!»

Ам іди чуртапчададырлар. Прай аңнаанын аат палазы Ху­
бай хус наа ээзіне ағылып кил тур, артхан-халғанын иней-

172



■апсахха. Улам на пайыбысты Ачын пай, иртіре нымзан тур 
алып адайны. Ибіре тайға малы халбин тур, айас тигірде тигір 
хузы халбин тур. Асхынах ла тіп тур иртінібіскен пай. Пола- 
лола Тайға ээзі тарыныбысты. Ам Ачын пайға тоғазып, сӧлеп 
тур: «Тайғада чоным хырча Хубай хус. Сині чох тазый тур 
алып адайың. Тыстах». Мынзы агаа нандырча: «Иней-апсахты 
тосхыр полбин тур полар алып адай. Чох идібізірге кирек 
кнрі-хуруғларны». Амды ікі чабал, пірігіп, сагынып алдылар. 
Ачын пай алып адайын хыйғылабысты: «Алтынзархы Пирік
хайаларда алып Кӱлбӱс типсенче. Хайаларым уналча, чнр- 
пайым хоралча. Сӧӧртеп кил алып Кӱлбӱсті, нандырығ тутсын 
алнымда. Че чидер чирің андар читі хыр, че чӱгӱрер чолың 
андар читі кӱндӱк. Хорыхпа, ол арада иней-апсахты мин азы- 
рнм, мин кӧрсм».

Киртін парды аат палазы Хубай хус, читі хырны алтап, читі 
хона чӧрібісті. Ол арада хара сағыстығлар, тізең, пайаағы иней- 
апсахты, чаадац киліп,. ӧдір салдылар, чуртаан ибіӌектерін 
от-чалынға ӧртеп салдылар. Читі хона чӧрген алып адай, ырах- 
хы чорыхтаң айлан килзе, хайран іӌе-пабазын хазых таппады, 
лес тӱнӱгі орнында кӱл ле чайыла чатча, азахтары пасхан чи- 
рінде сыырат ла ч^с чирінең харалча. Хыйалына сыдас полбин, 
ӱс хона сыңзып, ӱлген аат палазы Хубай хус. Тырғахтарынаң 
чирнің ӱстӱн чара тырбап, ачиина сыдас полбин, ачығ сыытты 

салыбысхан аат палазы Хубай хус. Тайғаа толдыра истілген 
яның сыыды:

А х  чарыхты айландыр чӧріп, 
Азыраан адам таппадым.
А х  чағ оорған пайныц 
Ала хараанац час ахсын.

Халын тайғаны хари чӧріп, 
Хайран ічемні таппадым. 
Ханыннан сйххан ӱс ооляын 
Хаарта хырылзын, харам пай

Кӧлнін сыырығы уламох кізінің сӧӧк-саағын сыырыхтырча, 
че пірдеезі хыймырабинча. Сирток апсахтыц ӱні ле истіліп 
одыр:

— Амды Ачын пайның малый тооза хыр парир, харғаан 
харғазы Ачын пайның тӧліне чит парир — пайныц ооллары ах 
чарыхтац ас турлар. Ол Аат хустың тӧлі нооза — харғаӌыл 
хустыц тӧлі.

Ур дее полбады, амды Ачын пай, пу хорығны тохтадар ӱчӱн, 
Суғ ээзіне айланча: «Тайға ээзі полыспады мағаа,—тіп тур ол,— 
алданчам, Суғ ээзі, полые пир».

Ам ӱзӧлең, ӱӧі чабал — Тайға ээзі, Суғ ээзі паза Ачын пай 
Хубай хусты чох идерге чӧптес турлар. Чӧптезіп алдылар. Ам 
Тайға ээзі Хубай хусха піди сӧлеп тур: «Пайларныц малый 
сацай тазыдыц, амды марығ тудаац. Алып Пуланны сӱректеп, 
чидіп алзаң, сининең полғай, сӱректеп, чидіп албазаң, пу

чирдең саңай парыбызарзың». Ам марығ тутчалар. Алып пу­
ганы, тігі киліп, пу киліп, сӱректеп одыр алып адай. Пирік 
тағлар азыра, хазыр суғлар кизіре, халын тайғаны пасти, чалбах 
чазыны типси, сӱректеп одыр алып пуганы Аат палазы Хубай 
хус. Пірсі дее кӱстіг, пасхазы даа чӱгӱрік, кӱстері хорабинча, 
пір синде — алып нимелер нооза. Ам Уйбат чазызын тобыра 
Хубачар чирін иртіре, улуғ кӧлзер читтілер. Ам, пу кӧлзер 
читкенде, пір чардац пір чарынзар чӱзіп одырлар. Ол туста 
кӧл тӱбінең Суғ ээзі сыға салды. Аат палазы Хубай хусты 
айаачых полып, алнына алтын айахха толдыра ханнығ ит тут 
пирді. «Чібіс пу итті, — тіп тур, — кӱзің хорылар».

Киртін парған алып адай, алтын айахсар мӧкейібіскен. Ол 
арада Суғ ээзі аныц мойнына алтын кннчі суғыбысхан. Алтын 
кинӌі суғыбызып, суғ алтына тартып парир. Анаң на сизінген 
чабалларныц хара сағызын алып адай. Суғдаң тартына ха- 
бынып, харғап халған алып Пуланны. Сах андох ац кӱлӱгі алып 
Пулан аның харғаанына салаалығ мӱӱстіг хызыл тас полып 
турыбысхан. Олох туста аат палазы хайран Хубай хус, ах тас 
чіли, улуғ кӧлнің тӱбіне тӱзіп, анда чадып, анда пурлух парған...

Улуғ чооғын тоозып, апсах кізі, ізебінең туугі хапчығасты 
сығар киліп, хатығ пае парған айазынзар пӱрліг тамкызын 
салып, пір-ікі хати уғзи пазыбызып, сотка хацзазына чоон са- 
лаазынаң патыра пазыбысхан. Оттаң улуғ нимес хызыл кӧсті, 
салаа-айазында чайхап алып, хаңзазынзар салыбысхан.

Прайзы, ӱн сығарбин, сымзырых одырыбысханнар. Ибіре 
чыплама тӱн хараа, тигірде пір чылтыс таа чоғыл. Ол туста 
кинетін харааның амырында кӧл хазынаң, кӧксін хыза пас- 
тырған улуғ алып чіли, хайдағ-да ниме ӧстеп, тыныбысхан.

— О-о-о! — теен осхас.
Кізі хулаана ол аар тыныс, суғ хазындағы хамыстарны то- 

бырып-тобырып, оң хулахха кіріп, сол хулахтаң сыхханға тӧӧй 
пілдірген. Пу одырған чонның аразында ағаа таңнабаан, аны 
испеен улуғ-кічіг дее халбаан полар.

— Йо, хан-худай! — чачыранни тӱскен Хурчуі иней, аиаң, 
хорыхханынаң, кірес сабар орнына, кӧксін ӱс-тӧрт хати аласта- 
бысхан. — Хан-худайымай, Хубай хус ӧстепче, ана, истіңер бе? 
Суғдаң сых полбин, парасхан, амға теере ирееленче... Парааң, 
Сатыр, парааң кидер!.. Алый адайныц худы чахсаа полбас. 
Хури-хури! Полған чирде ползын, хури-хури!

Ол тітіресчеткен салааларынаң пазох ла аластанча.
— О-о-ох! — истілген пазох кӧлзертін. ӧстес осхас сӧӧ 

тартхан ӱн прайзының миистерін, ізіг тимір чіли, ӱтепчеткен. 
Прайзы, алаң ас парып, полызығ кілеен чіли, удур-тӧдір ара- 
чылана кӧрізібіскеннер. Ол туста олар, тынызы чох тас кӧзӧлер

чіли, хатхлап парған одырғанпар. Кізі чӱреене улам на изі чох. 
Чалбах чарыннығ тыс пілбес Паска даа, хыймырабин, ай-сым 
одырыбысхан. Минің хуйға-пазым ӱрӱгіп, сазым хыймыраанға 
тӧӧй пілдірген: апсахтаң искен кип-чоох, порас-чарых чирні
алти пазып, ӧӧн позынаң пӱӱнгі кӱнге пу ӧстестең хатап тӧріп, 
хатап чуртаан чіли пілдір турадыр. Аны сағынып, сизінчем, 
хайди иді-ханымӌа, прай тамырларымӌа хысхы ачығ соох 
ойлапча.

3

Амды, хаӌан от хыринда одырчатхан чон тыып парып оды- 
рыбысханда, харааның амырында полған на сыбых-сабых ху- 
лахха сиргек истіл тур. Мына хайалардаң тӧреен танычах хы- 
дыртпах салғахтарнаң чарны чалғапча. «Уч-чом, уч-чом»,—• 
теен осхастар. > і

Кӧл кизіре кизек арығдаң кӧӧк. табызы, хойығ харасхыны 
тобыр полбинчатхан чіли, пірде чағын, пірде ырах туных истіл 
иарыбысча. Олох туста, отха; симірген туруннар ла, сағыннар 
хыйа пырғырып, тыӌырас турлар, алай ба оттың ус париған ча- 
рыхтары, пӱӱр харахтары чіли, пірде чідіп, пірде пазох кӧг- 
ленчелер.

— О-о-ох! — пазох аар ӧстес истілче кӧл ортызынаң.
— О, худайымай, Пидос, Укрин, Петке, Ораман, хайдаза- 

ар! — хорыхханынаң прай палаларын адап, харалчатхан кӧлзер 
хайбағынарға даа астанып, кірӧстен парча Хурчу иней. — Хури- 
хури! Полған чирде ползын!

— Тпок, пу инейні! — сағам на сағыс хабынып, ӱрӱк пар- 
ғаннац табынып, тапсапча Паска. — Кізіні ӱрӱктірер нимені 
пайаадаң таап тур, тпок! Анзы кӧлде суғ сингені нооза. Хараа- 
зын аның ортызында, воронка чіли, айланӌых толғалча... Пу 
кӧлнің тастығ тӱбінде соох хара суғлар аххлапча, хараазын, 
тізең, андағы улуғ чіктерге суғ кире тартылча...

— О х,— пір тыныста нинк тынчалар прайзылары. Анаң 
Сатыр апсах, пір дее ниме полбаан чіли, ніткезін тырбап, амыр 
чоохтапча:

— Ізе, андағ! Анаң пайаадац сӧлебин піске, инейлерні ле 
чочыт турзың. Мында Сирток ағацның Хубай хузын истіп алып, 
алаң даа ас парарзыц кинетін. Полар сағаа, Хурчуӌаам, айлан 
пу чирге. Палаларын, харын, хазых. Типсеп чӧрлер пу чир- 
чалбахты.

Аның амыр чооғынаң чон кӧӧлче оцарылча. Кӧӧлче хыймы- 
ранып пастапча тыып парған кӧлеткілер. Хурчу иней ле, ниме-

де сыбыранып, табырах-табырах кірес салча. Сатыр аның хо- 
лын кӧӧлӌе тохтатча:

— Полар сағаа, чидер...
Мин дее хорыхханымнаң кӧӧлӌе оңарылчам. Улуғ тыныбы- 

зып, иңніме чабынған кибімні мойнымзар туюхти тартыпчам. 
Анзын кӧр салып, Паска кӱлінче:

— Чиит чон инейлердең халбас ноо, эй! Хасха сӧӧгінің тӱ- 
нӱгі хортых полӌаң ма, абахай хыс. Сірер пічік ле пазарға 
кӱссер? Сирток ағаңның нымаана хаптырып тағ-суғларның ча- 
зыттарын ундудыбох салдыңар ба?

Анаң ол орыстап геолог кізее айланча:
— Сергей Петрович, сірер, геолог кізі, пістең артых чоохтап 

пирерзер Хубай хустыц ӧстеенін...
Анзы ӱр нимес тапсабаан, анаң нандырған:

— Нимедеңер чоохтап пирим? Пу кӧлнің хылығынаңар ба? 
Анзы тағда тӧреен кӧллернің чазыт нимезі. Ол нимелерні наука 
ам даа читіре кӧзіткелек, че піс аның іле' сығарына пір дее 
ікінчілебинчебіс. Пілбеен кізее чочыныстығ даа. Мин дее, піле- 
тура, чочып парғам. Сынап таа, кӧл тӱбінде ирееленчеткен адай- 
ның ӧстееніне тӧӧй. А Сирток — кӧйтік апсах. Ол мында чон 
чапсыдарға угаа кӱс... Андағ ба, а, Сирток агаң?

Пайаадац чоохтанмин одырчатхан апсах, хаңзаныц тӱдӱнін 
лурладып, хайдаг-да сагыстарына тартырып, ибіре полчатхан 
нимее пір дее хайбинчатхан осхас. Че кӱлӱк харахтары ла прай 
нимені сизініп одыр.

— Ол Хубай хус сыннаң даа полған поларға айабас, неке,— 
илееде тапсабин одырып, ағырин пастапча ол. — Аат хустар 
нимедір пістің чонда. Хынза, Хубай хус таа полған полар хаӌан- 
да, тикке ле ол чоохха кірбеен. Ааттар ирепчі чуртидырлар, ха- 
ӌан даа ікӧлеңнер. Аннаңар ынағ ирепчіні «аат ирепчі» трей­
дер. Минің сагызымда анзы сын. Аннаңар аатты ӧдірерге улуғ 
хыйалға саналча. Аны харғасчы хус тидірлер.

Анаң ол, улуғ салаазынаң соондағы кӧлзер кӧстеп чоох- 
танча:

— Пайаа чоохтадым хайза, пуланны харғабысханда, анзы 
тас пулан полып турыбысхан.

Мин, аның пу сӧстерін истіп, кӱнӧрте тігі саринда пик арга- 
■сӧӧктіг аңның пилінӧ тӧӧй хайалар кӧргенімні сағысха кирчем.

Прай пу нимені истіп, Сатыр апсахтың, чараах парған чӱ- 
гӱрӌең ат чіли, ӧкпеленіп одырғанын пайаадаң' сизінчем. ,

— Чоохтацар чоох, — ара кіріп сӧлепче Сатыр апсах,— 
мындағны чи искезер бе? Мин сірерге аны чоохтабаан поларбын, 
неке. Позыма хайди даа аар полза, че пӱӱн ол полған ниме 
кӧксіме сыыспин тур.

—г Хайдаг нимедір, чоохтап пирдек, кӧксің ниип парар,— 
нандырган ағаа Сирток аға.

Мин, одырчатхан оңдайымны алыстырып, аны истерге улуғ 
чолға тимнен салдым.

От.ибіре одырған чонны, харах тыплатпин, айландырыбы- 
зып, сағысха тӱзіп, Сатыр апсах пастапча:

— Ол ниме амға теере пістің родыбысты тастабинча. Оол- 
ғымның тун палазының тойында Опрас худағайыма чалчытхам: 
«Сірер, Кіледектер, чабал родсар, аат ӧдіргезер». Ол сӧстері 
амға теере хулаамда сыңырапча, Пір сӧс чох ах-тик одырғам. 
Ниме тирзің? Полған ниме...

Анаң ол, так ирткен тустарны сағысха киріп пе, алай наа са- 
ғыстар пазына киріп пе, че ӱр нимеске сымзырых одырыбысхан. 
Ол туста Паска, азахха тур киліп, харасхыдаң пір хуӌах хуруғ 
одыцнар сӧзір киліп, ус париған отты пазох кӧглендірібіскен. 
Сағам на ус париған от, хуруғ одыңнарны, астап парған хызыл 
аастығ чеек аң чіли, узун тілінең чалғап, таӌырада тайнап 
сыххан. Ол оттыц чарығына Сергей Петровичтің чалғызан одыр- 
ғанын ам на сизіндім, ипчізі парыбысхан одыр. Миннец тоғыр 
одырчатхан Найта ипчі, хайди одырған чирінде ідӧк одырып, 
амға теере пір сӧс тее сығарбаан. Аның чоон тӱктең палғаан 
кибі мойнына ипти чатча. Ноо ипчі полӌаң пу, пазох хатап- 
хатап сағынчам. Пір дее чоохха кіріспинче, че позының тудын- 
ғанынац кӧрзен, пу одырған чонның аразында ол пос кізізі.

— Соох нимес не, Найта? — ағаа сағыссырап, сурча Хурчу 
иней.

Анзы кӧӧлӌс пазын икіпче.
—< Чс, чарир, икем, — чаратча паарсах иней.
— Чинт кізінің ханы ізіг, сагыссыраба, — кӱлініп, паарсапча 

Сирток апсах.
Оларның пу чылығ сӧстерінең шлдірче — улуғ частығ чон 

пу чиит нпчее чылығ хайча одырлар.
Ол туста, тізең, Сатыр апсах чооғын аннаң андар апарча:
— Сынох полран ол ниме... Минің пабам, Килижеков Чачы- 

кон, пірсінде ӧртектеп парып, хайди-да алчаас полып, аат хус- 
ты атып салтыр... Хараазын хамыс аразында кимеліг сағып 
одыртыр, иртенгі таңның пазында ол ӧртектерні хуйдырыбысхан. 
ӧртектер, чочааннаң, соон сӱрістіре ӧӧрлес сыхты. Пабам пір- 
ікідең тӱзіріп одыр оларны, уғаа мирген атығӌы кізі полған. 
Кӧр турза, ікі чоон і ӧртск хамыс ӱстӱнӌе кӧдіріл тур, пабам 
атыбысты. Йо, худайым, кӧрбеен ниме аны кӧрзін — аат хусты 
атыбыстыр. Ол аны, таіі чарып килгенде, кименең чыып чӧріп, 
кӧр салған. Аны ла кӧргенде, пабам ибінзер чӱгӱрген...

— Хайди чӱгӱрбессің! Мин дее ползам, чӱгӱрерӌікпін, — 
чӱрексінгеніне тыстан полбаан прай позы Сатырның чооғына 
тартылған Сирток аға. Тігізі, тізен, аннаң андар, тохтабин, 
чоохтапча:

— Аны ла кӧргенде, пабам, нинӌе-нинче чирде тӱңдере тӱзіп,
«хыйал, о худай, хайдағ хыйал ит салдым» тіп, ибге кире ой- 
лаан. Ибге кире ойлап, іӌеме хысхырған: «Хыйал, о хайдағ улуғ 
хыйал ит салдым». Анаң тӧрде турған ағас сабанын пір-ікі 
хати пысхынаң пулғабызып, хара айахха толдыра айран сузып, 
ӧкпсленген ат чіли, улуғ оортамнарнац хыртлада іс сыххан. 
Ол туста тӱнӱк ӧтіре тигірзер, «аат, аат» тіп табыс истілче. Аны 
искенде, айранын тооза іспин, ікі тістенекке тӱзіп, тигірзер хо- 
лын сунып, сурынча: «Хайди полим, іӌең! Таап алды: хан-ти-
гірге сығарға — ханадым чоғыл, чир алтына кірерге — тырға- 
гым хысха!» От хыринда чатхан пызо теерізі талбахты хуӌах- 
танып, тӱңдере чадыбысхан. Кӱстіг чарнылары ылғаанына ті- 
тіребіскен. Ол арада хам ыралығ Харчых иней кіре сал тур, 
иркін алтап ла, кібірен тур: «Пида, -алай пу чуртта аат ӧдірген 
кізі пол парды ба? Тиктең не іди ачығ ӱннец тапсабас пу хуе*.

Пабам ағаа хайди полғанын прай, чазырбин-чаппин, чоохтап 
пирген. Харчых иней улуғ ӱрӱгісте тіп тур: «Хыйал! Хада хон- 
ғаныныц худын сӱріс тур харғасчы хус. Хайа, ирбен одың пар 
ба, ибі пулуннарын аластабызарға кирек». Анаң ол, оттац ир- 
бензер ізіг кӧстер салып алып, кӱн сығызынан кӱн кірізіне ай- 
лан турып, ибіре-сибіре аластап сыххан. Ічем ол туста, хара 
чірчее айран арағазынац чарымдыхча урып, хам инейге тут- 
тыри пирген. Анзы ибі пулуңнарыбысты іліглеп, хамнап тур: 
«Астабацар, ӧзӧкпецер, паар-ӧкпецер хурубазын, миизі-чӱреецер 
чарылбазын. Хури-хури! Пу иркінні алтабазын чабал ниме, 
пу очыхха учурабазын хыйал ниме. Хури-хури!» Анаң ол, 
аластап-аластабызып, ӱс хати тӱкӱрібізіп, ізік азып, тасхар 
сығара силібіскен. Аның соонаң иней кізі чоохтанған: «Паза пір 
дее ниме полбас, хорыхпаңар».

От айландыра одырчатхан чон тынминчатхан даа осхас — 
іди прайзы, харах-хулахха айлан парып, Сатырныц ӧзелістіг 
чооғын тыңнапча. Прайзын пу харахнаң ибіріп, мин сизінчем — 
пайаа Сирток ағаныц кип-чооғын даа ідн сиргек тыңнабаан 
поларлар. Анзы пілдістіг — пайаа кип-чоох полған, амды, тізең, 
полған ниме. Аннаңар, пірдеезі ара кірерге тідінмин, сымзы- 
рых одырча. Сатыр апсахтың на амыр ӱні истіліп одыр.

— Аны искенде, пабам-іӌемнің чӱректері ам на амырап 
парған, че иней амыратхан сӧстерні тобыра, аат хустыц табызы 
пабамны пазох чочытты. Анзы айас кӱнде кӱгӱрт сатыраанға 
тӧӧй истілген, тіӌен пабам. Ол, тасхар чӱгӱріп, харап турза; пу

тӱнкӱктең пір дее аар-пеер парбин аат анда ла айлан тур. Чітіг 
хараанаң чахсаан кӧрзе, хара мойдырых — уламох ӱрӱк партыр. 
«Хара мойдырых!» тіпі хысхырыбызып, ибзер кире ойлаптыр.

— Хара мойдырых? Ноға ӱрӱкчең анзына? — минің суриим- 
ны пылаап, миннең табырах сурча Паска. Сағам ол, Сатыр 
апсахтыц чооғына сабылып, одиин даа хаӌанох ундут салған 
осхас, аннацар от чалыны улам на чабыс полып одырча.

— Сағыстығ ниме сурчазың, палам, — Пасканы махтап, 
сибер чоохтанча Сирток апсах. Анаң Сатырның улуғ чазын 
улуғлап, аннаң сурынча:

— Нандыр пирим ме чииттерге?
—• Улуғ чон кӧп ниме пілер, — чаратча анзы.
— Истек пеер, Паска, — чоохтапча Сирток апсах, — мал- 

ның іргегін піЛері оой, хустин не піл полбас. Аат хустың іргегі 
мойнында хара мойдырыхтығ поладыр, анзынац танидырлар... 
А ноо хорых парған Чачыкон... чон аны хас-хаӌаннаң піледір — 
тізізі ӧкіс халза, пір кӱн дее чалғыс чуртабинча. Тигірзер ӧӧр- 
леп, аннаң, кил, тас чіли тӱзіп, саайланча. Хара мойдырых, 
тізең, ӱс чылға теере харғап, кізіні чадыға кире иреелеп салча.

— Анзы улуғ крек — харғасчы хусты ӧдір саларға. Харғазң 
толадыр,— астанғанына кӧксін ӱс-тӧрт хати аластабызып, та­
бырах чоохтанча Хурчу иней. Мӧкейісте хулахтағы ызырғалары 
кӧӧлце сыцырас турадыр. Иней кізі хати-хатн аластанча: 
«Крек, крек! Аатгар ӧкіс чуртабинча — саайлан парчалар!»

Кинетін ол сӧстерге орта пір дее тапсабинчатхан, миннең 
тоғыр одырчатхан Найта ипчі кӧксіне сыыспинчатхан аар са- 
гызына сала истіле, «а-а» тіп, тыныбысхан. Сала истіле тыны- 
бысхан даа полза, прайзының чӱректеріне тееп парған. Пайаағы 
хубай хустыц ӧстеені чіли, пазох чочыныстығ пілдір парған.

— Икем, чӱрексінме іди, — ноға-да ағырин чоохтанған, ан­
зына айланып, Хурчу иней. — Чӱрексінме, тидірбін, палам, кӱн- 
нер иртер, прай нимені чазылдырар, синин дее имнеп салар.

—* Сннин дее имнеп салар, тузы читсе, тасхын даа суғ чар- 
ларына кір парадыр, — ӱндесче инейінің чооғына апсаа.

Мағаа пуларның чоохтарынаң улам на чазыт пілдірче Найта 
ипчі. Ноо ипчі полӌаң ол, ноға аны іди ибіркілері хайраллапча- 
лар, хайдағ ӱлӱстіг пу ах сырайлығ сіліг ипчі? Мин аны, сағам 
на пастағызын кӧр салған чіли, кізее пілдіртпин, пазох ла, па­
зох сирғек кӧріп одырчам. Че ам позым алынӌа сизінчем: иді 
сала тоғлахтаныбысхан, че пилі-сӧӧгі сылағай, хойығ хара сас- 
тары, узунынаң ипти салылып, пӧзік хамаан нымзах ибірче.

Іди мин кӧӧлӌе-кӧӧлӌе хайиим уламох тартчатхан миннең 
чазыт чиит ипчіні кӧріп одырчам. Че пілчем: сах олох кізідсң

ниме сурастырарға хакас кізініц кибірі нимес,' че таңда хайди 
даа пірее ниме піліп аларымны тыстанмаанымнаң тыстанчам. 
Ол арада гіазох чапсыпчам Сатыр .апсахтыц тудынғмына — 
хайдағ синін пілчең сизіктіг кізі. Хай синінде чооғын, чазы 
чолӌа амыр чорт париған адыӌаанын позазын чіли, ағырин 
тохтада тартыбысча, хай синінде, аннаң андар чортарын чара- 
дып, тибіредібісче. Амды, тізең, пазох, иң не чаразығ синін піле- 
тура, пайаағы чоохтапчатхан чооғын орнынаң тибіретче:

— Ана ол кӱннең пеер сынап таа чуртыбысха аат харғазы 
теегі сыххан. Мин ол туста, атха наа ла мӱніп пастапчатхам, че 
от сабарға кӱзім читпеӌең, кӧпен дсе| тартары ам даа ойында 
полған. Че ол чылда іӌемнің сапхызын холға кирерге киліскен— 
іӌем олох кӱскӱзін кинетін чадыға кір парған. Сырайы хайди- 
да харал чӧрібіскен, аның амыр паарсах харахтары мӧңіс пол 
парғаннар. Кӧзенек хыриндағы ағас тӧзекте, иргі тоныӌаан тӧ- 
зеніп, тӧӧле тигір паарына кӧр турӌаң. Ур дее сағирға киліспе- 
чең' — кӱнніц ме, кӱн азыра ба, че хара мойдырых удаа чиде 
тӱсчең. Анаң киліп, чӱрек сыстада, «аат, аат» тіп, кізі миизіне 
теерте ӧзелістіг сыыдын чайӌаң. Іди аны истіп-тыңнап чатчатхан 
іӌем хатап-хатап, пабамны пыролап, улуғ пичелде чоохтан 
салӌаң:

— Чачыкон, Чачыкон, хайран позыц. Нимее илеттің гіу хус- 
ты, нимее сайбадың хонығын. Хыйал піске амды, хыйал.

Пірсінде, нацмырлығ кӱскӱ кӱнде, пайаағы илепчеткен хус, 
сыыдын пазох чайып-чайып, иртіпчеткен ӧӧрге хозылып, соох 
тигірде чіт гіарған. Анан на амыраан чуртыбыс, анаң на ниик 
тынған аалдағы чон.

Аның чооғына тартынып, таң атар тус чидібіскенін сағам на 
пілінчебіс. Ыраххы хайалар кисті харахха сада пілдірте кӧге- 
рібіскен, чирні чапхан тӱн харасхы, сайах сас чіли, хойиин чі- 
дірібіскен. Амды чир ӱстӱніц амырын кӧлдегі салғахтарның 
солбырааны ла сайбапча. Кирі апсахтың на сибер ӱні аннаң 
андар истіліп одыр: I

— Ічем парасхан паза азахха турбаан. Узінӌі кӱскӱзін олох 
ааттың табызына ба, алай ағыриина ба, пір кӱн кӧӧлӌе ӱреп 
парған. Аны чыған кӱиде, пабам, хомдызы хыринда турып, 
«пыром таста, пыром таста» ла тіп, сурынып турған. Соонац, 
тізең, мылтых-нимезін паза холға албаан. Піске дее, оох хал- 
ран палаларына, аң-хусты ӧдірбеске чахаан. Пабам даа ічем 
соонаң ӱр ілінмеен пу чирде. Сыыратсар парыбызып, іӌемні 
хадар турчаи. Кірезі хыринда одырып, ниме-ниме сағын турӌаң. 
Соонаң алыныбысхан. Пірееде, тапсабин одырчатса, кинетін 
холын тигірге сунып, «аат, аат, аат» тіп хысхыр сыхчаң. Анаң 
иргі чатханыӌаан сиртіп ала, ағырин-кӧӧлӌе ырлап турӌаң,

позының харах чазы наағынча ойлап одырадыр. Сатыр апсах, 
улуғ тыныбызып, пабазының ырлаан кӧӧн читірче:

Пазох илееде от хыринда тапсас чоғыл. Амды одын даа чи- 
тіре тыӌырап халды, кӱлі леі хазарысча харалыбысхан кизек 
чирнің ортызында. Пасканың хараазын сӧӧртеп килген одни 
тоозыл парған, че наа одыц таап килерге аның кӧңні чоғыл. 
Пірдеезінің дее хыймырир-хайыцар кӧнні ідӧк чоғыл, кізі ха- 
рахтары ус париған отха хазал парған. Полғаны ла позының 
сағызын сағынып одырча. Сатыр, улуғ чазын даа хабынмин, 
чииттегі чіли, Хурчу инейін ниик хуӌахти тутча, Сергей 
Петровичтің ирнілерінде папирос ундул парған. Найта 
ипчі, холларынаң сыырых парған иңнілерін хучахтап, сымнаң 
на сым. Че кӧрізінең сизінчем — аныц сағызы мындағылардаң 
ырах. Сирток апсах, тамкызын даа ундудып, ниме-ниме са- 
гынча. Мин, харахтарымны оттаң кӧӧлче кӧдіріп, ибіре айлан- 
ғлап кӧрзем, ырах нимес палаткаларның пулуңнары даа, олар- 
ның хыриндағы ікі тирегестің пурбайыбысхан хойығ пастары 
даа тац атыпчатхан пӱрӱңкӱде ізестіг сиртейглсбісті. Чир ӱстӱ- 
нің амырын пӱктсң ирте тансасчатхан постарғай ӱннері кӧӧ- 
ретче. Хамыстарда, тізен, ӧртектерніц хыймырааны истіліп 
пасталча, «Хах-хах» тіп тапсазып, анда хонып алған ^устар 
наа кӱнні удурлирға тимделер,

— Сатыр ағаң, — сурчам мин ағырин, — а ол хара мойды- 
рых хайди полған соонац? Аны ноға-да чоохтабадыңар...

Улуғ частығ кізі суриима сағамох нандырбинча. Соонаң на, 
улуғ тыныбызып, чӱреенде чазырчатхан нимені асчатхан чіли, 
нандырча:

— Хара мойдырыхты, палам, піс аал тастындагы Хызыл 
хайа тӧзінде ӧліг тапхабыс. Учух парирын, хайаа иар кӱснең 
ӧнетін урун партыр. Пабам аны холға алғанда, кӧксіндегі 
сӧӧктері тыӌырама. Хайран хус арғызы чох чуртал полбиндыр 
чир-чалбахта. Пабам, аны чайа сал салып, кізі.алнында чіли, 
«пыром таста» тіп' алданғанох.

Ол туста кӧгерібіскен тигір паарыиа ибіре прай ннме кӧрі- 
нібіскен: чағында чатхан кӧл, ырахтағы хайалар, тігі чардағы 
кизек арығас. Тигірніц хойнында ооп парған чылтыстарныц 
аразында иртенгі чылтыс — Таң солбаны — чариинан на ча- 
рыпча. Че чир ӱстӱ табыс-ӱнге тірілібісті. Ол туста, тізең, ха- 
мыс аразынаң, суулаза сабынып, ікі улуғ хус киизер кӧдірілібісті.

Хара суғны хастадым. Улуғ суғны ибірдім,
Хада чуртааным таппадым. 
Пурным суу пус полды, 
Пӱкӱл пу чонға таразын.

Хада хонғаннм таппадым, 
Харах чазым хан полды, 
Халых пу чонға таразын.

.«Аат, аат!» тіп тапсас турлар. Чалбах ханаттарынаң ниик са- 
бынып, иртенгі сымзырыхта кбгерчеткен хайаларзар чол тут- 
чалар. Мин, оларны харап, тура хончам.

— Ааттарнын хынызын пір кізі дее хаӌан даа кӧрбеен, 
хайаларда уйа саладырлар, андарох соонаң иркелезерге ікӧле- 
ңӧк айланчалар, — учухчатхан хустарны хараанаң ӱдезіп, ча- 
лахай читірче минің сығарбаан суриима кирі кізі. Анаң, ниме- 
дсң-де уйатхан чіли, ӱнін тӱзірче:

— Ирке хустар. Хыныстары оларның андағох ирке полбас 
па за...

4

Илееде ӱр одыр салдым пу хайада. Ирткен хараада полған 
нимені сағысха киріп, мин чар хазынзар, чонымзар' палаткам- 
зар айланарға даа сағынминчаттырбын. »Ам кӱнзер удур кӧр- 
зем — тағ пазынзар тӱс партыр. Олох туста, хурсаам астаанын 
сизініп, тура хончам.

— Ио, хайран палам, хайди піди кӱнзи чӧрдің? —< андағ 
сӧстернең удурлапча мині Хурчу иней. — Пайаадац сині харап 
турбыс, чар хазында даа кӧрінмин турзың. Соонаң на Сергей 
Петрович сӧлеен, сині тігі хайаларзар парыбысхагі1 теен.

— Астап чӧрчезің хайда-да, — паарсап, кӱрлепче мині Сатыр 
апсах. — Сағыныбысхабыс, аңдарылып, азаан кинедіп, илепче 
хайда-да парасхан. Алай суғд даа саайлан парарға ӱр нимес. 
Чоо чобалғабыс... Сергей Петровичті істес кӧрерге ысхабызох, 
парған чиріңде таппаам, тидір. Чоо сағыссыраабыс.

Аиаң, кӧңні нииктеліп, хосхан:
— Іңені дее, чібін кӧріп, табадырлар, че синің ізін, дее хал- 

баан, анда чох, мында чох. Азыра табырах пу паланы, — чахығ 
пирче ол ипчізіне.

Хайдағ истіг мағаа оларнаң хости одырарға: ап-арығ чуған 
сӱбӱректе отха пызырған нымырхалар, кӱнге хайылған пызы- 
лахтар, кӧбірген, оох халастар. Най даа пай чиис нимес, че 
мин, астап парған кізі, кӧбіргенні пӱге тудып, хара тусха чап- 
сырып, пір чыл азыранмаан чіли, сала маңзыри чіпчем.

Минің палаткам Килижеков ирепчілернің палатказынаң 
хости.

Азахха турып, позымның азыгына ойлап пар килерге пір 
дее сағ чоғыл. Анда, рюкзакта, консервалар, паштеттер, ябло- 
колар, термоста кӱстіг кофе.

Пу прай ас-тамах ӱс кӱнге ле нимес, пір неделяа даа чит 
парғай. Че мин чахсы пілчем, позымның чиизімні ағылып ал-

зам, апсах-иней хомзын парарлар. Олар, пос тамаанаң пір 
дее санаспин, прай кӧңнілерінең сыйлапчалар.

Минің азыранғанымны кӧріп, Хурчу иней пазын чайхапча:
— О, парасхан, хайди астап парған. Хайда сині іди азах- 

тарыц ал чӧрче, астааныңны-сухсааныңны пілінмин турзың, 
учух чӧрчезің ханда-да. Іди хайди чарнр?

— Че, че, чидер,— тохтатча инейін Сатыр апсах. — Чнит 
нооза! Піс тее полбаабыс па? Аңнап хайдар алай палыхтап 
чӧрібіссем, кӱн ирткенін пілбин дее халӌаңмын. Че хайди-піди 
тіріг-хазых чӧрбін, худайдаңі

Анак, хараан най кӧйтік нымхыдыбызып, ойнапча:
— Ам азыра мнні хараа-кӱнӧрте. Улуғ тоғыс сағаа, йа? — 

а позы холларынаң ипчізінзер сунча, аны хучахтир полып.
— У, уйады чох! Андарох, аны ла піледірзің, — тышлада 

саапча анын. сунған холларын ууӌа кізі, а позы табырах мӧ- 
кейібісче. Аннацар мағаа кӧрінминче, нименің ӱчӱн аның ха- 
рахтары хыринда тырысхахтар чыылыс парған — кӱлінгенінең 
ме алай ирке кӧргенінен ме.

— Ирзім нооза, хайдн идерзің мині, — айаларын чылытхан 
чіли, ташлада саап, ойнапча апсах. — Позыңох мині, соғымға 
чіли, азырапчазың паза кӱзімні хайдар идербін...

— Чиит улустап даа уйатпин, хайдн пол паризың, кирі- 
хураан! — лазып даа кӧдірбин, чылығ чоохтанча Хурчу иней. 
Анаң, минзер айлан киліп, апсааның алнына тӱрысча, — син 
ағаа киртінме, ол чииттең андаг ойынӌыл. Ма, хызым, ченні 
ізиинец ізіп ал, нир пӱрінец тіккем. Хызыл чей. Сынап, сливка 
ла чоғыл. Мында хыйалланчабыс сӱт чох. Че, олаңай даа ізіп 
ал, — чаратча ол, минзер ізіг оорлығ чірчені сунып.

— Адыр, ууча, амох сӱт полар, — мин, позымныц азыгым- 
наң ӱлезер ондай кӧріп, тура хончам. Анаң ас-тамах сыыспин- 
чатхан хапчиимпы пуларныц алнына сал пирчем.

— Мына порошок сӱт. А пу сухарлар, мин аны городта 
ӧнетін чолға хурутхам. Чайнаң чарир.

— Сыннац, сӱт. Паза ниме киректір, — ӧрінче Сатыр апсах. 
Анаң табыраанӌа одырыбысча. — Урдах пеер, тамаам хурғап 
партыр, э...

Хурчу иней урча. Анаң мындох турчатхан рюкзактац паза 
пір чірче сығарып, позына урча.

— Піс магазин чсйін іспинчеткен улус. Мының алнында ма- 
газинде Цейлон чейі полчаң, амды чоғыл. Сағамғыларның та- 
дии даа, чызы даа чоғыл, аннацар албинчабыс. От-пӱрнең не 
порастанчабыс. Ам позыбыс тайғазар нирге чит полбинчабыс, 
палаларыбыс ағыл пиредір. Піске, апсах-инейге, хысхызына чит

парадыр. Че сӱт чох чей бе ол, чей нимес. Мында, пу кӧлде, 
хол-азах имнирге уғаа маңат, сӱттең не хыйал.

— О, кӧріңердек пуларны, хайдар-хайдар той-пай ба хай- 
дағ, — чоон табыснаң тапсапча кӧлзертін пас килген Сергей 
Петрович. — Чідірген хызыңар орнында,.а сірер сағыссырап 
одырғазар. А син, Танча, хайди даа полчат, че бинокльым ха- 
зых па?

— Одыр пеер, Сергей Петрович, — хығырча аны тимнеп 
салған ас-тамахсар Хурчу иней. — Мында сыннаң даа той пол 
тур, сӱтке чидіп алдыбыс.

— Саңай микі хакас чайына ӱгрет салдыцар, я? Ачинсксер 
айланзам, от чай чох хайди чуртим, ӧӧн хакас пол пардым 
нооза, — кӱлінче геолог кізі.

Анаң, ӱр нимеске чіт парып, тушенка ағыл килче. Консерва- 
ны азып, ол Сатыр апсахха, кӧйтік кӧріп, нымхыдыбысча:

— Че, чай ол чай, а ит чох чуртас хомай. ӧӧнінде ир кізее. 
Алай ир нимеспіс пё піс? Чай іспезең, хайдағ кӱс, чай ізіп ал- 
заң, — салыхчазың...

— Чоохтанар чоох, 'ирлерің хайдадыр? Сирток аға, Паска?— 
сурчам мин.

— Паска чар/ хазында. А Сирток аға палыхтап чӧрібіскен 
Пулан тас хазынзар. Иирде палых мӱні полар, хызыл палыхти,— 
нандырчалар мағаа.

— Хызыл палыхти? — ікінӌілепчем мин. — Пу кӧлде хызыл 
палых парох па? Пір дее пілбеем, сагынғам, ала пуға, пазыр- 
лар ла...

— Анзын прайзы пілбинче. Ур ниместе хызыл палыхтын 
ӱзӱргеніи пу кӧлге позыдыбысханнар. Сынағ итчелер. Мында 
тустығ суғ, талай осхас. Амды олар мына мындағлар, — чыға- 
нахча кӧзітче геолог кізі.

— Кізі пілбеені чахсы. Парлар чабаллар, динамитнең тал- 
дырчалар палыхты. Кӱскӱзін чон мыннаң тарап парча, ээн- 
кӧӧнче мотор кимеліг чӱс чӧредірлер, сӧзірбеліг тутчалар 
хызыл палыхты, — чобалча Сатыр апсах.

— Анзы ниме, — кӧңні чох ӱндесче ағаа Сергей Петрович. — 
Андағлар даа пар, хайзылары токтац талдырчалар...

— й о .  хан-худай, хайди тіріг нимені токтаң ӧдірчең,— 
хахапча иней кізі.

— Кем синеен кізі чабалын? Амды токтаң даа нимес, бом- 
баларнаң ӧдірерге тимделер, ӧбал-худай, — тарынып, чоохтанча 
Сатыр апсах.

Амды кӱн ізии тӱзібіскен. Чағынғы хайалар кӧлеткі* тӱзірі- 
біскен. Че іди дее полза, чар хазында чон кӧптең не кӧп полып 
одырча. Амды кблзер инчеткен чолӌа, терпектіг нимелер, іди ле

хайынызып, кӱӱлепче. Анзы чағынғы ааллардаң тоғыстаң позаан 
чо» суға сомарға маңзырапча. Пу чон мында ӱр дее полбас — 
ӱр ниместең чазыдаң маллар мӱӱресклеп килер, пуларға ман- 
зыт ӧӧрдең мал сӱрерге, анаң. інек саарға.

А мындағылар, тізең, кӧл хазында чуртаан улус, иирдегі 
азырал иДіп пастапча. Анда-мында соон сӱрістіре оттар кӧйглеп 
пастапча. Кӧнегестер, алғайахтар тудынғлап, кӧлдегілер пістең 
ырах нимес тағдац сыхчатхан хара суғдаң суғ хабарға парғлап- 
чалар. Хан піреслері очых тастарын тимнепчелер. Пасхалары, 
тізең, ідіс-хамыснац хоғдырасчалар. Кӱн позының пӧзиинең 
хынмин-хынмин тӱзіп одыр, че хонарынац ам даа хай-хай ырах.

Тағларда тӧреен чилічектец сӧрӧн сабылып пастабысхан. 
ГІіди кізі кӧрізііі ырах тастаза, кӧрінче — палаткалардаң пӱт- 
кен «аалыӌахтар» ал-алынӌа илееде ырах турчалар. Пістің 
«аалыбыс» пасхаларынаң оортах арах пӧзік, хуруғ чирде. 
Ноға-да пеер килер* кӱнде мипің хайиимны ӧӧнінде пістің 
«аалыӌах» тартхан. Анзы мындағы чо» кӧңніме кіргенінең по- 
лар, неке, — от хыринда улуғ чон хайынчатханын кӧр салғам. 
А кем пілбинче, хайдағ ізестіг поладыр улуғ чоннаң хостн. Пу 
чонға орта пол парғаныма амды кӧӧлӌе пос алынча ӧрініп одыр- 
чам. Кем пілер, хайдағ чоннаң мағаа, танызып, хости хонарға 
килізерӌік, а миніц наа’ таныстарым — чахсы кізілер. Пу хада 
чуртаан ікі кӱннің, ікі харааныц аразында олар мағаа чағын 
кізілер пол парғаннар. Олар удур-тӧдір хаӌанох пілісчелер 
одыр, наа кізі — миннебін. Аннаңар оларға харығ полбасха, 
ундар ииме сурағлабии чуртирға харасчам.

Кем пілср, хайди чуртапча хонӌых «аалычах». Итсе, анда даа 
прайзы удур-тӧдір хаӌанох таиыстар, туғаннар' даа, хонӌыхтар 
даа алай пір тоғыстағылар. Піс оларнаң танызохпыс, олар пі- 
рееде халас, тамкы алай тус сурап киледірлер. Тағ кистінде 
чатхан аалзар пар килері пір дее сидік нимес, терпектіг ниме 
толдыра. Аннаңар мындағылар ол-пу нименең харамнанмнн 
ӱлезедірлер.

Ана іди парып одырча мындағы чуртас. Пу чонныц аразыи- 
да мағаа кӧп таныстар орта полдылар: тӧреен-ӧскен аалдаң 
килген кізілер, пабам-іӌемніц таныстары алай городтағылар. 
Піди кбрзе, пістіц Хакас чнрі, улуғ даа полза, най тарғынах 
пілдірче — хайди тидірлер, тағнаң тағ тоғаспинча, кізі кізінең 
тоғас ла парадыр. Кізі хараа чітіг, кізі чӱрее аллығ — сағызың- 
да кӧп кізілерні ал чӧредірзің.

Амды, тізең, чӱрееме уғаа истіг піди амыр чоох-чаахнаң, ізіг 
чай ізіп, пір дее иимее чобалбин одырчадарға. Майыхханымны 
ам на пілінчем — пилі-сӧӧгім пос, азахтарым тынанча. Пір дее

чирге маңзырабинчам, пуларның амыр чооғын истіп одырчам — 
кӧннім толдыра.

— Сиртоктаң' Найта хайди-да ӱр пол турлар, — сағыссырап 
сыхча Хурчу иней, — айланарға киректер пу синге.

— Эк, мӱн тадылығ полғай, — хынған сағызын сӱрісче Са- 
тыр апсах. Анаң, тура хонып, кӧлнің ыраанзар харахсынып 
кӧрче. Соонаң, ырахта ниме-де танып салып, прайзын амы- 
ратча:

— Тӧӧнелер! Чӱзіп одырлар, хапчығай мында поларлар!
Оларнын чооғын истіп, сизінчем: Найта Сирток ағанаң хада

палыхтап парыбыстыр нооза. Кнӌеегі чіли, хайда-да чар хазын- 
да чалғызан одырбинча. Іди Найтаның адын адаанда, сағысха 
кирчем хараағызын от хыринда уғаа пасхачыл тудынғанын, 
аның табыс чох одырғанын, кинетін чобағлығ, аар тыныбысха- 
нын. Амды, тізең, Найтаныц чуртазынаңар пірее дее ниме піліп 
алар ӱчӱн, чооғымны аныңзар айландырчам:'

— А Найтабыс палыхчы полтыр. Итсе-де ипчі кізі палыхта- 
баӌаң...

— Ол анда-ағ!.. Прай нимее пызыг. Кӱлӱк пала, — кӱлініп 
чылығ нандырча улуғ частығ ипчі кізі. Анаң аар тынып, хосхан:

— Хонығы ла пӱтпеді, чарымдых халған. Амды, хайран позы, 
Казарына чобалып, чыл сай пеер кнл турадыр. Ізін кӧрглеп 
турадыр ба хайдағ. А ӱреен кізіні хайди турғызып аларзыц? 
Азаа пасхан чирі ле халған.

— Ол даа халған чи, — ипчізінің сӧстеріне мӧніс хосча Са- 
тыр. Анаң ачырғанғанына хол ла саабысхан: — А!..

— ӧкіс халған аат чіли, хайран позы чобалча, — кіэінің 
хыйалына паарсах инейек табызын тӱзірібіскен.

Пірдеезі тапсабинча. Мин ідӧк паза нимені сурағлирға ті- 
дінминчем. Пілчем: пу чоохха хоза олар пір дее ниме чоохтан- 
мастар. Тадар кізінің оңдайы андағ нооза — тиктең артых-пузух 
ниме сығарбас. «Ана ниме гголтыр ноо, — сағынчам оларның 
сӧстеріне тацнап. — Чобағдағы кізіні хайраллапчалар, паарсап- 
чалар. Найтаның хараанаң кӧрінген, чӱреен улуғ ачығ сыстатча. 
Кізее чуртаста хайдағ ла ӱлӱс тӱспинче».

Илееде ӱр пір дее кізі тапсабинча . Чуртас чолларын сағы- 
нып, апсах-иней сағыстарынаң пу чирдең ырабысханнары піл- 
Дірче.

— Че, Танча, чоохтап пирдек, ниме кӧріп алдын. бинокль- 
ымнан, — ол мӧңіс амырны ӧнетін сайбап, кбгліг чіли, сурча 
геолог кізі. — Итсе, тигінең не іди азып чӧрбеезің иирге теере. 
Хайдағ хынығ нимее урунғазың?

— О, — пран кӧрген нимелерні чоохтап пирер кізі парына 
ӧрін тее пардым. Анаң ӱр ниместе кӧрген ааттардаңар чӱрееме

сыыспин, сасхлапчатхан сағыстарымны чоохтап сыххам. Майых- 
ханым даа ундул парған. Хай чирлерде сидіксінзем, холым 
пулғап полысчам алай табызым тӱзіріп, пазымнан чайхап, ті- 
лімнең тырсыладып, прай нимені хоос хоозынаң читір пирерге 
харасчам. Аннаң-мыннаң хаплап турбын, соон соонан полганын 
даа ипти чоохтап полбаадағ осхаспын. Че ӧӧнінде ааттар кӧӧ- 
ленізін хоостапчам. Аразында сизінчем — мині прайзы уғаа 
хынып истіпче.

— Аат хустарның кӱлӱктерін хаӌанох- піледірбін, — сибер 
тапсапча Сатыр апсах.

—- Я, олар тың тацнастығ хустар, — ӱндесче инейб.
— Амды пічікке дее пае саларға чарнр, — махтапча Сергей 

Петрович, анаң хабынча. — А син, Танча, «В маре животных» 
передачазар пічік пазыбыс. Сурын, килзіннер пеер, ааттардаңар 
кино суур салзыннар. Хайдағ ла аң-хустардацар кино чогыл, 
ааттардаңар ла чоғыл. Син пазыбыс, пазыбыс, килзіннер пу 
кӧлзер. Ааттар Хызыл книгаа тиктең не кирілбеен. А снн кӱлӱк 
хыс, істегӌі полтырзың. Мин пеер ӱзінчізін килдім, че ааттарны 
істес кӧрерге сағызымда даа чох полған.

Че ол туста пістің амыр чооғыбысты хызыл «Ниваның» кӱӱ- 
леені сайбапча. Ол, табырах чӧрізін тохтатпин даа, ӧӧн чолдаң 
пістіц сарибыссар кинетін айландыра тартча. Чолның тозынын- 
кӧдіріп, чыстығ газынаң нбіре чыстан киліп, машина палатка- 
ларыбыс хыринда тохтн тӱсче. Кӧзенек ӧтіре кӧрінчс — істінде 
ікі оол, ікі хыс. Машинаныц кінін тутчатхан оол пасхаларына, 
хайдар-хайдар холынаң пулғап, ниме-де чоохтапча: мында тох- 
таанын ахтанча осхас. Кӧмес чӧптезіп алып, килген улус мын- 
дох тӱзерге чаратча. Пайаағы оол, машинаның ізиин аза тас- 
тап, чирге саңай тідімніг сегірібізіп, кӧгліг тапсапча:

— Мында! Мында тӱзербіс! Илона, музыканы толға — 
Колумб наа чир асча!

Олох туста ибіре магнитофонға пазылған джаз ойыны 
чайылча. Ол арада машинадағылар прайзы кӧк отха сыххлап 
килче. Че пісті мындағ чағын кӧр салып, тідінминібізіп, орны- 
ларында турғлабьісчалар. Оларның пірсі, инңілерінӌе чайа тӱс- 
четкен ах састығ хыс, пайаағы оолдаң сурынча:

— Аркашка, мында чон. Аар арах парааңар!
Тігізі, ідӧк тідінмнн, орнында турыбысхан. Анаң табырах 

піссер айлан киліп, пазынаң икіп, изеннесче:
— Иэеннер прайзына! Сірернең хости чарир ба якорь тастир- 

ға? Мында суғдаң даа ырах арах, анаң, кил, хуруғ чир, андарох 
пӧзік. А пу, кӧріцер, Тянь-Шань хырлары! — ойнап кӧзітче ол 
кистінзеркі хайаларзар.

Прай пу кирек най табырах пӧгілче, піс пір сӧс тее нанды- 
рарға маңнанминчабыс. Пістің чідірін парып одырчатханыбыс- 
ты киреен чаратханына санап, Аркаша теен оол арғыстарына 
холын саапча:

— Точка. Тохтат чоох-чаахты! Ило-на! Сығар рюкзактар. 
Митюха, одың ағыл! Шурочка, стол тимне! А мин амох... чоох- 
тазып алим...

Ол оол, піссер чағын пастыр киліп, тістенекти одырча:
— А сірер мында хона чуртапчазар, я? Маңа-ат... Э, піс 

таныспаабыс, минің адым Аркадий. Арғыстарым Аркаша ади- 
дырлар. А тігдегілер Дмитрий, Илона, Шурочка... Кӧмес тына- 
нып аларға сағыс тутчабыс, — анаң ол, пыросынып, Сатыр ап- 
сахтаң сурча. — Ағаң, піс сірерге харығ полбаспыс?.. Мында 
орыны манат. Мында тохтаанда, мындох халарға чарир ба?

— Ноға чарабас? Чарир, чарир, — аалӌыны удурлаан чіли, 
чоохтанча апсах.

— Чахсы хонӌых кемге харығ полған, — тоғыр саппинохча
инейі. - • /'

— А пу... пархаңар полар... ирінең хада, я? — пілдістіг кӧ- 
рібісче ол миннең Сергей Петровичсер, анац палаткаларыбыс 
ибіре кӧрче:

— Семьяцар улуғ полтыр... Пір, ікі, ӱс, тӧрт, пис!
— Улу-уғ! — кӱлінче Хурчу иней. Сергей Петровичтеңер 

паза миннецер орталирға ноға-да кӱстенмеді.
— Чуртирын даа ынағ чуртидырбыс, — хосча Сатыр.
Пістің арабыста пос кізее санирына чағын полчатханын

сизініп, чиит кізі, улуғ кізіні улуғлап, Сатырзар айланча:
— Ағаң, ады-солаңар хайди?..'
Сатыр апсах прайзынаң таныстырча:
— Мин Сатыр Антонович. А пу инейім минің. Пу Танча. Мын- 

зы Сергей Петрович.
— Че, ам таныс поларбыс, — ачых-чарых кӱлінче Аркадий, 

анаң чонынзар тартынча. — Парим, чоныма полызарға...
Ол парыбысча. Піс, оларзар харахсынып, чоохтаспин даа 

одырчабыс.
Аркаша теен оол пӧзік сылағай сыннығ, хап-хара сазы ойда 

таралған. Аппағас футболказында сіліг хыстың килкім сомы 
паза английскай букваларнаң ниме-де пазылых. Азаандагы ах 
кӧк кроссовкалары анын чиит позын улам на кӧдірче. Аркадий 
палаткалар хазачаң ағазахтар чазап сыхча. Ол туста Илона 
хыс кӧк отха хып-хызыл нимені чаза салча — палатка полар. 
Илона — узун мойыннығ кӱс тузындағы суғдур харахтығ хыс. 
Тар тігілген сарафаны кбксін чадап ла чаапча. Шурочка, тізең, 
ніскеӌек, часхы хорбы осхас пил-сыннығ хызыӌах. Аның пеер

пастағызын килгені іле — андар-пеер харахсынча, уйатхан чіли 
тудынча. Паза пір оолғы, Мнтюха теені, хара тал осхас чабыс 
сыннығ, хайбағынарға итсе, пӱкӱлге айланча. Сым турыбысса, 
ікі танаазы, чиит асхырни чіли, азыл-чабыл тур.

— Хайдағ чон пол парды мында? — сурча кӧл хазынаң 
пастыр килген Паска. Ол суға ла сомӌаң плавкалығ. Аннаңар 
амды кӧрінче — кӱнге кӧйген кӱрең теерізі топтайыс турған 
хол-чӱректеріне тар иілдіргенге тӧӧй кӧрінче. Пір сӧснең, сыы- 
рах кізі. Сергей Петрович толдыра даа сыниығ полза, че Пас- 
каныц хыринда сағам ол оолағас чіли кӧрінче.

Чардац пастыр килген Пасканы кӧр салып, Илона, пазын 
кӧдіріп, аныңзар кӧні хайхап кӧрче. Кибі чох иренні кӧргенде, 
аӌын харахтары чылтырапча.

— Илона, — пазынаң чайхан, нымзах ӱннец оңарындырча 
хыс кізіні Аркадий,— харааң хайда?.. Ондайла палатканы тіп- 
чем, орай полыбызарі Кӱн хонғанча, тургыс. саларға маңнан- 
маспыс. ТабырахІ

Ол арада Митюха, хуруғ одыцнарны сӧӧртеглеп киліп, та- 
бырах от салыбысча. Холындағы улуғ нимес пычах чапчаң 
хайынча, маңзырабинчатхан оол, таған пӱдіріп, андар тын 
харал парған алғайах хысча. Шурочка ідӧк Аркашаныц чахинн 
табырах толдырыбысты: кӧк отта, чазыбысхан газетада азыра- 
нар ас-тамах пнлен.

— О, сууңар хаӌанох хайнапча| полбас па за, и? Алай чох 
па? — кннетін кистібістен Сирток ағаның табызы истілче. — 
Арса, палы.х чох полар сағынғазар, я? — ицнілеріндегі хармах- 
тарынац чайхапча.

Холында аар кӧрінчеткен кӧнегесті ипти ағылча Найта, анаң 
аны Хурчу инейнің алнына турғысча:

— Кӧнеебіс хуруғ пимес. Иң не чітіг пычахты пирдек, ууӌаң, 
палых арығлирға.

Піс Сиртоктың иан килген кимезін, чарға ол хазал парға- 
нын ам на хабынчабыс. Пайаадаң чоох-чаахнаң сизінмеебіс.

— Чо-ох, ам мағаа чай кирек пе? О, пилі Хызыл палых! 
Кӱлӱктерні кӧрдіңер бе? — кӧнегессер пахлабызып, ӧрінче 
Паска.

Пістің палаткалар хыринда прай ннме хайыныста: кем таған 
пиктепче, кем от салча, кем харалта кӧй парған мӱн хайнатчаң 
кӧнекті тағанға хысча.

Амды кӱн илееде хызырыл парған, кізі дее чарнын тың ізіт- 
тшнче. Тоғыс соонаң суға сомарға килген улус нанарға маңзы- 
рапча, аниаңар аймах-пасха машиналар, іди ле кӱӱлезіп, тағ 
озаринда чітклеп парча. Мыида хончатханнары иирдегі азы- 
ралнаң маң чохтаиысчалар. Суға даа сомӌац кізі арам пілдірче,

чар хазында ээн. Тағларда тӧреен иирдегі кизек чиліӌек кӧл 
ӱстӱнче кӧксін кӧдіре апарчатхан салғахтарны сӱріп тооспинча.

Халғанӌы иирні сағынып па, алай таңда ибде поларымны 
сағысха киріп пе, халған азых-тӱлӱгімні Хурчу ннейнің алнына 
сал пирчем. Иней минзер таңнап кӧрчеі

— Минің прай нимем пар, хызым, алғыстапчам.
Улуғ кізіні амырадып, сӧлепчем:
— Мин тацда олох ибде поларбын, сірер, тізең, мында 

илееде пол парарзар. і
— Че, хызым, ӧдістігбін .Кӱскӱде хастар сохчатхан тусха 

ааллап хығырчам.

5

Хурчу инейніц тырыс парған кӱрең холларының хайынысчат- 
ханын кӧрчем. Оларнаң хости — Найтаның узун, аппағас, иптіг 
салаалары. Тоғыртын кӧрзең, пу ікі ипчінің холлары тӧп-тӧӧй- 
лер — чапчаң туды^ыстығ, табырах, сибер хабынчалар. Палых- 
тарныц істі-харнын арығлап, кӧнектегі арығ суға салчалар. Че 
маңзырабин кӧрзең, инейнің кӧпті кӧрген тырыс парған холла- 
рында, прай аның ирткен аар чыллары хоостал парған. Анынаң 
хости Найтаның узун ах салаалары хуу хус мойныларына тӧӧй 
кӧрінчелер. Андағ холларны музыкаа чайалған холлар тидірлер.

Полған на палыхтың суға начли тӱскені Пасканың кӧңнін 
кӧдірче. Аныц чалбах чарны паза пӧзік сынынаң хости кӧнек, 
чірче ле чіли, кӧрін тур. ӧрінізі сыыспин турғанына пірее-пірее 
тапсабызадыр:

— Ук, хайран палых!
Сағамох ол, начли тӱскен палыхты суғдаң харбап алып, іс- 

тін чайыбызып, кӧк отха ӱӱ сал турча. Анынаң хости тӧкпесте 
Сирток аға одырча. Тоғызын тӱзімніг толдыр салған кізі, пағыр 
хаңзазыи кӧӧлче сорып, тынанча. Аныц узун тӱрейліг, сазан 
маймахтары ӧргенге хыс салған хурупчалар. Ол маймахтарны 
сибер хол тіккені іле кбрінче. Маймахгаң позйан чуға табаннары 
кӧк отта сӧрӧчіленіп турлар.

Аның чалаас азахтарына хай пірее тустарда харах тастап 
одырчам. Кирі кізіні чалаас азахтығ кӧрерге таңнастығ пілдірче. 
Хай пірее апсахтарны чайғыда даа киис маймахтығ кӧрсрге 
килісчең.' А Сирток аға, тізең, тоғызонға даа чағдабысхан по- 
ларға айабас, неке. Улуғ кізі, минің харах тастаанымны сизініп» 
сарыг пае парған сырайын уламох тырыстыра кӧрібізіп, пір дее 
кізізер хайбин, пос алынӌа чоохтан сыххан:

— Пірсінде тигір паарында тӧреен Кӱн Чарых ис-пайын ибір 
килерге чорых сыххан. Тигірдең не харап турбин, чирін чазағ 
ибір кӧрерге сағыс тутты. Алтын хысха' хубулып, чолын пар 
сыхты. Кӧріп одырза, табырах суғлары солбырап аххлап ту- 
радырлар, пӧзік тағлары сорайызып кӧрінглеп турадырлар. 
Пулут алтында ханаттығ хустар учух чӧредір, халын тайғада 
харсахтығ аңнар ойлап чӧредір. Чалбах чазыда маллар оттап 
чӧредір, аарлығ чирінде арғал чон чуртап парадыр.

Ибіре кӧр турадыр Кӱн Чарых, сибіре кӧр турадыр Кӱн Аба- 
хай. Кӧр турза, хазың тӧзінде кізілер тос алчалар. Кӱнзи азах 
ӱстӱнде турчададырлар, тынанмин. Айабысты ол улусты Кӱн 
Чарых. Сурыбысты:

— Чирге одырып, ноға тынанмин, отха одырып, ноға чадып 
албин?

Пулары нандыр турлар ба хайдағ:
— Хара чнрнің паары чылыбаан ам даа, часхы харның 

сыгы хурубаан ам даа. Аны сағаанӌа, хазың тозы хатып парар, 
аны алтаанча, хазың тӱӱзі пӱтпин халар. Хара суғдац суғ сузар 
ниме чох полар, айран сабаннаң айран сузар ниме чох полар.

Аны истіп, Кӱн Чарых, пуларны айап, пуларға піди тіп тур:
— Сірерні айап, тос айында ӧтіре чылыдам, сірерге полы- 

зып, тос айында читіре хурудам.
Ана ол сыынац тос айында, алай июнь тидірлер сағамгы- 

лар, хара чир ӧтіре ізиидір, харның сығы читіре хуриидыр. 
Улуғ-кічіг чалаас азах чӧрзе, туза ла полар аннаң,— иптіг 
чоохтапча Сиргок аға. Позы кӱзінс кірген имістіг кӧк отты 
чалаас азаанаң кӧӧлӌе сыйбастыр турадыр.

— О, хайнаича, — тағандагы кӧнекте суғ хайнабызарын са- 
гып алып, чидікпинең тапсапча Сатыр апсах. Ол, Сирток аға- 
ның чооғын тыңнаан даа полза, маймаан суурбаан. Амды аның 
тозын пае парған' сапогтары от оймағында чатхан хызыл кос­
тери! унада пазып чӧредір. Апсахха, тізең, от хыринда хайы- 
нарға ол ла кирек.

Ол арада палых арығлал парды. Амды иң не ӧӧн тоғыс пас- 
талча. Сатыр апсах, прай ӱлгӱні холға киріп алған кізі, палых, 
мӱнін хайнадарға пастапча.

Кӧл хазынаң піссер Сергей Петровичнең Светлана пастыр 
килчелер. Чиит ипчінің иңнілеріндегі чуға теерізі, кӱнге кӧйіп, 
хызарғлап, хай пірее чирлерде ойылча. Тан ол иңнілерін ағыр- 
сынып, иирдегі сӧрӧн чиліӌектең пір дее нименең чабынминча. 
Сарафан оцдайынаң тіккен ниик кӧгенектіг, сазы хысха кизілген. 
Тоғыртын кӧрзең, Светлана саарбах оолағасха тӧӧй. Піссер 
пастыр киліп, кӱлінче. Сергей Петрович, тізец, тадылығ чыстар-

ны сизініп, ырахтыңох ідӧк кӱлін килче. Аның кӧнні кӧдіріл 
парғаны іле пілдірче:

— Хап-орта килдібіс, я? Тоғынар полза, істім ағырча, азы- 
ранар полза, хыӌиим сасхлапча.

Анаң ол, ойнап, позының палатказынзар кире хонча. Палат- 
каның истец тігілген ізиинде иргі кроссовка кис салған азахта- 
ры ла кӧрініп халча. Аннаң, істінең, аның ойнапчатхан табызы 
истілче:

— А хайа минің иң улуі  ̂ самнаам?
Че мына палых мӱні тимде. Палыхтығ кӧнекті, тағаннаң 

суура хаап, сообазын тібес, ізіг кӧстерге турғыс салчалар. Амды, 
тізең, еӧс Хурчу инейге лирілче. Прай ас-тамахты ӱлестірерін 
позының холына алча. Ноо ниме идерін, иимені хайдар турғы- 
зарын, ууӌаның хараанац артых-пузух сӧс тее чох пілдістіг. 
Аныц сибер тудынчатханыи кӧріп, піс тее аннаң халбасха харас- 
чабыс.

Чс, палых тойы пасталыбысты. Пастап пірдеезі ӱн сығарбин 
азыранча, мӱні мацат, тадылығ полтыр. Пірее-пірее ле улуғ 
частығ иреннер, ікі апсах, удур-тӧдір пілдістіг кӧрізібізіп, кӱлін 
салчалар:

— Ух, пахпырға мағада-а-ах!
— Ізе! Азахха даа турғызарі
Ур дее полбаанда, чоох палыхтардацар парыбысты, хацам 

полған чапсых нимелердецер:
— Анзы ниме! А мин пірсінде Таштып суғда мына мы-ындағ 

хоора палых тудып алгам. Тартчам-тартчам хармаамны, анда, 
тізең, тастар ла осхас. Олған полғам мин ол туста, кӱзім анӌох. 
Сӧӧртепчем-сӧӧртепчем хармаамны,—чоохтың узы-пазына, ӧкпе- 
леніп, сыхча Сергей Петрович:

— Палығым, тізен, уғаа кӱстіг, мині суғзар сӧзірче. Чалбах 
таста тайлығып, суғзар палчыхти тӱстім. Іди, порастанып, суғӌа 
чӱс париғанымда, тӱбіне тарт парир айна палых. Пар-чох кӱ- 
зімні пасха салынып, анӌа ӱстӱнде порастанчам. Палых кӱстіг 
тартса, суғ алтынзар тарт парыбысча. Халған кӱзімнең харба- 
иып, пазох суғ ӱстӱне сыхчам. Сала ла маңнанчам тын хабы- 
нарға, аиаң пазох суғ алтына кір чӧрібісчем. Нинӌе іди иреелен- 
дім, че худайдаң, тайыс чирлеріне сыхтыбыс. Азахха тура хо- 
иарға маң чоғыл, че пурлуғардан остым. Хай пірее тустарда 
палығым кӧрін парадыр — пилі пызо синінче, айна. Анаң на 
сизінчем — ол, алнында хайалығ арсығ чирні піле-тура, тизерге 
махланчаттыр.

Сыннаң даа, ырахтаң ниме-де кӱӱлеп-кӱӱлеп, чағыннаң чағын 
на полып одырча. Оңарылзам, ол арсығ, хайадаң инчең орын. 
Аринӌа хорых парғам. Хармағымны тастирға итчем, че салаа-

ларым сиирі тартыбысхан, пик хабысиац хармаам хЫстУр сал- 
ган... Позып полбинчам.

— Ой-йой, — кічіг пала чіли, сагыссырапча Паска, — хайди 
тіріг халғазыц, оол?

— Я, амды мин піди, с ірерпен чоохтазып, одырбаечыхпын, 
пістің харах-хулах чох одырчатхапыбысты сиргеп, ачых чарых 
чоохтанча геолог кі.зі. Анаң ол ӱр нимес тапсабни одырча. Че 
тансабип илееде одырарга чарабас.

— Алай суғ ээзі полые пиртг  ме? — кӱлініи, сур,чм Снртк 
айсах. Аны ла сағаан чіли, Сергей Петрович сала хгацлыри 
чоохтап сыхча:

— Чо-охі Суғ ээзі нимес! Кӧрзем, арсыг хайанын Гістері 
ырах таа халбады, Поға-да іӌем кір килді сағысха, а ими хаас 
хуры ӧлім алнында, нымах чіли, тадылыг пілдір парды. Хайдац 
мымда хаас хур! Сагам хайаа урунып, миизім не чара чачыри- 
рын сагын килгенде, хорыхханымнаң харахтарымиы матап 
нуубыстым. Че олох озынаң тааырада кӧрібістім. Чапан чі.іи, 
ӧлімні кӧстең кӧске удурлирга сагынгам...

— Матыр оол полтырзыц, — чіллығ чоохтанча Сирток аім.
— Іди тазырада кӧрібіссем, аринӌа алиымда сугдац югыр 

чоон хузух агазы, чазаг' тахта чіли, чатча. Піске пазы чарым 
метрӌе сугдаң пӧзік, чс хурт хапхан палых чіли, сугдаң кӱсте- 
піп сегірзем... Пар-чох кӱзімнец тартынып, агасха гыыпыӧыс- 
хам. Пай тың чуртирым килген полбас на за...

— О, хайран позы! — айапча аны Хурчу пней. Ол, хамызын 
хыйа сал салып, прай хайиин чапсых чоохха салча:

— Палыгыц чн? Чӱзе халды ба, оол?
— Чо-ох, — ачых-чарых кӱліпіи, хаГ.хырча Сергей Петро­

вич,— ол айнаа тизерге мац пирбеем, мин аны с а пай тбгее ори 
тартып алгам. Хан-худайым, кӧрзем, пил палых! Д\ыиа мын- 
даг! — геолог кізі прай толдыра кӧңнінец холларын чалбах- 
чалбах чаза тутча. Анын холларына ікінӌілестіг кӧрібізіп, Паска 
а ғы ри и - кӧӧл ӌе су р ы б ые ч а ?

— Э-з, пай тыц хосчатхан поларзыи, ай-оол? ('.ала кічіг арах 
полбас на?

— Кбмес полар даа, — тогыр саппнн, холлары аразі-ін кӧмес 
хызыра тутча Сергей Петрович. Че аннан артых хызырарга 
кӧцііі парбинча, палыхчы кізее ол оой нимес нооза. АіГзын к асе 
сизіндірбес учуй, ол сала манзырн холларын хыйа алыбысча.

— Ибзер чадап ла артып ки. гем. Палыгымны сугдан сы- 
гарганӌа, сӧӧртеспӌе, кӱзім пір дее халбиндыр... Хайдп ирее- 
лепгенімні ибде пір дее кізее чоохгабяам. Туңмаларым палыхты 
тосханча чееннер. Іӌем ӱр чӧрген ӱчӱн кӧп нимес кӱрлееп.

— Кізее дее чоохтабаазыц, я, — аның пазымныг полгаиы 
Сатыр апсахтың кӧңніне кірче одыр.

— Киптіг тӧреен, — кӱлінче Светлана. Амды иріне киртінген- 
нері анын. чӱреен чылытча.

— Худай да н, тіріг халтырзын, — ӧрінче Хурчу иней. Анаң 
найаадац ундул парган хамызын хабыныи, халган мӱніп иреи- 
иерге сусча. Ана ол туста Паска, ниме-де сағысха киріп, Сергей 
Петровичтең кӧӧлӌеі сурча:

— Мына мындағ полган тіпчезің ме? Алай мындаг? — ол, 
холларын чаза тудып, кӧзітче. Холлар аразы пайаа Сергей 
Петрович кӧзіткен сипінӌе. Аның соонац амыр ӱииец, пір дее 
пілбеечік полып, хормачыланып, сурча:

— Мин хайди-да піл полбадым, палых хай снн улуг полды?
Пір дее ннме снзіимннчеткен Сергей Петрович азых кӧцні-

пец нандырчаі.
— Пір метр синӌе...
Анаң Пасканыц харах кӧзіне урун парып, ноға-да чідірініп, 

мӧңіс табыснаң хызыр сыхча:
— Алай сала кічіг... Сигізон... алай читон... сантиметрче...
— Пазох піл полбадым, нинуе-нипӌе? — нимее-де кӧйтік кӱ- 

лімзіреп, хатап сурча тігізі. Ам на Сергей Петрович, Пасканыц 
ойынын сизініп, табыс чох одырыбысча. Мынзына, тізең, ол ла 
кирек. Хайиибысты лозынзар тартып алып, кӧйтік ӱннең пас- 
тапча:

— Туңмам пірсінде минзер килді. Холы, тізең, пиртік. ГІлат- 
ха сарып алып, мойнына арта палғап салтыр. Хайди полдың, 
сурчам. А, тидір, сосха синінӌе сортан тудьщ алғам. Э, туңма- 
чаам, сортанны суғдаң сыгара сӧӧртеп, чӱлің сых парды ба? 
Чох, тіпче, андада нимес, че хаӌан аннацар чоохтапчатхаида, 
сых иарған.

Нинуе-де тус пір дее чоох-чаах чох сымзырых турча. Ол се- 
кундалар піске удур-тӧдір кӧрізерге ле читче, анаң кииетін 
кӱстіг хатхы киині ора-чара саапча. Пазын ойда тастап, ах 
тістерін кӧзідіп, Паска позы прайзынаң тазырада хатхырча. Кӧк 
отха аңдарыл парып, ікі холын хуӌахтан салып, хатхырып, 
чиит ат чіли, ағахтан тур Сергей Петрович. Кӱрең холынан ах- 
сын чаба тудып, табыс чох хатхырча Сатыр апсах. Сирток аға, 
тізең, холларынац пудына сабыиып, аринча чиит кізі чіли, 
кӱӱледе хатхырча. Ир чонның хатхыларына ипчілернің ӧтіг хат- 
хылары хозылча. Суғлаи парған харах пулуңнарын чысхлап, 
хатхы-кӱлкідең прайзынаң пурнада Хурчу иней айылча. 'Гӱрче 
полғаида, пасхалары даа кӧместең оңарылчалар.

— Чоохтацар чоох. Мыны сірер испеен дее поларзар, неке,..— 
агырин чоохтанын пастапча Сирток аға, — киліскенде, чоохтап 

пирим. Олган тузында мині ідӧк пірсінде, Сергей Петровичті 
чілн, пір палых суғ алтына тартып чӧрібісксн. Суғ алтында кӧ- 
рібізіп, піткем хыймыри тӱсті. Хан-худайым, палығым даа пас- 
хаӌыл.... Апып сыртына чалаас час пала алтан салтыр!

— ІІӧӧс! — чапсып парды прайзы. Андағ хоргыстығ нимені 
нстерге хайхастығ, істілерібіске соох кіо парды.

— Я, я, чалаас час пала! Палыхха алтанып, чалац чӱс па- 
рир! — хараан на сала кӧйтік кӧрібізіп, олох амыр табыснац 
хосча Сирток аға.

— Нымағох полбас па за... Сирток, аға нымах ызарға тыц 
хынадыр, — сағынмин даа, андар табырах чоохтаныбыстым. Че 
апсахтың чалахай кӧрізіие урунып, уйат таа пардым.

— Хармах хылын тастабызарға итсем, холыма сарыл парган, 
хармах сабы чох палыхтаам нооза. Пістіц суғда андағ кӧӧнелер 
поладырлар, кизек хайалыг суғ хастары, картуз чіли, суғ ӱс- 
тӱнзер мӧкейібіс турадырлар. Аиа андағ хайадац мин, хармах 
хылым холыма пик сарып алып, сомысханымны тас алтынзар 
салған полғам. Амды, тізен, сарылгаи нимедең азырыл полбин... 
Суғ тӱбіндегі чоои тастарга урундырып, чиңдірген алыпты ат 
хузуриина палғаан чіли, сӧӧртен парир мині алып палых. Піс- 
тің суубыс хай чирлерде тирең, хай чирлерде тайыс, аннаңар 
тын хабынарға маңнаичам. Суғда кӧрібіс турзам, худайымай, 
пайаағы чалаас час пала ол налыхтыц сыртынац тӱспин тур, ідн 
лс чӱс парир. Холыӌахтары ла тарбай парирлар...

— Анна полған полар! — ирінзер чагыи арах одырча Хурчу
иней. ♦

— Хара пазым хазарғанӌа чуртап, андағ ниме испеен пол- 
гам,— чоохтанча Сатыр апсах, аның киртінминчеткепі іле 
пілдірче.

— Хорыххан кізінің хараана хоза даа кӧрін парадыр, — 
хуруғ айаан оортах турғызып, тапсапча Сергей Петрович. Улуғ 
кізіні хомзындырарга полбин, паза тапсабиныбысча. Че са- 
ғынған сағызы харахтарында — ой-йой, синін пілбин, хоспа, 
теен осхас. Сирток аға прайзыбысты кӱлӱк харахтарынац нбірі- 
бізіп, кӱлімзіреп, аннаң андар чоохтап сыхча:

— Илеп-чудап, хармах хылынаң азырылып алдым. Хайди 
полза чарга сыгып алдым... Олған-узах нбіре чӱгӱріс кнлді, 
олар чар хазынӌа, мағаа полые полбин, илееде чӱгӱрген одыр- 
лар. Хайди полдыи, сурчалар. Пір сӧс тее нандыр полбин, 
тітірес турбын... Соонац, оңарылганда ла, чоохтап пиргем. Пас- 
тап аалда пірдеезі киртінмин турған, че соонаң цу хорғыстығ 
хабар чағынғы аалларӌа тараан. Миннец пасха аны кӧргеи кізі- 
лср гіарох полтырлар. Хайдаг ла чоох тарабаан... Хайзылары 
суг ээзі тіп турлар, че хан піреелері, тізец, суға кіргсн пала суг

алтьшда чуртапча тіп турлар. Че прайзы пір сағыста тохтааи- 
нар, айна тіп. Айнадаң хорыгып, іӌе-пабалар гіалаларын суға 
сомарға позытпиныбысханнар. Че пісті, оолахтарны, тут полар- 
зын, ма... Кӱннің сай, ол хайаа чапсын парып, чат салчабыс. 
Пайаағы палыхты китеп чи. Сарысчабыс — мнндір полза, хайа 
алтында, тастарда чазынып, чурталча, кӱскӱс полза, азых тап- 
хан чирге пазох айланча. Чир дее, пір кӱн Апсай аргызым хо- 
рыхханынаң сыбырап тур: «Тігінё, тігіне!» Хап-орта миніц 
палығым суғда хыймырабин тур салтыр. Суг, тізең, ол чирде 
ап-арығ, тӱбіне теере айас кӧрінчс. Кӧр турзабыс, чалаас пала 
аргазына алтан салтыр... Аны кӧргенде ле, піс, оолахтар, чӧп- 
теспин дее, аалға кире ойлаабыс, тіл пылазып, улуғларға чоох- 
тап ипргебіс-. Олох туста улуғ-кічіғлер табыраанӌа пайаағы чар- 
чар ойластьілар... Олох иирде ол «айнаны» сӧзірбенец тудып 
алганнар. Аны кӧрерге аалдағы чон, еӱрнӱгігі ала, чӱгӱрғеп, 
аалда ол туста кізі дее халбаан пӧлар, неке.

Пң не хынығ чирде Сирток аға тапсабиныбысча. ІІнме пол- 
ғанын позыңар сағыныңар тееп оңдайнаң тапсабинча одыр. Ан- 
зы апсахтыц' нң не х'ынчатхан хылығы — кізі пастарын тогын- 
дыр кӧрерге хынадир. Илеёде тус пірдеезі тапсабнн одырча, 
чс кинетін піс прайзыбыс, чидікпни, хысхыра тӱетібіс:

— Апац чн, анаң чн, Сирток аға?!
— Ниме полтыр?!
Харахтарын кӧйтік кӧрібізіп, чоохчыл апсах агырнн, ным- 

зах ӱннец. искірче:
— Кӱскӱс сыртында чалаас сатхыс одыртыр...
— Чалас хус? — харахтар.ын тазырада кӧрче Паска.
— Кем аиы палых еыртыиа одырт салған? — хахапча Сер­

гей Петрович.
— Хайзы аны чул салган? — сыдабинчам мин дее.
— Э, пілдім-пілдім! — ӧрінгенінец, хысхыра тӱсті Сатыр 

апсах. Анан, сацай пала чіли, піреезі араа! кірібіспезін тіп, сала 
маңзырн чоохтапча:

— Сатхыс кӱскӱс налыхты суғдац хаап алған полар, тігізі, 
ті.чең, нан кӱстіғ полған полар. Харбаза халгаішар. Пірсі тигір- 
гс ӧӧрлирғе, пірсі еуг алтына чӱзерге кӱстенче... Че палығы 

.чиціп алган полар. Айғахтарынаң хазн тудып, сатхыс азырыл 
нолбаан, сугпыц тӱбінде чӱс чӧртір ідӧк.

— Суг, тізеи, аныц чӱглерін прай чул салган, — маңзыри 
тоосча аның орнына Паска. Чиит/ кізі пурнада сизік хаппаан 
ӱчӱн, ағаа сала уйадыстығ даа. Анпаңар кізіпі сизіндірбес 
ӱчӱн, ол Сатыр апсахха чахсызын читірче:

• — Улуғ кізіиіц сағызы улуғ...

Ибіре чатхан алғым чирні харахнаң тастабызып, позым ал- 
нынӌа сағынчам: от хыринда одырып алып, чахсы улустын
чооғын истіп, хыйға сӧстерні чӱрекке алып алғанынац артых 
паза ниме кирек кізсе. Хайдағ чахсыдыр чир ӱстӱпде чуртирға, 
пазох хатап сағынчам.

6

...Піс, іигір сатыраан чіли, кинетін нызыри тӱскен джаз му- 
зыказына тун парған одырчабыс. Сагам на кӧгліг чоохтасхан 
чоох-чаагыбыс тымыл парды. <

Пу прай полчатхан нимепі сизікке хаап, Паска, мацзырабип, 
пайаағы чоизар пастырча.

— Чахсым, хонӌыхтарга, — чалахай кӧңніліг, че олох туста 
хатығ арах изеннесче оларнаң, Анаң, Илоназар айланып,' 
сурынча:

—■ Абахай хызычах, музыкаңны сала амырада толғабыстах. 
ІІу чағында оох-тсск' хурт-хоостар талӌыхлап парған чатчалар.

— Аііоол, ноо нимс кнрсктір сағаа,— изсннеспин дес, 
ыыранған чіли, нандырча Аркадий, -г- топать пол мыішац, пока 
азаац-холыц пӱдіндс!

Аны истіп, Паска ӱр нимсс хайхап парыи турча:
— Кӧрдек, хайдағ хыйға сӧстср истергс килісчс? Че позы- 

царга аар полза, алан мип дее полые пирербін, — арағаа по- 
растан парған Аркадийніц харахтарынзар орта кӧрче. Анан, 
іабырах мӧкейібізіп, чирде чалтырапчатхан хара харачагастыц 
хайдағ-да сурубычааи толғабысхан. Олох туста пызырапчатхан 
музыка кннетін тымыл парыбысхан.

— Оот салдың ма? — харачағассар тартыла тӱскен ээзі,— 
мындаг магнитофонға сағызын, хысха!

— Хорыхпа, пу япон ііимеӌскнсц мнп ӱр аіііаспаспын,— 
кӱлімзірепче Паска.

— Илона, ксмге тіпчем, ойнат музыкаиы, — нога-да позы 
идсргс тідінмнн, чахығ иирче Аркаша.

Плона, хайдн поларып пілбііп, ах-тик. Пірде пірсінзер харах 
тастапча. Пулары, удур-тӧдір кӧрізіп, турыбыстылар, харбазы- 
бызарга тимделер.

— Ило-на! Ойнат тіпчем! — чаргы-чахаап иазох цнрче Ар­
каша. Ол, чардац азыра сабылчатхан тығын чіли, хылыгын 
пазын полбаадаг. Алгындағы ирнін ызырынын, харахтарын 
ағынац кӧрчс. Илона, -сӧзіпец сыгарга хорыгып, чахиин сала 
мацзыри толдырйа. Пазох нызырапча джаз. Ол кізі хулаана

тың харығ полна. Паска пазох, табырах мӧкейібізіп, магнито- 
фондағы кӱзӱрестерні хызырыбысча. Анац амыр ӱннең сӧлепче:

— Сурынғам хайза, абахайах, кӧӧлӌе ойнатчаң пу най даа 
аарлығ нимеӌекті! Хонӌыхнаң ынағ поларға кирек.

Аныңзар атығыбызарға тимде турған пайаағы оол аім ноға- 
да туртуғыбысхан. Піс кинетін сизінчебіс, ол хончыхтыц кӧ- 
генее ӧтіре кӱстіг хол-чӱректері топтайысчатхаиын ам па кӧр 
салған одыр. Че позыныц хорых парғанын кӧзідерге хынмин, 
хол ла сабызып, сым турыбысхан.

— А, полчатсын саңай даа! А то, язба, магнитофонымны 
сыниаң даа оот салар...

— Оолағастар-оолағастар, хырыспанар-хырыспацар, — ин 
не хорғыстығ ниме нрт парғанын сизініп, иртіре тадылығ ӱнін 
табырах чай сыххан сырлаан састығ чиркен хыс. Анаң, адайлар 
алнында хузуриинаң пулғаан тӱлгӱ чіли, путтарынац аар-пеер 
чайхабызып, чібіг ӱннец чойырхап сыххан:

— ХырыспаЗңар, чиит чон, танызааңар, э-э,.. мин Илоназым, 
пу Аркаша, тігіне Шурочка, мынзы Митюха. Мына піс прайзы- 
быс мындабыс. А сірернің адынар кем? —-сунған ол Пасказар 
сырлаан тырғахтығ иптіг холын. Аныц суғдыр харахтары хости 
турчатхан иреннің сыырах иңнілерін сыйбаан чіли. кӧрібіс- 
кеіінер.

Че Паска, тізен, аның сунған холына пір дее' хайбин, хыйа 
пастырыбысхаи. Чиит ипчінің иптіг холыӌаа кииде салбахтап, 
ідӧк ле тур халған.

Анаң ол піссер от хыринзар киліп, кӧк отха чочайта оды- 
рып алып, пір дее ниме полбаан чіли, кемге-де сыы пастырған 
кӧк оттш чікс турғызыбызып, азыр пастығ отха хабырғазынац 
тіреп салған. Пазох прай ниме амыр, кӧлзертін аат хустарнын 
удур-тӧдір ӱн алысчатханнары ла истілче. Паска Хурчу иней- 
зер сурыныснац кӧрібіскен.

— Ууӌац, чейің халды ба, кӧксім хуруп парды...
— Парох, палам, ма... Алығнац періспе, палам. Хара суғны 

хайнадып, хаііах сығар полбассыц. Аринӌа пу оол пайаа ла кізі 
нолған, амды сацай ан,

— Тасты чалтырама, істі, тізец, халтырама, — хончыхтарзар 
хыныхсыбин кӧрче Сатыр апсах.

— Ізе, миндір чіли, хойбацнап, — тӱкӱрче Сирток ака. Піс 
сизінчебіс, пу чоох1 Илонадаңар.

Кӧӧлчедең ибіре прай ниме амырап парды. Хончыхтарыбыс 
таа, піс тее — прайзыбыс пос киректерінең айғасчабыс. Че 
амды пайаагы, тигір нызыраан чіли, хайынған музыка хайди-да 
ырахтын истілчеткен осхас, тыңнирға даа истіг.

— Кӧрдек се, кӧӧ дее чахсы полтыр, ноо чонни? — сурағ- 
лапча Хурчу иней.

— Африкадағы негрлерни, — нандырчалар ағаа.
— Кӧрдек оларны, ізіг чирдегі чоннын музыказы пістинең 

пасха, — хайхапча иней.
— Плесет салғаннары даа пасха, — хозылча апсаа, — теле- 

визорда кӧрзең, ізіг кӧстегі ле чіли сегірісчелер.
— Ізе, изерде чӧргелек сас аттар чіли, тепкленісчелер, — 

кӱлімзірепче Сирток ака.
— Орта чоохтапчазар, — орыстапча Сергей Петрович,— 

мағаа оларның аразында тогынарға киліскенӧк. Пастап ідӧк 
пілдіргсн. Анда оларныц ізіг чир нооза, кӱн кізінің тигейіне 
саапча. Піс осхас чон анда пӧрік чох чӧр полбинча, пробкадаң 
иткен пӧріктер кисчеңміс. Кӱн хараана нымырхалар пыс пада- 
дыр. Аниаңар оларның ханнары андағох; ізіг, а музыка, тізең, 
чуртастац тӧріпчеткен ниме. Сірерніц кбглеріңні алып алза, 
хыри-пазы чох чалбах чазыларға тӧӧй, сӧӧде тартыладыр... 
оларныц, тізең, Сирток ака ам на тиңнестірді, изерде чӧргелек 
сас аттар чіли тепкленісчеткенге тӧӧй тіп.

Ол арада хонуыхтарыбыстың илееде изірібіскені іле, амыр 
нимес, арағаа субарабысхан табыстары хай пірее чоохтарын 
піске читірче. Оларны испеске дее хынзабыс, прай нстерге 
килісче.

— Амғы туста сіліг чуртирға кирек, пір сӧснек, чуртас мор- 
сымцығ ползын, — арағаа сиип парған ӱннец ӱгрет парча прай- 
зын Аркаша, — тачка, импорт, хызыӌахтар... Мм-ма! — улуғ 
салаазынац тышладыбысча. — Мин хыстарнац танысчатсам, иң 
пастағызын кип-азаана кӧредірбін. Пір сӧснең, импорт ползын. 
Посты кӧмес тегі улуғлирға кирек — ада чир-суунин кизерге! 
Мына пу магнитофон пір муң чарымға турған, кассеталар мағаа 
пір моряк арғызым пасха хаң чирінең ағыл пиредір. А то пістің 
Антонов, Пугачева — татай ара, никакого шика? Пу наада 
мин «Модерн-Толкерн» кассетаны шаап алғам, ФРГ-ни...

— А сағаа нимедір! — Аркашаныц чалтанмас сӧстеріне Ми- 
тюханың істі кӧйгені іле, — пабац сннің улуғ пастых, Москваға 
ойын пазы пар киледір. Нӧӧс хынған нимені ағылбас... Мннің 
адамныц машиназы полған полза, мин дее хан-пиг поларӌыхпын. 
А минің адам аалдац даа сыға чогыл, хайдаң ағаа Москва!

— А син, — чӧп пирчв арағаа хызар парған Илона, — мин 
чіли нт тур, минік кнрі-хуругларым, мал тудып, аалдаң ідӧк 
сыға чоғыллар. Че мнні килген сай доллар чох хаӌан даа нан- 
минчам, прай нимес ахча хызып алчам. Ирткен позырахта пол- 
ғанымда, пабам тарыныбысхан, сағаа, тидір, прай ниме ас, 
тоспас харах, А мин ағаа піди теем, іди ползаңар, паза кил*

ітоспін, _хайди хынзаңар, іди чуртаңар. Ирткен хысхызьш ча- 
лаас хыстаам, чалғыс албыға ла пӧриимнең порастанғам. 
Моо уйатхам... Це пӱӱл чидер, хара тӱлгӱні суура шааи алдым... 
Луртаста кӧптік поларға кирек, Митюха, а синіц сӱмсн пір дее 
чоғыл, чысхыс осхассың, эх, сині, — Илона тоғылах кискен 
долбасдны узун салааларынац чиркеіі тутча, кічіг салаачаан 
тырбант салған. Таннаӌаң, нимезін, мацзырабин тайнап, азыры- 
.быслапда, анңац андар чооғына нысча: «А кнрі іӌем ол ла алдан 
чӧрёдір, нрге парыи, пала таап аларӌыхсыц тіпче. Ізе,—'ирні- 
деріц ііимес-де чіксоси чіли тутча,— алыг нимеспін мин агаа 
прғе нарарға!. Тосханӌа чӧріп аларға кирек!.. А киріп парзаң, 
лір дее кізі сагаа хайбас. А чурухтар, пала кибі, о татай, хайдағ 
Кӱсііӱністіг ішмелер! Амды медицина кӱстіг — ӱс ле кун*., анан 
цазох пос чуртас, — пір дее кізідең уйатпин, прай кӧңнін аза 
тасдапча Илрна.

— Ачьпі харахтығ тізі мал, тпук! — пазох тӱкӱрче, пу сӧс- 
к  рні іістіп, Сирток ака. Апсах кізініц хазыр теені кізі миизінс 
'іитчс.

Ізе, пала кічігде, аннан тадылығ нимс чоғыл, пала улуг- 
./.а, аішац ачығ шіме чоғыл, — Сиртоктыц хатиин нымзадып, 
кӧцні чох ӱндесче ағаа Сатыр агісах.

Иӧӧс сии, Илона, палаа пір дее хынмннчазыц? Пір дее, 
пір дее хыиминчазыц ма? Мына мындаг кічичегсс пырозы чох, 
хрд-азахтарынац тепкленіп чатча, соонац «іӌең» тіп адир. Хай- 
даг тадылыг иолар іӌе кізес я ,— кӧӧлӌе сурча Шурочка. Пу 
ніскеуек, сылағаП хызычахтыц прай тудынызыпац аныц арага 
ісмйнчеткені іле кӧріиче.

— У-ук, Шурочка! Хайдаг син ам даа алығзын, — позыныц 
іідзік пілізіпец ӱгретче узун састығ хыс, — татай, пала табарга! 
Сии ам даа чиитсің, пілдіц ме, чиитсіЦ! Истек пеер, чинт туста 
чӧріп албазац, паза хаӌан махац хандыра чӧріп аларзын! Сіліг 
ооллар’ музыка, кӱлет ползын! ІІименіц ӱчӱн мнн Аркашаа 
хьшчам — анын машина! Пабазыни даа полза, че машина. 
Одыр,' хайдар хынзац, андар ойлат... Ахчалығ!

“—. Чалгыс палаа айаэыинар, — Илонаныц сӧсгерін учуғыста 
хаапча Аркадий- —-Мни ӱр ннместе пабамны хорғыдыбысхам:
' I !олі.-восемь» ал пирбезен, институт тастабызарбын». Худы 
чарыл парғаң — сала мацзыри, кӱскӱзін ал пирем, тіп нан- 
дырган.

— О, хандыра, — ӧріп парча Илона, —» андада піс хынған на 
чирзер ойладарбыс, я?
■ — Я-я! Нӧӧс сипнсц пасха хыс табылбас мағаа? Мин джин-
саларны даа чарым чылдац артых киспшічем...

— Аркаша, аарлиим, іди чоохтанма, Алай мин сіліг нимес- 
сім, ал ай модадац халчам?..

— Чс-чс, син не чалғызан нимессіц, пасхаларын даа сағы- 
нарга кирок, — иртіре парыбысча махтанчых оол.

— Син ойнапчазын, я? Ойпапчазыц? — адайах чіли, хараана 
орта кӧрерге харасча Илона.

— Чох, а мин іди чуртирға хынмиичам, — кӧңні-саа чох, че 
хатығ чоохтанча Шурочка. — Мағаа чахсы кізі урунчаң полза, 
край чӱрсемні ас пирерӌікпін, ибге толдыра пала-парха ӧскірер-
ӋІКІ1ІН...

— Эх, Шурочка, хаіідағ алығзын ам даа! Кізі ӱлӱзі пала- 
иархада ба? Кізініц ӱлӱзі — музыка, кізініц ырызы — кӱнніц 
сай танцевать поларға! А син! Эх, сині!.. — Аркадийнің пайаағы 
'соох сӧстеріне ачырған парғаныи кӧзітпеске, кӧгліг поларға 
харасча Илона, Анаң, одмрған чирінең аар пазыттығ азахта- 
рыиа тура хонып, музыканы тыыда толғабысча. Анзы пазох, 
пайаағы чілн, нызырн тӱскенде, пістің сарибыссар хортых 
айлана тӱзібізіп, табыраанча хызырыбысча. Анац ол, чапчац 
іолғана тӱзігі, джазтыц кизекти хайынғанына, барабан сабыста- 
рына килістіре хойбаңнап сыхча. Иртіре пыс парған хыстыц 
толдыра тӱӱстері аның табырах сілігіністеріне тітірсп парча.

— Мота одырчазар, танцевать поларға, — холларыиац тарт- 
хлағлап, хығырча ол пасхаларын.

Амды прайзы, ағаа хозылып, азахха тура хондылар. Ур нн- 
мсстец оларпыц хойбаңнааиы хыызында. Илонаның сырлаан 
узун сазы ла кииде оогі нарган сарығ чалыннац чалбацнаича, 
толдыра кӧксілері илсцнепче. Митюха хысхаӌах мойнынац 
хыйыр-майыр тартхлағлапча, піске ол, торбагас сӱскленчеткснге 
тӧӧй. Шурочка кӧнпі чох, хыныхсыбин, чс прайзына килістіре 
поларгл харасча. Аныц иіскс сӧӧгічее музыкаа килістірс ниик 
ээлче. Че црайзынац нптіг Аркадий хыймырапча — прай кӧцнін 
музыкаа салып, морсынганынац харахтарып даа пірееде чаап, 
ол табырах нызырасха кнлістіре, ээлчек чинт хорба чілн, интіг 
нӱгілчс. Аиыц чннт, сылағай сыны кізі хайиин сілнинец тар- 
іыпча.

7

Мин ол арада пірее-пірее Найтазар харах тастап салчам. 
Диыц хылынғаны найаагыдан пасха арах пілдірче. Пудурғы 
нозыпыц сагыстарына ла чобалған ничі, ибіре полчатхаи инмсе 
араласпин даа одырчатса, че іетінде тыц ӧкпеленчеткен осхас. 
Харахтары нірдс соох, пірде чылығ кӧрче, нірде, позы позын

амыратчатхан чіли, кӱрезіп, хол салааларын тышлада тудып 
одырча.

Амды чииттернің кӧгліг толғалысханнарын кӧріп одырғанда, 
харахтарында кӧйтік одыӌахтар чар» тӱсті. Мин кӧргенде, 
аның пазында хайдағ-да сағыс тӧріп парғаны іле.

Олох туста Илона оолғыцың харах алнына ла сыынарға ха- 
расча. Анын алнында орта пол парза, иннілерінең улам ма сілі- 
гіиіп, пилі-сӧӧгін улам на сылағай тударға кӱстеиче. Кӧр, 
прайзынац мин сілігбін, кӧр, прайзынаң мин артыхпын тееп 
осхас. Че оолғы, тізең, андар пір дее хайбин, харығ полба.теен 
чіли, хыйа сойлабысча. Че мынзы уламох толғалӌаан на тол- 
галча. Тастынац кӧрзең, ниме дес полбинчатхан осхас, че 
прайзы сизінчс, пу оол хызына ирік парғанын чазырбинча. 
ІІрай кӧңнін танецке пир салып, позыныц прайзынаң чахсы 
хыймыраанын пілініп, аннаңох артых кӧрінерге харасча. Суғдур 
ойнаан харахтарын Найтазар кӧстепче. Айландыра одырған чон 
сизік хаапча — Найтаныц алнында час тирек чіли толғалча. 
Парасхан хызы, тізең, анзын сизін салып, пір дее ниме пілбин- 
четкен полып, кннетін тура тӱзіп, піске хыйғы салған:

— Нимее апсах-инсйлер чіли одырғлап турзар? Эйлер, чиит- 
тер, хозылынар піске! Музыка хандыра... Хайди сыдасчазар? 
Позыныц харахтары, тізең, Паскада. Піс удур-тӧдір табырах кӧ- 
різібістібіс: Илонаның хығырғаны чапсых пілдір парған. Итсе- 
де, піске — Паскаа, Найтаа, геолог ирепчілерге паза мағаа — 
чибіргі частаң хай-хай артых, че піс ам даа чиитпіс, анзы сын. 
Хайди полӌаң?

— Че-че, хыймыраңар, — мацзыратча чидікпин тігізі. ГІозы, 
орнында турбин, аннаң апдарох музыкаа килістіре илбецнепче.

— А, школадағы ӱгретчілер чіли, ноға хат пардыцар? Угрет- 
чілер ле сағам брейк нимелерге тал парчалар. Олар чуртастаң 
халчатхаи чон, парасханнар, вальстан пасха паза пір дее нимее 
чарабинчалар... Че табырах! — илбеңнеен аразында хысча пісті 
Илона.

— Че, андағ полза, кореек, — соох кӱлімзіреп, кӧӧлче, че 
ізсстіг хаалағнаң аныцзар удур хаалапча Найта.

— О, допинг, допинг! Допинг чох хайди кӧглезерге, — сах 
ол туста ӧрчіліг хысхырча Аркадий. Аман, ырах ннмес кӧк отта 
чатчатхан арағалығ ідізін чапчаң хаап, стаканға солбырада 
урча. Чарымдыхти урган стаканын Найтаның алнына чапчац 
туда пирче:1

— Алыбыс, сіліг хыс, кӧгліг пол парарзык, танды-ванцы 
ндербіс!

Илонаның харахтары тозырада кӧрчелер — ол Аркадийнің 
іди хылынарын пір дее сағыбаан. Піс тее саңан пӧк пардыбыс — 
хайди полар амды Найта?

Анзы, урғам арағаның чызына чӱзін кӧмес хыйа тудыбызым, 
пайаағы чіли ідӧк соох кӱлімзіреп, амыр чоохтанча:

— Харам ■ полбиндырзың, астыц ээзі. Че улуглар тіпче, то- 
ғымып албаанда, ас тамааңда турӌаң.

— Эк, андағда чи, иимедең кнрек? Илона, турғыс, сыдаза- 
рын кӧрербіс, — полар оцдайын сағамох таапча чапчац оол. 
Аман, сӱлейкезін кӧк отха нышлада салып, салааларынаң тыш- 
ладыбысча. Аркадийнін чалӌызы поларга ӱгрен парған Илоиа 
хара харачағассар мытли ла халды, ӱр дее анда чубанмаан. 
Олох туста киині кизекти салбыр-солбыр истілчеткен музыка 
чара чачыратхан, пу чагында тимір унатчатханға уғаа тӧӧй 
пілдіргсн. Піссер табырах хортых айлана тӱзіп, пайаағы хыс 
музыказын кізі хулаа сыдирӌа чабырыбысты. Амды ла прай- 
зыбысха тимір сатыраапына ӱидескен мр кізінін чоон табызы 
нстіл сыхты!

— Че кӧреен, абахай хыс, толкан нимее чндер, — чабал 
отнаң кӧйібіскен Аркаднйнің харахтары.

Музыканың табырах кнзектері, сыр чылан сыылазы чіли, 
книні чачырада саапча. Атыстар чіли, амыр ибіркіні тітіреде, 
барабан сабыстары атылча. Турған орнынаң нннк ле хаалабы- 
зып, кннетін Иайта, барабаннын сабыстарына хап-орта сілігініп, 
пуларпын аразында толғана тӱсче. Аның иптіп иннілері, сыла- 
ған пиліӌегі, прай тудынғаны, музыканыц тынызын сиргек 
хаап, кизсктм сапхан барабанны сіліг хатапча. Кӧрімніг позы, 
кізі хараан аптаан чіли, тартыпча. Іди пу прай чон илседе тус 
табырахтан табырах ла хайын парчалар.

Ікі танаазы аар тыныстығ Аркадий сылаған Найтаныц хы- 
ринда хайдн-да ылбырап парған осхас. Пайаағы сіліг оңдайын 
амды кізі хараа хаппинча. Аныц чиит пӱдізі, іскен арағаа кӧӧп 
иарған чіли, аардан аар ла хойбаннапча. Илонаныи даа харас- 
ханы Найтанын хыринда хахсап парган сабанға тӧӧй — аар- 
псер ле илбеннепче, амох тоолап парғадағ. Музыка табыраа- 
ныла олар амды сыдаспмнчалар, тохтнр кӧңнілері хачанох іле, 
че кассета тоозылбинча. Аннацар олар, ахчатхан тирні чыза 
тартып, хуруп парган тамахтағы хургахты азырыбызып, аннан 
андар порастанчалар. Торбагас мойыпнығ Митюха хаӌанох 
ойыннац сығыбысхан, кӧк оттагы столнын хырннда одырып, 
шімс-де тайнапча. Пуларнын аразында чалғыс Шурочка ла 
ІІайтаа сын аргыс — ниик, кӱстіг, ээлчек.

Пайаағы иң не артых танцор, Аркадий, утырчатханын ам 
даа пілінминчсткеи. Піс, тізең, Найтанын ырах сағызын ам на

сизін салғабыс:-ол пу-чонны санай сағартып саларга. тіп, пір 
-танецтец пасха танеикс кіріп, кӱстен турған. Хаӌаи кассетаныа 
пір сарн тоозыд парганда, ол табыраанӌа аны пасха саринаң 
тургыс салған. Магнитофонный ээзі тоғыр полбаан, че халғанчы 
кӱзінец хыймыранчатхапы мыннаң мындар тың пілдірібісті. 
Амды ол тирін дее чыспинчатхан.

— Фу, паза полбас, — тіп, туустығ Илона, хап чіли, кӧк отха 
•панлп одырыбысхан. Аар тынып, тыныи) алынчатхан.

— Тіғі миндір сагар парды ба? — харахтарынаң тьш алын- 
чатхаи Илоназар кӧзідіп, кӱлімзірспче Сирток ака.

— Мыныц алнында улуғ тойларда, іскеи чонны сағартар 
ӱчӱн, сӧӧк тсс тастаӌаңнар, кӱрсс тее пастаӌаңнар, — амыр 
чоохтанча Хурчу иней.

— Арса, Найтаиыц кӱлии азар,.. — чаратча аныц апсаа.
Ур дес полбаанда, Аркадий кӧк отта чалбастаиа чат салгаи.

Аныц аппагас киптіг кӧксі кӧк оттыц аразында аар тынызыиа 
кӧдіріл турған.

8

Хызыл иир позЫПың ойыпын настабыеты. Тнгір тӧзіне тол- 
дыра хазыр ӧрт, хызарып, палыцнап чалбырапча. Анын хой- 
ньінда тӧрсен кӱстіг сустары тигір пӧзииндегі ах кӧбіктіг 
Нулуттарны, хызыл чіптер чіли, ӧтіре саапчалар. КӧлдегІ суғ, 
чалбах тіріғ кӧріидес полый, апыц хоозын хатапча. Ікі хоостыц 
аразында ыраххы ла чар харалча. Піди кӧрзец, пу чирде тӧ- 
рібесн хайдаг-да кӱстіг алып хызыл отнац сусталчатхап чалбах 
хуйағын піскс хурнац хурчан салған осхас.

Ол хайхастығ алып — хызыл нир. Аның ойынын салғаи чир 
чайаачызы чалынныг сырларып айабаан. Аннаңар ба, хызыл 
нирніц сілнине аптадып, прай даа чнр ӱстӱ тымыл парғанға 
тӧӧй. Ибіре сымзырых. Чалғыс ла торғайахтыц халгйиӌы 
сарыны чанылча.

Пайаадац пістін прай хайиибыс айх-оох тӱсчеткен чннттерге 
ле айланған. Амды ол чон, Майта пастаан марығ соонаң ты- 
панып, кӱс алынча. Хаіізы оДырча, хай піресзі хыііын чатча. 
Магнмтофоннары сацай тымыл парғанға. тӧӧй. Аныц ӧтіғ кӱзӱ- 
реені соонац чир-чайааннын амыры улам иа аарлыг. Тацнан 
хада чахайахтарныц чыстары чіігчс.

Я, сагынчам мин, городта чуртапчатхан кізі хайдағ хал пол 
парча. Кічігде чӱғӱргсп саарсых азах доллары сІгсп оттарға 
тун парғанға тӧӧй, пурунда сомғам тирсц' суглары намыт от- 
тарга пае парганға тӧӧй. Городта мындағ таңпастыг инрні кізі 
хайдаң кӧрер.

Мин хостй одырған чонымны хараамнаң сыныхтап кӧрчем. 

Нимсдсцер сагынчалар олар... Хыр пастыг Сирток ака? Хада 
киріпчеткен Килижеков ирепчілер? Алай пулары — чир ӱстӱн 
ибір кнлген геологтар? Сергей Петровичтіц чоогынаң, олар Ав- 
стралияда, Африкада,. пасха чирлерде дее пол килген улус. 
Алай чарым алып Паска — чахайахты даа типсебес кізі. Алай 
Найтаны алып ал.

Найта, олаңай ла пас чӧр килген кізі чіли, пу марығ соонаң 
агырии піснең хости одыр салған. Аның соонӌа Шурочка хооп 
килген. Ирпіпде кӧк одыӌах. Олар пір часча даа плеест салғаи 
ползалар, майыхханнары пілдірбинче. Амды, чагын одырчат- 
хапда, Шурочканың сырайы чахсы кӧрінче: сӧӧлмек харахтары, 
хойыг кӧміскелері. Олаңай хызыӌах. Андаг хызыӌахты чон ара- 
зында кӧр салзаң, пір дее хайбасеың, неке.

Шурочка тапсабпн ӱр одырарга тыстанмады. Олар ІІайта- 
нац хайдаг-да пайаагы чоохтарын узарат парчалар. Хызыӌах 
сурча:

— А брёйктец джазтыц пасхазы хайдагдыр?
Олар праіізы ггӧӧйлер, джазтыц на пасха-пасха ондайлары. 

А спи чи, Шурочка, ӱгренчезіц алай тогыичазыц?
— Тогынчам, кнп-азах тікчем.
—• А ӱтренерге сагыиминчазыц ма?
— Физматха балл читпеен. Че пӱӱл пазох кірерге кӱстенем.
— Аргыстариц хайдаңдыр?
— Плонадаң пір аалдаңмыс, хадох тогыпчабыс. Ппститутха 

кір полбаанда, фабриказар мині ол хыгырган.
— А Мптюха чи?
—' А піс аныпаң ӱр нимес ле таныспыс, ол заправкада то- 

гынча ба, таң...
— Родың кемдір, хызым? — агырин сурча Хурчу иней. Иней- 

піц харахтары хызыӌахсар чылығ кӧрчелер.
Мииің ме? — ачыпыстыг хайхап парча Шурочка. Анан, 

хамааӌаан кӧмеС чыырылта тудып, сӧлепче, — Маткичігдецзім, 
Харлос Карачаковтын хызы. Іӌем. Сарыг хыс.

Хурчу инейиец Сатыр апсах удур-тӧдір кӧріаібістілер.
— Э, э... Харлостьщ очызы полдын ма?
— Хайдац пілчезер? — харахтарын тоилада кӧрче хыс кізі.
— Хайди пілбес, палам, — ачых-чарых кӱлінче инейек,— 

ХарЛос, хыс палаа читпеенде, ипчізін пала ла таптырғаи. Читі 
паланын очызы ла хыс. Сип полдын ноо ол пала.

—'< Я, — хызарча Шурочка, — пабам мииі матаи сагаам тіпче. 
Мип тӧреенде, читі кӱн той салтыр.

— Анзын искенӧкпіс. Піс ол туста Асхыссар паргам полга- 
быс, Агбаи кизіре кимеліг. Анда воепкоматта Сатыриың чаада 
албааігордені табыл партыр... Анац Асхыста Харлос орта пол 
пьрған.

— Пабамнаң таныссар ба? — брін парган Шурочка.
— Олар Сатырнац хада чааласханиар, соонаң хадох госпо- 

талда чатхаииар.
— Холын анда кискеннер,— мӧңіс искірче Сатыр апсах. — 

Холы харал сыххапда, пастап пілекче кискеннер, сооиац — 
чыганахча. Харлос миннен чнбіргі часха кічіг, че кинек. Пот 
якра!

— Я, андағ, — хонығ кӧміскелерін чыырылта тудып, мӧцізӧк 
ӱндесче ағаа чиит хыс. Че анаң, пазыӌаан кӧдіріп, табырах, 
ізіг чоохтап сыхча:

— Чох-чох, пабам минің пір дее кинек нимес. Ол от саапча, 
ибде хайынча, одың чарча... Миніц пабам угаа чахсы кізі. 
Мипің пабам... Ол ізеечі ннмес!.. МинГң пабам...

— Синің пабаң махачы кізі, хызычаам. Андағ пабаа махта- 
нарға кирек, — чылығ кӧрче аныцзар кирі кізі.

— Ол ізеечі нимес, — тогырланча хызыӌах.
— Кем аны іди адап тур, палам?
— Илоиа теен...
— Э-э, Илона те-е... Че син хайба аддағ чоохтарға. Чон 

аразында чӧргеп кізініц пол парадыр, ир кізі нооза.
— Амды ол андағ нимес,— сала ылғабин, пабазыныц ал- 

нына пазох ла турысча хыс пала.
— Чӱрексібе іди, хызым, пабаң синің чаХсы кізі, читі пала- 

нын пабазы ол, — ӱтертче Шурочканы Хурчу инейу
— Хи-хи-хи! — пазын тізектеріне салып, кинетін хатхыры- 

бысхан Сатыр апсах.
Анац кізілер кӧрбес аразында ипчізін чоон пудынзартын 

са^ыбысча. Инейі аныңзар таңнастығ кӧрібісті, анан олох туета, 
сагыс хабынып, кӧгліг арах ӱннең пастапча:

— Пу кізі' пазох ниме сағынып алды? Нимее кӱлінчезің, н? 
Алай пазох ол госпоталдағы спиртті сағысха кирдіц ме?

— Ой, чоохтаба даа, іӌең. Хи-хи-хи...
— Позы хатхырып одыр, піс, тізен, алығ кізілер чілн, ацдып 

одырбыс, — перінчеткен полча Хурчу иней.
— Сынпаң даа, чоохтадах, оол, пістің дее хатхырарыбыс кил- 

че. Докторлар хатхырған кізі кӧп час чазидыр тидірлер,— 
сурынча Сирток ака.

— Андағда мии чӱс часха теере чуртирбын, — тіп, инейінзер 
кбйтік кӧрче Сирток апсах.

— Ікі дее чӱс чыл чуртапчат, — кӱліиче анзы. — Алаіі 
чооғыцны прай сығара хатхырыбыстың ма?

— Чоох Харлостаңар... Ок, хайдаг хормаачы кізі, — ол кбмсс 
сағынып одырча.

— Кирек мындағ полған,—пастапча Сатыр апсах. — Хар-

лос аар палыглатхаи соонаң пілбес чатхан. Аны айылдырар 
ӱчӱн хариина нашатырнай спирт салчалар; Сах андох, піс-ікі 
тмнып, Харлос айыл паргап. Аиаң, аар-псср кӧріп алып, сала 
даа тыннығ полза, чоохтап тур: «Нимее спиртті тастына хорат- 
чазар, істіпе кнрек...»

— Сірерге, иреннерге, ол ла кирск,—перінчеткен полча 
Хурчу иней, — істіне ле кирек!

— Чалыинығ сууӌах пірееде кӱс хосча нооза, — ахтанча 
апсаа.

— Нӧӧс сірерге анӌа тыц арага кирек? — харахтарыи тос- 
пайта кӧрче Шурочка.

— Э, палам, хайба... Ойнапча олар, — иреннерзер холын 
саапча иней кізі. — Минің Сатырым тац атханӌа чоох-чаахнац 
одырза, ікі ле нреетке сыдидыр. Ча-ах, хайдац агаа араға.

Ол туста пайаағы майыххлап парган чоныбыс хыймыразы- 
бысты. Прайзынац пурун Илона айылча: «Фу, ізіг! Суға сомар- 
ға пвраацар!»

Кізілердец пір дсе уйатпин, сарафапын пір-ікі ле суура 
тастап, кӧл хазынзар чӱгӱрче. Аныц соонаң — Аркаднйнец 
Митюха. Шурочка ла піснец хада халча.

— Тпок! — тӱкӱрче оларныц сооларына Паска, — станнарын 
суурыл, хаас хурнаң мацаттап чыртыбысса! Андағ кізі табыл- 
бмнча, иске. Оларга чир ӱстӱнде пір дес арығ ниме чогыл, 
хулахтарыпа читіре кірге пат парганнар.

Амды пістіц арабыста чооғыбыс, ус парған от чіли, пір дее 
хатап кӧгленминче. Нир сабынаң хайнатхан хызыл чайны ізіге 
оортап одырып, илееде табыс-тубус чох одырчабыс — кӧңніле- 
рібіс алыспинча.

— Худай полызып, харын даа пістің пала-пархабыс оларға 
тбӧй ниместер, я, іӌең, — Хурчу инензер айланча Сатыр апсах. 
Ибі-чуртыбыс пай даа полбаза, кізӧк чіли чон аразында чӧре- 
дірлер.

— Я, апзы аидағ, — кӱлінче апсааның чооғына инейі. — От 
сабарга прайзы полызадыр... чаа соонда тӧреен икеӌектерім...

— Хайдаң чаа соонац! — сарысча Сатыр, — илееде соонан 
нооза. Кічиибіс ам даа студент, Агбанда ӱгретчілерге ӱгренче. 
Худай полызып, ам даа ахча хысхалахтар, амға теере пір дее 
тогыр чоохтанғалахтар.

— Андағ чи, о икелерібіс, оларпыц ӱчӱн чир ӱстӱнде чур- 
тапчам, — хына айланыбызып, харах пулннн чызыныбысча инейі.

Сатыр апсах илееде сым одырған.' Хайдағ-да улуғ чоохты 
пастирға чаратханы іле пілдірче. Анаң пастапча:

— Мин чаадац айланганда, Хурчумнац хон салгабыс. Он 
чылға читіре пала кӧрбеебіс — ннейім аар хабын салған. Ту-

гаинарым адың даа, родың даа халбас тіп, пасха мпчі аларға 
чӧптеуеңнер. Хайди ла сӧклебеуеннер аны — тӧлі чох хат тіп.

— Че-е, ирт царған ішмсні ішмее ходыр турзыц, тибіретпе. 
Уйат андағ нимелериі чоохтирға, — ирін тохтадып, хол саапча 
Хурчу иней.

— ІІоға чарабас, — чаратча ирі, — пір дсе уйатчац ниме 
чогыл. Я, чогыл. Аалда даз  ̂прайзы піледГр амы. Іӌем минің сай 
кізі полғаи, ол инейімнін, чанына тың читкен. Мин прай чоох- 
тарга тоғыр турғам... ӱзе сапхам...

Соопац істін сыйбаттырарға... им оттар... Іди пір чылдаң, 
якра, ӱзігі чох! — харахтарыи кӧйтік нымғыдыбызып, ир позы, 
олған чіли, салааларын пӱк сыххан:

— ІІидос, Укрии, Петкс, Орамап! Улугларыбыс — ікі хыс, 
а кічГглсрі — ікі оол. Улӱзібіс парох полды, я, іӌең? — инейін- 
зср толдыра кӧцпінен прке кӧрібізіп, чиит кӱлінче Сатыр апсах.

Аиаң оЛар, ікӧлең не пілӌец иркелеріи кізі хараанаң чазыра, 
удур-тӧдір чалахай кӧрізібістілер. Олариы кӧріп, минің дее 
кӧцнім, айас кӧгілбей тигір чіли, пуртах сагыстардац арыпчат- 
ханға тӧӧй. Чӱрееме хайдағ-да тадылығ, сыстастығ ниме толча.

— Амды, тізец, палаларыбыстыц палалары — читі хурағанах
прайзы, — аннац андар чоогын апарча апсах кізі, — чайғызын 
праіізы чыылыс килзе, ок, піске ниме аннаң артых! Иртӧк ус- 
хунчалар хус-хаӌахтарым, анац полӌа чалаас азах мычлас 
чӧрзелер, ок, піске ниме аіпіац тадылығ! Пірсінде иң ие кічии- 
біс, ӱс частығ полған полар ба, я, полар... Сапрон хонӌиим 
аішац сурыбысты: «Палам, адыц кем?» Тігізі, кил, нандыр
пирді: «Минзім ноо». Хонӌиим хатабох: «Кем, кем, палам?» — 
«Минзім ноо», — пазох мандирча. Анаң на сизік хапхан, 
арда, Сапрон: «Ууӌаң, — тидір, — хайди адапча сині?» «Пӧлек 
адндыр ууӌам», — чадап ла адын таап пирді хусхачагым.

Прайзы хатхырысча. Прайзынаң кӱӱледе хатхырча чарым 
алии Паска:

— Тпок, «минзім ноо» тндір бе? Адып даа чахсы піле чогыл, 
а позып «минзім» тіп піліббкче... Пот айнаӌах, а?

ӧл густа, тізец, пайаағы іскен чон кблде пычых-пачых тӱсче. 
Оларпыц табыстары суғ индіре ырах истіл|че:

— Илона, хорыхпа, чӱс минзер! — хысхырча хызына чардаң 
ырада чӱс парыбысхаи Аркадий.

— Чо-ох, хорыхчам, — ойнапча анзы.
9

Пайаагы чииттернің табыстарыи истіп салып, Паска пазох 
ачырғанча:

— Арағаны нимее іди тығынчалар? Кӧріцер, пу хайхастығ 
хызыл нирніц дее сілиине хайбинчалар,

— Істілері арағйа хабылғаи оларііьін, чахсы-чабалны сизіие 
чоғыллар. Пурунғы чон пу адай іспес ачығ суғпы ікі.тӧ.іге читіре 
амэирга чаратпаӌаңнар. Ікінӌі палаңның тойында пірер чірче 
амзирға чараӌан, хабахты пнмес, айран арағазын. Амдыгы тӧл 
хайдаг-да чабал ыралығ пол парды, пргі кибірлер прай ундул 
парир... Пурунғы улус хабахты хурчунаң ӱлеӌсцмср, амдығылар, 
тізец, суғ ла чілн ісчелер. Прай чобағ арағадаң! Саңай чур- 
тастарын пытырат салчалар, чуртас, тізең, пір ле хатап пиріл- 
че, -— чӱрексіпіп, ачыг сағыстарын сыгарча кпрі кізі, Сирток 
ака. Апац, хомзыныстығ сағыстарыц хыйа тастап, ачых-чарых 
чоогып хосча. — Кӧрзер, хара назым хазарганӌа чуртан... Арчых 
ннейімнен хатабох тоғазарӌыхпын, — пу сӧстсрдс апсах кізінің 
харахтары чипі кбрібіскеннер, оларпың тӱбілсрінде хайдағ»да 
кӱр одыуахтар ойнагли тӱсті:

— Эк, чоохтаңар чоох. Чиит туста Арчых ипейім хайдаг кӧс- 
тестіг хыс полган. Аныц чипт тузы хараам алнында ӧӧн позы 
турча.

Улуғ тыныбызып, аппан андар чоохтирга тідінгеи:
— Чалғыс хоныгым, Арчыгым, чалғыс ӱлӱзім полған хаӌап 

даа. Сидік тустарда полые пирер, аар тустарда кӧдір пнрер... 
Кӧп пала таап пирген хонғапым. Тузы читкенде, тыып парған 
хусхаӌахтарыбыс уйабыстац учуххлап чӧрібіскен. Че тӧрееп 
чнріп, Киндірліг аалын, хаӌап даа аарлаи чӧрчелср. Чебокчннов 
|)оды от сабарға сыхса, пӱкте таргыиах, Чебокчинон роды стол 
киетіне одырза, стол кистінде кӧгліг. Худайдан, чуртыбыс амыр 
полӌац, уйабыс пик турӌаң. Хара пазыбыс хазарғапӌа, хада 
поларӌыхпыс, ах тізібіс саргалғамӌа, хада чӧленерӌікпіс... Чс 
хара чобағ, хара ханадын чазып, хайран чуртыбысты сайбаа- 
пох... Тун паламның тун палазы, Казар пархаӌаам, айланмас 
чирге парыбысханда, Арчыгым аның соонац хооп чӧрібіскен. 
Ағырыи, чадығда, тӧӧле чоохтан салчаң:

— Сірер мында кӱстігзер хада халарға, Казар анда чалгы- 
зан нлепче. Хыгырбазын сірерні пірдеезін, ӱлӱзін мин кӧдір 
пирербін анда. Чалғыс позы чалғыс чӧрбезін тігі чирде...

Чооғын чоохтапчатхан аразында піе, сӧзін тыңнап, табыс- 
тубус чох одырғабыс. Че Казарныц адын адаанда, пазып- тӧбіп 
тудыбысхаи Найта ипчінің холлары ла илбеңни тӱскеп. Апсах- 
тыц полған на сӧзін сиргек тыңнапча. Аңуы чіли, аңнаан аңның 
ізіи китепчеткен осхас. Пилі-сӧӧгінең тыып паргаи оехас, позы 
улуг сурыпыснац апсах кізізер кӧрібіскен. Сурынчатчан осхас 
чӱресне аарлығ атты пазох адап пирерге. Кӱлӱк апсах апы сн- 
зінгеи полар ба алай позыпа пазох Казарныц адын адирға 
тадылығ пблган ма, че, ӱр нимес тапсабнн одырып, пазох чооғын 
узарат сыххан:

— Казарны мин кічігдӧк пу кӧлзер агылғам. Аат хустарны 
пастагызыц мында кӧзіт пиргем, олардаңар' кӧп чапсых ниме 
чоохтап пирӌеңмін. Угаа хынӌац оларға пархаӌаам. Учух пари- 
залар, оларны харап, ӱрӧк тур салӌац. Харап-харап, соонац сур- 
ӌац: «Ака, ниме тіп хысхырчалар олар?» Соонац, ӧзібіскенде, 
пірсінде чоохтап тур магаа: «Ака, а мин оларныц чоохтарып
праіі сизінчем. Мин ааттарның тілін прай пілчем». Худай, чап- 
сып таа парғам Казарның іди тееніне. Анаң сурғам: «Чоохтап 
пирдек, палам, нимедеңер сууласчалар тігі хамыстарныц хырнн- 
да чӱс чӧрген ааттар?« Оолғым, кил, підн нандырча: «Пабазы 
палаларына чахығ пирче. Сірер, тіпче, пу хамыстарда, чазы- 
нып, кӧӧлӌе одырыцар, тигілгеннін хараана кӧрінмеңер. Піс 
іӌеннец хайын килербіс». Хап-орта Казарныц сӧзінец ӧртегестер 
хамыстарда чазыныбыстылар, улуғлары кӧл пазынзар учугы- 
быстылар... Амды чи ннмедеңер хысхырыс турлар, оларныц 
нанчатханнарын кӧріп, сурчам. Олар хысхырчалар: «Тигілгеи! 
Тигілген! Чазыныңар табырах, пеер тигілген кӧстеп килир!» 
Кӧрзем, сбзінеңӧк. Олох туста тіріг нимс кӧлде кӧрінмнпібіскен, 
прайзы даа хамыстар аразынзар кір парыбысханнар. Тигірде 
чалгыс ла хара пиме, хапаттарын чалбайтып, агырин учугыста 
хЫӌаланар ниме харап тур. Сыпан таа, Казар хустар тілін піл- 
четкенге тбӧй. Аның соонац, иинӌе хатап сур килзем, орта ла 
чоохтап пиредір. Тыц даа хайхаӌацмын аныц сизігіне. Пірсіндс 
сурған: «Ака, кем полып чӧргем мии кізі полар алнында?» Кнр- 
тіиӌец Казарым кип-чоохтарга, сын нимені чіли тыцнап одыр- 
ӌац. ІІога-да угаа даа киртінӌең, прай чир ӱстӱндегі тыннығ 
ниме, тузы читсе, пасха нимее хубулып, пазох хатап чуртапча. 
Институт тоозып, айлан килгенде, піди теен: «Ака, чоохтарыц 
сын иолтыр. Тіріг клетка пасха-пасха оцдайга хубулбаан полза, 
миллион чыллар тіріг полбасчых. Синіц нымахтарында диалек­
тика законы уғаа сіліг кӧрінче, че орта хоосталча. Тыннығ 
нимелернің хубулызы хыйға кізіні тӧріткен». Гіірсінде мин агаа 
пір нымағас чоохтап пиргем. Чонда чоохтидырлар, кізі тоозыл 
парза, аныц худы, хусха хубулып, учуғыбысча. Махачы кізі 
киикчін полып учуғар, эрінчек кізі, тасха полып, уйазында кӱ- 
нӧрте узуп одырар, ачых-чарых кізі, торғайахтарға хозылып, 
сіліг сарыннар сарнир... Піди кӧрзең, пымагас ла чоохтап пир­
гем, олацай ла нымағас, че ноға-да Казарым тың киртін парған. 
Соонац тіпчс: «Мин аат хус полып учуғарӌыхпын, тигір паарын 
ибір чӧрерцікпін, «аат-аат» тіп хысхырарӌыхпын».

Мин ам на прай иимені сизікке хаапчам: Сирток ака тиктең 
не нимес Казарның адын пазох адапча, адын адаан ӱчӱн Най- 
таныц харахтарында, алтын от чіли, алгыстас чарыпчатхан. 
Чиит ипчі кӧл ӱстӱнзер снргек кӧрібіскен. Сугда ниик чӱс

парнган алай тигірде пӧзік ӧбрлеп парнған аат хусты кор са- 
ларға кӧцні полғап ма., Аныцзар табырах харах тастаан кирі 
кізі, хоза ннме-де чоохтирға иткен, че тапсабаан.

Ана іди азыл парған мағаа Найтаның ӧзелістіг хыйалы. 
Сӧстіи учына алылбас ады чох хомзыпыс паарым сысти хапхан.

— Аркаша, пирдек мағаа сас тараӌаңны, тігіне-тігіне, магни­
тофон хыршіда, — истілче Илонанын, кӧгліг табызы.

ІІіс тӧдір айлана кӧрзебіс, папаағы суға сомарга парған 
хонӌыхтарыбыс айлан кнлділер. Илонаныц паахтары хып- 
хызыл, харахтары, хоосхани чіли, істінең кӧйчеткен осхас. Амды 
ӌиит хыс сыннаң даа улуғ ээрінӌек хоосхаа тӧӧй — пилін ээлӌек 
тудып, ирке марлапча:

— Аркаша, тарап пнр сазым. Саңай путхал пардылар. Тус- 
тығ суғдаң, арса... По, ағырин, чула тартпа... йо, учынаң тара, 
ағырині

— А, тара позыц, — хынии чох нандырча Аркадий. Аиац 
узун хызьіл сас тараӌац нимепі хыстыц хойнына тасти пиріп, 
иозы кӧк отта часхам чиистіг газетаныц алнында тістенекке 
турча.

— Эйлер, хайа допинг? Сагамгы тустағы кізее допинг чох
пір дее чарабас! Эйлер, пеер! Митюха, Илона, Шурочка! — 
анан ол, харахтарынаң прайзын ибірібізіп, Шурочканы пістіи 
арабыста кӧр салча: «А, пу пала и так таа іспинче, одырып
одырзын кнрі-хуруглардац».

Піснең хада одырчатхан чинт хыс оолның хыйгызына пастап 
тартыныбысхан полған, че аныц сӧстеріне ниик тыныбызып, 
орпынац турбаан.

— Эйлер, Митюха, Илона. Че тартыбызаацар, а то сацай 
ооп пардыңар. Арса, тамырларыцарда марганцовка ізіг хан- 
пыц орнына? Йога андағ мӧціссер?

Хонӌыхтарыбыс хайыныбысханнар. Стаканнарныц нызырас- 
хапы истіле халды, чоохтары суули тӱсті.

ГІІстіц арабыста, тізең, пазох амыр сайбалды. Полғаны ла, 
оларзар хайбағынып, сағыссырапча: кӱн кіргенӌе, хызыл иирнін 
еілиин тыңнап, азах-хол пос одырарға пнрбестер, йене. Алай 
пазох магинтофоннарын кӱзӱредіп пастирлар?

Хыимнн-хынмин, пістіц чон палаткаларча тарасхлап еыххан. 
Хайзы кнлер хоныхха узуӌан нимелерін тимнепче, хай піреелері 
узуи харааны чылыдар отха узах-одыцнар чыырға парча.

Ол туста кинетін мылтых табызы кӱзӱри тӱсті. Чахсаан 
кӧрзебіс, хончатхан кӱннің халғанӌы сустарында Аркадийніц 
холында мылтых тӧзі чылтыри тӱсті.

Л*114 *



— Хосханах, — чара чачырапча Хурчу иней, — пазох ниме 
сағынып алдылар?

— Алай тадар нимеспін ме? Алай харахха чітіг нимеспін 
ме? — тіп, пайаағы оол ырах нимес пӧзік чирдегі консерва 
банказар ортй алча.' Пбзы' махтаича:

— Митюха, марыглазаац, мни пу банканы ӱс хатап ӱтеп 
салам, тӱидере сегірер! Анаң сагаа даа мылтыхты тут кӧрерге 
пирем, и?

Пірсі пірсінің соонаң кӱзӱреен мылтых табыстары, кӧлнің 
ӱстӱнӌе ырах яңыланып, кізілерні чочытча. Пістец ырах таа 
турган палаткалар хыринда кізілер хатхлап парғаны кӧрінче, 
олар пістің сарибыссар аңдып кӧрчелер.

— Хури-хури, — кірӧстенче иней кізі, — мылтыхиаң ойиааны 
чабалға, хыйал пол парбазын!

Прай полчатхан ннмені сизікке хааіг, улуг кізі Сирток ака 
мацзыри Аркадийзер пастырча. Чағын пастыр киліп, иыролап 
чоохтанча:

— Оолгым, мьшда, кӧлде, мылтых атарга чарабас. Кізілерні 
чочытчазың... Мыпда кӱскӱзін ие ацнидырлар. Сал, сал мыл- 
тииңігы, палам.

— I Іиме? — аны сағам на кӧр салған чіли, аиыцзар хази 
кӧрче ах киптіг оол. — Харығ полба мағаа, ах пае! Синіц ноо 
киреец, ниме хыизам, аны идем. Кӧл сини пимес, и син мында 
>стаба. Пар, сор хаңзаңиы, кӱнге сістеніп одыр, паза нимее 
сыдирзыи? Харығ полчазыц мында...

Ол, хырипда турчатхан апсахтаң тӧдір айланыбызып, пазох 
атыпча. Кирі кізі аның іди хылынгаиына саңай пӧк гіарған. Че 
сагамо.х иц не киртіністіг сӧстерін таап алып' оларпың кӱзінс 
киртініп, пазох сурынча:

— Палам, аат хустарны хуйдыр саларзыц. Олар мында 
амыр чуртапчалар, кізідең чабал кӧрбееннер. Алӌаас идіп, пі- 
реезін хыйыхтабызарзың.

— Э-э, — хайхапчатхан полча мылтыхтығ оол. — Оларны 
атарга чарабас ноо? Алай хайдағ пасха ӧртек пе? Нимезі пасха?

— Ааттарны, палам, ӧдірерге пір дее чарабас. Пістің чоннын 
ирке хузы, нымахтарга кірген хус...

— Мағаа, агаң, нымахтарың кирек чоғыл. Оларны кічіг 
налаларға ыс чӧріцер, олар, арса, ам даа киртінерлер.'..

Анаң ол, ирік парған апсахтац тӧдір айланыбызып, пазох 
мылтиин иңніне кӧдірче.

Сӧӧртеп килген одыңнарны табыраанӌа чирге тастабызып, 
пу нимені кӧр салған килкім гіӱдістіг Паска тарынӌах ӱннен 
кӱрлеіше:

— Алай пазох питскаитропха кірізерге?

Анаң ол, пайаағы улуғларны улуғлап пілбес оолзар табырах 
пае киліп, аиы чығанахтац сиберли тудып алып, позынзар ай- 
ландырча.

— Истек, оол, мин! пайаа сурынғам хайза, хонӌыхтар адан- 
лар чіли ӱрізіп чуртабинчалар.

Позы ӱр, соох кӧрче тігізінің харахтарынзар, Іди олар, 
кӧстец кӧске кӧрізіп, нинӌе-де тус табыс-тубус чох турғаннар. 
Пасканың футболказы алтынаң ит-чӱректері килкімінең топ- 
тайысча.

— А, айна чои, — хортығып іле сығарча Аркадий, — мылтых- 
иаң ойнирға чарабас, мыида тир идерге поили чир нооза... 
Оларга, тізең, чарабас! Прай ниме чарабас полтыр, айна чон!

Апац ол, мылтыгын иңніне артып, тӧдір пастырарга тимнені- 
біскеи:

— Парып, хамыс аразында...
— Чӧрбе, — чолында кӧли турыбысча Сирток ака, — анда 

ааттар, хуйдырыбызарзың!
— Ай, айна чон! — ідіргегін сығарча Аркадин, — чаба тӱ- 

кӱргем мин ааттарыңарға!
Позы чолында турған апсах кізіні сындырымнығ хыйа ідібі- 

зім, хамыстарзар чалбах хаалағ итче,
— Айоол, хайа мылтииц, — нымзах, че хатығ чоохтаича 

Паска. Ідфгекти айлаиа тӱСкен Аркадий, аныи кӧрізіне урун 
нарып, нога-да тогырланмаан, иңнінең мылтиин суур пирген. 
Пасканың улуғ холларында хара мылтых, ойнаӌах чіли, кӧ- 
рінген.

— Чахсы ниме, — кӧдір кӧрген аны холында килкім пӱдістіг 
кізі, — кӱскӱзін туза полар, амды, тізен, сал салааң.

Анац мацзырабин Аркадийпіц хызыл бңніг палатказынзар 
настыр парып, ізиинзер мӧкейібізіп, холдағы нпмені істінзер 
снбер сал салған.

'  10

Ол туста хонӌыхтарзар харах тастан, Хурчу иней чоохтапча:
— Алай ам даа арагалары пар ба? Чоохтанарға даа аста- 

иыстыг...
— Тац, хайдаіі пілср оларны, — ікінӌілепче Сирток ака.
Хопӌыхтарыбыс пазох сухсабысханнар осхас. Митюха от 

аразында хайдаг-да ниме таап алды. Хайдаг-да ниме аныц хо­
лында кӱнге чылтыри тӱсті. Ол Найтаа урған иреет, піс сизін- 
чебіс. Аны пайаа Аркадий от аразынзар турғыс салған. Амды

Митюха ол стаканны кізі кӧрбес аразында, аар аііланыбызып, 
ахсынзар тӱцдерібісче.

— Айоол, нога чалғызам ісчезің, — пастыр кнлгсн Арка­
дий,— урдах мағаа...

— Чоғыл, тю-тю, — чоон . ирнілерінең ырбайа, холларын 
уалбах тутча Митюха.

— Пӧӧс,— харахтарын хази кӧрче тігізі, — хайдар иттің, 
пызо теерізі?

— Хайдар нимсс... Мин, тігі,.. ииме,.. — тілбірепче чоон
МОН ПЫЛ ЫҒ оол.

— Халған полган. Пір хабах халған полған. Хайдар иттің? — 
соох кӧрче аныңзар пірсі. Анаң панаадаң Митюха одырғаи 
чирдеғі хуруғ бутылка таап алған.

— Та-ак! — аар хаалапча хорых парған оолзар сизік хапхан 
Аркадий. Холында хуруғ бутылка.

— Чалгызан тыгын салдың, я? — ағынаң кӧрген Аркадий, 
тігізін орнында чиргб хазап салғанға тӧӧй.

— Мин,.. тігі,.. ниме,.. — тӧдір пасча Митюха. Тозырада 
кӧрген харахтарыиац Аркашаның холындағы халын бутылканы 
кӧріп, худы чарылғаны іле. Тігізі, тізең, чағдабинаң чағдап- 
лача. Піске тынызы истілче.

— А, пызо теерізі, — тіп, хоргыстығ хысхырыбысхан пӧзік 
оол, анаң бутылкалығ холын пазынаң азыра кӧдірібіскенде, 
тігізі, хап чіли, хара чирге напли халған.

— А-а! — сиихти тӱскен Илона. Анац, сіресдец атыххан 
хоосха чілн, оолғының холына тыыныбысхан. Оолғы, тізең, чік- 
сеен чіли, сілінігібіскен, хызы тігі парған, Митюханац хости 
напли тӱскен.

— Холга харыг полба, кнрі пин, — улам на тарыныбысхан 
бутылкалығ оол.

— Амох пазыи иытырада сабызарбын, чир ӱстӱиде пір 
слапдапац асхынах полар, — тіп, ол чнрде чатчатхан оолны 
мойдыриинаң харбаи алған.

Піс прайзыбыс ах-тик. Полганы ла орнында тыып парган. 
Кирек піди хоргыстығ пол парарын пірдеезі сагынмаан.

Кинетін Паска, одырған чирінең тура хонып, хыриларында 
пір-ікі лс тура тӱскен. Паза кӧрзебіс, Аркадийиіц кӱстіг холла- 
рыи арғазынзар толғабысхан.

— Поо тут саларбын, цытырадам, пызо теерізі, -— тіп, Митю- 
хазарох нос холын сунча Аркадий. Анзы, тізсц, чоон чылан 
чіли, кӧк от аразынзар сойлап парир.

— Чалғызан! Пір хабахты! — Пасканың ник хуӌаапац позып 
полбин, агынаң кӧрче аныц соонзар пайаагы сіліг оол. Сағам 
аның сілицнең иір дее ниме халбады — ирнілері сірлесчс, сас-

тары путхал парған. Тимір холлардац позып полбазын пілініп, 
пос салыныбысча.

— А сірер чи, нимее турғлап килдіңер, кізі ӧдірісчеткенін
кӧрбеезер бе? — піссер аііланча Сатыр апсах. Піс, кирек хайди 
тоозыларын кӧріп, прайзыбыс азахха турглап килдібіс. Апац 
Сатыр апсах чахыпча: ^

— Позыт аны, — чнрдс чатчатхаи халын бутылканы алып 
алып, Аркадийге пнрче:

— Ма, миизің пытырада сап. Син, кинода фашисттер пістің- 
исрніц мийстерін пытырада саапчатханнарыи кӧріп, ӱгреніп ал- 
ган поларзыц,-

Ам на оңарча «махачы» оол. Ибіре турыбысхан чонны аң- 
дып, кӧӧлче азахха турча. Азахха турып, хахтаныбызып, Митю- 
хазар улуғ хыртыснаң кӧрче:

— Чалғызан! Пір бутылканы!
— Э-э, пырозы улуғ полтыр нооза, — аныңзар хази кӧріп, 

ырғах сухча Снрток ака.
— А мин, алығ, сазым хазарғанӌа чуртап, кізі тынының 

гіаазын пілбеем... Кізі тыны пір бутылкаа турчатхан ноо, — 
пазын чайхапча Сатыр апсах.

— Андағ, андағ, паза чн ниме тирзер, — кӱлген оңдайынаң 
нандырча Аркадий, апсахха ӧткініп, аныңох ӱнінең чоохтапча:

— Кӱзіңер идер чир таппин чӧрзер бе? Парыңар шахталар- 
зар — тас-кӧмір тоғыныцар, пар-ыңар тайғаларзар — агастар 
узурыңар! Алай ба чазыларӌа хон-мал соонаң ойлаңар!..

— Алгыстапчам, — ікі холын чаза тудып, апсахтыц алнында 
азахха тӱсче.

Аны истіп, ака кізі, тамаана ниме тур парған чіли, харах- 
тарын на тыпладып, сым турыбысча. Хахап парған апсахсар 
кӧріп, хыйыр кӱлінібізіп, ӱнін кӧдіріп, улам на иртінче пайаағы
оол:

— ГІрай ниме оларга! Билетке тсес чох, магазиннерде прай 
чахсы нимелер оларға. Кирек, кирек чох чирде ветеранмын тіп, 
кӧксіңср сабынчазар. Алынча магазиннер! Прай оларга! Мин 
чи, ол, тігі? Азырапарға хынминчабыс па? Тынанӌаң кӱндс кізі 
чіли тынанарға кнлгебіс, мында, тізсң, оларғаох харығ полча- 
быс! Сірер магаа чоохтацар, тынарға члрир ба? — холынаң 
чирні кӱл пырлада саапча. — Пу чирнТң ӱстӱнде піске орын 
табылар ба? А-а? Тагісабинчазар? Минің дее чуртнрым килче! 
Мыны нгпс, тігіні итпе!

Ол туста тигірдс хус табызы нстіле тӱскен. Пазыбыс тӧдір 
айландырып, кӧрзебіс, іргек-тізі хус кӧл кнстіндегі хайаларзар 
чол тут париган осхас. Оларзар салаазынац улап, ӧчезіп, Ар­
кадий хысхырча:

. — Аат ӧдірбе! Чарабас! Прай ниме чарабас одыр!
Ол, кинетін ниме-де хабынып, тартыла тӱ.сті. Анаң тістенек- 

ке тӱзіп, палатказында чіт паргаи. Хызыл брезент чайхаңни 
тӱсті. Паза ла кӧрзебіс, мылтых тудына сыға салды.

— Худай, хайди поларға мылтых хаап алдың? — апсааныц 
алнына кӧли турыбызып, хысхыра тӱскен Хурчу иней.

— Мыны итпс, тігіні нтпе! — тӱрбеленіп, чілбірес тур Ар­
кадий. — Олар ла хыйғалар, олар ла: пілігӌілер! Пасхаларына 
чарабас полтыр ноо! Аат хусты айапчалар, мині кем айир?

Ааттар, тізен, ол арада пістің ӱстӱбісче учух париған пол- 
ғаннар. Оларның «аат, аат» тіп амыр тапсасханнары чағын 
истілібісті.

— Аат-аат! — хырлос ӱннең ӧткінче оларға пу оол. — Амох 
пирем сірерге «ат-ат»!

Холындағы мылтиин хусТарзар кӧстебізіп, агыбысты. Кӱзӱ- 
реен мылтых табызы хулахтарыбысты туу сааи гіарыбысхан. 
П|>айзы ах-тик. Хурчу иней, хулахтарын туу тудыныбызып, 
чнргс одырыбысхан. Ухтын хуюгы кізі харинна ӧтіг саапча. Ол 
густа ааттың ачығ табызы истіле тӱскен/,

— Ио, тееп парды! — хысхыра тӱскен Найта.
— Хайа! — чачыри тӱскен кем-де.
Тиғірдеғі ікі хызыл хустыц пірсі, ханаттарынац аар сабы- 

цып, тӱцдеріліп, чирге напли тӱскен. Халғанӌы' ачығ ӱні, кізі 
мнизіне хази, истіл парған.

Сагам на ӧл парган хустын сиирі ікі хати тартыла тӱсксн. 
Че ам даа хыро саппаан харахтары піссер хыйға кбрчеткеннер. 
Чалбах азынған тумзии табыс чох хысхырчатхан осхас.
. —- Йо, худайымай, — холларын кӧксіне чаба тудып, сыытха
кірген Хурчу иней, — кемніц ӱлӱзін пылап алдың, айна палазы... 
Кемніц хопығын сайбап салдыц, адай палазы... ІІимее син апы 
ӧдірдіц, кізі палазы? 1 і

Сирток ака, тістенекке тӱзіп, тітіресчеткеп холларынаң аат 
хустың ханнығ мойнычаан чаза салған, мойнындағы хызамдых 
тӱгінде хара мойдырығас іле пілдіргев. Апсахтыц сырайы ах пс 
бсхас пол парғаи, ахсынац сала истілдірс ахтанчатхан сӧстер 
сыххан: . ^

— Хара мойдырых... Сипі піс атпаабыс... Пісті харғаба...
Ол хыймырабинчатхан аатсар суғлан парған харахтарынац 

апымчохтасхан чіли кӧргеп.
— Сыхіир ниме таан алдылар! ӧртек нооза ол, олацай ла 

ӧртек, — тіп, Аркадий, хара мылтығын тӧбіп тудып, нимее 
хайбин, тӧдір пастырыбысхан. Че халганӌы пулбыразы піске 
чйткенӧк:

— ӧртекті айапчалар! Хе, ӧдірерге чарабас... Піліңер 
амды! — ӧс алчатхан сӧстері, киині чара чачыратхан чіли, 
пілдір парған.

Паска пір-ікі ле амың соона сегіре халған. Аиаң пір холы- 
наң мойдыриинац тыӌырада хаап, чнр ӱстӱне кӧдір киліп, пір 
холынаң хай пар кӱзінең сабарга иткен. Че тузында хабынып, 
аның алып мунзурии кииде тохтай парған. Анаң ол, чіксеен 
чіли, пайаағы оолны чирге тасгабысхан. Хоосха чіли, кӧк отча 
сегіре халған Илона, арғызына азахха турарға полысхан.

— А-а, — истіп салғабыс піс Найтаныц тыны хысчатхан
табызын, — хара айна, хара айна! — тіп, ол Аркадийні наах пас- 
тыра сапхан: ,

— Ңименіц ӱчӱн аатты ӧдірдің, хара айна?!
Чс олох туста оларның аразында узун састығ хыс тура тӱ- 

зіп, чабал ырӌайып, сыылап сыххан:
— Щорт, айиалар! Сыынмацар, парыңар мыннац! Ниме ол 

сірсрге ит салған?
— ІІмме ол ит салған?! Сірсрге аны пілерге сидік! — тарын- 

ганына кӱзӱри тӱскен Пасканың чоон табызы. Аман ол, паза 
сыдас полбин, Аркадийні нинӌе пар алый кӱзінең сілігібіскен. 
Тігізі, иазынац снлбектеис тӱзіп, аар тыхтаан хап чіли, кииде 
ӱс-тӧрт метрче учуғып, чирге напли халған.

— ӧдірчелер! йо, ӧдірче-елер! — тіп, орлагі, хыймырабин 
чатчатхан оолғына чаба чапсынған Илона.

— йо, чон-чахсы. ӧдірче-лер! — тохтабин, сиихтап сыххан 
ол. Хорыхханына аның ирнілері хойрал парғаннар, сырайы 
кізі кӧрсрі чох чабал кӧрген. Аның орлаанына прай саринац 
^ӧлдегі чои табырах чӱгӱрген. Пір' дее ниме піл полбин, чирдс 
хыймырабин чатчатхан оолны ибірібіскеннер. Кем-де аны чир- 
ден кӧдірерге кӱстенген, кем-де, холып хаап, тамырын санаан... 
Ксм-де, оңнабин халып, кӧк отта кӧрінминчеткен мылтыхха па- 
зыбысхан.

— Мылтых? Хайдац мында мылтых? Ниме мында пол пар-
ды? — сурастырглапча чоон табыс. — Алай пайаадаң пу мыл- 
тых тазылат турган? Че чоохтацар піреезі, ниме мында пол 
нарды? " '•

Чс агаа пол паргай нимені чоохтирга кирек чох полган. 
ӧдір салған ааттын алнында тістенекке турчатхап Сирток ака- 
иы кӧр салганда, чоох таа чох чыылган , чон ирай пол парган 
нимені сизін салган, ӧліг хустыц кӧксінец хан паза1 ахпинчат- 
хаи, чс хыро тартыбысхан азых харахтарыида хызыл иирніц 
халғанӌы сустары хызарып, соопчатхан.

— Хайран аат хус... Хара мойдырых... По, хынал, хайдн 
полибыс амды, — т т ,  ибірс чонГа хайбнн, ол ла сыбыранчатхан

апсах. Аның хыр састығ аппағас пазы тӧбін полған, ицнілері 
чобалыстығ ылғаанына тітіресчеткеннер.

— Аат-аат! — тіп, кинетін пістің ӱстӱбісте ӧтіг ӱн истіле 
тӱскен. Кбрзебіс, тигірде ӧкіс халған аат хус, киині ханаттары- 
наң сыгырта саап, ӱстӱбісче ибіре учуғып, ачығ ӱннец хысхырча:

— Аат-аат!
Алтында турған кізілер, пастарын тигірзер кӧдіріп, аныңзар 

тапсабин кӧргеннер. Аизы, тізең, кізілерге хайбин, ай-тыс чох 
хайынған, хара кӱстіг ханаттарынаң чалбастана, пістің ӱстӱ- 
бісче азырылбин ' учуххан. Аныц ағбарап парған кӧксі ле 
хазарчатхан.

— Тізі,— чоохтанған кем-де.
— Аргызын хыйғылапча, — хосхан чооіі табыс.
Пайаағы аат хус, тізең, пастарыбыс ӱстӱнче, тигілген чіли,

аар-пеер лесабыл турган. Че хайра» хус тигілгсн полбаан, чир 
ӱстӱнде ол аннир ниме кӧрглебеен. Алай гіарасхан хус кӧк отта 
хыймырабин чатчатхан арғызын кӧр тапхан ма, че кинетін па- 
зох, аны хыйғылап, ӧзелістіг хысхырған:

— Аат-аат!
Че тура хонмаан аныц чобалыстығ хыйғызына удур кӧк 

отта чалбастана чатчатхан арғызы — парасхан позы аныц та- 
бызын испеен, че ӧӧрлебеен ачығ сыыдына удур чирде кӱс чох 
чатчатхан хынызы — хайран позы киині сығырта саапчатхан 
ханаттарны кӧрбеен.

— Аат-аат, — тіп, кізі миизіне тсепчетксн ачығ ӱніне хар- 
лыхчатхан тигірдегі аат хус. Тохтабин хысхырчатхан позы нин- 
че хатап пазох ла пастарыбыс ӱстӱнчс иртіп турған. Ах-тик 
турчатхан кізілер анын учухчатхаиын тапсабин кӧр турғаннар.

Кинетін минің сағызымны изі чох сизік ӧртеен, орнымнаң 
чачырап, кӱнӧртс чапсыстығ нимелер кӧрген хызыл хайазар 
ӱкӱс салғам. Пір-ікі лс ол хайазар чиде тӱзіп, аныц пиліне 
ӧӧрли халғам. Кӧрзем, о, халағай, пайаа кӱнӧрте тігі чар ха- 
зында, аат ӧӧрні кӧргеп чирде, пис аат палаӌағы чӱс чбрчелер. 
Пірсі пірсінең ырах тарабии, удур-тӧдір хости-хости олар айас'- 
тығ сиихтас турғаннар. ГІІрседс ибіре хылчацнап, іӌе-пабазын 
сағып турғаннар. 4

Сагцай кӱс чох мии тастарға кӧӧлӌе оды|>ыбысхам. Ноға-да 
ачыг-ачыг ылгабызарым килген, чс харах чазым ахпаан, ноға-да 
прай чир ӱстӱне хорғыстығ хыехырыбызарым килген, че ӱнім 
сыхпаан. Хараам алнында час позы хызамдых кизегестср ле 
удур-тӧдір хости-хости кӧлспчстксииср. Кӧлніц салгағы, тізсц, 
нирде тыыбысхан чилічсккс пӧзіктең пӧзік ле кӧдірілчстксн, пн- 
ріктсң пирік ле чарғаа ойлаан. Хызыл нирнің халғаиӌы сус«



тары ла суғда порастанчатхан пис ниигезек, нымзағас, ӧкіс 
халған нимеӌектерні чарытхан...

Хаӌаи мин кізілерзер айланғанда, чоН аразында хайдағ-да 
хыймырас пілдірчеткен. Чахсаан оңнап алғанда, сизінгем: чыыл 
парғагі чонның харах кӧзіне пайаағы істі чох чииттер тизерге 
тн-мнен турлар. Че амды кізі хулаана Аркадийнің ӱлгӱліг та- 
бызы истілбеен, ол, хайдар-хайдар маңзырап, пӱғе тутхан хызыл 
палатказын машиназының ізиинзер кнре тастаан. Машинаның 
соонзар, тізец, ідіс-хамыс паза тӧзенӌең чурухтар учуххаи. 
Ибіре тапсабин турған кізілерзср орта даа кӧрбин, пулбырап- 
чатхан:

— Хайдағ-да бртектіц ӱчӱн... ӧдір саларға... Яз-збалар! 
Ӧртсктіц ӱчӱн... Одыр табырах! — мацзырап, чахығ пнрген ол. 
Плона прайзынан пурнада машинаның ізиинзер чыла халгаи.

— Сип чи, сімӌібеен пуға? — ыырлығ харахнац кӧрген Ми- 
тюхазар машинаның ээзі. Митюха, отрубалығ хап чіли, маши- 
наныц кистіндегі орнынзар нычлн тӱскен. Анаң, ннмс-де сағып, 
гііснең хости турчатхан Шурочказар харах тастаан.

— Одыр, тіпчем, хазыра мал! — сиихтн тӱскен Аркадий. Че 
Шурочка орнынаң тибіренмеен, пазынаң на агырин пулғаан.

— А, щорт синнең, — толгала тӱзіп, пулбыраан тисчеткен 
оол. Пір-ікі ле машинаныц істіне одыра тӱзіп, аныц тініне 
чапсыиыбысхан. Тимірнін істіндс ниме-де сиихти халып, кӱзӱрн 
тӱскен — чабал чыстығ газтың ооры кізі хариина ӧтіг сапхан. 
Машина, сегіргсн ац чілн, орныиаң кннетін хабынып, хуруғ 
тозынны пулгастыр чӧрібіскен. Піс кӧзенск ӧтірс Илонаныц 
сырлаан састары тартыла тӱскенін, хоос кӧгенееніц идее ізіккс 
хысти чабылғанын на кӧр халғабыс... Пір-ікі ле, анац хызыл 
«Пнва», чазы паарынӌа чӱгӱртіп, таға сыхчатхан чолға сығы- 
бысхан. Амды тисчеткен постарыиың чазынчаң чирлері анда ла 
полған.

Чыылған чон чоох-чаах соонаң иблерінӌе тарасхлап с.ых- 
хан. Оларның сырайлары, улуғ сағысха хабылып, харахха кӧс- 
тсстіг кӧрінген. Мин, тізең, оларны кӧре, снзінгем — кізілер аат 
хустарынаңар нымахтарны ідӧк чахсы пілгеннер, оларнын ара- 
ларында пістің хыііга Сирток ака осхас апсахтар парох полған. 
Пу кізілер, пізӧк чілн, чонның улуғларынац хада тоозылбас 
чоох-чаахта уйғу чох харааларпы иртіргеннер.

Іди сагын салғанда, пайаа тӱс парган кӧинім чарып парган. 
Харахха кӧрінмес, кізі паарына пілдіртпес, че прай тіріг ниме 
гынчатхан киині ам на оңнап салған осхаспын.

Аттырт салған аат хус амды очых хыринда чатчатхан. Аны- 
нац хости тӧкпесте пӱгірел парған Сирток ака одырчатхан. Хай- 
дағ-да сағыстарға чобалчатхан апсахтың хулаана ибіре чоох- 
тасчатхан кізілерніц чооғы сиңминчеткен осхас пілдіргсн.

Сым одыр пілбес Паска, идер нимезін таппин, ус парған от- 
ты тамызарға харазып, хайын сыххан. Аныц хайын чӧргенін 
оңнап салып, ака пу чирге айланған осхас. Ол ізебінең тууп 
хапчығасты кӧӧлче сығар киліп, чыстығ тамкызын айазына 
хахтап кӧргеп. Че хахтаан нимезі тоолап парран. Андада Паска, 
улуг кізее паарсап, анын холынаң тууп хапчығасты кӧӧлӌе алып 
алған, аиац позыныц чалбах айазымзар пӱрліг тамкыны кӧмес 
тооладып алып, пір-ікі ле уғзи тудыбызып, хаңза ӱдіне патыра 
пазыбысхан. Анан, тамыс пнріп, Сирток аканың холына туди 
киргсн. Хаңзазын сорыбызып, апсах кӧӧ-саа чох чооғын анда 
ла пастаан.

— Кем пілер, арса, Казарныц худы аат полып порастанғаи. 
Хаӌанохтын аат хусты кӧр салзам, хайрап Казарым полар тіп 
сағын чӧрчеңмін... Кізі полып, тоозыл парғанда, хус полый илеп- 
че бе. Кемнің ханын тӧкті полар пайаағы хусхун?

Пу сӧстерні искенде ле, Пайта апсахсар табырах хылчаңна- 
бысхан. Анац, орнынац кӧӧлӌе тур киліп, хызыл хайазар та­
бырах пас чӧрібіскен. Пірдеезі апы тохтатпаан. Чиит ипчініц 
парчатханын кӧрс, апсах пазыиац кӧӧлӌе чайхаан:

— ІІайтам даа, кӧр, позы ӱгретчГл, миніц чоохтарыма кир- 
тінминдеечетсе, чс Казарның чолларынӌа, аны тілеен чіли, 
чӧрчедедір. Паза сағып алӌаа чохта, хар хайыларын, кӧк от 
ӧзерін сағып чӧредірбіс. Ол туста пісті мында палам сағааи 
осхас пілдіредір. Киліп, аат хустарны кӧріп алзабыс, істібіскс 
сала ниик полыбызадыр. Паза хайди полый аларбыс... Читі 
хатап пӱрлер тӱсгі, читі хатап оттар сарғалды, палачахтары 
ізін пазарға тыып пардылар. Хайран нозы ла пу чирні хатап 
паснас, ізе...

Сирток акаиыц чӱрее-паарыпац ачыргастығ сӧстсрі сыдиры 
чох ачиинаң сыхчатхапнар. Читі чыл чӱрсендс пасхан ачии, ам 
иа тӧгіліп, ам па чайыл тургапз

— Угретчілӧк полған Казарым... Палаларпы ағас пазып 
сындырбасха, тыннығ инмені ӧдірбеске ӱгретчең. Полған на 
оттыц адып пілӌең, полган на хустыц оцдайын чоохтаӌац. Па- 
лалар аны арығлар арали хооп ла чӧрцеңнер. Чылыг тус читсе, 
класс пӱкӱлее пу кӧлзер чыла халӌац. Найтаӌаам хадох... чипе 
пимслернец устап, от хыриида хызыӌахтарнаң хайынып. Мииі 

дее ундубаӌацнар. Турама, кил, хурағанахтарым тол парчац-

пар. «Син чох, ака, Аат кблде хыпин чох», — тічеңнер. Хайди 
идербін оларпы, парыбысчам хада... Нымахтарыма тартымып, 
чоох-чаахнані таң атханӌа одыр салӌацмыс. Уғаа истіг полӌаң 
иіске прайзыбысха хада, уғаа кӧгліг. Тігіне тігі тасхылзар апар 
кнлӌең оларны Казарым, аат хустар анда тӧріпчс тічец. Пада­
ла р, кил, хайдар-хайдар хахапчалар, хайди палаӌахтары 
кӧлге хазых чидіп алчалар? Тасхылы пӧзік нооза, хайди аң- 
дарылбиичалар, чолы ырах нооза, хаііди майыхпипчалар? Тӱлгӱ 
дее чіи салар ноо, тигілгеи дее хаап парыбызар ноо. Казар 
оларга аат палазын, кӧксіне чаба тудып, сугзар тазыпча тіп, 
ираіі иптіі чоохтап пирче. Че ааттарныц нала пасчатханын ис- 
кенде, уламох хахапчалар: олар, пит, теестсп иымырха пасчалар, 
пірсі азыхха учуғыбысса, пірсі одыр салча. Кӧбӧк ннме чоох- 
таглаан оларга Казар ӱгретчілері, мни дее ас нимес піледірбін, 
оларга тузох. Мнн пілгсіі нимсні пала-лар хаіідац пілерлер, ап- 
пацар угаа хыпып нсчеңнср, сурыглары тоозылбннчатчац. Мип 
оларга хустарны хуйдырбин чӧрсрге сӧлепчсм, сӧзім улуғла- 
ӌаңиар,.. ӧсчстксп одыӌахты даа тиктең типссбсс полган Каза- 
рым... Амды хайраи позы олох одычах полып чирні тобырча.

Апсах кізі, пір дее маңзырабин, амыр ӱнпең чоохтапча. 
Аның харахтарыида харах чазы чылтырааны кӧрінминче. Че піс 
пілчебіс — ол ылғапча. Ылғапча прай чӱрее-паарына пазынған 
ачиинац, хаӌан даа халбас хынызынаң. Аныц чобаа, ӧтіг там- 
кы чіли, хармибысха кір турған.

Мин ам на Ңайта нименің ӱчӱн хыйа пастырыбысханын кн- 
нетін сизін салчам. Хайрап ипчі — ол манат пілче пу чобағның 
сыстазыи, аның чағдапчатханын ол пайаа азынадох піл салған. 
Анпаңар табыраапӌа хыйа чӧрібіскен. Пілген, кізі хараанаң 
чазыр чӧрген аның чобаа, Сирток аканыц чобаанац пірігіп, пір 
улуғ ачығ суғ полып ағыбызар. Андада ікізіне дее улам аар 
полар. Найтаның еизіктіг сагызыи иіл салғанда, магаа уламох 
изі чох гіілдірген.

— Хара пазым хазарганӌа чуртап салдым, — аниац апдар 
ідӧк амыр ӱннең чооғыіі апарча Сирток ака, — че ам даа кізіиің 
аллығ чӱреепе хайхап чӧредірбін... Найтаны даа алып ал... 
Прай нимені алнынаңох пілген нооза, Казарпыц майых парарыи 
ӧтіре пілген. Кӱзі анын пір кӱннең нс хорабаан, пастап азаа 
паспиныбысхан, соонац холлары хуруп парган. Чӱрсе ле успнн 
турғ’ам... Удур-тӧдір уғаа паарсасчац полғаннар, чир дее, читіре 
хонмас хоныхтары полтыр. Мыпзы чадыга дірібіскенде, килні- 
ӌеебіс агаа ікінчі палазыи таап пирген, Пабылах адап салғабыс 
иіс апы... Алиин ирах кӧргсн хайран Найтабыс, чуртын тударга 
сағьнгып, кӧңнін кӧдірген.

Тамаапда ннме-де турыбысхан чіли, ^ортлада азырыбызып, 
апсах илееде тапсабин одырыбысхан. Мин ам на кӧр^салғам, 
апың тырыс парған холы ус парған хаңзазын тып-тың тут 
салғанын. Улуғ тыпыбызыіі, кирі кізі аннац аидар чоохтап 
сыххан:

— Улииӌаабыс ол туста, улуғлары чох полза, пабазын ко­
рт ,  хайынӌаң: мархаларын мархалап, самнахнаң азырап. Алты 
ла час полғап пабазы ӱрсен чылда Ортас иркеме, че чітии кічіг- 
дӧк пілдірӌец. Амды, тігіне, ічезін дее чидіп алды, от сабарға 
даа сыдапча... Чітіг оолах ӧс парды. Теем хайза, кічиииеңӧк 
праіі нимені сизінӌеи. Пабазын чыырға оймахха тӱзірерге чӧр- 
генпсрінде, ӱні харылганӌа ылгаан. Найта ла пір дее харах 
чазын тӱзірбеен. «Ылғап ал, сыыдыц чайып ал, — тісчелер ағаа 
ннейлер, — чобааңны кӧксіңде паспа». Че ол пазынаң па чай- 
хаан: «Чарабас, Казарға ниик нолзып тігі чирде...> Хайдац ал- 
ган полар анӌа кӱсті пу чиит ипчі, мин анзына ам даа хайхи- 
дырбын. Казарым даа, хайран позы, тоозі>марып піле-тура, пір 
аас таа тапсабаан, кізі кӧзіне пір хати даа ӧстебеен.

...Палам чадығда, килнімні кӧре, пірееде хайдағ хал тіп 
сағынчаңмыс. Пір дес сағыссырабааи, пір дсе хомзынмаан на 
осхас. Кӧре, піл полбин чӧрӌеңміс, алай хабыпминча ба тоозы- 
ларыи? Че раза оңнап чӧрзебіс, хайран килиібіс сым-туюххап 
ылган чӧрӌец полтыр. Пірсіндс, хайыц чӧргенде, мал хазаазын- 
да кізі ьіызы истіл парған, Чахсаан истіп кӧрзем, хайран килні- 
чеем... Чағын пастырарға чӱреем албааи. Че тураа кіріп, иркіи 
алтааида, аның сырайы пазох амыр. Алай саба ис салгап по- 
ларбып тіп сагып салғам. Сӱт ле сӱӱпчеткенде, оңнап одырзам, 
холы тітіресче.

Апаң, кинетін чооғын тоозып, Сирток ака алиында чатчатхан 
хусты кӧӧлӌе сыйбаан:

— Кӱрчек тігіпе, палатка кистінде. Чир хазып, кӧӧм салы- 
цар... Амды Казарның худы кемге хубулып чӧрче ни?

Анаң ол, кимгі сӱртчең чухты отха чылыдып алып, чар ха- 
зындағы кимезср пастыр чӧрібіскеи. Улуғ хоных чуртап салган 
апсах кізінің ӧтіг чооғын тыңнап, піснең хада Шурочка одыр- 
чатхан. Ол тігілернің соонӌа парарға тиренминчсткен, наныбы- 
зарға, тізең, пір дее сидік полбаан: улуғ чолға сыхчатхан ма- 
шнналар, гіірее-пірее кӱӱлеп, тағ озариизар иртклеглепчеткен- 
пср. Чс чиит хызыӌахтың халганы прайзыпың кӧңніне кірчеткеи 
осхас.

— Чей хайнаттах, Шурочка,— паарсах кӧрген аныцзар Пас­
ка,— а піс пу пырозы чох хусты чирге кӧӧм килибіс.

Анац, кӱрӌекті алып алып, Пасканац Сергей Петрович хайа- 
лар хыринзар парыбысханнар. Мин, тізец, орнымда одырарға

паза еыдап полбиныбысхам: хараама аат хустариың ӧкіс пала- 
чахтары кӧріп турганпар. Хайди олар поларлар амды? Іӌезі
айлапды ба?

— Ууӌаң, — сурдым мим, тыстанмин, — ам чи, тігі ааттыц 
ііірсі хаіідар кірді полар?

Хурчу иней, тигір паарын илееде харап турып, улуг тыны- 
бызып, нандыргаи:

— Та-ан, палам, хазых полар ба ол хус... Тізілсрі, ӧкіс халза,
чуртабинча. Анац, сала маңзыри кірестемібізіп, табырах чоох- 
тангаи: . ,

— О, худай! Палалары халған полза, хыйал.
Апын сӧстеріне уламох изі чохтан парып, аат палаӌахтарына 

тың сагыссырап, пазох ла хызыл хайазар чӱгӱрдім. Хайди пол- 
дылар ӧкістерім? Хамыс аразыизар Хайыпдылар ба, тигілген 
хустац чазындылар ба?

Че хызыл хайазар чагдапчатханда, кинетіп кемпің-де ыл- 
гааиын нстіп салғам. Хахап парып, турыбысхам. Иирнің пӱрӱң- 
кӱ чариинда чахсаан кӧрібіссем, чалбах хайада тӱцдере кізі 
чадыр, холлары ла ағарча. Сизінзем — Найта.

Пу і*рай пимені кӧр салып, чӱреем ачии тӱскен. Кинетін 
магаа іди чобалчатхан нпчіні, паарсах хуӌахтабызып, хыйалын 
позыма алып, харах чазын чызып, кічіг паланы чіли, ӱтертерім 
килібіскеи. Мин аныцзар маңзыри тартхам, че ол туста хончат- 
хац кӱнпіц сустарында, чирде чатчатхан Ңайтаны туу кӧлет- 
кілеп, кізі кӧрін парған. Чарым хаалағ иткелекке, хахап парып, 
юхтабысхам: пайаағы кӧлеткі Паска полтыр. Мӧкейе турыбыс- 
хан алып пӱдістіг кізініц оцдайы уғаа ласхачыл пілдір парган: 
чӱреене сыыспинчатхан паарсазы, хорабаан ӧкерсінІзі паза 
илбек хынызы іле пілдірген. Паза аннак даа пасха хайдағ-да 
андағ ниме полған, хайзын сизікке хапхан кізес пуларнаң хости 
поларга уйадыстығ пілдірген. Аннаңар мнн, нандыра тартыбы- 
зып, кистіндегі хызыл хайаа чӧленібіскем. Хазарчатхан тасха 
хубулып, аныиаң пір пол парып, пайаағыларның харахтарына 
кӧріиминібізерге лс сағыс полған. Іди мнн кӧӧлӌе, пір дее 
суум-саам итпин, сиргек китеніп, ағырии ол хайа кистінзер 
чазыныбысхам. Саңай парыбызарым тын килчеткен, че пазар 
чирім чох полған: чалым хайа кнстінде олар мині кӧр салар 
илееде ачых чир полғап. Ағаа хоза, азах алтындағы базальт 
тастың кизектері, сала ла теңзе, нызыри ла тӱзерге тимде 
осхастар.

Іди паза идер нпме чохта, орнымдох хат пардым. Пілдізі 
чох нимее уйатханымнаң хыпмыранарга даа хорығып, тілі чох 
обаа ла чіли тур салдым.

— Паарым-кӱлиим, чобалба іди, чарабас,..— сах ол туста 
истіп салгам мнн улуғ сағыссырасха ӱзілчеткеи Пасканың ӱнін. 
Аның аар тынызы мин чазынчатхаи чирде дсе истілчеткен. 
ІІиме-дс сыбдыри тӱскен — мин олох туста сизік хапхам: Паска 
чирде чатчатхан Найтаиы пір тынысха ла кӧдіріп алған! О, 
худай, мині чир алтыпзар даа ӧтіре тӱзірібістск тіп, мип пір ле 
сағысха алдаичатхам.

М-м,.. а-а... Б-б... — ӱп мс, ӧстсс пс истілген. Ир кізініи 
■харылчатхан ӱні миніц хулаама ачыныетығ сӧстериіц ӱзіктерін 
читірчеткен:

— Хынғаным! Аарлииӌаам! Сыдаӌаам паза чоғыл...
Кинстіи тастар кӱзӱри тӱскешіер. Аман ап-амыр пол парган.
— Тохтадах, чахсы кізі, — Найтаиың ӱні тыц даа полбаан, 

амыр ла истілғеп осхас! че ачыг кнзс-тогыры, тнмір чіли, кізіиі 
соох чочытхан.

Амды парыбыс! — пу сӧстерні ол полгамып иа алынӌа тсен 
осхас. Пу сӧстсрпі искенде ле, мии прай паары-чӱреемнец Пас- 
капын ит-ханынӌа ойлаан сыдабас ағырсымын позыма алған 
рсхаспын.

— Тарынма, — олацай ла чоохтанған ипчі. кізі.
— Чс тіріглер тіріглерге чуртапча! — хысхыра І^скен ир 

кізі. — Нинӌе чыл, Найта! Сим — Казармыц ізінуе,- мим — 
сипииуе. Азаац пасхам чирні охсаичам!

— Тарынма, — пазох истілген. Амаң іскер париғам кізінін 
хаалағлары сыбдыри тӱскеннер.

Йбіре сымзырых полыбысхам. Хончатхам кӱннік хызыл сыр- 
лары она и арах полып, кӧгерібіскендег. Ыраххы тағлармыц 
моркам-ніцнеріне харасхы тӱзібіскем. Минің хараама кӧрін- 
четкен кӧлнің чамдыгы алыптар чалгайаама улам тӧӧй полы- 
бысхан, хырилары хойыпчатхам тубанга хайнап пастабысхаи- 
мар. Чуртап салған кӱннің тоозылчатхамым сиргеп, амыц сілии- 
ме моғдархам, мин олох туста аймах сағыстар хуӌаанда полғам: 
миме полчан ӧлім, ниме полӌан хыныс? ӧлімнің хыйалы, хыиыс- 
іын хыйалы? ӧліммің чарии, хыныстың чарпи? ӧтіг сагыстар- 
мын ачиина хайран чӱреем хайнапчатхан, чс чӱресмде ідӧк 
чарых паза поғдархастығ полған.

Худайымай! Пу прай ниме олох орында пол парған, хайда 
мин амыр кӱнӧрткіде аат хустарны сиргеем. Чарым на кӱн 
нртіп парған — аат хустарның даа, кізінің дее хынызы чара 
чачырап паргап! О, чир-чайаан пӱдірген худай, алай син андағ 
ачынзын, алай сип пӱдіргсн чир-чайаанын андағ ачын.

Паскзнын хаалағлары парыбысхан Найтаның саринаң пасха 
полганиар. Паска парыбысхан улуғ нимес арығда изелген ағас- 
тар кӧп полған, одыңа угаа чарас. Че кирек хараа кййер отта

іюлбааи. Ол от палырлат салгаи сағыстығ кізі істіндс чалбы- 
раичатхаи. Чалғыс арачыланысты чир-чаііаашіыц палазы ол 
арығда тілепчеткен. Аны абытхац чир-чайаанныц іӌе паарсазын 
ол анда табарга ізепген, аиы тыытхан чир-чайаапиың паба 
кӱзіи ол анда сузарга сағынған. Аныц мацзырабии парчатханы 
аар пазыттығ полган, хаалағлары ӱр истілген, анаң кӧӧлӌе 
тымыл парғаннар.

Хаӌаи мин чазынчатхаи чирімнең сыхханымда, ибіркі чир 
ӱстӱпе саңай пӱрӱңкӱ тӱзібіскен. Мип кӧӧлӌе чар хазынзар пар 
сыххам. Чох, пір дее алӌаастабаам — Найта позынын, орнында 
одырчатхан. Минің пастыр килгеиімні истіп еалып, ол одыра 
тӱскен. Анаң, ӱні харылчатхан ыызын чаба пазып, ибіре хыл- 
чацнаан. Че амды мим Смрток акапың чооғы сӧонац прай пол- 
чатхан нимені орта сизіичеткем — кізі кӧрбес чнрде хайрам 
позы орлап-сыхтап аларға оцдай тапхан. Мни, тізец, харығ пол 
паркам. Че хыйа пастырарға — ораіі, хыйалда тастирға — 
чарабас. Аннаңар ммп, ӱтертчең дес сӧс таппііп, кӧӧлче хӧстп 
одырыбысхам. Ол, тізец, ыып илесде пазыи полбиичатхан. Че 
анаң, ӧкпезі чабырааида, ол, мыросыичатхан чіли, чоохты позы 
пуриада пастаан:

— ГІІреедс уғаа тыц аар пілдірсдір, андада аат хустарга 
істім кӧйедір. Окіс аат чіли, тасха талн тӱс парарӌыхпыи! Че 
чарабас, палаларымны ӧскірерге кирек.

— Тігіне, кӧр, оларнын палалары, — піснең тогыр чар хаста- 
да харалып кӧріпчеткен аат палаӌахтарына салаамиац кӧзідіп, 
кӧӧлӌс чоохтанғам мин.

Сах ол туста кндеркі хамыс аразынаң пір лпе ӧртек, сых 
киліп, пуларзар чӱс килген. Алай пу палачахгар агаа айастығ 
полғанпар ба. Чоон табыснаң ине хус, пуларны хоғдырып, 
хыйғылаан:

— Аат, ааті
Тігілері, аныц табызыиаң туртуғып, хайди поларын пілбин, 

пір чирге чыылыс парғапнар. Палаӌахтарныц тідіпмиичетксиіп 
кӧре, нне хус пазох паарсах ӱннсң тапсаан:

— Аат!
Аида ла пу оохтар, полар опдайын таппин алаіі пазох чал- 

ғызан халардан хорығып, аның соонӌа- сала маңзыри чӱс па- 
рыбысханнар.

— Э, сын полтыр Казарныц чоогы, — пазынац оларзар пкеен 
Найта, — ӧкіс халған палаӌахтарны ааттар тасти чоғыллар ті- 
ӌец. Киртінминчетчеңміп, а ол иозы хараанаң андағ нимепі 
кӧргем теен... Ол удаа, бинокль алып алып, еуг хастап кӱнзіре 
чӧрібісчең — уғаа| хынчаң хустарның оцдайларын тооза пілін 
аларға.

Хаӌанох чир ӱстӱне амыр пӱрӱңкӱ тӱзібіскен, хызыл иирнің 
чалыннығ сырлары харасхыда хачанох хайыл парғаннар. Че, 
піс, кӧӧлӌе чоохтазып, орныбыстац хыйа парбин, одырчатха- 
быс. Пастап учы хырипаң, соонаң чӱреенде чыыл парған прай 
ачиин сығарып, ол позының чуртазынаңар кӧӧлӌе чоохтап 
сыххан:

— Піс Казарнац институт соонац аалда тогынып пастаабыс. 
ГІірсінде часхызын Лғбаи суғца, сад идіп, ағас индір сыххан- 
нар. Ол салны оңдайлапчатханда, саай полый, Казар пилін пир- 
тіндір салған. Имӌілер сӧӧгі пӱдін халғап тееннер, че ол сыы- 
наң пір холы хайдн-да хуруп пастаан. Анзын хабынғанда, Аг- 
банзар, областьтың кінінзер, паргабыс — ниме тнрлер аидағы 
имӌілер. Оларныц андағ нооза, анализтер — иртеинең, а оң- 
дайын пілерге имӌізер обед ле соонаң кірерғе килісче. А городха 
килгеиде, киноға парарыбыс. килібӧкче. Нанарға чол биледіп, 
тізең, олох кӱн тӧрт часха алған полғабыс. Мин Казарга мац- 
нанмаспыс, неке, теем, а ол хол ла сабысхан, имӌіні табырах 
нртібізіп, а на м. хапчығай киноға чӱгӱрербіс. Че имцідец сыххаи- 
да, ол ах-тик ле пол парған, имӌі ипчің мында полза, кірзін тіп 
сӧлелчс. Ам кірдім, одыр салдым, имӌі ниме тирін сағыпчам. 
Манзыраанымны сизіндіріп, чассар ла кӧр салчам. Имӌі, туус- 
тығ улуғ частығ ирен, тын, на манзырабинчатхан осхас.

— Сірер полчазар ба Чебокчиновтыа ипчізі? — сурча.
— Я , — нандырчам.
— Чиитсер. Хачан алысхазар?
— Ікі чыл пол парды.
— Пала пар ба?
— Оолах, пір час толар.
<— Ады кемдір?
— Ортас.
— Э, ӧзіп алза, Ортас Казарович полар, я?
Ідп сурагластырглапчатханда, тарын таа парғам, ноо агаа 

ол нимелер киректір. Сурыбыстым табыраанча:
Апсаамныц агыриин таптыңар ба? Кирее хайдагдыр?

А ол, тізең, нандырар орпына пазох ла сурча:
— А іӌеңер хазых па? Сірернің іуеңер, Казарның нимес, 

сірерніц?
— Іӌем чоғыл, ӱрсчі парғап. Ус чылча пол парды... Рак.
— А пабаңар чи?
— Пабам ӱребӧк парған.
— Харындастарыц, пиӌелерің чи? Сірердең улуглар ба, кі- 

чіглер бе?
Прайзы кічіглер, мин улиибын. Минде чуртапчалар, ам даа 

школада ӱгренчелер — Павлик, Катрин, Санча...

Позым даа пілінмип, семьямнацар прай миме чоохтап пир- 
гем. Хайди мин кічіглерге іӌе полып халғам, хандн апсаамнаң 
школада тогынып, чуртап парчабыс.

— Л нога сірер чуртазымны прай сурчазар, ниме пол пар- 
ды? — істіме хомай сағыс кір парып, хабына тӱскем мин. Ор- 
нымда пӧк парып, ниме тирЫ чидікпин сағыпчам. Че ол наи- 
дырарга маңзырабаан. Харахтарын мипзер кӧдірбин, орнынаң 
кӧӧлӌе тур киліп, кӧзенексер пастыр килген, -Ідн ол, сӱлсйке 
ӧтіре нимс-де харахсыныи, илеедс тапеабаан. Андада чӱрееме 
кпнстін соох сабыла тӱсксн — хомай хабар.

— Кӧні чоохтацар, ниме пол парды? — чачыри тӱсксм.
Анда ла нмчі, минзер кӧӧлче айлац киліп, хараамзар ӧтірс 

кӧрген. Анац, хараан хыйа албин, ағырин чоохтанған:
— Кӧрчем, кӧпті кӧргезер, сыдамахтығ полтырзар. Аннанар 

кӧні чоохтирбын — апсааңар ағыриина сыдабас. Агырии хомац 
апың, орхазы сайбал парған. Ус чылӌа иреелеиер.

Аны исте ле, ннме-де сурарға тіп полчатхам, чс ирнілерім 
тооп парған осхас, ӱнім дее чоғыл. Паза ла снзінзем, тура 
ӱстӱме андарылчатхан осхас, позым хара опмахха кір парим... 
Сооиаң оцарылзам, укол иткен осхастар, хайдағ-да ӧтіг чыс 
хариима кірче. Кӱстепіп имӌідең тогыр одырып алып, сурынғам:

— ІІрай сынын чохтап пиріңср, мағаа пілерге кирек.
Ол туста, тізең, ізік пахлап, Казар мині мацзырадыбысхан. 

Холындағы часызынзар салаазынаң кӧзідіп, кнноға орайлат 
саларбыс тіп сизіидірче. Мни пазымнац на нкирге мацпангам. 
Имӌінің сӧстері, тізең, тастар чіли, чӱреем оотчатханнар:

— ...Имчілер ам даа ол ағырыға сыдап полбинчалар... Хын- 
зацар, мында даа чатырарбыс... Че мнн сірерге чондағы ок- 
дайларнац имнен кӧрерге чӧп пирчем, арса, хайдағ от таа 
чарап парар алай сыйбат кӧріңер... Артых таа чӧріп аларчых. 
Сағам, пу туста, ол ам даа хазы.х, кӱстіг. Че мыннац мындар 
кӱзі кӧӧлӌедең хорап ла одырар, пастап азаа-холы хуруп пас- 
тир, чудап парар. Азахтаң тӱзіп, соонаң ӧкпе-паарына чидер... 
Тілі сайбалар, хулаа тунып, харах чох халар. Чӱрее ле тӱгенӌее 
теере сыдазар. Ол тусха ағырии сӧӧгін, сыдачаа чох ӧрт чілн, 
ӧртир, че иреезін нымзадар им дее чох полар. Мин сағынчам, 
іди хорғыстығ ирееленгенӌс, пасха агырыгдаң парыбысса, чах- 
сох поларӌых...

Улуғ чаетығ ирен кізі паза тапсабнныбысхап. Чоохтир чоогы 
тоозылганын сизініп, азахха кӧӧлӌе турып алып, мин ізіксер пар 
кӧргем. Че хабынзам, стенее урун партырбын. Ол туста хулаа- 
ма имчініц табызы урунған:

— Піс тилем сынны чоохтабипчабыс, чазырарға кнлізедір. 
Че сірергс праіі нимені кӧиі чоохтирға кирек полған. Ол имӌінің 
сын сӧзі.

Казарнац піс больницаиың пасхыстарынӌа тӱскснібісті сала- 
сула ла пілінчем. Лпсаам мині холтыхтап апарбаан полза, ац- 
дарыл таа парарӌыхпын,

— Хайди полыбыстыц? — хараама пахлап, паарсах сурған 
ол миннең.

— Тынчаа чох ізіг нооза, — ӱтерткем мин аны, — арығ кии 
чох кӧңнім айланча.

— Амох, хайран минің ипчіӌегім, — оцдай таап алған Ка- 
зар, — амох піс синнец пу ізігдең кинотеатр сӧрӧнінде тынанып 
аларбыс.

Кинотеатрға чадагі ла читкем, кӱзім аринӌа чох пол парғап 
чіли’ иілдірібіскен. Харын, анда ла одырып, айылып алғам. А 
кино, тізеи, Индияни полған, кізі чобағлары толдыра. Мағаа 
илғап аларға уғаа киліскек сылтағ пол парғал. Кино тоозылып, 
сыхханда, минзер кӧріп, Казар улам на хайхапча.

— Хайди пол нардыц? Ылгир ниме таап алдың, ол кино 
нооза, сын ниме бе зе?

Найта илееде тапсабин одырча. Мин аны пір дее нимедеңер 
сурағлабинчам, аныц табыс чох одырғанын сайбабинчам. Чоох- 
ха маңзыратпинчам. Сизінчем, ағаа чӱреен сыстатчатхан аар 
сағыстарны хайдн даа сыгарыбызарға кирек. Илееде тапсабин 
одырып алғанда, чиит ипчі ӧзелістіг чооғын аннаң андар 
апарған:

— Итсе, піс кӧрген кино сын даа полбаан полар, неке. Че
ол имӌінің чоогы сӧстең сӧске прай хап-орта сын полтыр... 
Соонан мин, апсаамны сыйбагчыларға тарт чӧріп, кӧбӧк ирсе- 
ленгем. Имӌі дес аны кӧп нмнеен, ин не кӱстіг имнер пае пирӌеи, 
агырсымын кӧмсс тес нымзадарға полысхан. Ур дее полбаанда 
Казарым, чадыға кір парыи, паза турбаан. Уреп' парғанда, ту- 
ганнары мағаа тіллен сыхханнар: «Син чазылар ла тіӌецзіц,
поға ӱрси парды?» А мин, тізең, істімде піди сагынып одыр- 
бын: «Амды ол паза ирееленминче, амды аның пір дее нимезі 
агырбинча». По, хара чобағ, хайдағ сидік полған аның иреезін 
кбріп одырарға, а полызар оцдай чогыл. Туғаннары миннец 
иазох сурчалар:

— Тоозыларын піле.-тура, нога ніскс чоохтабаазың?
Мин оларға піди теем:
— Пір дее кізі пілбсзс, Казар даа сизінмсс.
Ол арада орай иирпіц амырында хус таа тапсабинча, суғ 

даа солбырабипча. Ибіре сууғазах харасхы. Ол харасхыда ІІай- 
таныц сырайы даа кӧрінминібіскен, хамаа ла ағарча. Аннацар
228



мин пілбнндеечем, ылғапча ба ол алай чох. Че пірееде аның 
ӱні, тітіреен чіли, истіліп одырча: (

— Казарымның пічіктері кӧп халған... Кӧрген нимені прай 
пазыи одырчаң. Хустардацар книга пасчам тіӌең, а ӧӧнінде, 
ааттардаңар. Тілі полғанда, олардацар кӧп чоохтаӌац. Аат 
хустарныц.хынызына уғаа тыц чапсыӌац, ннме полӌаң ол, пі- 
лсрге кӱстенчен. А мин ам на пілдім, нимедір ол... Хаӌан 
чадыга кір парғанда, пірсінде хараа мағаа підн тіпче:

— Ам даа холларым пар сині хуӌахтирға.
Хаӌан холларын кӧдір полбиныбысханда, піди сыбырапча:
— Ам даа чӱреем пар сагаа хынарға... ам даа хараам пар 

сині кӧрсрге...
— Майых парарын ол пілінген... ІІӧӧс пір хати даа кӧзіт- 

пеен? — ағырин сурғам мин.
— Чох, пір хати даа... Алай тохта, пір хати полған. Яблах 

хасханда... Кӧнектең урчатхабыс пол алтына, аар-иеср ле 
хайынчабыс, кір-сых тазып турбыс. Казар, тізец, турада чал- 
ғызаи чатча. Кинетін мині хыринзар хығырча:

— Одырдах миніц хыримда. Яблаацар хаӌан даа полар, а 
мин...

Че кинетін хабынып, тілін ызырыныбысхан. Кем аны ӧтіре 
пілер зе, хайди анынаң хости одырып, чаба хучахтирым килген 
ол туста. Че аныц сӧзі соонаң істімде пик тудынардаң пасха 
сағыс чох полған. Аннаңар, ниме дее сизінмеен чіли, хатығ 
арах нандырғам:

— Сағынып алғазыц — одырарға. Тнгір айас турчатханда, 
табырах хазарға кнрек.

Іди піс илееде чоохтазып, Пайта позынын чуртазынанар кӧп 
ннме ас пирген. Аныц сибер чооғын истіп, мин арығ хыныстыц 
сілиинеңер сагынғам. Анын илбек кӱзінеңер. Лат хустардацар. 
Чуртастаңар, ӧлімнеңер...

Хараа тооза піс ікӧлец Сирток аКЗныц кимезінде чӱс чӧр- 
гебіс. Кӧлніц хара салғахтары, кӧбіктеліп, кименің хабырға- 
зыи чалғап турганнар, харааныц амыр сымзырығында искілер 
ле агырин ыгырасхаппар. Айныц кӱмӱс сустары Найтаныи 
хыйга харахтарын нрке чарытчатхан. Оларға удур айланып, 
чиит ипчі кӧӧлӌе чоохтанған:

— Мин ну чарыхтац ас парзам, аат полып учуғарчыхпын... 
Андада Казарнац тогас таа парарчыхпыс!

Гац атыбысханда, ністец ырах таа нимес чалбах ханаттар 
сабызы сӧрӧн киині усхурғаннар, Пазыбыс кӧдіріп кӧрзебіс, 
ырахта кӧгерчеткен хаііаларзар аат ирепчі чол тутчалар. Сус- 
талын сыхчатхан кӱнніц хызамдых чарнинда пу чиит, кӱстіг

хустар уғаа сіліг кӧрінчеткеннер. Ырах ибіре, прай чир чал- 
бахтың ӱстӱне оларның амыр табыстары чайылып, тараан:

— Аат, аат, аат!

— Нинӌс-де час пазынаң мин книга сіреезінең «Зоологиче- 
скай энциклопсдияны» алып алғам. іКнрексеен страницаны азы- 
бысхам. Аида піди пазыл парған полған: «Хызыл ааттар (огарь- 
лар), ирепчі нолып, илееде чыл хада чуртапчалар. Ирепчі- 
лернің пірсі ӧл парза, ӧкіс халғаиы, чуртабинохча, ӧнетін 
саайланыбысча».

